
Чӑваш халӑхӗн иксёлми пуянлӑхё—фольклор— 
ытти халӑхсенни пекех ҫавтери вӑйлӑ пулсан та, 
пирён ку таранччен ӑна пӗтёмёшпе пӗтӗҫтерсе 
уйрӑм кёнеке туса кӑларни пулман. Тёрлёрен 
хаҫат-журналсенче кӑна уйрӑм юмах-халлапсемпе 
сӑвӑ-юрӑсем пичетленкеленё. Анчах ҫав пичетлен- 
нё материала та ку таранччен никам та кирлё 
таран пӗтӗҫтерсе  паман, наука кӑтартнӑ пек тёп- 
чесе тухса хакламан.

Ҫак енчен илсен, И. С. Тукташ хатёрленё 
сборник пёрремёш опыт пулса тӑрать . Ҫавӑн пир- 
ки кёнекере, уйрӑмӑнах илсен, унӑн умстатьинче 
хӑшпёр ҫитменлӗхсемпе тёппипех пиҫсе ҫитмен 
формулировкӑсем те пулма пултараҫҫё. Ҫапах та 
ку кёнеке вӑтам шкулсемпе аслӑ шкулсенче вӗ- 
ренекенсемшён, преподавательсемшӗн, писатель- 
семпе поэтсемшён, тӑван халӑхӑн искусствипе 
интересленекенсемшён усӑллӑ пулассӑн туйӑнать. 
Халӑх творчествипе интересленекен кашни ҫынах 
ҫак кёнекепе паллашё тесе ёмӗтленес килет.

Редактор.

ЧӐВАШ ФОЛЬКЛОРӖПЕ УНӐН ИСТОРИЙӖ ҪИ Н ЧЕН |
I.

/„Фольклор" тесе халӑх хушшинче сӑмах вёҫҫӗн ҫӳрекен про- 
изведенисене калаҫҫӗ.) Вӑл произведенисен шутне пайтах япа- 
ласем кёреҫҫӗ: юмах-халлапсем, юрӑсем, ваттисем каланисем, 
сутмалли (тупмалли) юмахсем, легенцӑсем, преданисем, курни- 
илтнисем ҫинчен каласа панисем т. ыт^уге. I

Фольклор тени англичансен сӑмахёнчен пулса кайнӑ. Чӑваш- 
ла куҫарсан, вӑл (folk-lore) халӑх ӑслӑлӑхё, халӑх пёлӗвё тени 
пулать. Вӑл термина наукӑна 1846 ҫулта англичанин Вильям 
Томе кёртсе янӑ. Вӑл терминпа ытти патшалӑхсенчи ученӑйсем 
те хӑвӑрт усӑ курма тытӑннӑ, каярахпа вӑл интернадионаллӑ 
термин пулса тӑнӑ.

Фольклор сӗм-авалхи вӑхӑтсенчех пуҫланса кайнӑ. О бщ е
ство уйрӑм классем ҫине пайланма ёлкӗреймен тапхӑрта вӑл 
этемсен ушкӑнён коллективлӑ ёҫ процесӗсене пула, этемсем 
ҫутҫанталӑк вӑйӗсене хирӗҫ кёрешнине пула ҫуралса тухнӑ, 
малтанхи ҫынсен ёҫне, кёрешӳне ҫӑмӑллатмалли меслет вырӑ- 
нӗнче пулнӑ. Общество классем ҫине пайланнӑ хыҫҫӑн фольклор 
диференциленсе пырса, класла характер йышӑннӑ.

Фольклор произведенийӗсен тӗп шухӑшёсене тарӑнраххӑн 
■ӑнланса илме кирли ҫинчен А. М. Горький ҫапла каланӑ:

„Древние сказки, мифы, легенды известны вам, но
очень хотелось бы, чтобы основной их смысл был понят 
более глубоко. Смысл этот сводится к стремлению древних 
рабочих людей облегчить свой труд, усилить его продук
тивность, вооруж иться против четвероногих и двуногих 
врагов, а такж е силою слова, приемов „зэдюворов", „ за 
клинаний" повлиять на стихийные, враждебные людям яв
ления природы. Последнее особенно важно, ибо знаменует, 
как глубоко люди верили в силу своего слова, а вера эта 
объясняется явной и вполне реальной пользой речи, ор
ганизующей социальные взаимоотношения и трудовые 
процессы людей". (Речь на Первом Всесоюзном съезде советских 
писателей. Стенографический отчет, стр. 6).

Чӑваш фольклорӗ, ытти халӑхсен фольклоре пекех, пите 
авалах пулнӑ, анчах та XIX ёмёрччен ӑна никам та пуҫтарман, 
никам та тёпчекен пулман. Тёрӗссипе каласан, XVIII ӗмӗрччен 
чӑваш фольклоре ҫинчен ҫеҫ мар, чӑваш халӑхӗ ҫинчен те са- 
хал пёлнё. XVIII ёмӗр вӗҫӗнче кӑна чӑвашсем ҫинчен ҫырнисем 
тӗллен-тёллбн пичетленме пуҫланнӑ. Чи малтан чӑвашсем ҫин- 
чен Миллер .О писание живущих в Казанской губернии языче
ских народов11 ятлӑ кӗнекере кёскен ҫырса кӑларнӑ. Унччен 
малтан чӑваш халӑхё ҫинчен Ш траленберг „Историческое опи
сание северной и восточной части Европы и Азии11 ятлӑ кёне- 
кере ҫырнӑ пулнӑ, анчах вӑл тёплӗ сведенисемех парайман. 
Каярахпа чӑвашсем ҫинчен ҫырнисем П. И. Рычков, И. П, Рычков, 
Лепехин, Паллас, Фольк, Георги т. ыт. кӗнекисенче тӗл пулаҫҫӗ.

Анчах та кунта ҫакна палӑртса хӑвармалла: чӑвашсем ҫинчен 
ҫыракан авторсем нимӗнрен малтан вёсене этнографи тӗлёшён- 
чен ҫутатса пама тӑрӑшнӑ. Халӑхӑн духовнӑй культури вёсене 
сахал интереслентернё, ҫавӑнпа чӑваш фольклоре те вӑл вӑхӑтри 
литературӑра хӑйне тивӗҫлё вырӑн йышӑнайман.

Чӑваш фольклорён тёслӗхёсем чи малтан А. А. Фукс кёне- 
кинче („Записки о чувашах и черемисах Казанской губернии11. 
Казань, 1840) пичетленсе тухнӑ. Фукс хӑй чӑвашла пачах та 
пёлмен, ҫавӑнпа та халӑх поэзийён лайӑх тёслёхёсене те суйласа 
илме пултарайман. Вӑл хӑй кӗнекинче илсе кӑтартнӑ 2—3 чӑваш 
юррине нихӑш енчен те чӑваш фольклорён чи лайӑх тӑслӗхё 
вырӑнне шутлама ҫук. Унтан та ытларах: Фукс хӑй чӑваш чӗл- 
хине питӗ чухӑн чёлхе тесе шутланӑ. Кун пирки вӑл хӑйӗн кё- 
некинче акӑ мён ҫырнӑ пулнӑ: „Язык чувашский очень беден, 
в словаре его находится только 1646 слов. В чувашском языке 
много описательных слов: Адыл-кось, игге-хюре, нимеч-пурзы, 
и много таких слов, которые изображают звуки природы: чаг- 
гак, муггыр, чан, курак и др.к.

Ӗлӗкхи саманара чӑваш чёлхи ҫинчен ҫапла шухӑшлакансем 
чёр Фукс кӑна пулман. Шӑп та шай ҫав шухӑшах тата 15 ҫул 
иртнё хыҫҫӑн чӑвашсем ҫинчен тӗрлӗ „заметкӑсем“ пухнӑ гене- 
ральнӑй гптаб офицерёсем каласа панӑ. Вёсем Россия патшалӑ- 
хён статистики валли материалсем пухса ҫӳренӗ пулнӑ та, ҫав 
майпа чӑвашсем ҫинчен те хӑшпёр сведенисем тӑратнӑ. К ая
рахпа вӑл сведенисем М. Лаптев ҫырнӑ „Материалы для гео
графии и статистики России, собранные офицерами генерального 
штаба; Казанская губерния11 (1861 ҫ.) ятлӑ кёнекере пичетленсе 
тухнӑ. Акӑ м^н каланӑ ҫав кёнекере чӑваш халӑхён чӗлхипе 
культура пуянлӑхӗ ҫинчен:

„О развитии чувашского народа вообще можно сказать, 
что оно стоит пока очень низко; лучшим доказательством 
этого служит их язык,—язык бедный, скудный, особенно в 
выражении отвлеченных понятий. В нем всего полторы тыся
чи слов. Когда приходится Чувашенину сказать о том, чт© 
выходит из круга его понятий, он прибегает не к голове, а

к горлу и жестам. Скудость воображения, чувств, понятий 
яснее всего высказывается в их песнях {стр. 246).
Ҫак шухӑша ҫирёплетес майпа кёнекере пёр 2—3 ёҫкё юрри 

тата тепӗр ик салтак юрри илсе кӑтартнӑ (вырӑсла куҫарса). 
Кунсӑр пуҫне ҫав кёнекере тата тепёр юрӑ пичетленё,— автор 
каланӑ тӑрӑх, вӑл юрра „вырӑса тухнӑ пёр-пёр писӑр ҫырнӑ“ 
имёш. Вӑл юррӑн текстне пётёмёшпех илсе кӑтартатпӑр. 
Акӑ вӑл:

„Мы, Чуваши, родились Мы не знаем ни писать,

Паллах, ку сӑвва нихӑш енчен те фольклор произведенийё 
теме май ҫук. Ӑна чӑнахах та „вырӑса тухнӑ пӗр-пёр писӑр“ 
е тиек, е хӑйён халӑхёнчен уйӑрӑлса кайнӑ чиновник ҫырнӑ 
теме пулать. Пёлнӗ-и ун ҫинчен кёнекен авторе е пёлмен-и,—ӑна 
эпир калама пултараймастпӑр, анчах пирёншён ҫакӑ кӑна паллӑ: 
ӑна „чӑваш халӑхӗн нимёнле культура та ҫук“ тенё шухӑша ҫи- 

рёплетме кёртсе янӑ...
Малалла ҫак кёнекерех тепёр салтак юрри илсе кӑтартнӑ 

(„Ҫӑлтӑр витёр, ай, ҫул курнать“ ятлӑ юрра). Чӑваш чӗлхинче 
пин ҫурӑ сӑмах кӑна, вӑл чёлхепе этемӗн чӗрипе кӑмӑлне уҫса 
пама ҫук, тесе супӑльтетнё пулин те, Лаптев хӑех ку юррӑн 
чуна кайса тивекен илемё ҫинчен каласа хйварать. „Она (эта 
песня) не лишена некоторого поэтического колорита",—те твӑ л  
{стр. '248).

Чӑваш халӑхё ҫинчен ҫапла шухӑшсем сарни, паллах, унӑн 
пурнӑҫёпе, чёлхипе, культурипе тата искусствипе анлӑн инте- 
ресленме чӑрмантарса тӑнӑ. Кӑна эпир чӑвашсем ҫинчен ҫырнӑ 
литературӑна шутласа тухнипех те питё лайӑх курма пулта- 
ратпӑр.

Чӑваш этнографийёпе фольклоре ҫинчен ҫырнӑ статьясем 
1846—1877 ҫулсем хушшинче Хусанти Императорски Универ
ситет ҫумӗнче тухса тӑракан „Известия об-ва археологии ,исто
рии и этнографии" ятлӑ журналра пичетленкеленё. Вёсенчен 
уйрӑмӑнах Спиридон Михайлов ҫырнӑ „Чувашская свадьба* 
(1852 ҫ.) тата „Чувашские разговоры и сказки" (1853 ҫ.) ятлӑ 
статьясем паха вырӑнта тӑраҫҫӗ. Спиридон Михайлов, чйваш 
хушшинченех тухнӑскер, Чикме хулинчи земски суд ҫумёнче 
переводчик пулса иурӑннӑ тата исправник патёнче письмоводи- 
тельре ӗҫленё. Ҫав вӑхӑтрах вӑл Хусан кёпёрнинчи статисти-

И у Волги поселились.
А живем при ней давным-давно. 
А ученые хлопочут,
Откуда мы происходим?
Мы Чуваши—так Чуваши,
Нам приятели Татары 
И язык у  нас чувашский.
В грусти, в горе и несчастья 
Мы бежим скорее к Торе.
В Киремети закалаем 
Молодых телят, коров,
Чтобы Тора дал здоровья,
Чтобы Тора дал нам счастья.

Не умеем и читать.
Мы к священнику бежим,
Что нам делать при несчастья?.. 
Так живем мы и доселе,
И видим всетаки свое счастье 
Да понюхиваем и табак.
У нас есть домашний скот:
Кони, свиньи, куры, пчелы, 
Овцы, гуси и быки,
Утки, яйца и молоко,
А домашний скот мы продаем, 
Чтобы скопить побольше денег*.

(Ҫавӑнтах, стр. 248).

чески комитетӑн член-сотрудникӗнче тӑнӑ. Спиридон Михай
лов хӑйён ёмёрё тӑршшӗн.че чӑвашсем ҫинчен пайтах статья- 
сем ҫырса пичетлесе кӑларнӑ. Ҫав паха ӗҫсемшён ӑна Импера
торское географическое об-во кӗмёл медаль парса парнеленӗ.1

Малалла чӑваш фольклоре енёпе ҫакӑн пек кёнекесем кӑ- 
тартса пама пулать: Риттих А. Ф. „Материалы для этнографии 
России; Казанская губерния, часть I и 11“ (1870 ҫ.), Мальхов 
„Симбирские чуваши и поэзия их“ (1877 ҫ.). Ҫак вӑхӑтсенчех 
чӑваш хушшинче пулса курнӑ Венгри ученӑйӗ Регули (Reguly) 
икё юмах ҫырса илнё пулнӑ: пёр юмахӗ— „Ама ҫури“, тепри— 
„Вилме каякан пуйса килнё, т е т “. Вӑл юмахсене 1880 ҫулта Бу- 
денц ятлӑ ученӑй хӑйён сборникёнче пичетлесе кӑларнӑ (Ви- 
denz J. „Ket csuvas m ese“. Nyk XVI, 1880).

Ҫапла ёнтё, чӑваш фольклорӗн тӗслӗхӗсене чи малтан ҫак 
асӑннӑ кёнекесенче пичетленё пулнӑ. Анчах та ҫав авторсенчен 
пӗри те вӑл фольклора наука кӑтартнӑ пек тӗпчесе сӑнаман, унӑн 
художествӑллӑ пуянлӑхёсене тарӑнӑн уҫса кӑтартман. Фольклор 
произведенийӗсене вӗсем е иллюстраци материале вырӑнне, е тата 
халӑх поэзийён тёслёхӗсем вырӑнне ҫеҫ паркаланӑ.

Ҫак тапхӑрти фольклористсен ӗҫне илсе пӑхсан, вёсен хуш 
шинче икӗ юхӑм пуҫланса кайнине палӑртма пулать. Пӗр енчен, 
халӑх творчествин пӗтём социаллӑ тӗп шухӑшне пытарма 
е сирсе яма тӑрӑшакан дворянла фольклористикӑн туртӑмёсем 
сисӗнме пуҫлаҫҫӗ, тепёр енчен—миссионерсемпе пуп таврашёсем 
пуҫёсене ҫӗклеҫҫӗ. Малтанхи юхӑмӑн представителӗсем фоль- 
клорта нимӗнле класлӑх та ҫук, фольклор хура пурнӑҫпа пурӑна- 
кан тёттӗм халӑх чунне йӑпатмалли продукци кӑна тесе вёрентнӗ 
пулсан, иккёмёш юхӑмра тӑраканнисем фольклор произведенийё- 
сем урлӑ халӑх хушшине тён шухӑшӗсем сарса, чиркӳ автори- 
тетне ытларах ҫирӗплетсе пыма тӑрӑшнӑ. Ҫак шухӑшпа чӑваш 
фольклорне пухас ёҫе миссионерсем, пуп таврашёсем хутшӑнаҫ- 
ҫё, турӑ ҫырни ҫинчен, Христос тёнӗ ҫинчен калакан юмахсем 
„тупса“ пичетлеме тытӑнаҫҫё. Авалхи тӗне пӑрахасшӑн мар пул- 
нӑ чӑвашсем хушшине вёсем пур майсемпе те ҫав шухӑшсене 
ытларах сарма тёрмешеҫҫӗ.

Анчах та ёҫхалӑхён сарлака массисем миссионерсен шухӑшё- 
сене ирӗккӗн йышӑнман, вӑл шухӑшсем питё тӑкӑскӑн кӑна са- 
рӑлма пултарнӑ. Халӑх пупсемпе миссионерсене хирёҫ хӑйён 
сӑмахлӑхёпе кёрешме тытӑннӑ. Юмахсенче, юрӑсенче, ваттисем 
каланисенче пупсене темён тӗрлӗ вӑйлӑ та ҫивӗч сӑмахсемпе 
питленё, вёсенчен тем пек вӑйлӑн мӑшкӑласа кулнӑ. Кӑна эпир 
уйрӑмӑнах юмахсемпе ваттисем каланисенче питё аван курса 
тӑратпӑр.

Сӑмахран:
„Пуп к уҫӗ—нӳхреп куҫ".
„Турруна пуҫҫапиччен пупна пуҫҫап".
„Тӗпсӗре тӗмен ҫитмен, ӗмӗтсӗр пупа прихут ҫитмен“.

1 С. Михайловӑн биографийӗ „Известия об-ва археологии, истории и этно
графии" ятлӑ кёнекере пичетленсе тухнӑ (том XVII, вып. I, стр. 75—78).

8



„Пуп пӑтавккин тӗпӗ ҫук “.
„Пупӑн кушакки те тил тытать*.
„Пуппа тияккӑнӑн пурнӑҫӗ хӑяккӑн', т. ыт. те.

Ҫакӑн пек пословицӑсем чӑвашсене тёне кӗртме тытӑннӑ 
тапхӑрта пуҫланса кайса, юлашки вӑхӑтсенче тата ытларах ата
ланса пынӑ.

Чӑваш фольклорне пухса тёпчес ӗҫӗн тепӗр тапхӑрӗ 
В. Сбоевӑн „Исследования об инородцах Казанской губернии. 
Заметки о чувашах” ятлӑ кӗнеки тухнӑ хыҫҫӑн пуҫланса кайна1. 
Тёрёссипе каласан, В. Сбоев чӑваш фольклорне тарӑнрах сӑнаса 
тӗпчес ёҫӗн никӗсне хуракансенчен пӗри пулнӑ тесе шутламалла. 
Сбоев умӗнхи исследовательсем пурте тенё пекех чӑвашсен 
пурнӑҫра ҫирёп тытӑнса пыракан юрӑ тексчӗсем ҫук, чӑваш 
юрри халӑхӑн пуҫёнче кӑна пытанса пурӑнать тесе шутланӑ. 
В. Сбоев ҫакӑн пек шухӑша хирӗҫ никамран малтан кёрешӳ 
пуҫласа янӑ. Чӑваш юрисене пур енчен те сӑнаса тӗпчесе тухса, 
вӑл ҫав юрӑсем халӑх хущшинче пайтах сарӑлнине, хӑйсен^тул- 
ли  те пуян пурнӑҫёпе пурӑннине кӑтартса панӑ.

1877— 1900 ҫулсем хушшинче чӑваш фольклорне пухассипе 
тӗпчес енчен Н. М. Мальхов, Н. И. Ашмарин тата В. А. Мошков 
паллӑ ёҫсем тунӑ. Мальхов „Симбирские чуваши и поэзия их* 
ятлӑ кёнеке ҫырса кӑларнӑ (Казань, 1877), Н. И. Ашмарин 
ятарласах „Очерк народной поэзии у чуваш* ятлӑ исследовани 
ҫырнӑ („Этнографическое обозрение* №  2-3, 1892), вӑлах тата 
1900 ҫулта „Сборник чувашских песен, собранных в губерниях: 
Казанской, Симбирской и Уфимской* ятлӑ кёнеке пичетлесе 
кӑларнӑ. Мошкован Археологипе этнографи тата истори обще- 
стви кӑларса тӑнӑ „Известире* чӑваш юррисен мелодийёсемпе 
тексчёсем ҫинчен пысӑк статья пичетленсе тухнӑ.

Н. И. Ашмарин , ёҫӗсем ҫинчен уйрймӑнах пёр ик-виҫ сӑмах 
каласа хӑварма тивӗҫлё. XIX ёмёрён юлашки ҫулӗсенче чӑваш 
чёлхипе питё хытӑ интересленме тытӑннӑ пирки, Н. И. Ашмарин 
халӑх поэзине те тӗплён пухса сӑнаса пынӑ. Кунта асӑннӑ 
малтанхи кёнекинче вӑл чӑваш юррисен тексчёсене анализлесе 
панӑ. Иккёмёш кёнекинче 198 юрӑ пичетленнё. Вёсене, чӑвашла 
текстпа юнашарах, вырӑсла та куҫарса панӑ тата чӗлхе енчен 
анатрипе тури (виръял) диалектсемпе парса пынӑ. Ҫапла тунӑ 
пирки ку кёнекене кёнё халӑх юррисем фольклористсемшӗн 
ҫеҫ мар, чӗлхене тӗпчекенсемшӗн те питё паха материалсем 
шутланаҫҫё.

Мошков хӑйён статьинче нимёнрен ытларах чӑваш юррисен 
мелодийё (кёвви) ҫинче чарӑнса тӑнӑ. Ю рӑкёввисен тӗслӗхёсемпе 
пӗрлех юррӑн сӑмаххисене те парса пынӑ. Чӑваш юррисене вӑл 
чӑваш салтакёсенчен ҫырса илнё пулнӑ. Чӑваш халӑхӗн музы- 
кӑллӑ таланчё ҫинчен Мошков акӑ мён ҫырать:

1 Малтан вӑл заметкӑсем 1848—52 ҫулсенче „Казанские губернские ведо
мости" ятлӑ хаҫатра пичетленсе пунӑ. 1851 ҫ. пӗрремӗш хут  уйрӑм изданипе 

тухнӑ, 1856 ҫ. иккӗмёш издани, 1865 ҫулта виҫҫӗмӗш издани тухнӑ.

„Чӑвашсем музыка тёлёшӗнчен питё талантлӑ халӑх. Сахалран 
та 3—4 юрӑ та пулин пӗлмен ҫын ҫук та вёсем хушшинче“, тет. 
Анчах Мошков пухнӑ мелодисем ҫумне панӑ текстсене чӑваш 
халӑхён чи лайӑх юррисём шутне кӗртме май ҫук, мёншён тесен 
вёсен содержанийёпе художествӑллӑ пахалӑхё те пысӑках мар, 
ҫырса илессе те  вӗсене нумай йӑнӑшсем туса ҫырса илнё. Ҫапах 
та  М ошков статьи чӑваш фольклорне тӗпчес ёҫре (уйрӑмӑнах 
музыкӑллӑ фольклора тёпчес ёҫре) халӗ те  хӑйён хакне ҫухат- 
ман-ха.

Археологипе этнографи тата истори обществи фольклор 
пухмалли программа пичетлесе кӑларнӑ хыҫҫӑн чӑваш фольклор
не пухас ёҫе тата ҫёне вӑйсем хутшӑнаҫҫё. Вёсем хушшинче 
эпир чӑваш учителӗсен, тӗрлё шкулсенче вӗренекенсен, тёрлӗ 
ӗҫсенче ӗҫлекенсен ячӗсене тёл пулатпӑр. Кунта раснах 
И. Н. Юркин ятне палӑртса хӑварма пулать. Юркин иртнё 
ёмӗрён 90-мёш ҫулёсенчех чӑваш фольклорне пухма тытӑннӑ. 
Хӑйӗн ёмёрё тӑршшӗнче вӑл 60 пин йӗркене яхӑн тёрлӗ юрӑсем, 
ҫӗре яхӑн юмахсем, темён чухлё пословицӑсемпе поговоркӑсем 
т. ыт. фольклор произведенийёсем пуҫтарнӑ. Ку хисеплё ӗҫе 
И. Н. Юркин паян кунчченех туса пырать. Анчах та унӑн ёҫӗнче 
пёр пысӑк ҫитменлёх пур. Вал—фольклор произведенийёсене 
тёрёс  ҫырса илменни. Юркин хӑй пухнӑ юрӑсенче тӑтӑшах уй- 
рӑм сӑмахсене пӑсса, урӑхлатса, хӑй калаҫнӑ диалект ҫине ку- 
ҫарса ҫырнисем тёл пулаҫҫё. Кунсар пуҫне унӑн материалё- 
сенче националистла туртӑмсем те палӑркалаҫҫё. Ҫаксене пула 
вӑл пухнӑ материалсем хӑйсен пахалӑхне чылаях ҫухатаҫҫё.

Чӑваш этнографийёпе фольклор материалёсене проф. Н. И* 
Ашмаринпа Н. В. Никольский хӑйсен вёренекенёсем урлӑ питё 
нумай пуҫтарнӑ. Ҫакӑнта шутласа тухнӑ материалсенчен хӑшӗ- 
пёрисем хальхи вӑхӑтра Чӑвашсен чӗлхепе литературӑн тата 
истории ӑслӑлӑхпа тёпчев институтне куҫнӑ.

1905-мёш ҫулхи революципе империалистла вӑрҫӑ умёнхи. 
тапхӑрта  чӑваш фольклорне тёпчес ёҫре икӗ хире-хирёҫле вӑй 
кёрешнине курма пулать. Пёр енчен революцилле-демократилле 
элементсем вӑй илсе пыраҫҫё, тепёр енчен хура реакции пред- 
ставителёсем, кадетла буржуази хӳтлевҫисем пуҫӗсене ҫӗклеҫҫӗ. 
Мён кӑтартса пачё-ха 1905-мёш ҫулхи буржуаллӑ-демократиллё- 
революцин опычё? Ун ҫинчен ВКП(б) историйён кёске курсӗнче 
акӑ ҫапла каланӑ:

„Революци ҫакна уҫса кӑтартрё: царизм—халӑхӑн чи усал 
тӑшманё, царизм—виле шӑтӑкё ҫеҫ тӳрлетме пултаракан курпун 
пулса тӑнине уҫса кӑтартрӗ.

Революци ҫакна кӑтартса пачё: либеральнӑй буржуази ха- 
лӑхпа мар, патшапа союз шыранине, вӑл контрреволюциллё вӑй 
пулса тӑнине, унпа килёшни халӑха сутнипе пӗрех пулнине 
кӑтартса  пачё.

Революци ҫакна кӑтартса пачӗ: рабочи класс ҫеҫ буржуаллӑ- 
демократилле революции ҫулпуҫё пулма пултарнине, вӑл кӑна

кадетла либеральнӑй буржуазие хёссе кӑларма, хресченсене 
унӑн влиянийӗнчен хӑтарма, помещиксене ҫёмӗрсе тӑкма, рево- 
люцие вёҫнех ҫитерме тата социализм валли ҫул уҫса хума пул- 
тарнине кӑтартса пачё“ (,,ВКП(б) историйӗн кӗске курсӗ*, чӑваш- 
ла  издани, стр. 113; Ш упашкар, 1939 p.).

Ку тапхӑрта большевиксен партийё „революцие сарса ярасси 
ҫине, царизма хӗҫпӑшаллӑ восстанипе сирпӗтсе антарасси ҫине, 
рабочи класс гегемонийӗ ҫине, кадетла буржуазные тӑр пӗччен 
тӑратса хӑварасси ҫине, хресченсемпе союз тӑвасси ҫине, рабо- 
чисемпе хресченсен представителёсенчен революциллё вӑхӑтлӑх 
правительство тӑвасси ҫине, революцие ҫёнтерӳллён вёҫлессн 
ҫине курс тытса пынӑ“ пулсан, меньшевиксем пачах урӑхла, ха- 
лӑхяа мар, революцие пётерсе лартасси патне курс тытса пынӑ. 
„Восстани туса царизма сирпётсе антарасси вырӑнне вёсем ӑна 
реформа тума тата „лайӑхлатма" сённӗ, пролетариат гегемонийё 
вырӑнне—либеральнӑй буржуази гегемонине, хресченсемпе союз 
тӑвасси вырӑнне —кадетла буржуазипе союз тӑвассине, револю
циллё вӑхӑтлӑх правительство вырӑнне—Государствениӑй думӑ- 
на, вӑл ҫӗршыври „революциллё вӑйсен" центре пулать тесе 
шутласа сӗннё" (ҫаеӑнтах, стр. 113).

1905—07 ҫулсенчи историлле событисем чӑваш фольклорӗн 
исследователӗсем ҫине те хӑйсен влиянине хӑвармасӑр иртсе 
кайма пултарайман. Кадетла буржуази майлӑ ҫаптаракансем 
хӑйсен пичёсем ҫинчи „демократилле" маскисене ытларан та 
ытларах сирсе пйрахса пынӑ, ытларан та ытларах патша майлӑ 
кайса ӳксе, юлашкинчен унӑн чи шанчӑклӑ хӳтлевҫисем пулса 
тӑнӑ. Ҫак реакцилле вӑй фольклорта епле палӑрса тухнине 
эпир Н. В. Никольскийӗн 1905 ҫулта пичетленнё „Взгляд чуваш 
на воинскую повинность" ятлӑ кёнекинчен питё лайӑх курма 
пултаратпӑр. Ҫак кёнекене Никольский малтанхи страницинчен 
пуҫласа мӗн вӗҫне ҫитичченех пёртен-пӗр ёмӗтпе—патша пра- 
вительствине хӳтӗлес шухӑшпа ҫырнӑ.

„Чӑвашсем патшана служить тӑваҫҫё, а патша вёсене -хӳтё- 
лет, тӑрантарать, сыхласа усрать. Вёсем хушшинчи хутшӑну 
чӑн-чӑн чёререн тухакан тарӑн юрату ҫинче тытӑнса тӑрать*,— 
тесе ҫырать вӑл ҫав кёнекен чи малтанхи страницинчех. Кунта 
авторӑн шухӑшне ӑнлантарса пама та кирлё мар,—ёӑл ахалех 
те витёр курӑнса тӑрать: патша чӑвашсене „хутӗлет, таранта- 
рать, сыхласа усрать пулсан, мӗншӗн юратас мар ун пек пат
шана?" Ҫак шухӑша ёнентересшён те ёнтё Никольский хӑйён 
кӗнекинче. Ҫак шухӑша витёмлёрех туса кӑтартас тесе, вал 
малалла чӑваш ҫамрӑкёсем патша службине (салтака) кайма 
епле ниҫта кайса кёрейми кӗтни ҫинчен, вёсене епле савӑнӑҫлӑн 
ӑсатса яни ҫинчен, салтака илнё ачасен ашшё-амӑшёсем епле 
тулли кӑмӑллӑн савӑнса юлни ҫинчен, унтан ҫав салтак ачисем 
хӑйсен службине пётерсе, ӑслӑ та паттӑр этемсем пулса килё- 
сене тавӑрӑнни ҫинчен ҫырса кайнӑ. Автор хӑйӗн кёнекине халӑх 
сӑмахлӑхёсемпе, салтак юррисемпе, тёрлё йӑласемпе иллюстра- 
цилесе пынӑ. Анчах та калас пулать, ку ӗҫе вал чӑваш ф оль-

клорён пуянлӑхӗпе илемне кӑтартса парас шутпа мар, унӑн чан
чан содержанине уҫса парас шутпа та мар, маларах асӑннӑ 
тезисне ҫирӗплетес шутпа ҫеҫ тунӑ. Ҫавӑнпа та кёнекери юрӑ- 
сенчен нумайӑшёсем кулакла характерлӑ.

Хура реакци сарӑлса кайнӑ вӑхӑтра наукӑра мёнле те пулин 
прогрессивлӑ шухӑшсем аталантарма питӗ хён пулнӑ. Кӑна эпир 
^ав вӑхӑтра чӑваш фольклорне тёпчес ёҫ епле пынинчен те 
туйса илетпӗр. Чӑваш фольклорне тёпчес майпа ҫырнӑ ҫёнё 
статьясем  ҫав ҫулсенче пачах та тухман теме пулать, вал вӑ- 
хӑтчен пухнӑ материалсем те пичетленмесёрех нимён усӑсӑр 
выртнӑ. Фольклор пухаканёсем хӑйсен материалёсене пичетлет- 
терм е пикеннисем пулна пулин те, вёсен япалисене никам та 
кӑларса паракан пулман. Прогрессивлӑ япаласем вырӑнне чиркӳ- 
ие-миссионерла литература кӑна нумай пичетленсе пынӑ. Миссиб- 
нерсем хӑйсем кӑларса пыракан литературӑн реакцилле рольне 
ҫӗклентерес тӗлёшпе фольклорпа та вӑйлӑн усӑ курма тӑрӑшнӑ. 
Ҫак майиа вёсем тён ҫинчен, турӑ ҫинчен, тӗрлёрен тӗшмёшсем 
ҫинчен калакан фольклор произведени.йӗсене ытларах хапӑл туса 
пичетлесе пынӑ.

Ҫапах та чӑваш интеллигенцийӗн прогрессивла представите- 
лӗсем миссионерсем енче мар, халӑх енче, халӑхпа пёрле пул
на. Хййсем ҫине реакцилле вӑйсем тапӑнса пынине парӑнмасӑр, 
весем халӑхӑн чунне, ёмётне, шухӑшёсене уҫса кӑтартакан 
фольклор тӗслӗхёсене пичетлесе кӑларма майсем тупса пынӑ. 
1908 ҫулта Чёмпёрти чӑваш шкулёнче „Образцы мотивов чуваш
ских народных песен и тексты к ним“ятла кёнеке пичетленсе 
тухать. Ҫав ҫултах вырӑс писателён Т. А. Аксаковӑн „Алень
кий цветочек" ятлӑ юмахёпе Андерсенӑн „Дикие лебеди11 ятлӑ 
юмахне чйвашла куҫарса уйрӑм кӗнекен кӑларса яраҫҫё. 1914 ҫул- 
та Элӗкри двухкласснӑй училищӗре вӗрентекен учитель П. В. 
Пазухин1 чӑваш юррисен тата тепёр сборн икё туса пичетлесе 
кӑларнй. Кунсӑр пуҫне чӑваш фольклорне пухса пичетлес тё- 
лёшпе Венгрири Академия Наук чылай ёҫсем тунӑ: 1909—1912 
ҫулсенче вӑл чӑваш фольклорён икё пысӑк сборникне кӑларса 
янӑ (Messaros G. „Csuvas nepkoltesi gyujtemeny I A csuvas ojvallas 
emleket. Budapest, 1909“ тата „Kozmondasok, talalasmondasok, 
dalok mesek", II, 1912).

Пачах урӑхла, буржуаллй-идеалистла позици йышӑннӑ ҫак 
вӑхӑтра хӑйён ёҫне анчах сарймлантарма пуҫланӑ чӑваш исто- 
рикё-этнографӗ Г. И. Комиссаров. Вӑл чйваш фольклорне пу- 
хакансемпе тӗпчевҫисен нихӑш ушкӑнёпе те пӗрлешмесёрех, 
фольклор епле пуҫланса кайни ҫинчен хӑйне расна, идеалистла 
теори  кӑларса тӑратма пикеннё. Фольклорти мёнпур явленисе- 
не, унӑн аталанӑвёнчи мӗнпур процессене Комиссаров нимёнле 
ӗҫ процесёсемпе те  ҫыхӑнтармасӑрах, фольклор халӑх ирёклён 
шухӑшланипе пулса пыракан процесс тесе ӑнлантарса панӑ, 
ҫапла майпа фольклорӑн историлле тымарёсемпе материальнӑй

1 П. В. Пазухин и.чпериалистла пӗрремӗш вӑрҫӑра вилнӗ.

никёсёсене пачах та шута илмен. Акӑ мӗн вулатпӑр эпир унӑн 
кёнекинче:

„В словесную оболочку народ облек свои мысли и мнения, 
создавшиеся у него под влиянием долголетнего опыта (посло
вицы и поговорки); словами же выразил он религиозные чув
ства благодарности и мольбы (молитвы). Порой давило грудь 
чувашенина чувство тоски и грусти, и он выражал это в ли
рических песнях. Вера в существование духовного мира и воз
можность подчинения духов воле человека (при известных усло
виях) создало заговоры. Фантазия чувашенина работала в создании 
сказок. Давно минувшие события оставили отголоски в памяти 
народа в виде смутных представлений, которые впоследствии 
обратились в легенды и предания. Часы безделья, посиделки и 
общественные игры дали возможность развернуться народному 
остроумию: появились шутки, прибаутки, шуточные диалоги, 
импровизированные песни шуточного и юмористического содер
жания. Свадьбы и попойки создали свои песни“ („Чуваши Ка
занского Заволжья". ИОАЭИ, том XXVII, вып. 1—6, стр. 396). 
Ҫапла вара, М. Горький каланин, „авалхи этемсен пуҫӗнче 
социальнӑй пурнӑҫӑн мӗнпур явленийёсене пула епле пулсан 
та материалистла шухӑшласси ҫуралса тухнӑ" тенине Г. Комис
саров пачах та урӑхла шухӑшсемпе витёнтерсе хурса, пачах те- 
пёр майлӑ ҫавӑрӑнтарса лартнӑ.

Ҫакӑн пек, кёскен калаҫассӑн, революцичченхи чӑваш 
фольклорён историографийё. Ӑна пӑхса тухнӑ хыҫҫӑн чӑващ 
фольклорён иксёлми пуянлӑхёсене революциччен кирлё таран 
пухманни, тарӑнӑн сӑнаса тёпчеменни уйрӑмӑнах курӑнса тӑрать. 
Революциччен чӑваш фольклорӗпе нимёнрен ытларах пуҫ пулса 
тӑракан классен интересёсемшён усӑ курса пынӑ пулсан, совет 
фольклорисчёсен задачи—ӑна хӑвӑртрах пётӗҫтерсе, наука кӑ- 
тартса панӑ пек, йёркене кӳрсе ҫитересси, унӑн малашнехн, 
нихӑҫан пулман пек ӳсӗмӗсемшӗн, унӑн чечекленӗвёшӗн ҫул 
уҫса парасси, вӑл мёнле майпала тата мёнле ҫулсемпе аталанса 
пымаллине палӑртса хӑварасси.

II.

Чӑваш фольклорне тӗпчес ӗҫре пирён умма чылай пысӑк 
йывӑрлӑхсем тухса тӑраҫҫё. Вӑл йывӑрлӑхсем пёр енчен фоль
клор спецификинчен хӑйёнчен, тепёр енчен материалсем ҫителёк- 
сёррипе историлле-документла сведенисем ҫукраххинчен килеҫ- 
ҫӗ. Чӑнахах та, мӗн калама пулать-ха чи авалхи вӑхӑтсенчех 
ҫуралса тухнӑ фольклор произведенийёсем ҫинчен? Хӑш вӑхӑт- 
ра вёсем ҫуралса тухнӑ, мёнле аталанса яынӑ, хӑйсен аталанӑвё 
процесёнче мёнле улшӑнусем тӳссе ирттернё? „Сӗм авал- 
тан килнё" текен произведенисен малтанхи пуҫламӑш форми 
епле пулнӑ, вёсем ҫумне хӑш ӗмёрте мӗнле элементсем хут- 
шӑнса пынӑ, вёсен чёлхи, стилё, художествӑллӑ меслечёсем 
епле трансформациленнӗ? Ҫакӑн пек ыйтусем темӗн чухлё туха-



т у х а  тӑраҫҫӗ кашни исследователь умнех, фольклорӑн историне 
тёпчеме тытӑннӑ-тытӑнманах. Тепёр чух татах та  ҫивёчрех ыйту 
тухса тӑрать : пултаратпӑр-и-ха эпир ҫавтери пысӑк чӑрмавсем 
пур ҫинчех фольклор историйё ҫинчен калаҫма?

Чӑваш фольклорне илсен, кунта шутласа тухнӑ йывӑрлӑхсем 
татах та  ытларах пысӑкланаҫҫё.

Ҫакӑ паллӑ: халӑх искусствине тёпчесе йёрлеме унӑн (халӑ- 
хӑн) историне пёлни кирлё. Анчах та пирён ку таранччен те 
чӑваш халӑхён историне тӗрёс те  тёплӗн кӑтартса паракан кё- 
некесем ҫук. Эпир хамӑр халӑх истории уйрӑм тапхӑрӗсенче, 
тӗрлё ёмӗрсенче мӗнле пурӑнни ҫинчен начар пёлетпӗр. Ҫа- 
вӑнпа та  ҫав тапхӑрсенче унӑн искусстви, уйрӑмӑн илсен сӑ- 
мах искусстви, еплерех пулни ҫинчен калаҫма питӗ хён. Авалхи 
чӑвашсен сӑмах вёҫҫӗн ҫӳренӗ произведенийёсем хӑйсен малтан- 
хи формипе пирён пата ҫитмен, вӑл произведенисенчи хӑшпёр 
элементсем сём-авалранах сыпӑнса килнё, хӑшё-пӗрисем каярахри 
саманасенче купаланса пынӑ. Тепёр енчен, ҫырса илнё фольклор 
произведенийёсем те ҫителёклё мар. Сӑмахран, историри паллӑ 
событисемпе чаплӑ ҫынсем ҫинчен хунӑ юрӑсемпе халлапсем пи- 
тех  те сахал. Вёсене ёлӗкхи (революцичченхи) фольклористсем 
пёлетӑркачах пухман. Ҫырнӑ материалсен качестви те нумай 
чухне шиклентерет: вӗсенчен нумайӑшне хӑҫан, хӑш вырӑнта, 
епле ҫынран ҫырса илнине кӑтартса паман. Чӑваш фольклорё 
авалхи вӑхӑтра еплерех пулни ҫинчен каласа пама пултаракан 
историлле документсем пирён пачах та ҫук-ха. Ҫаксене пурне 
те  пёрлештерсен, фольклорӑн историйӗ ҫинчен, унӑн аталанӑвӗн 
тёи  ҫул-йерёсем ҫинчен калама татах та хёнленсе ҫитет.

Ҫапах та, чылай ученӑйсем темиҫешер ҫулсем хушши сӑнаса 
пынисем, фольклор материалне хӑйне тӗплӗн те тарӑнӑн анализ
ласа пӑхни, тӗрлё халӑхсен фольклорӗсене пӗр пӗринпе танаш- 
тарса пӑхни, тата ытти пулӑшакан материалсемпе усӑ курни 
пире фольклорӑн историлле аталанӑвӗпе ӳсӗмё ҫинчен хӑшпёр 
выводсем тума май параҫҫё. Хальхи вӑхӑтра, вырӑс фольклор
не илсен, унӑн пур енчен те самаях туса ҫитернӗ теорилле 
курсе те  пур. Вӑл курспа усӑ курса, эпир хамӑр чӑваш фоль- 
клорён кунҫулёпе пурнӑҫӗ ҫинчен те пӑртакҫах калаҫма пулта- 
ратпӑр (паллах, унӑн уйрӑмлӑхёсемпе спецификине асра тытса 
пырса).

Фольклористикӑра ҫакӑ паллӑ: фольклорӑн хӑшпёр тёрлё 
произведенийёсем чи авалхи вӑхӑтсенчех—первобытнӑй общест- 
вӑрах пулнӑ. Ун пек пройзведенисен шутне нимёнрен малтан ёҫ 
юррисем кӗреҫҫё. Вӑл юрӑсене авалхи ҫынсем коллективлӑ ёҫ 
вӑхӑтӗнче юрланӑ. Коллективлӑ ӗҫ процесёсенчен ҫуралса тух- 
нӑ ӗҫ юррисем хӑйсен ритмикине пула авалхи ҫынсен йывӑр 
ӗҫне ҫӑмӑллатма, ёҫӗн хусканӑвёсене организацилеме пулӑшнӑ. 
Вёсем каярахри вӑхӑтсенче те ҫухалман, анчах та пурнӑҫ усло- 
вийёсем улшӑнса пынӑ май вёсен класла характерё те улшӑнсах 
пынӑ. Чи авалхи ҫынсен ёҫ юррийёсем пирӗн пата ҫитеймен: 
эпир ҫак кёнекере илсе кӑтартнӑ тӗслёхсене ниепле те авалхи

ӗҫ юррисем теме май ҫук; вёсем каярахри вӑхӑтсенче—XVIII— 
XIX, тен тата XX ёмӗрсенче ҫеҫ пуҫланса кайма пултарнӑ.

Еҫ юррисен тёп никёсё—мелодипе ритм. Ҫавӑнпа содержани 
енчен вёсем нумай чухне питӗ ансат произведенисем. Хӑш чух 
вёсем нимён тёлсӗр-тӑрлавсӑр сӑмахсенчен ҫеҫ танине те  тёл 
пулма пулать.1

Ҫапах та ёҫ юррисенче нимёнле художествӑлӑх та, нимёнле 
мастерлӑх та ҫук тени йӑнӑш пулёччё. Ансат ӗҫ юррисем хуш- 
шинчех тӑтӑшах чӑн-чӑн пысӑк ӑсталӑхпа, художествӑллӑ пы- 
сӑк туйӑмпа тунисем те тёл пулаҫҫӗ. Сӑмахран, „Каска ю рри“, 
„Сӑвай юрри“, „Тӑла пусакансен юррисем* т. ыт. те.

Содержани енчен илсе пӑхсан, ёҫ юррисене икӗ ушкӑна пай- 
лама пулать: ёҫе пыма йӑхӑраканнисем („Ниме ю рри“) тата ӗҫ 
вӑхӑтёнче юрламаллисем („Сӑвай ю рри“ т. ыт. те).

Еҫ юррисен элеменчёсем бурлаксен юррисенче те тёл пу- 
лаҫҫӗ.

Чӑваш ёҫ юррисем ялан тенё пекех форма енчен икӗ пайлӑ: 
пӗр пайӗ, пӗччен юрламалли, ӗҫ коллективен членӗсене вӑй 
талпӑнӑвё пуласси ҫинчен систерсе хурать, иккӗмёш пайё, пё- 
тём ушкӑнпала юрламалли, ӗҫӗн импульсне организацилесе пёр 
ритмпала ритмлать. Ҫакна пула ӗҫ хӑвӑртрах та, ӑнӑҫлӑрах та, 
йӳнеҫӳллёрех те  пулса пырать. Урӑхла каласан, ӗҫ юрри коллек- 
тиври рабочисен вӑйне уйрӑлса сапаланса кайма памасть, пӗр 
ҫёрр пёрлештерсе пырать.

Еҫ юррисем пирӗн кунсенче те хӑйсен функцине ҫухат- 
маҫҫӗ-ха.

Малалла классем пуҫланичченхи тапхӑрти фольклор произ- 
веденийёсем шутне тёрлёрен вёрӳ-суру чёлхисем (вырӑсла „за
говоры и заклинания") кёреҫҫё. Вёсен чӑн-чӑн никёсӗ—перво- 
бытнӑй обществӑри этемсен коллективе ҫутҫанталӑкӑн хаяр та 
тискер вӑйёсене хирёҫ кӗрешес ӗҫре питрех те вӑйсӑр пулни, 
ҫав кӗрешёве ҫӑмӑллатма меслет шырани, кёрешӳре ҫиеле тух- 
ма ӗмётленни пулса тӑрать. Вӑл произведенисем яланах магил- 
ле сӑмахсемпе, магилле действисемпе ҫыхӑнса пынӑ, мӗншён 
тесен магилле сӑмах формулисене авалхи этемсем действисемпе 
пӗр танах асамлӑ вӑй пулса тӑраҫҫё тесе  шутланӑ.

Асамлӑ произведенисем шутнех тата йӑлари уяв юррисем те 
(календарно-обрядовые песни) кӗреҫҫӗ. Вёсене, этемён хуҫалӑх- 
ри ёҫёсемпе ҫыхӑннӑскерсене, яланах хуҫалӑх ҫулё Пуҫланнӑ 
чух е вӑл ӑнӑҫлӑн вӗҫленсе ҫитнё чух юрланӑ. Йӑлана кӗнё уяв 
юррисене икӗ пая уйӑрма йышӑннӑ: пёрисем—тёрлё вӑхӑтсенче 
килсе пыракан уяв юррисем, теприсем —кулленхи пурнӑҫра юр
ламалли юрӑсем. Н. П. Андреев профессор каланӑ тӑрӑх, тёр- 
лё вӑхӑтра килсе тӑракан уявсенче юрлакан юрӑсем (урӑхла 
каласан, йӑлана кёнӗ уяв юррисем) нимёнрен ытларах ҫёрёҫ

1 Ку явление хӑй вӑхӑтӗнче нимӗҫ экономисчӗ социолог К. Бюхер .Р або
та и ритм“ ятлӑ кёнекере тӗплӗн уҫса панӑ '(Karl Biiher, Arbeit und Rhltmus; 
Leipzig, 1896). Вӑл кёнекене С. С. Звяницкий 1923 ҫулта вырӑсла куҫарса кӑ- 
ларнӑ.

кульчӗпе ҫыхӑнса тӑраҫҫё. Хёвел тавра ҫӗр ҫаврӑннипе ҫул- 
талӑк хушши улшӑнса тӑни ҫёрёҫёнче питех те  пысӑк вырӑн 
йышӑнать. Ҫавӑнпа та ҫёрӗҫ культёнче хёвелпе ҫӗре питё пы- 
сӑк вырӑна хурса хисепленӗ. Сӑмахран, авалхи чӑваш йӑли та
рах ҫимёк умён ҫӗре чавалама, черкелеме, патакпа ҫапма юра- 
ман („Ҫинҫе“), мёншӗн тесен вал вӑхӑтра ҫёр пётё тесе шутла- 
нӑ. Чӑваш халӑхё хёвеле епле хисепленине те пайтах йаласен- 
че курма пулать. Хӗвелпе ҫёре турӑ вырӑннех шутланине кун- 
сӑр пуҫне тата питё нумай тӗрлӗ кӗлёсенчен те курма 
пултаратпӑр („Ҫут хёвел, ҫут хёвел амӑшё, хура ҫёр, хура ҫёр 
амӑшё, ҫырлах, кёллёмёре хапӑл т у “... т. ыт. те).

Кулленхи пурнӑҫра юрламалли йӑла юррисен шутне туй юр
рисем, вилнӗ ҫынна пытарнӑ чух е асӑннӑ чух юрламалли 
юрӑсем те кёреҫҫё. Туй юррисене илсе пӑхсан, эпир каллех вё
сем хуҫалӑхри пурнӑҫпа таччӑн ҫыхӑнса тӑнине куратпӑр. Мӑ- 
шӑрлӑ пурнӑҫпа пурнас йёрке мён ӗлӗкренех экономикӑшӑн 
кирлё япала пек шутланнӑ. Ҫавӑнпа та этемсем туй йёркисе- 
не тёрлёрен асамлӑ йӑласемпе ирттерсе ярса, ҫӗнё мӑшӑрӑн 
пурнӑҫне ӑнӑҫлӑраххӑн пыртарма тӑрӑшнӑ. Вилнё ҫынсене пы- 
тарассипе асӑнас йӑласенче авалхи халӑх вилёрен хӑраса пуран- 
ни, вилӗсем хӑйсене ан тивччӗр, ан тытчӑр тесе, вёсене епле 
те пулин ҫырлахтарма тӑрӑшни уҫҫӑн курӑнса тӑрать. Ҫавӑнпа 
та ку йӑласене те тёрлё асамлӑ действисемпе, асамлӑ юрӑсемпе 
ирттерсе  пымалла пулнӑ. Т ӗттӗмрех чӑвашсем хушшинче мён 
юлашки вӑхӑтченех ҫакӑн пек тӗш мёш лёх пулнӑ: вилне ҫынна 
ҫителёклё ҫырлахтармасан е вӑхӑтра асӑнмасан, ҫав вилнё ҫын 
этемсемпе выльӑхсем ҫине тёрлё инкек-синкексем ярса сиен 
кӳрет тесе шутланӑ („вилнӗ ҫын ты тни“). Каярахри вӑхӑтсенче 
ҫырса илнё пумилкке юррисемпе вилнӗ ҫынсене пытарнӑ чух 
юрламалли юрӑсенче ҫак характерлӑ енсем сахалтарах сисёнеҫҫё. 
Ун вырӑнне чиркӳ влиянийён йёрёсем ытларах палӑраҫҫё. Ҫапах 
та вӑл влияни чи авалранах тымарланса килнӗ йӑласене тёппи- 
пех хупласа лартайман, ҫавӑнпа та  мён революци пуличченех 
вӑл йӑласем чӑвашсем хушшинче питё ҫирёп тытӑнса тӑнӑ (сӑ- 
махран, вилнӗ ҫынна асӑннӑ чух урама, пӳрт умне кӑвайтӑ хурса 
ун тавра ташлас йёрке).

Хӑйсен пурнӑҫӗшён кӗрешес ёҫре авалхи ҫынсем май килнё 
м еслетсемпе пуринпе те усӑ курнӑ. Этемӗн сӑмахё те вӑл вӑ- 
х ӑтра  ҫавӑн пек кӗрешӳ орудиех пулнӑ. Ҫав майпа пуҫланса 
кайнӑ асамлӑ сӑмах формулисем пурна-киле сарӑлнӑҫемён са- 
рӑлса, тёрлё мифла представленисемпе пуянланса пынӑ. Кайран 
вара вёсенчен тёрлӗ выльӑх|чёрлёхсем ҫинчен калакан тоте- 
мӑлла калавсем, тёшмёшле 'юмахсем (арҫурисем, шыврисем, 
хёртсуртсем  т. ыт. ҫинчен) тата хушӑран фантазиллё - ӑрӑмлӑ 
юмахсем те пулса кайнӑ. Вӗсем пурте этемсен пурнӑҫне ҫӑмӑл- 
латма, лайӑхлатма пултаракан асамлӑ вӑй вырӑнёнче шутланса 
тӑнӑ. Сутмалли юмахсемпе те ҫав майпалах усӑ курнӑ. Вёсен 
чи малтанхи функцийӗ ҫутҫанталӑкӑн явленийёсене хирӗҫ кӗ- 
реш ессинче пулнӑ, каярахпа ҫеҫ вёсемпе кулленхи практикӑллӑ

пурнӑҫра усӑ курма пуҫланӑ. Сӑмахран, первобытнӑй обществӑ- 
ра ҫамрӑк йӗкӗтсемпе хӗрсене ӳссе ҫитнисен обществине илнӗ 
чух малтанах вёсен ӑс-тӑн ӳсӗмӗсене тӗрӗслесе тухнӑ. Ҫав 
шутпа вӗсене тӗрлӗрен сутмалли (тупмалли) юмахсем панӑ. 
Ҫамрӑксем ҫав юмахсен тупсӑмӗсене тупма пултарсан, вӗсене 
ӳссе ҫитнисен шутне кӗртнӗ, тупаймасан—ҫамрӑксен шутӗнчех 
хӑварнӑ. Ку йёркене „инициаци йёрки“ тенӗ.

„Ҫапла ёнтӗ классем пуҫланичченхи обществӑри фольклор 
нимёнрен малтан кулленхи ӗҫрен тухса пынӑ. Вӑл пӗтӗмёшпех 
асамлӑ, мифологиллё характерлӑ пулкӑ. Ҫавӑнпа та каярахри 
фольклорта эпир ҫавӑн пек элементсем куратпӑр пулсан, вӑл 
произведенисем, тёпрен илсен, классем пуҫланичченхи тапхӑр- 
та пулса кайнӑ, тесе шутлама пултаратпӑр" (Проф. Н. П. Ан
дреев. Русский фольклор, 13 стр.).

Общество классем ҫине пайланнӑ хыҫҫӑн фольклор диферен- 
циленме, ытларан та ытларах класла характер йышӑнса пыма 
пуҫлать. Классем пуҫланичченхи обществӑра фольклор произ- 
веденийӗсемпе кашни ёҫҫынниех усӑ курман. Вӑл произведе
нисем уйрӑм патриархсен—жрецсен аллинче пулна. Вёсем вара 
ҫав произведенисемпе пӗчӗккӗнех хӑйсен влаҫне ҫирӗплетсе 
пынӑ. Анчах общество классем ҫине пайланнӑ хыҫҫӑн, фольклор 
уйрӑм патриархсен аллинчен тухса, пӗтӗм халӑх хушшине хӑ- 
вӑрт сарӑлма тытӑнать (ҫапах хӑшпӗр асамлӑ произведенисем, 
сӑмахран, вӗрӳ-суру чӗлхисем, уйрӑм ҫынсен аллинчех юлаҫҫё- 
ха). Халӑх хушшинче юмах-халлап ӑстисем, юрӑҫӑсем, халӑх 
пултарулӑхӗн чӑн-чӑн ӑстисем тухма пуҫлаҫҫӗ. Вёсем авалхи 
фольклор материалӗсемпе усӑ курса, ҫӗнӗрен-ҫӗне формӑсем 
туса иыраҫҫӗ. Ҫапла вара фольклорӑн аталанӑвӗ пӗр саманта 
та чарӑнса тӑмасть, вӑл ӳснӗҫемӗн ӳссех, пуянланнӑҫемӗн пуян- 
лансах пырать. Тӗрлӗрен магиллӗ, мифологиллё произведенисем 
ку тапхӑрта хӑйсен малтанхи пӗлтерӗшне ҫухатаҫҫё,— вӗсем 
асамлӑ вӑй паракан произведенисен шутӗнчен тухса, кӑмӑла 
йӑпатмалли произведенисем вырӑнне ҫех тӑрса юлаҫҫӗ. Мифо
логиллё сюжетсем вырӑнне пурнӑҫри явл ен и сем п е /ытларах ҫы-

формипе тунӑ юмахсем, авантюрла сюжетсем, этиологилле ка- 
лавсем, анекдотсем, пословицӑсемпе поговоркӑсем т. ыт. ыт
ларах сарӑлса пыраҫҫӗ.

Пайтах халӑхсен фольклорне илсе пӑхсан, эпир ҫав халӑхсен 
нумайӑшён эпос формипе тунӑ пысӑк произведенисем пуррине 
куратпӑр. Вырӑс халӑхӗн фольклорӗнче, ытти формӑсемпе юна- 
шарах, былинӑллӑ эпос пысӑк вырӑн йышӑнса тӑрать. Вӑл 
былинӑсем вырӑс ҫёрёнчи чаплӑ паттӑрсен кӗрешӗвӗсем ҫинчен 
каласа параҫҫӗ. Проф. Н. П. Андреев шухӑшӗпе ҫав былинӑ- 
сенче вырӑссен ҫамрӑк патшалӑхӗ хӑйӗн тӑшманӗсене хирёҫ 
(авалхи Руҫри вӑрхурахсене, половецсене, тутарсене хирӗҫ) кӗ- 
решнин йёрӗсем йӗрленсе юлнӑ. Паттӑрсен чаплӑ образӗсем 
урлӑ (Илья Муромец, Добрыня Никитич, Алеша Попович, т. ыт. 
те) аслӑ вырӑс халӑхён хӑватлӑ вӑйӗ сӑн-сӑпатланса курӑнать.

хӑннӑ сюжетсем нумайланаҫҫӗ. Тӗслёхрен, ку тапхӑрта новеллӑ

2 9 is~- 4vg>,

Анчах та чӑваш фольклорёнче ҫавӑн пек произведенисем пул- 
нипе пулманнине ку вӑхӑтчен никам та тёплён пӑхса тухса 
татса  паман-ха. Чӑнах та, пулнӑ-ши авал чӑвашсен Илья М уро
мец, Давид Сасунский, Тариэль, Кер-Оглы пек юмахри паттӑр- 
сем? Пулнӑ-ши пирӗн халӑхӑн вёсен чаплӑ та паттӑр ӗҫӗсене 
мухтаса хунӑ юрӑсем? Пулнӑ пулсан, вёсене хӑш вӑхӑтра тата 
епле юрланӑ-ши?

Пирён аллӑра ун пек эпос тӗслёхӗсем пачах та ҫук. Анчах 
ку чӑваш халӑхӗн эпос нихӑҫан та пачах пулман тенине пӗл- 
термест-ха. Ку вӑхӑтчен чӑваш фольклорӗнче унӑн тӗслёхӗсене 
тупма май пулман пулсан та, героически сюжетлӑ юмахсенчен 
нумайӗшӗсем ҫав былинӑсем патне питӗ ҫывӑхах пыраҫҫӗ. Ун 
пек юмахсен шутне, сӑмахран, Йӑван паттӑр, Али паттӑр, Хё- 
велпе уйӑха тыткӑнран хӑтарни т. ыт. юмахсене кёртме пулать; 
чӑваш юррисем хушшинче героикӑллӑ эпос йӗрёсем чӑнах та 
пачах тёл пулмаҫҫӗ. Чӑваш юррисен структури, тёпрен илсен, 
тӑватӑ йӗркеллё куплетсенчен тарать. Малтанхи икӗ йӗрки ҫут- 
ҫанталӑкри мёнле те пулин явлени ҫинчен каласа парать, юлаш
ки икё йӗрки юрлаканӑн шалти кӑмӑлне, туйӑмне палӑртать. 
Пӗр-пёринпе татти-сыпписёрех ҫыхӑнса пыракан нумай йӗркеллӗ 
тата тулли сюжетлӑ юрӑсем чӑвашсен питрех те сайра ҫеҫ пу- 
лаҫҫё. Ҫавӑнпа та юрӑ материалӗсем хушшинче сарлака эпослӑ 
формӑсем шырани тёл патне илсе ҫитерессинчен чылаях катара 
пулӗ тесе шутлама тивет.

Мёнпе уйӑрӑлса тӑраҫҫӗ-ха эпослӑ произведенисем фолькло- 
рӑн ытти жанрӗсенчен? Кунта эпир нимёнрен малтан унти ге- 
ройсем ҫавтери вӑйлӑ пулнине куратпӑр. Аса илер вырӑс бы- 
линисенчи паттӑрсене— Илья Муромеца, Святогора, Вольгӑна 
т. ыт. те. Вёсен аллисенче 30-шар, 40-шер, 90-шар пӑт турта
кай хӗҫсем (палицӑсем), кӗлеткисем вёсен „кашласа ларакан 
вӑрмантан ҫӳлӗрех, шуса иртекен пёлӗтрен кӑшт ҫеҫ лутрарах“. 
Кун пек тӗлӗнмелле пысӑк кӗлеткеллӗ паттӑрсем чӑваш халла- 
пёсенче те пур ,—сӑмахран, Улӑп. Ҫавтери вӑйлӑ паттӑрсем те 
чӑваш юмахёсенче сахал мар. Илер Али паттӑра. Вӑл ҫӗрён хӑ- 
лӑпне шыраса тупса, пӗтӗм ҫӗр чӑмӑрне тепёр майлӑ ҫавӑрса 
хурасшӑн. Илер „Хӗвелпе оуйӑха тыткӑнран хӑтарни“ ҫинчен 
калакан юмаха. Ку юмахра Йӑван паттӑр ҫӗр ҫулхи юмансене 
тымарӗ-мӗнёпе туртса кӑларса, вёсене алтуине вылянтарнӑ пек 
вылянтарать. Ту паттӑр темӗн пысӑкӗш сӑрт хысакёсене хӑй- 
пӑтса илсе, пӳске пек ывтӑнтарать; Ҫӗр паттӑра палеонтологил- 
ле тискер кайӑкпа, „пин"1 ятлӑскерпе танлаштарса кӑтартнӑ. 
Ҫакӑн пек аналогисем ытти юмахсенче те темён чухлех. Али 
паттӑр ятлӑ юмахра карчӑкпа старикӗн ывӑлӗсем паттӑр виҫи- 
не ҫити вӑйланас умён пурте 30 ҫул хушши вырӑнтан хускалай- 
масӑр ларнӑ. Ку вырӑн тӳрех Илья Муромецӑн экспозицине аса 
илтерет.

1 „Пин“—слон. Ашмарин словарьне нӑх.

Анчах кунта уйрӑм вырӑнсемпе сюжет ситуацийёсем пёреш- 
кел пулни кӑна ыйтӑва татса параймасть-ха. Сюжетсен пёрпек- 
лёхӗсёр пуҫне тата вёсен формисене тёпчесе тухни кирлё. Бы- 
линӑсем хӑйсен форми енчен юрӑллӑ произведенисем пулса 
тӑраҫҫӗ. Юрласса вёсене ахаль юрӑсене юрланӑ пек мар, урӑх- 
ларах, речитатив текен манерпе юрланӑ. Былинӑсен компози- 
цийёнче уйрӑм „запевсем“, „зачинсем“, „концовкӑсем“ тӑтӑшах 
тӗл пулаҫҫё. Вёсем эпитетсемпе, гиперболӑсемпе, стандартлӑ 
формулӑсемпе питӗ пуян.1 Хамӑр умма лартнӑ ыйтӑва ҫакӑнта 
шутласа тухнӑ положенисем енчен татса парас тесен, вывод 
иккёллӗ пулса тухать. Мӗншӗн?

Чӑваш юмахӗсем мӗнле майпа сарӑлни, халӑх хушшинче мён
ле формӑпа ҫӳрени пуриншӗн те паллӑ. Чӑваш юмахҫи-халлапҫи 
хӑйӗн юмахне кирек хӑҫан та калав формипе каласа парать. 
Традицине ҫирӗп кӗрсе юлнӑ канонсем сахал кӑна тӗл пулаҫҫӗ. 
Пёр пек вырӑнсем темиҫе хутчен ылмашӑнса иыни те ҫукпа пӗ- 
рех. Вӑл вырӑнсене кашни юмахҫӑ хӑй пӗлнӗ пек улшӑнтарма 
та, пачах кӑларса пӑрахма та пултарать,—уншӑн юмахӑн струк- 
тури, тёпрен илсен, улшӑнмасӑрах юлать^’ Юрӑллӑ элементсем 
чӑваш юмахӗсенче нумай мар: хӑшпӗр юмахсенче тёл пулакан 
уйрӑм юрӑсем нимӗнрен ытларах диалогсене витӗмлентерме, 
чёррӗнтерех тума ҫеҫ юмахӑн сюжечёпе ҫыхӑнса пыраҫҫӗ. Ҫап- 
ла ӗнтё, чӑваш юмахёсен ӑруран ӑрӑва куҫмалли тӗп форми юрӑ 
мар, повествовани. Анчах та, кунта тёпчесе тухнӑ сӑнавсем 
чи авалхи юмахсемшӗн мар, каярахри вӑхӑтсенчи юмахсемшён 
ҫеҫ тёрӗс пулаҫҫё. Епле формӑпа ҫӳренё-тӗр паттӑрсем ҫинчен 
хунӑ юмахсем чи авалхи вӑхӑтсенче,—эпир ун ҫинчен нимӗн те 
калама пултараймастпӑр, мёншӗн тесен кун пирки пирён аллӑ- 
ра нимёнле материал та ҫук. Фольклор пуҫтаракан хӑшпӗр 
ҫынсем пӗлтернисем кӑна пире пӑт-пат сведенисем параҫҫӗ. Сӑ- 
махран, „Хӗвелпе уйӑха тыткӑнран хӑтарни“ ятлӑ юмахӑн ум- 
сӑмахӗнче ҫапла каланӑ (алҫырӑвӗ Чӗлхепе литература тата 
истори институчён фондӗнче выртать):

„Ку юмаха эпё пурӗ те пёр хут илтнӗ. Ун чухне эп, 9 ҫул- 
хи ача, Юнтапари шкулта вӗренеттём. Ӑна пире каҫхине, ҫы- 
вӑрма выртас умён, чиркӳ хуралҫи Вӑрӑм Якку каласа пачӗ. 
Унтан вара 40 ҫул иртрӗ ӗнтё. 40 ҫул хушшинче эпё темён 
те пёр курнӑ, темён те пёр илтнӗ, анчах ҫав юмаха итленё чух 
хумханнӑ пек нихӑҫан та хумханман. Ӑна юмахҫӑ пире кӑкӑртан 
тухакан хулӑм сасӑпа, шыв пек юхса пыракан сӑвӑллӑ чӗлхепе 
каласа пачё. Юмахӑн чӗлхи ман пуҫӑмра тытӑнса юлаймарӗ, ан
чах юмахне пӗтӗмёшпех халё те манса каяймастӑп*.

Ку умсӑмахран эпир Вӑрӑм Якку хӑйён юмахне сӑвӑллӑ, юрӑ 
манерӗпе каласа панӑ тесе шутлама пултаратпӑр. Апла пулсан, 
унӑн чи малтанхи варианчӗ шӑпах эпосла формӑллӑ пулнӑ те- 
мелле.

Г! 1 Былинӑсем ҫинчен акад. Ю. М. Соколов кӗнекине пӑх. (Русский фоль
клор, 1938, 223—257 стр.)

Тепёр пример: 1939-мӗш ҫулта Пушкӑрт реепубликинче чӑ- 
ваш фольклоре пухеа ҫӳренё’ Н. Ф. Данилов юлташ пёлтернё 
тарӑх, Бижбуляк районёнче пёр халлапҫӑ хӑйён халлапӗсене 
пуҫламӗшӗнчен тытӑнса мӗн вӗҫне ҫитичченех сӑвӑласа каласа 
парать иккен. Анчах эпир ку халлапӑн содержанийӗ ҫинчен ни- 
мён те калама пултараймастпӑр, ма тесессӗн, ӑна хут ҫине ҫыр- 
са илме май пулман, хыпарне пёлтерекенӗ хӑй унӑн адрӗсне 
пире каласа параймарӗ. Чӑн-и, чӑн мар-и вӑл хыпар,— тӗрӗслесе 
пӑхман. Ҫавӑнпа хальхи вӑхӑтра чӑваш фольклорёнче были- 
наллӑ эпос пур тесе калама иртерех. Ку ыйтупа тепёр тёрле  
каласан тӗрёсрех пулать-тӗр: чӑвашсен тахҫан-авал эпос-
ла произведенисем тен чӑнах та пулнӑ пулё те, историлле 
тёрлё сӑлтавсене пула вӑрахӑн-вӑрахӑнах манӑҫа тухса пынӑ 
пуль. Юлашкинчен вара пётём фольклор пуянлӑхёнче вёсен 
йерӗсемпе пёчӗк тёпренчёкёсем кӑна тӑрса юлнӑ пуль...

' Крепостничество тапхӑрӗнче (XVII, XVIII ёмёрсем тата XIX 
ӗмӗрӗн пуҫламӑшӗ) фольклор икё йӗрпе аталанса пынӑ: кивӗ 
формӑсене ҫӗнетсе улшӑнтарас йӗрпе тата пачах ҫӗнӗ формӑ- 
семлӗ произведенисем шутласа кӑларас йӗрпе. Ку тапхӑрта тӗр- 
лёрен историлле юрӑсем, Степан Разин, Емельян Пугачев тата 
хресченсен восстанийӗсен ытти ҫулпуҫёсем ҫинчен тёрлёрен хал- 
лапсем-юмахсем, юрӑсем, преданисем сарӑлма тытӑнаҫҫӗ.^? Чӑ- 
ваш халӑхӗ Разин восстанийёнче те, Пугачев восстанийёнче те 
питӗ активлӑн хутшӑнса кӗрешнӗ, ҫавӑн пирки хӑйён фолькло
рёнче вёсен ячёсене асӑнмасӑр хӑварма пултарайман. Ҫапах та 
чӑвӑш фольклорёнче эпир вёсем ҫинчен калакан юрӑсемпе юмах- 
халлапсем питё сахал тёл пулатпӑр. Мёншён ҫапла пулнӑ-ши- 
ха вӑл? Кӑна хирӗҫ ответлеме йывӑр мар: мёншён тесен рево- 
люцичченхи саманара вёсем ҫинчен ҫӳрекен юрӑсемпе юмахсе- 
не юриех пуҫтарман, пуҫтарттарман та. Хальхи вӑхӑтра вал 
юрӑсемпе юмахсене астӑваканеем сахаллансах пыраҫҫӗ...

Удел хресченӗсен юррисемпе тӗрлӗ улпутсене хирӗҫ юрланӑ 
юрӑсене те ҫак тапхӑртах хурӑ пулнӑ. Вёсем те пирӗн алӑра 
ҫителӗклё чухлё ҫук, мёншён тесен вёсене те ӗлӗкхи вӑхӑтра 
сахал ҫыра-ҫыра илнӗ. Анчах материалсем сахал пулин те, эпир 
ку тапхӑрти фольклорӑн тӗп характерёпе унӑн уйрӑмлӑхӗсем 
ҫинчен ҫителӗклӗ таранах калаҫма пултаратпӑр. Ун ҫинчен пире 
нумай мар материалсем хӑйсемех каласа параҫҫӗ. Вӑл юрӑсен- 
че нимёнрен малтан хресченсен питё йывӑр пурнӑҫӗ, вёсене 
пуҫ пулса тӑракан классем эксплоатацилени, телейлё пурнӑҫ 
туса ирӗклӗн сывлама кун паманни тата хресченсем хӑйсен юн- 
не ӗҫекенсене хирӗҫ стихийлӑн протестлени яр уҫҫӑн курӑнса 
тӑрать. Ҫакнах курма пулать вӑл тапхӑрти ӗҫкӗ-ҫикӗ юррисен
че те. Ҫапах та халӑх хӑйӗн ӗмӗртенхи шанчӑкне, лайӑх пур- 
нӑҫ пуласса ӗненессине нихӑҫан та ҫухатман. Ҫавӑнпа халӑхӑн 
творчестви, тӗпрен илсен, яланах ҫирӗп оптимизмлӑ пулнӑ. 
Ку оптимизм уйрӑмӑнах сатирӑллӑ, шӳтле юрӑсемпе туй юрри
сенче лайӑх палӑрать.

Крепостничество тапхӑрӗнчех кунта шутласа тухнӑ произ-

веденисемсӗр пуҫне пупсемпе улпут таврашёсем ҫинчен кала
кай тёрлӗрен юмахсем, анекдотсем, пословицӑсемпе поговорка- 
сем нумай сарӑлнӑ. Вӗсем эксплоататӑрла классен чӑн-чӑн сӑн- 
сӑпатне, пупсемпе улпутсен ҫӑткӑнлӑхне, аскӑнчӑклӑхне кӑтарт- 
са параҫҫӗ.

Капитализм тапхӑрӗнче (XIX ӗмӗрӗн вӗҫӗпе XX ёмёр пуҫла- 
мӑшӗ) хресченсем диферендиленесси (чухӑнсемпе пуянсем ҫине 
пайланасси) крепостничество тапхӑрӗнчинчен те вӑйлӑрах пулса 
пырать. Ҫакна май халӑх творчестви те диференциленет. Пӗр 
ёнчен ялти куштан-пуянсене—кулаксене хирӗҫле фольклор ата- 
ланать, тепёр енчен кулакла фольклор хӑй те самаях вӑй илет. 
Ҫав вӑхӑтрах тата иртнё ӗмӗрсенчен куҫса килнё фольклор 
произведенийёсем те манӑҫа юлмаҫҫӗ-j Вӗсенчен хӑшёсем хӑй- 
сен малтанхи функцийӗсене ҫухатса, халӑх хушшинче аваллӑхӑн 
атрибучӗсем вырӑнне ҫеҫ ҫӳреҫҫӗ (сӑмахран, йӑла юррисем), 
хӑшёсем, ҫӗнё условисенче класс кӗрешӗвӗн хӗҫпӑшалӗ пулса 
тӑрса, малтанхинчен те интенсивлӑрах пурнӑҫпа пурӑнаҫҫӗ.

Капитализм тапхӑрӗнче, уйрӑмӑнах 1905—07-мӗш ҫулсенче, 
ҫёнӗ юрӑсем, революдилле шухӑшлӑ юрӑсем ҫуралса тухса са- 
рӑлса пынӑ. Вӑл юрӑсен шутне „Ҫерем пӑсаҫҫӗ“, „Сахӑр савӑ- 
тёнчи рабочи ю рри“ т. ыт. кёреҫҫӗ. Вёсен тӗп шухӑшӗ—патша 
правительствине хирӗҫ протестлесси. Ку протест революци зада- 
чисене пур енчен те тӗплӗн ӑнланса илнӗ класӑн протесчӗ мар, 
вӑл протест нумай чухне стихийӑллӑ вӑй майлӑн кӑна ҫӗкленсе 
тухать. Ҫапла пулин те, ку юрӑсем хресченсене революцилен- 
терсе пырас тӗлёшпе, вӗсем хушшине революциллӗ шухӑшсем 
сарас тӗлӗшпе питӗ пысӑк вӑй пулса тӑнӑ. Ҫавӑнпа эпир вёсе- 
не уйрӑмӑнах пысӑк хак парса пахалатпӑр.

1905—1907-мёш ҫулсенче фольклор произведенийӗсемсӗр пуҫне 
халӑх творчествипе усӑ курса ҫырнӑ литературӑллӑ произведе
нисем те чылай сарӑлнӑ пулнӑ. Сӑмахран, чӑвашсен халӑх поэчӗ 
орденоносец Н. И. Шелепи ҫырнӑ „Раҫҫейпа" „Тав“ ятлӑ сӑвӑ- 
сем чӑвашсем хушшинче питё хӑвӑрт сарӑлса пынӑ. Малтанхи 
сӑввине ялсенче чӑн-чӑн халӑх творчествипе пёр танах юрласа 
1ҫӳренё.

Ҫапла ӗнтӗ демократла интеллигенции малта пыракан пайӗ 
фольклорпа класс кёрешӗвён интересӗсемшён усӑ курса кӗреш- 
се пынӑ. Реакцилле вӑйсем те ку ҫивӗч хӗҫпӑшала пӑрахӑҫ ту 
ман. Вёсем те унпала хӑйсен интересӗсемшӗн ҫителӗклӗнех усӑ 
курма тӑрӑшнӑ. Вёсем фольклор произведенийёсемпе усӑ курса 
патша йӗркисене ырлама, халӑхӑн юхӑнчӑклӑ пурнӑҫне ҫутӑ 
краскӑсемпе сӑрласа кӑтартма ӗмётленнӗ. Ку тӗлӗшрен Т. Кирил
лов ҫырса кӑларнӑ „Тырпул пулнӑ ҫул“ ятлӑ поэма питӗ харак
терла. Ҫак поэмӑра автор пуян чӑваш ялӗн ырлӑх утравӗнчи пек 
лӑпкӑ та канӑҫлЗ пурнӑҫне идиллилесе кӑтартать. Автор шухӑ- 
шӗпе ҫак ялта нимёнле чухӑнлӑх та, нимёнле эксплоатаци те, 
нимёнле класс кӗрешёвӗ те ҫук, пурте пёртан ырӑ пурнӑҫпа, 
пёрне пёри юратса пурӑнаҫҫӗ. Класс кёрешӗвӗ ҫинчен кунта сӑ- 
мах та пулма пултараймасть, м. т. патша правительстви кашни

хресченён пурнӑҫнех лайӑх та телейлӗ тума тӑрӑшать имёш... 
Паллах, кун пек произведени халӑхӑн революциллӗ шухӑшне 
хавхалантарма мар, ӑна пӑчлантарса, путарса пыма ҫеҫ кирлё 
пулнӑ.

Анчах чӑваш халӑхё пурнӑҫ тӗрӗслӗхё хӑш енчине лайӑх ӑн- 
ланнӑ. Вӑл хӑйён ҫулӗ ҫинчи монархистла, миссионерла, экспло- 
ататорла шухӑшсене нимён хӗрхенмесёр ывӑта-ывӑта пынӑ. 
Большевиксен партийёпе вырӑс пролетариачё ертсе пынипе, вӑл 
1917-мёш ҫулхи Октябрь революцинче хӑйён ёмёрхи тӑшманне— 
эксплоататорсен класне тёпё-йёрӗпех ҫапса аркатрё.

III.
Социализмла Аслӑ Октябрь революцийё Совет Союзӗнчи пур 

халӑхсен творчествине те  ҫӳлтен ҫӳле ҫӗкленсе, ытарма ҫук 
чечекленсе пыма май пачӗ. Ҫёршывӑн экономикипе культури 
улшӑнса пынипе пёрлех, халӑх творчествинче те  пысӑк улшӑну- 
сем пулчӗҫ. Кунта эпир тематика улшӑннине ҫех мар, халӑх 
творчествин стиле тата художествӑллӑ формипе жанрё улшӑн- 
нине те лайӑх куратпӑр. Пёр йышши,—кивӗ жанрсем пётсе пы- 
нӑ майӑн, ҫав вӑхӑтрах тепёр йышши,—ҫӗнӗ жанрсем ҫуралса 
пынине эпир хамӑрах лайӑх курса тӑратпар. Тёслӗхрен, темӗн 
чухлё асамлӑ произведенисемпҫ. тёрлё кёлӗсем, вӗрӳ-суру чёл- 
хисем пӗтӗмёшпех пётсе пыра^ҫё, мёншён тесен вёсен социал- 
лӑ никёсё пётсе пырать. Ҫавӑнпа та вёсене халӑх мансах пы- 
рать. Тёрлё ылханусемпе тухату йӗркисем, усал-тӗселсем 
ҫинчен каланисем, тата ҫавӑн пек кирлё-кирлёмарсем пурнӑҫ- 
ран пётёмӗш пех тухса ӳкеҫҫё. Вёсенчен хӑшпӗрисем халич- 
ченех юлнӑ пулсан та, авалхи йӑла юлашкийёсем вырӑнне ҫеҫ 
тарса юлнӑ.

Тепёр енчен илсен, пирӗн тапхӑрта „фольклор“ тени хӑй 
те пётёмӗшпех урӑхла, ҫёнӗ содержаниллё ӑнлану пулса тӑрать. 
Совет тапхӑрӗнчи фольклор —вӑл пӗтём халӑхӑн чӑн-чӑн твор- 
честви. Академик Ю. М. Соколов сӑмахӗпе каласан, „фольклор 
вӑл инҫетри аваллӑхран килсе перённӗ сасӑ ҫех мар, паянхи 
кунӑн хаватлӑ сасси т е “.

Аслӑ Октябрь революцийёччен фольклорпа литература хуш 
шинче тем пек пысӑк уйрӑмлӑх пур тесе шутланӑ. Хальхи 
тапхӑрта  ҫав уйрӑмлӑх пӗтнёҫемён пётсех пырать. Пирӗн тап- 
хӑрта фольклор произведенийёсем халӑх сӑмахёнче ҫех мар, 
тёрлё хаҫат-журналсемпе кёнекесем ҫинче литература произве- 
денийёсемпе пёр танах пичетленсе пыраҫҫӗ. Ҫакӑн ҫинчен те 
мнее тёслёх те кӑтартма пулать. Вырӑссен халӑх творчестви 
мастерӗсем Коргуев, Конашев, Крюкова тата ыт. те, Дагестан 
Х1лӑх поэчё Сулейман Стальский, казахсен акынё орденоносец. 
Дж амбул, чӑваш халӑх юрӑҫисемпе халлап-юмахҫисем Н. И. Ше- 
лепи, Гаврил Федоров, Кашкӑр Микули, Марья Дьяконова т. ыт. 
те произведенийёсем пётём халӑх произведенийёсем пулса 
тараҫҫё. Ҫак произведенисенче совет халӑхӗн аслӑ идейи— 
социализмпа коммунизм идейи ҫутӑлса тухса тӑрать. Пётём ха-

лахӑн гениллӗ ҫулпуҫёсен Ленинпа Сталинйн образӗсем фоль- 
клорта „авалхи ҫынсен мифла геройӗпе—Прометейпа танла- 
шаҫҫё". Чӑваш халӑхё хӑйён сӑвви-юррисенче, юмахӗ-халла- 
пёсенче Ленинпа Сталина пахаласа, чёлхе ҫине килекен чи хак
ла, чи ӑшӑ сӑмахсем каласа юрлать, вёсен ӗмӗр вилми ячёсене 
йӑхран-йӑха йӑлтӑртатса тӑракан сӳнми хӗвелпе танлаштарать. 
Ленинпа Сталин ятне фольклор нихӑҫан та пӗр-пӗринчен уйӑр- 
масть. „Ленин атте чёремре, Сталин атте умӑмра“, тесе юрлать 
чӑваш ёҫхалӑхё. Ленинпа Сталин—тёнчене ӑшӑтса, ҫутатса т а 
ракан ҫут хёвел, этемлёхе савӑнӑҫ паракан ҫӑлкуҫёсем, нимёнле 
тӑшмана парӑнми паттӑр улӑпсем, чи ҫӳллӗ тусенчен те ҫӳлте 
вӗҫекен маттур ӑмӑрткайӑксем, тёнче телейне туптакан тимёр- 
ҫӗсем,—акӑ епле танлаштарусем парать халӑх хӑйӗн аслӑ ҫул- 
пуҫёсем ҫинчен. „Сталин юлташ сӑмахё пёр сӑмахё пин ылттӑн", 
тесе юрлать чӑваш халӑхӗ хӑйён аслӑ ҫулпуҫӗ ҫинчен. Хӑватлӑ 
паттӑрсем пек, нихӑҫан тёксӗмленми ҫут хӗвел пек, пӗлӗт тӳпин- 
че ирёклӗн ярӑнса ҫӳрекен ӑмӑрткайӑксем пек тухса тӑраҫҫӗ пи
рён ума чӑваш фольклорӗнче Ленинпа Сталин образёсем.

Совет фольклорён пурнӑҫё ҫамрӑк пулин те, вӑл кунран- 
кун хӑвӑрт ӳссе малалла аталанса пырать. Вӑл ӳсём пёр 
енчен фольклорӑн ёмёртен пухӑнса пынӑ пуянлӑхӗсемпе усӑ 
курнипе, киЕӗ формӑсемпе сюжетсене ҫёнетсе пынипе, тепёр 
енчен халӑх творчествинче халиччен пулман ҫӗнё формӑсем 
шутласа кӑларнипе вӑй илсе тӗрекленет. Тӗслӗхрен, граждан 
вӑрҫи тапхӑрне, революцийӗн аслӑ ҫулпуҫёсене т. ыт. те аса 
илсе каланисеи нихҫан манӑҫмасла пурнӑҫа кёрсе кайнисем те 
сахал мар. Вӗсенчен хӑшпёрйсем халӑх репертуарне ҫирӗппӗн 
кёрсе вырнаҫайман-ха, художествӑллӑ тивёҫлёхне илейменнисем 
те пур-ха, анчах вёсене фольклор произведенийёсен шутёнчен 
пӑрса хӑварма нимёнле сӑлтав та пулма пултараймасть, мёншӗн 
тесен вёсем кунсерен ҫӗнелсе, илемленсе, якалса пыраҫҫё, халь 
мар пулсан, каярахпа фольклор произведенийёсем пулса тӑма 
пултараҫҫё. Ҫавӑнпа та вёсене пуҫланса кайнӑ тапхӑртах ҫырса 
илни питё кирлё. Ҫапла туни ҫак творчество епле ӳссе ҫирёп- 
ленсе хӑйён чӑн тивёҫлёхне тупнине сӑнаса пыма май парать. 
Ҫавӑнпа та совет фольклорне ҫине тӑрсах пуҫтарса, тёплён тӗп- 
чесе тухни кирлӗ, анлах ҫак ёҫе эпир тивӗҫлё таран тӑвайман-ха.

Чӑвашсен совет тапхӑрӗнчи фольклорӗпе революцичченхи 
фольклоре хушшинче пёр пысӑк уйрӑмлӑх пур. Вӑл чӑваш юр
рисен репертуарне революцилле юрӑсем кёрсе вырнаҫни пулса 
тӑрать. Ку вара икё йёрпе пулса пынӑ. Пёр енчен, чӑваш поэ- 
чёсем вырӑссен революцилле юррисене тӑван чӗлхе ҫине куҫар- 
ни; тепёр  енчен— юррӑн кёввисене улӑштармасӑр, сӑвӑсем евёр- 
лех, халӑх хӑй юрӑсем хывни. Пирвайхи шута „Интернационал", 
„Смело, товарищи, в ногу", „Варшавянка", „Замучен тяжелой 
неволей", „Мы кузнецы", „Похоронный марш" т. ыт. юрӑсем 
те кӗреҫҫё. Иккёмёшсен шутне „Проводы", „Сергей поп, Сер
гей поп", „Эй, Питёр хули* („Эй, в Таганроге" кёввипе) тата 
ытти юрӑсене те кёртме пулать. Юлашкинчен асӑннӑ юрӑсене

халӑх хӑй, нимле поэтсем хутшӑнмасӑрах хывнӑ, кёввисене те 
хӑех йышӑннӑ. Ҫапла вара Совет влаҫӗн пирвайхи ҫулӗсенче 
революциллё юрӑсем вырӑссен юррисем урла халах репертуарне 
кӗрсе кайнӑ. Ҫав юрасене ёҫхалӑхё чёререн юратса йышӑнса 
пынӑ. Ҫак ӗҫе пуҫарса яракансем пёр енчен—вырӑсларан чӑваш- 
ла куҫаракан поэтсем, тепёр енчен—граждан вӑрҫинчен таврӑн* 
нӑ ҫынсем пулнӑ. Каярахпа вара революциллӗ юрӑсем чӑвашсен 
музыкӑпа пурнӑҫ йӑлине кунран-кунах кӗрсе пырса, юрӑсен ре- 
пертуарёнче тивёҫлипех ҫирӗп вырӑн тупнӑ. Хальхи вӑхӑтра 
совет ҫӗршывёнчи халӑхсен хаваслӑ юррисене тӑван чёлхе ҫине 
чылай куҫарнӑ. Вёсене тӑван чӗлхепе юратса юрлаҫҫё.

Чӑваш фольклоре революциллё ҫёкленсе пырас ҫул ҫинче 
пысӑк чӑрмавсем пулнӑ. Ҫав чӑрмавсем— класла ют элементсем: 
буржуалла националистсем, кулаксем, тён таврашёпе ёҫлекен- 
сем тата ытти ҫавӑн пек йёрӗнчӗксем фольклорӑн революциллё 
ӳсӗмне чарса пырас тесе кёрешнинчен тухса пынӑ. Тӗслёхрен, 
революцийӗн пирвайхи ҫулӗсенче ҫав йӗрёнчёксем пӗтём тӗнче- 
ри ӗҫхалӑхён революциллё гимнне—„Интернационала" хирӗҫ хай- 
сен националистла „гимнне"— „Мухтав сана, чӑваша, мухтав ас
ла йӑваша" тенӗ юррине кӑларса тӑратнӑ. Анчах ҫав лёпӗрчёке 
чӑваш ӗҫхалӑхё йышӑнмасӑр вӑхӑтра сирсе ывӑтнӑ. Ҫакӑн хыҫ- 
ҫӑн вара ҫав националистсемех „Интернационала" пӑсса, мӑшка- 
ласа куҫарма хӑтланнӑ. Ҫав буржуалла националис'гсемех халӑх 
халлап-юмахӗсене хӑйсем майлӑ, националистла- шухӑшсемпе 
пичетлесе кӑларнӑ. Тӗслӗхрен, „Пуянпа чухӑн судлашны" ятлӑ 
юмаха чӑвашпа вырӑс судлашнӑ пек туса пичетленӗ, т. ыт. те.

Буржуалла националистсемпе ытти тӑшмансем, тем тӗрлӗ 
тӑрӑшсан та, халӑхӑн куллен ҫёкленсе пыракан кӑйӑлне чарайман. 
Ҫав революциллё чаплӑ юрӑсем Октябрь хыҫҫӑн£и пӗтӗм чӑваш 
фольклорне аслӑн ҫӗкленсе кайма пулӑшрёҫ. Ҫав юрӑсем ҫӗнё 
пурнӑҫӑн ҫёнӗ тапхӑрӗнче кирлё тёрлё частушк^сене калама ҫук 
нумай шутлӑн сарӑлма май пачёҫ. Вӑл частушкӑсем Совет вла
чён пирвайхи ҫулёсенче ҫёнё пурнӑҫ ҫинчен/ комсомол ҫинчен, 
ирёке тухнӑ хӗрарӑмсем ҫинчен, кооперацй ҫинчен, т. ыт. те, 
т .  ыт. т е ,— пёр сӑмахпа каласан, политикӑлла мёнпур событисем- 
пе явленисем ҫинчен каласа параҫҫӗ.

Ҫав частушкӑсемех сталинла икӗ пятялеткӑра: пятилеткӑ- 
сем ҫинчен, колхозла пурнӑҫ ҫинчен, заём ҫинчен, Хёрлё Ҫар 
■ҫинчен, ударниксемпе стахановецсем ҫинчен, Сталинла Конститу- 
ци ҫинчен, т. ыт. ӗҫсем ҫинчен те пётӗм чуна ҫӗклентерсе ха- 
васлӑ сасӑ парса пынӑ. Вёсем халё те пӗтём чуна ҫёклентерсе 
янраҫҫӗ. Ҫак частушкӑсемпе революцичч^нхи частушкӑсем хуш 
шинче питё пысӑк уйрӑмлӑх пур. Хальхй частушкӑсем ӗлёкхи 
частушкӑсем пек пӗр-пӗр ҫыннӑн пурнӑб туйӑмне ҫех мар, об- 
ществӑлла-политикӑлла пурнӑҫ туйймЛхне уҫҫӑн кӑтартса 
параҫҫӗ. /

Совет тапхӑрёнчи чӑваш фольклорёнче частушкӑсем хыҫҫӑн 
тата колхоз юррисем питӗ пысӑк вырйн йышӑнса тӑраҫҫё. Ҫак 
юрӑсем те авалтан юлнӑ юрӑсене ^ворчествӑллӑн ҫёнетнипе,

тёрёсрех каласан, вёсене хальхи тапхӑра тата паянхи куна ти- 
вӗҫлб содержани панипе пулса пыраҫҫӗ. Тата ҫакна палӑртса хӑ- 
варас пулать: авалхи юрӑсем хӑйсен пирвайхи тӗсне пӗтӗмёшпе 
тенӗ пекех ҫухатса, паянхи куна тивӗҫлӗ тёс йышӑнаҫҫӗ. Рево- 
люцичченхи кӗвӗ-юрӑсенче пётём мухтав килҫурт хуҫине, хуран- 
таш-тӑванӗсене, вёсен кӗрекинчи ӗҫки-ҫикине ҫех тивӗҫленнё пул- 
сан, халё пӗтӗмӗшпех урӑхла ӗнтӗ. Хальхи кӗвӗ-юрӑсенче пётӗм 
коллективӑн, пӗтём колхозӑн пуянлӑхӗпе унӑн мухтавлӑхе яна- 
рать. Урӑхларах каласан, ӗлӗкхи пурнӑҫпа йӑлари юрӑсем совет 
тапхӑрӗнче обществӑллӑ-политикла туйӑмлӑ пулса тӑраҫҫӗ. Ку 
енчен халӑх репертуарӗнче революдиччен вуҫех пулман ҫӗнё юра 
формисем ҫуралса тухаҫҫӗ,— ку тепёр енчен. Тӗслӗхрен, колхоз- 
никсең „Туҫа хёрёсем" ятлӑ юррине кӑтартма пулать. Цысӑк 
хастарлӑхпа, тӑрӑшса, юратса ёҫлеме чӗнет ҫав юрӑ. Кунта 
вара общество интересӗсем мала тухса тӑни питё лайӑх курӑ- 
нать. Ҫакӑн пек юрӑсем тата та чылай.

Хальхи тапхӑрти фольклорта халлап-юмахсем, пословицӑсем- 
пе поговоркӑсем тата тупмалли юмахсем те тивӗҫлё вырӑн йы- 
шӑнаҫҫӗ. Эпир ҫак жанрсенче те социализмда тапхӑрӑн тёп 
идейисене, ӗҫ патне коммунизмда кӑмӑлпа пымаллине, социализм
да пурлӑха епле упраса тытмаллине пит лайӑх куратпӑр. Тёс- 
лӗхрен: „Колхоз пӳлми—хёлле те, ҫулла та иксӗлми", „Колхоз- 
шӑн пурлӑх — тӑшманшӑн хурлӑх", „Колхоз пурлӑхӗ— халӑх 
ырлӑхё; ӑна хаклас пулать, тӑшманран сыхлас пулать", т. ыт. те.

Совет тапхӑрӗнчи фольклор революцичченхи фольклортан 
хӑйӗн чӑнлӑхӗпе уйрӑлса /тӑрать. Асамлӑ-фантазилле элементсем 
пурнӑҫра пулса иртнӗ фактсен чӑнлӑхёпе улшӑнса пыраҫҫӗ, ҫав 
чӑнлӑх хальхи фольклорӑн калама ҫук пысӑк хӑвачё пулса тӑрать.

„Халӗ пӗтӗм ёҫхалӑх поэзине нихҫан пулман пек чечеклен- 
термелли вӑхӑт ҫитрӗ. Халӑх хушшинчи талантсем хальхи вӑ- 
хӑтра ниҫта палӑрмасӑр тӑрса юлмаҫҫӗ, вёсем общество юратӑ- 
вӗнчен пӑрӑнса юлма та пултараймаҫҫӗ. Вёсене хӑйсен пулта- 
рулӑхне ҫӳлтен ҫӳле ҫӗклеме пур майсем те пур. Халах пулта- 
рулӑхёшӗн чӑн та чӑн телейлӗ те ҫутӑ тапхӑр килсе ҫитрӗ. Ӑна 
этемлӗхӗн генийӗ Сталин ҫутатса тӑрать“ (Ю. М. Соколов. Р у с 
ский фольклор, стр. 554).

И. С. Тукташ.



АСЛӐ ҪЫНСЕМ ФОЛЬКЛОР ҪИНЧЕН
В. И. ЛЕНИН

Владимир Ильич халӑх творчествине питех те пысӑк хакпа 
хакланӑ. Вӑл халӑх поэчёсен сӑввиеене вулама юратнӑ, вӗсенчен 
паллӑраххисене, музыка ҫине хунисене, юлташӗсемпе пӗрле 
юрланӑ.

Октябрь революцийӗ хыҫҫӑн, Мускавра пурӑннӑ чух, Ленин 
Даль словарьне вӗренме тытӑннӑ. Ҫак словарьте ӑна уйрӑмӑнах 
пословицӑсемпе поговоркӑсем кӑмӑла кайнӑ. Вӑл ун ҫинчен 
хӑйён личнӑй секретарьне Вл. Бонч-Бруевича каласа панӑ. Ка- 
лаҫнӑ май, сӑмах халӑх эпосӗ пирки пуҫланнӑ. Бонч-Бруевич 
Владимир Ильича хӑйӗн библиотекинче халӑх юррисен, юмахӗ- 
сен, былинӑсен кӗнекисем пурри ҫинчен пӗлтернӗ. Владимир 
Ильич вӑл кӗнекесене хӑй патне илсе пырса пама ыйтнӑ. Унтан 
вара, ҫав кӗнекесем ун аллине лексенех, Ильич ҫав каҫах 
В. Н. Добролюбов пухса хатӗрленӗ .Смоленский этнографиче
ский сборник“ ятлӑ кӗнекене пысӑк тимлӗхпе вулама тытӑннӑ.

'Гепӗр ирхине Ленин ҫав кӗнекесем пирки ҫапла каланӑ:
— Мӗн тери интереслӑ материал. Эп ак ҫак кёнекесене 

ҫиелтен кӑна пӑхса тухрӑм, анчах та куратӑп, вӗсене пӗтӗҫтерме, 
социаллӑ-политикӑлла пахалӑх енчен пӑхса тухма алӑ ҫитмест 
е тимлӗх ҫитмест пулмалла, вӗт ку материалсем тӑрӑх халӑхӑн 
ӗмӗчӗсемпе кӑмӑлӗсем ҫинчен тем тери паха исследовани ҫыр- 
ма пулнӑ пулӗччӗ. Пӑхӑр халӗ акӑ Н. Е. Ончуков юмахӗсене. 
Эп вӗсене уҫкаласа кӑна тухрӑм,—вӗт кунта тӗлӗнмелле лайӑх 
вырӑнсем пур. Акӑ мён ҫине ҫаврӑнса пӑхтармалла пирӗн лите
ратура историкӗсене. Ку вӑл—чӑн-чӑн халӑх творчестви, эпир 
пурӑнакан кунсенче халӑх психологине вӗренме кирлӗ паха 
творчество.

А. С. ПУШКИН
Татса параймастӑп, мӗнле словестноҫа пирӗн маларах хумал- 

ла, анчах та пирӗн хамӑр чёлхе пур—йӑласем, историсем, юмах- 
сем т. ыт. те. Хӑюлӑраххӑн усӑ курар вӗсемпе!

(Француз словестноҫӗ ҫинчен. 1822— 1824.)

Вырӑс чӗлхин свойствиеене курас тетӗр пулсан, халӑх юма- 
хӗсене вулӑр, ҫамрӑк писательсем!

(„Атенеяра" пичетленсе тухнӑ „Евгений Онегин 
ҫинчен* ятлӑ статьяна хирёҫ ҫырнӑ ответран. 1829.)

Авалхи юрӑсене, юмахсене т. ыт. те вӗренни вырӑс чӗлхин 
мӗнпур енӗсене тӗплӗн пӗлме кирлӗ. Пирӗн критикеем кӑлӑхах 
ҫакна йышӑнасшӑн мар.

(.Евгений Онегин" рецензийӗсем пирки ҫырнӑ заметкӑсенчен. 1829.)

А. М. ГОРЬКИЙ

Эсир авалхи юмахеене, мифсене, легендӑсене пёлни пирки 
иккӗленместӗп, анчах та вёсен тӗп шухӑшне тата тарӑнрах ӑнласа 
илтерес килет манӑн. Вал тӗп шухӑш — авалхи ёҫҫыннисем 
хӑйсен ёҫне ҫӑмӑллатма, унӑн тухӑҫлӑхне ӳстерме ӗмӗтленнинче, 
ик ураллӑ тӑшмансемпе тӑватӑ ураллӑ тӑшмансене хиреҫ хӗҫ- 
пӑшалланма тӑрӑшнинче, ҫакнашкалах тата сӑмах вӑйӗпе, „вӗрӳ- 
суру чёлхисемпе“ усӑ курса, ҫутҫанталӑкӑн этемсене хирӗҫ пы- 
ракан стихийӑллӑ вӑйӗсене парӑнтарма тӑрӑшнинче...

Питрех те тарӑн та яр-уҫӑ, художество тӗлӗшӗнчен пур ен
чен те пулса ҫитнӗ геройсен образӗсене ӗҫхалӑхӗн сӑмах хал- 
лӗн ҫӳрекен творчестви—фольклор тунӑ.

** *
Халӑхӑн сӑмах халлӗн ҫӳрекен творчествине пӗлмесёр—ӗҫҫын- 

нисен чӑн-чӑн историне пёлме ҫук.
•** *

... Сӑмах искусствин пуҫламӑшӗ—фольклорта. Пухӑр хӑвӑр 
фольклорӑра, вӗренӗр ун тӑрӑх, якатса аванлатӑр ӑна. Вӑл сире 
те, пире, Союзри поэтсемпе прозаиксене те, питё нумай мате
риал парӗ. Иртнине мён чухлӗ авантарах пӗлӗпӗр эпир, ҫавӑн 
чухлё ытларах тарӑнӑн та хаваслӑраххӑн ӑнланса илӗпӗр хамӑр 
халь тӑвакан ӗҫӗн пысӑк пархатарлӑхне.

(1934. Совет писателӗсен пӗтӗм Союзри съездӗнче каланӑ сӑмахран.)
** *

Пословицӑсемпе поговоркӑсем ёҫхалӑхӗн пӗтӗм пурнӑҫӗпе 
социально-исторически опытне кӑлама ҫук лайӑх формӑласа тӑ- 
раҫҫё. Ҫавӑнпа та писателӗн вӑл материалпа питӗ тӗплӗн пал- 
лашмалла. Вӑл материал сӑмахсене, алӑри пӳрнесене пӗр чӑмӑра 
епле чӑмӑртатпӑр, ҫавӑн пек чӑмӑртама, тата ҫав сӑмахсенех, 
ыттисем питӗ ҫирӗп хӗссе вырнаҫтарнӑскерсене, сарӑмлантарса 
калама вӗрентеҫҫӗ...

Эпӗ пословицӑсем тӑрӑх, урӑхла каласан, афоризмсемпе ка- 
ланӑ шухӑшсем тӑрӑх, питё нумай вёреннӗ.

(.Э п ӗ  ҫырма епле вӗренни ҫинчен*.)

Ӑнланма ҫӑмӑл сӑмахра—чи пысӑк ӑслӑлӑх, пословицӑсемпе 
юрӑсем яланах кӗске пулаҫҫӗ, анчах та ӑспа туйӑм вӗсенче 
уйрӑм кӗнекесем ҫырмалӑх та пур.

(М. Горький. «Материалы и исследования*.)
** *

Пирён халӑх юмах-халлапсемпе сӑвӑ-юрӑсем тӑвас енчен пи- 
тех те талантлӑ халӑх, анчах та эпир ҫакна шута начар илет- 
пёр. Эпир, халӑхӑн талантли мён пур, ҫавна уйӑрса илме пӗлей- 
местпӗр. Астӑвӑр-ха, епле аван частушкӑсем хывса юрлать ха
лах хӑй пурнӑҫӗ ҫинчен.

(Совет писателӗсен союзӗн правленийӗнче каланӑ сӑмахраи.)



OK ТЯБРЬ ЧЧЕНХИ 
Ф О Л Ь К Л О Р





ӖҪ ЮРРИСЕМ
Еҫ юррисем тесе ӗҫ процесёсемпе ҫыхӑнса тӑракан, ҫав ӗҫ 

процесӗсене ҫӑмӑллатас майпа юрлакан юрӑсене калаҫҫё. Вӑл 
юрӑсем сӗм-авалах, этем обществи классем ҫине пайланса тӑман 
вӑхӑтсенчех пуҫланса кайнӑ. Вӑл вӑхӑтра зтем коллективён ёҫӗ 
ҫавтери йывӑр иулнӑ, ҫавӑнпа ёҫ вӑхӑтӗнче коллектив членӗ- 
сен хусканӑвӗсене организацилесе ёҫӗн ритмикипе, мелодийё- 
пе ҫыхӑнтармалла пулнӑ. Ҫав процесс „синкретизм" текен ис- 
кусствӑн никӗсне хума май панӑ.

Синкретизм—ёҫ процесёсемпе уйӑрӑлми ҫыхӑнса тӑракан ис
кусство. Кунта музыка та, поэзи те, танец (хусканусем) те пӗр- 
пёринчен уйрӑлмасӑр, пӗр вӑхӑтрах пулса пыраҫҫё, вӗсем, ёҫён 
ритмикипе ҫыхӑнса, ӗҫ процесне ҫӑмӑллатма пулӑшаҫҫё. Кая- 
рахпа кӑна синкретизм уйрӑм элементсем ҫине пайланнӑ: мелоди, 
поэзи, танец. Иккӗмӗш элеменчӗ—поэзи темиҫе ӗмӗрсем тӑрш- 
шинче хӑйне расна уйрӑма куҫса, ӗҫ юррисен формине йышӑннӑ.

Чи малтанхи тапхӑрти ёҫ юррисенче сӑмахсем мар, ритм, 
мелоди тӗп вырӑнта тӑнӑ. Вӑл юрӑсенче сӑмахсем вырӑнне уй- 
рӑм кӑшкӑрусем, йӗркерен темиҫе хут каланакан сӑмахсем ҫеҫ 
пулнӑ. Сӑмаххисене ҫавӑнтах импровизациленё. Каярахпа вӑл 
сӑмахсем уйрӑм формӑсене ҫирёпленсе, традицине кӗме тытӑннӑ.

Пурнӑҫӑн ҫӗнӗ условийӗсене куҫнӑ май ӗҫ юррисем те хӑй- 
сен ӑшчиккине, характерне улӑштарсах пынӑ. Сӑмахран, перво- 
бытнӑй обществӑри ӗҫ юррисен текстӗнче класла уйрӑмлӑх 
лачах та сисӗнмен пулсан, малаллахи историлле эпохӑсенче 
вёсем класла характер йышӑнма тытӑнаҫҫё. Тӗслёхрен, вырӑс- 
сен „Дубинушка" ятлӑ юрринче сӑмах хуҫасем ҫинчен пырать: 

„Да вы, ребята, дери глотку!
Нам хозяин даст на водку".

Чӑваш фольклорӗнче хут ҫине ҫырса илнӗ ӗҫ юррисем питё 
сахал, ҫитменнине ҫырса илнё юррисем те авалхи тапхӑртисем 
мар. Анчах та ку чӑваш халӑхӗн хӑйӗн чӗлхипе юрланӑ ӗҫ ю р
рисем пулман тенине пӗлтермест. Вӗсем авалах пулнӑ, пурнӑҫ 
улшӑннӑ май улшӑнса, урӑхланса пынӑ.

Эпир кунта пичетлекен ёҫ юррисене истории каярахри вӑхӑ- 
чӗсенче ҫуралса тухнӑ юрӑсем тесе шутламалла. Вӗсенчен „Канат 
юррин" уйрӑм припевӗсем кӑна чи авалхи ӗҫ юррисем патне 
ҫывӑхрах тӑраҫҫӗ.



СӐВАЙ ҪАПАКАНСЕН ЮРРИ

П ӗ ч ч е н:
Атя, инке, вӑрмана 
Хура ҫырла пуҫтарма. 
Хура ҫырла пыл пекех, 
Пирӗн инке чун пекех.

П у р т е:
Ой ишшо, тришна хок! 
Пёрре хоп!
Иккё хоп!
Виҫҫӗ хоп!
Тваттӑ хоп!

П ӗ ч ч е н:
Инке, терӗм, мӗн терӗм, 
Аслӑк хыҫне тух, терӗм.

Аслӑк хыҫне тух, терӗм, 
Минтер илсе пыр, терём.

П V р т е:
Ой ишшо, тришна хок!..

П е ч ч е н:
Инке, терӗм, мӗн терём,
Ӑш мунчана пыр, терём.
Аш мунчана пыр, терӗм, 
Милӗк илее пыр, терӗм.

П у р т е:
Ой ишшо, тришна хок!..

, Альгешево, Шупашкар p., 1923 ҫ. 
Н. Айзман ҫы рсаилнӗ.

КЕПЕР ХЫВАКАНСЕН ЮРРИ

(ВАРИАНТ)

Кӗпер тума пире чӗнчӗҫ, 
Сӑвай сапма пире хушрӗҫ. 
Сӑвай, сӑвай, тӳрех лар, 
Ҫёр тӗпнелле анах пар, 
Пире тукмак нимех мар, 
Пёр йатар та пёр ҫапар. 

Ай—пӗрре!
Хай—иккӗ!
Ай—виҫҫӗ!
Хай—тваттӑ!

Сӑвайне эпир|сӑвӑпӑр, 
Кӗперрине хывӑпӑр.
Кӗпер пултӑр хурҫӑран, 
Карлӑк пултӑр пӑхӑртан, 
Каҫакан пултӑр пушмаклӑ, 
Лаши пултӑр ҫунатлӑ.

Ай—пёрре!
Хай—иккӗ!
Ай— виҫҫӗ!
Хай—тватт|И

Ф. С. Меценатов ҫырнӑ „Чӑваш лите- 
р атури' ятлӑ кӗнеке алҫырӑвӗнчен 

илнӗ.

КАНАТ ЮРРИ

П у ҫ л а к а н ӗ :

Атьӑр тӑрӑр, канат тытӑр, 
Хӑвӑртрах, хӑвӑртрах!

П yj> т е:
Э-эй, хӑвӑртрах! 
Хӑвӑртрах, хӑвӑртрах!

Ой-да-а, ой иш-ша!
Ой-иш-ша раз!
Ой-да-вай, ой-иш-ша! 
Ой-иш-ша раз!

Ф. П. Павлов. Ҫӗнӗ юрӑсем. 15, 
стр. 21. Шупашкар. 1928 ҫ.

(ВАРИАНТ)

Айтӑр тӑрар, вёрен тытар, 
Хӑй ишшо!

Пуп ҫаннийё мён сарлакӑш?'
Ха-ха-ха!

Аршӑн ҫурӑ пулать пуль те, 
Хи-хи-хи!

Харӑс туртар, йӑвантарар, 
Хӑй ишшо!

Диякӑн ҫӳҫё метр ҫур та 
Ха-ха-ха!

Купец хырём пичке пек те, 
Хи-хи-хи!

Ф. С. Меценатов ҫырнӑ „Чӑваш лите- 
ратури* ятлӑ кёнеке алҫырӑвӗнчен

НИМЕНЕ ЧЕНМЕЛЛИ ЮРА

Нимене! Нимене!
Тата та пулин нимене! 
Ял-йыш, пускил, нимене! 
Тата та пулин нимене!
Эс илтетне, Кавёрле, 
Ҫынсем каяҫ нимене.

Эй, кума Кулине,
Атя, кума, нимене,
Тата та пулин нимене. 
Нимене! Нимене!

Якушкин, Хёрлё Чутай р. 1933 ҫ. 
ҫырса илнӗ.

ЧАПТА ҪАПАКАНСЕН ЮРРИ

Ларсам, варли, хам ҫума! 
Эс лармасан, ют ларать, 
Ют ҫын тути—юн тути ,— 

Титпанча!

Варли тути пыл тути,— 
Титпанча!

1902 ҫулта Ш ӗмшевӗшри земски 
шкулти учитель (ёлёк Етёрне у., Элёк 
вул. пулнӑ) Константин Степанов 
ҫырса илнё.

ПИР ҪАПАКАНСЕН ЮРРИ

Тӑмпӑртӑк-тӑмпӑртӑк, 
Тӑмппи-тамппи тӑмпӑртӑк! 
Ӑса варри пушансан,
Пире ҫапма шӑлтӑртӑк!

Атьӑр халё ҫапар-ха 
Ҫӗнӗ пурнӑҫ тӑвиччен,
Сӳсрен пусма пуличчен, 
Машинӑсем кёрличчен!
Ф. С. Меценатов ҫырнӑ „Чӑваш ли- 
тератури" ятлӑ кӗнеке алҫырӑвёнчен 
илнӗ.

3. Чӑваш фольклоре.



ВӖРӲ-СУРУ ЧӖЛХИСЕМ

Вёрӳ-суру чӗлхисем тесе  асамлӑ вӑй пама пултарассине ӗнен- 
се шутласа кӑларна сӑмахсенчен тӑракан произведенисене калаҫҫё. 
Вӑл произведенисем сӗм-авалах, общество тёрлӗ классене пай- 
ланса тӑман вӑхӑтсенчех пуҫланса кайнӑ. Авалхи ҫынсем сӑмахра 
асамлӑ вӑй, ҫутҫанталӑкӑн тёрлё инкекёсене сирсе яма пултара- 
кан хӑват пур тесе шутланӑ. Ҫавӑнпа стихия чӑрсӑрлӑхӗсене 
хирёҫ тӗрлёрен ӑрӑмлӑ сӑмах формулисене шутласа кӑларнӑ. 
М алтан вӑл формулӑсемпе ёҫ процесёсене ҫӑмӑллатас майпа усӑ 
курса пынӑ, каярахпа, общество тёрлёрен классене пайланса 
кайсан, вёрӳ-суру чёлхисем класла характер йышӑнаҫҫӗ. Пурна- 
киле вёрӳ-суру чёлхисем пуринчен ытларах хресченсем хушшинче 
сарӑлма тытӑннӑ. Анчах та хресченсен сарлака массисем пур 
чёлхесемпе те пёртан усӑ курма пултарайман, вӗсенчен хӑшё-пӗ- 
рисене (тухату, вӑрах хаяр, пуҫ ҫавӑру чӗлхисем, ҫёлен чӗлхи 
т. ыт. те) уйрӑм чёлхеҫёсемпе тухатмӑшсен аллинче пулнӑ. Ҫапла 
вара ҫав вӗрӳ-суру чӗлхисем ёҫхалӑхӗн пуҫёсене минтретмелли, 
юмӑҫсемпе чёлхеҫёсене пуйтармалли меслет пулса тӑнӑ,

Пирён вӑхӑтра вё р ӳ -с у р у  чёлхисемпе тёрлёрен тухатусем 
пӑрахӑҫа тухса пыраҫҫё, мёншён тесен вёсен социаллӑ никӗсё тӗп 
пулчё. Ҫапах та вӑл йӑлана татӑклӑнах пётерме—ҫав вёрӳ-суру 
чӗлхисемпе тӗрлӗ тухатусене ёненессине хирёҫ активлӑн кёрещ- 
ни кирлё.

Чи авалхи тапхӑрти вёрӳ-суру чёлхисем пирён вӑхӑта ҫитей- 
мен. Кунта пичетленекен тӗслёхсем XV—XVIII ӗмӗрсенче кӑна 
пуҫланса кайма пултарнӑ.

ХАЯР ЧЁЛХИ

Ахӑрса килекен аслатие хӑҫан та хӑҫан хаяр ӳ к е т ,—ҫавӑн 
чух тин хаяр ӳктёр  ҫак ҫын ҫине (ятне калаҫҫё).

Тьфу, тьфу, тьфу.
Ҫиҫсе пыракан ҫиҫёме хӑҫан та хӑҫан хаяр ӳкет,—ҫавӑн чух 

тин хаяр ӳктёр ҫак ҫын ҫине (ятне калаҫҫе).
Тьфу, тьфу, тьфу.



Ҫаврӑнса килекен ҫавраҫиле хӑҫан та хӑҫан хаяр ӳ к е т ,—ҫавӑн 
чух тин хаяр ӳктёр ҫак ҫын ҫине (ятне калаҫҫё).

Тьфу, тьфу, тьфу.
1916 ҫ. Атмал-касси ялӗнче 
ҫырса илнӗ.

УСАЛ ЧЁЛХИ (алпастӑ)

Авалхи ҫынсем этеме усал ерет тесе ӗненнё. Усал ернё ҫын, вё
сен шухӑшёпе, хёне каять, унӑн яланах шӑмшак сурать, алӑ-ура 
тапратмалла мар ҫывӑрса каягь, каҫ выртсан, тӗлленсе аташса 
ҫывӑрать т. ыт. те. Ун пек ҫынна сыватас тесе ҫакӑн пек каласа 
вӗрнё:

„Ҫил алпасти, мул алпасти, шыв алпасти, вут алпасти, „вут- 
лӑ хаяр, вутлӑ сехмет, вутлӑ усал ҫулӑхнипе таврӑнать. Йытӑ 
алпасти, чахӑ'алпасти, кайак алпасти, мунча алпасти, ҫил вупӑрӗ, 
хӗвел вупӑрё, шыв вупӑрӗ, вилкайӑк вупӑрӗ, укҫа вупӑрӗ, вутлӑ 
вупӑр, вутлӑ сехмет, вутлӑ хаяр, вутлӑ усал ҫулӑхнипе таврӑнать. 
Питёрпе Мускав хушшинче вуникё ҫулхи хёр пур, ҫавӑнта кай, 
ан тавлаш, ан хирёҫ".

Самар кӗп., Бугуруслан у.
Кивӗ Ганькино ялӗ. 1902 ҫ.
Н. Богданов ҫырса илнӗ.

ВӐРАХ ХАЯР ХӖН ЧӖЛХИ

Этеме вӑраха пыракан хаяр хӗн лексен, ҫак сӑмахсемпе вӗр- 
се сипленӗ:

„Э, пёсмёлле. Ҫӳлте турӑ, ҫӗрте патша. Туррӑн ҫут ҫанталакӗ, 
патшан укҫи. Ҫитмёл те ҫичё тёслё ҫеҫенхир пулё, ҫитмёл 
те ҫичӗ тёслё ҫеҫен хир варринче ҫитмёл те ҫичӗ ылттӑн юпа 
пулё, ҫитмёл те ҫичё тёслё ылттӑн юпа тӑрринче ылттӑн ҫеҫке 
пулӗ. Ҫав ылттӑн ҫеҫкене хӑҫан хаяр куҫ ӳксе, вӑрах хаяр, хён 
хаяр ӳксе тӑкса пӗтерё, ҫавӑн чух тин ҫак ҫынна (ятне калаҫҫё) 
ҫӗнтерё.

Кун таврӑнать—таврӑнтӑр, ҫёр таврӑнать—таврӑнтӑр, уйӑх 
таврӑнать—таврӑнтӑр. Ҫулпа килтин ҫулпа кайтӑр, шывпакилтин 
шывпа кайтӑр, ҫилпе килтин ҫилпе кайтӑр, пёвёнчен тиврин 
пёвӗнчен кайтӑр, сӑнёнчен тиврин сӑнёнчен кайтар, ӑшӗнчен 
тиврин ӑшӗнчен кайтӑр. Турӑран ырлӑх антар, этемрен сиплӗх 
пултӑр. Аминь. Тьфу. Тьфу. Тьфу. (Виҫӗ хутчен сураҫҫӗ.)

Ҫитмёл те ҫичё тӗслё ҫырма, ҫитмӗл те ҫичӗ тёслё ҫырмара 
ҫитмӗл те ҫичӗ тёслё чул. Ҫитмёл те ҫичё тёслё чула хӑҫан 
вӑрах хаяр, хӗн хаяр тивсе сӑрта хӑпартё, ҫавӑн чух тин ҫак 
ҫынна ҫёнтерӗ.

Кун таврӑнать—таврӑнтӑр, хӗвел таврӑнать—таврӑнтӑр .. т 
м. та.

Ҫитмёл те ҫичӗ тёслӗ вӗҫен кайӑк пулё, ҫитмёл те ҫичё 
тӗслӗ вёҫен кайӑка хӑҫан вӑрах хаяр, хӗн хаяр тивсе пёр ҫёре 
пуҫтарӗ, ҫавӑн чух тин ҫак ҫынна ҫёнтерё.

Кун таврӑнать—таврӑнтӑр... т. м. та.

Ҫитмӗл те ҫичё тӗслӗ йӑран пулӗ. Ҫав ҫитмёл те ҫичё тӗслё 
йӑрана хӑҫан вӑрах хаяр, хӗн хаяр тивсе пӗр ҫӗре пуҫтарё, 
ҫавӑн чух тин ҫак ҫыкна усал ҫёнтерё.

Кун таврӑнать—таврӑнтӑр... т. м. та.
Ҫитмӗл те ҫичӗ тёслё варианта ҫичё хӑлаҫ урлӑш хыр пулё. 

Ҫав ҫичё хӑлаҫ урлӑш хыра хйҫан вӑрах хаяр, хӗн хаяр тивсе 
ӳпёнтерё, ҫавӑн чух тин ҫак ҫынна усал ҫёнтерӗ.

Кун таврӑнать—таврӑнтӑр... т. м. та.
Ҫитмӗл те ҫичё тӗслӗ ҫёлен пулӗ, ҫав ҫитмӗл те ҫичӗ тӗслё 

ҫёлен хӑҫан пёр ҫёре пуҫтарӑнӗ, ҫавӑн чух тин ҫак ҫынна вӑрах 
хаяр, хӗн хаяр аптӑратё.

Кун таврӑнать... т. м. та.
Ҫитмёл те ҫйчё тимёрҫё пулӗ, ҫитмёл те ҫичӗ тёслё тимёр- 

ҫӗн ҫитмӗл те ҫичё тёслё сунтал пулё. Ҫав ҫитмёл те ҫичӗ 
тӗслё сунтала хӑҫан усал тивсе ҫурса пйрахӗ, ҫавӑн чух тин 
ҫак ҫынна вӑрах хаяр, хӗн хаяр ҫёнтерё.

Кун таврӑнать... т. м. та.
Ҫитмёл те ҫичё тёслӗ урам пулӗ, ҫитмёл те ҫичё тӗслё 

урамра ҫитмёл те ҫичӗ тёслӗ йытӑ пулё, пёри кӑвак пулӗ. Ҫав 
кӑвак йытӑ хӑҫан та хӑҫан тирё ӑшӗнчен тухса ӳксе йӑваланса 
ҫӳрё, ҫавӑн чух тин ҫак ҫынна вярах хаяр, хӗн хаяр ҫёнтерӗ.

Кун таврӑнать... т. м. та.
Атӑл урлӑ, тинӗс урлӑ имёш-юмӑҫ пӗр карчӑк килет, амаран 

пёр ывйл, ҫӑварёнче пёр шӑл, пуҫёнче пёр тёк. Амаран пёр ывӑл— 
вӗртӗр, суртӑр, кӑлартӑр. Ҫитмёл те ҫичё тёслё усал пулё, ҫит- 
мӗл те ҫичӗ тёплё ҫёре кайса пӑчланччӑр ҫак ҫын ҫумёнчен.

Кун таврӑнать... т. м. та.
Кивӗ Таймурзино ялӗнче И. П.
Ярускин ҫырса илнӗ. 1901 ҫул.

ПУҪ ҪАВӐРАН ЧӖЛХЕ
Кахал каларӗшпе, сасан пулӑ палӑрӑшпе, турӑ хушнипе ҫёр 

ҫаврӑнать,—ҫаврӑн. Кун таврӑнать,— таврӑн. Хёвел ҫаврӑнать,— 
ҫаврӑн. Уйӑх ҫаврӑнать,—ҫаврӑн.

Ҫитмёл ҫичё тинӗс уттинче ылттӑн вӑрман,.ылттӑн вӑрманта 
ылттӑн пӳрт, ылттӑн пӳртре ылттӑн сакай, ылттӑн сакайӗнче 
ылттӑн йӑва, ылттӑн йӑва ҫинче ылттӑн ҫӑмарта. Ҫав ылттӑн 
ҫӑмартаран тухнӑ хур чӗпписем ш ӑкӑлтатса пурӑннӑ пек, ҫак 
Яккупа Улькка та шӑкӑлтатса пурӑнччӑр.

Ҫитмёл ҫичё тинёс уттинче кӗмӗл вӑрман, кӗмёл вӑрманта 
кёмёл пӳрт... т. м. та.

Ҫитмёл те ҫичё тинёс уттинче пӑхӑр вӑрман, пӑхӑр вӑрманта
пӑхӑр пӳрт... т. м. та.

Кахал каларёшпе, сасан пулӑ палӑрӑшпе, кун таврӑнать,— 
таврӑн. Хёвел ҫаврӑнать,— ҫаврӑн. Уйӑх ҫаврӑнать,—ҫаврӑн. Ҫёр 
ҫаврӑнать,— ҫаврӑн. Ҫак ҫутӑ тёнчере тухан ӑшӑ хёвел мӗнле
савӑнтарать, ҫавӑн пекех ҫак Яккупа Улькка та пёр-пӗринпе
ӑшӑнса, савӑнса, шӑкӑлтатса калаҫса пурӑнччӑр.

Кивӗ Ганькино ялӗ (Куйбышев об- 
лаҫӗ), 1902 ҫ. Н. Богданов ҫырса илнӗ.

ИАЛАНА КЕНЕ УЯВ ЮРРИСЕМ

Г-7! Йӑлана кёнё уяв юррисем тесе ҫулталӑк хушшинче кашни 
ҫулах пӗр вӑхӑталла килсе пыракан уяв кунёсенче юрламалли 
юрӑсене калаҫҫё. (Сӑмахран, сурхури, хӗр сӑри, ҫӑварни юрри
сем т. ыт. те.) Малтан вёсем верӳ-суру чёлхисем пекех маги
чески характерла пулна, анчах та тёрлӗрен вёрӳ-суру чёлхи- 
сенчен хӑйсен юрӑлла характерёпе уйӑралса тӑнӑ. Ҫав уяв йӑли- 
сенчен нумайашёсем ҫёреҫ культёнчен —хёвелие ҫӗре хисеплес- 
синчен тухса пынӑ. Пурна-киле хёвелпе ҫӗре хисеплес ятпа 
пулса пынӑ уявсем выранне чиркӳ праҫникӗсем йышӑнаҫҫё, ҫа- 
пах та вӑл праҫниксемпе ҫыханнӑ йӑласенче те авалхи ҫӗрёҫӗн 
кульчё сисёмлёнех палӑрать.

Йӑласемпе йӑла юррисем хальхи вӑхӑтра пӑрахӑҫа тухса 
пыраҫҫё.

СУРХУРИ ЮРРИСЕМ

Елӗк сурхури вӑхӑтёнче пӗчӗк ачасем килтен киле кёрсе 
ҫатма ҫинче ӑшаланӑ е шывра шӳтернё пӑрҫа пухса ҫӳренё. 
Ҫӳренё чух вёсем тӗрлё юрӑсем юрлӑнӑ.

1.
Сурхури, Кёркури! Кётёмӗр—тухрӑмӑр,
Ваҫҫи хӗрӗ Варвари! Тӳмми-ҫухи латти ҫук.

Хуравар, Элӗк районе 
1923 ҫулта ҫырса илнӗ

Ҫамрӑксем килрен хӑмла-салат пуҫтарса пёрле сӑра тунӑ, 
сӑрине ёҫнё чух ҫапла юрланӑ:

2.

Сурхури пички сӑрккавой,
Сурхури пички сӑрккавой,
Сӑрккавой пички тайӑлмасӑр 
Эпёр киле каяс ҫук.

Пурҫӑн тутӑр—сурхури,
Пурҫӑн тутӑр—сурхури,
Ир пулсассӑн вӗлкёшет,
Каҫ пулсассӑн пуҫтарнать.

Ҫуллен акнӑ тыррисем 
Ҫулленхи пек пулӗҫ-ши? 
Ҫуллен тунӑ сурхури 
Ҫулленхи пек пулё-ши?
Арман пёви шӑннӑ чух 
Пире кӗпер кирлё мар. 
Сурхурине ирттерсен 
Пире савни кирлё мар. 
Сӗнтӗрвӑрри р. Шуршӑл я л |. 1933 ҫ. 
Г. Лисков ҫырса илнӗ.

Ҫитрё, ҫитрё сурхури! 
Сурхури, сурхури терӗмӗр, 
Сурхури ҫитрӗ, курӑнать. 
Атьӑр тухӑр, ачасем,
Урам тӑрӑх кайӑпӑр, 
Килрен киле ҫӳрӗпёр, 
Килрен кукӑль чӳклёпёр.

Мучи, пире кӳртетни? 
Кӳртмесессён каятпӑр. 
Кӳртет, кӳртет, ан кайӑр.

Кинемей, пире кукӑль пар! 
Паратни те памасни?
Кукӑль парсан каймастпӑр. 
Парать, парать, ан кайӑр.

Н. И. Ашмарин пухнЯ алҫырусен архиве. Том I. 
KI, 120— 165; П. Захаров ҫырса илнӗ.

ХӖР СӐРИ ЮРРИСЕМ
Хӗр сӑри хёрӗсем пӗр ҫёре пухӑнса хӑналанмалли пӳрте кёнё 

чухне ушкӑнӗпеле ҫапла юрланӑ;
Вуникӗ пус пёр укҫа, Ай-хай, чунҫӑм кил-йышё,
Сумасӑрах илмёпӗр. Ыйтмасӑрах кёмёпёр.

Пӳрте кёрсе хӑналанса ёҫме-ҫиме тытӑнсан, ҫапла юрланӑ:
Вунӑ ҫула ҫитсессӗн,Ҫерҫи „чим-чим" теет-ҫке, 

Хуҫи „кил-кил“ теет-ҫке. 
Хуҫи „кил-кил“ тесессӗн, 
Стел умёнчи ҫын эпир.
Хуҫи килех темесен,
Алӑк панчи ҫын эпир.

Ҫӳл-ту ҫинче чул сарай, 
Сарнӑ тӳш ек тӑршшӗнчен. 
Эпир килтӗмёр ҫак киле 
Авалхи йӑла тӑршшёнчен. 
Авалхи йӑлана прахмастпӑр, 
Ҫёнёрен йӑла кӑлармастпӑр.

Алӑк умё чӑп-чӑпар,
Серҫи йӗрӗ мар-ши ҫав?
Ҫакӑ ёҫе тӑвакан 
Хӗрсен ӗҫё мар-ши ҫав?

Алӑк умӗнче хурӑнлӑх,
Чӗрсе юлӑр милёклёх.
Эпир кайса пыратпӑр,
Курса юлӑр куҫ тулли.

Алӑк умёнчи туй хурань 
Янӑрать-ҫке уяра;
Вунтӑхӑр хёр, пёр купӑс 
Янӑрать-ҫке пёр саспа.

И, уштантӑр, уштантӑр, 
Пирён атте  куштан-тӑр;

Пире ёҫе хушнӑ-тӑр; 
Вуник ҫула ҫитсессӗн, 
Вӑййа-кулла хушнӑ-тӑр.

Сёлтӗр хирне сӗл акрӑм; 
Сёлли пулман пулсассӑн, 
Сӗл вӑрлӑхсёр юлаттӑм.. 
Атте салат паман пулсан, 
Хёр сӑрисёр юлаттӑм. 
Атте салат пачё те,
Анне сӑра турё те,
Хёр сӑрине килтёмёр.

Кӑҫал ыраш пит пулчё, 
Алсапалан выртӑмӑр, 
Аттерен те ыйтрӑмӑр, 
Аннерен те ыйтрӑмӑр: 
„Хӑрта ирёк“ терёҫё. 
Ҫиттёр халё ҫӑварни! 
Пӑтшар салат пухӑпӑр„ 
Паварпалан тӑвӑпӑр, 
Алтӑрпалан ёҫӗпёр.

Симёс ҫёлӗк—си ҫӗлёк 
Сирӗн сие юратать.
Хёрлё ҫӗл ёк—тил ҫӗлёк 
Хӗр сӑрине юратать. 
Ай-хӑй, чунҫӑм хёр сӑри, 
Вӑййа-кулла юратать.

Улӑм ҫӳппи—ҫёр кӳрнек; 
Улӑм ҫӳппи вёҫсессӗн 
Ш ӳтте кайё ҫӗр кӳрнек. 
Тилё ҫӗлёк—пуҫ кӳрнек; 
Тилё ҫёлёк ӳксессён 
Ш ӳтте кайӗ пуҫ кӳрнек. 
Ҫак хёр сӑри кил кӳрнек; 
Ҫак хёр сӑри кайсассӑн 
Шӳтте кайё кил кӳрнек.

Хӗр-хёр сӑри турӑмӑр, 
Хёрӗх чӑхӑ пусрӑмӑр. 
Хёрӗх чӑхӑ пыршине 
Вершник умне лартрӑмӑр. 
Вершник умё юлашкине 
Чён тилхепе турӑмӑр.
Чӗн тилхепе шарт! турё, 
Ула лаша харт! турё.

Сӑр-сӑр пуян тееҫҫӗ,
Сра хураньпе мул ларать. 
Алли пыран, айтӑрах!
Чӑн хёр сӑри ҫак пулӗ; 
Кӑмӑл килен ташлӑрах! 
Ухуталли, тапӑрах!

Ш ёлтӗр-шӗлтёр шӗлкеме 
Куллен мерчен кӗтнё мён, 
Кётнё шӑрҫи мерчен мён. 
Ай-хай, чунҫӑм кил-йышӗ 
Куллен пире кётнё мён. 
Кӗтнё хӑни эпир мён! 
Пиҫнё яшки пире мён, 
Тунӑ хурҫи сире мён!
Вутлӑ-шывлӑ хушшинчен 
Вут пек сӑра турӑмӑр. 
Кӳршӗ-аршӑ хушшинчен
Кӳл пек сӑра турӑмӑр.

Киле тухса кайма вӑхӑт ҫитсен, хӗр сӑри пуҫлӑхё пуҫарса 
янипеле, пётӗм ушкӑнёпе ҫапла юрланӑ:
Пирён ялта кам пуян? Эпир сиксе тапнӑ чух
Ваҫли пуян тееҫҫё. Силленет-тӑр маччисем.
Ваҫли патне сра ёҫме!
П ё р  йыхравран ан юлӑр, Ҫуна ҫӗнё пулинччӗ,
Ик йыхрава ан кӗтӗр. Лаши кӑвак пулинччӗ;

Вершник маттур пулинччӗ, 
Раштав уйӑх тунӑ чух Вӑр ҫавӑрса лартинччё.
Пӑрланать-тӑр вак куҫё.

ХЁР СӐРИ ТАКМАКӖСЕМ
Ку такмаксене хӗр сӑри хёрӗсем килхуҫине (е хваттерте 

пулсан, кам пуҫҫаптарать—ҫавна) пуҫҫапнӑ чух каланӑ. Хӗрсем 
вӑл вӑхӑтра килхуҫисене сӑра тултарса курка тыттарнӑ, вара 
лешсем, сӑрине тутанкаласа, хёрсен такмакёсене итлесе ларнӑ:

Тӑрӑс-тӑрӑс тапар-и, 
Уратине хуҫар-и? 
Уратине хуҫсассӑн 
Ӑвӑспала саплӑпӑр, 
Хӗрне илсе тухӑпӑр, 
Пике туса кёрёпёр.
Чиперук, Чиперук!
Халь те  чипер чиперне, 
Тата чипер пуласчё!

Сарӑ кёрёк ан тйхӑн, 
Урам тӑрӑх ан ҫӳре. 
Ялта ятлӑ ҫын пулсан,

Пилёк пуспа ан внтле, 
Вунӑ пусна ан шелле!
Пуян укҫн пӑхӑр-тӑр, 
Пнре парсан кёмӗл-тӑр. 
Ҫав укҫана памасан, 
Шаши кастар енчёкне; 
Ҫав укҫана парсассӑн, 
Шӑши юсё сыхлатӑр!

Лутра юман хӑйӑрне 
Хӑйӑрлама килтӗмӗр, 
Ҫак хуҫанӑн пуянне 
Мулне сума килтӗмӗр.

Еҫкелесе-ҫикеленё хыҫҫӑн, хӗр сӑри хӗрӗсем икшерӗн-икшерӗн 
мӑшӑрланса, ташлама тытӑннӑ. Вӑл вӑхӑтра пёр ушкӑнӗ урисем- 
ие тапӑртатса такмакласа ларнӑ, ыттисем алӑ ҫупса тӑнӑ.

ТАШ Ӑ ТАКМ АКЁСЕМ

Симӗс сапак сиктертӗм, 
Сентӗрене тивертрём. 
Тухъяллине сиктертём, 
Креке умне ӳкертӗм. 
Хушпуллине сиктертём, 
М ёлке ҫине ӳкертём. 
М ёлке ҫинче—мёреке, 
Пирӗн умра—кёреке.

Ҫут хӑйӑра ҫутӑрах, 
П ирёнкас хӗрне курӑрах: 
Пирён кас хёрё пике пек, 
Икӗ пичӗ чие пек,

ҪӐВАРНИ
Катаччи та ҫӑварни!
Ҫӑвар тулли икерчи,
К ӑсъе тулли премёкё,
М а ҫӑварни теес  мар?

Ҫӑварни ҫуни 'ҫунатлӑ:
Хӑрах ҫунатти ҫул тытать, 
Хӑрах ҫунатти хёр тытать. 
Мӗншӗн ҫуна теес мар,
Л арса  ҫӑварни4чупас мар?

Ҫӑварни килчӗ мӑн ҫулпа, 
Иртрӗ-карӗ сукмакпа. 
Сисмесёрех юлтӑмӑр.

Ҫ ак  ҫӑварни ма килет?
'Сар хёрсене савӑнма,
Хурисене хурланма.

.Пирён ҫуни хуҫмалла,
Хуҫсан иккён лармалла,
Чӑссан тӑваттӑн лармалла,
'Икӗ мӑшӑр чупмалла.

Амӑрткайӑк лашам пур,
Унӑн йӑви ҫунам пур,

Татса ҫиес ҫырла пек. 
Элшелийён ачисем 
Сахӑр лавкки лараҫҫё,
Ҫампа сарӑ пулаҫҫӗ. 
Кашасенён ачисем 
Тикёт лавкки лараҫҫё,
Ҫампа хура пулаҫҫё.

Вётӗ-вётӗ пусине 
Килле ярса тӳрёмёр.
Ҫак ялсенӗн ачисене 
Алӑк хыҫне хёсрёмӗр,

Ин-тӑн алҫыру материалӗсен фончӗ, 
(Г. Тимофеев, „Тӑхӑр ял“, т-15. 
KI, стр. 356—390. 1901 ҫул).

ЮРРИСЕМ
Сарӑ вӑрӑм савним пур, 
Ҫӑварни чупма вӑйӑм пур.

Ҫул хӗрринче тӑракан—
Ҫуна шӑлне сӑвакан,
Ҫӑварни иртмест тейӗн-им?

Турта тулли тур лаша,
Турти тӑрӑх тар юхать, 
Тупань тӑрӑх шыв юхать, 
Ҫӑварни иртет, кун юлать.

Ҫӑварни килет виҫ кунлӑх. 
Ма килмест-ши ҫич кунлӑх? 
Тур лашана тарлатма,
Сарӑ хёре савӑнма,
Хура хёре хурланма,
Ҫырӑ хёре ҫилленме.

Шӑнкӑр-шӑнкӑр йёс шӑнкрав, 
Ш ӑнкрав сасси ҫул ҫинче.
Ҫак ҫӑварни ҫитсессӗн,
Cap хӗр сасси ял ҫинче.

УЛАХ Ю РРИСЕМ

Пулсан пултӑр кӑвак ут, 
Пуҫӗнче пултӑр чӗн йӗвен, 
Уринче пултӑр йёс такан 
Атӑл пӑрне таптама.
Пулсан пултӑр савнӑ тус, 
Пуҫӗнче пултӑр каракуль, 
Уринче пултӑр ҫут калуш 
Ҫын сӑмахне таптама.

Чӳречене уҫса яр,
Санавескӑ карса яр.
Чун савнине курас-тӑк,
Хапха умне тухса лар.

Атте нахчи ҫӗмёртлӗх,
Унтах улма йывӑҫҫи,
Пёр улмине татса кайнӑ,
Кам татнине пӗлместёп.
Эпёр иккӗн туслӑччё,
Курайман тӑшман сивётрӗ,
Ҫав ҫын камне пӗлместёп.

* ^*
Вӗтё-вӗтӗ кӑтра путек тирӗ, 
Хёвеллӗ кун йӑм-йӑм курӑ-

нать.
Ай-хӑй, ах та милӑй, савнӑ

^ тусӑм,
Икё куҫӗ пӑхса йӑл кулать.

Ҫӳлё тусем ҫинче тӗм-тём
кӑлкан,

Пёрчи витӗр уки курӑнать. 
Сана савни час-час курмасан, 
Кунӗ ҫулталӑкӑн туйӑнать.

Анатри пахчара виҫ панулми, 
Сӗм вӑрманта ӳснё чие пек.

Ай-хай, ах та милӑй, хамӑр
савни,

Сатра ӳснӗ мӑкӑнь чечек пек.
* **

Ҫӳл-ту ҫинче виҫ хурӑн,
Пӗрне касса ярсассӑн,
Ҫӳл-ту юлать ҫаралса,
Иккёш юлаҫ хурланса.
Манӑн виҫё хёр тантӑш, 
Пӗринпеле калаҫсан,
Иккёш юлаҫ хурланса,
Иккёш юлаҫ хурланса.

Шӑнкӑр-шӑнкӑр шыв юхать, 
Хӑма хурса каҫса кай.
Пирён тантӑша тӗл пулсан, 
Улах тӗлне кӑтартса яр.

Шӑнкӑр-шӑнкӑр шыв юхать, 
Хушша каҫӑ хурар-и?
Иккён туслӑ пурӑннине 
Шур хут ҫине ҫырар-и?

Тухрӑм утрӑм урама,
Симёс калча хушшипе 
Ҫут калуша ҫутатма,
Хам савнине ӑсатма.

Чӗнтёр кёпер айёнче 
Чёп кӑвакал сасси пур.
Эп калаҫас ачине 
Ҫын сивётес сасси пур.

Ку юрӑсене И. Н. Юркин Йӗкер 
ялӗнче, (Клевлӗ р-нӗ Куйбышев обл). 
А. А. Седашевран ҫырса илнӗ.

** *
Кӑвак пёлӗтсем ҫинче ҫутӑ ҫӑлтӑр, 
Ҫёр каҫиччен ӑҫта ҫитет-ши? 
Ай-хай, савнӑ тусӑм, хура куҫӑм, 
Кёҫӗрхи каҫ ӑҫта ҫӳрет-ши?

Хура вӑрман витёр тухнӑ чухне, 
Хура лаша тула пуҫларё.
Ай-хай, савнӑ тусӑм, хура куҫӑм, 
Курсассӑнах кула пуҫларё.

Икё ҫырма юппи, ай, пёр пулать,
Унӑн хушшинче те шыв пулать.
Икё маттур йёкёт, ай, пёр пулать,
Вӑсенён хушшинче хёр пулать.

Нумай ҫырма тӑрӑх эп ҫӳрерём,
Сапакалӑ ҫырла тупмарӑм.
Нумай савнӑ туспа эп ҫӳрерём,
Савнӑ тусӑм ятне ямарӑм.

Касам-касам тенё улма йывӑҫ 
Тӑрса юлчё шывӑн кукӑрне.
Каям-каям тенё сарӑ ача 
Тӑрса юлчё тӑшман аллине.

Леш енче те ларать улма йывӑҫ,
Ку енне каҫайса ларинччё.
Алӑк панче тӑрать пӗр cap ача,
Хамӑр ҫума иртсе ларинччё.

Сӑмахларӑм савнӑ тусӑмпа 
Ҫӑварёнче сахӑр пур тесе.
Ҫӑварёнче сахӑр, ай, пулмарё,
Унӑн япшар чёлхи пулайрӗ.

Тӑваткӑл та пахча улма пахчи,
Иҫӗм ҫырли ӑҫта пиҫет-ши?
Ҫинҫе кӑна пилӗк, хура куҫсем,
Кам телейне пахса ӳсет-ши?

Атӑлӑн леш енче ҫӑлтӑр ҫунать,
Ҫутти килсе ӳкет  ку енне.
Эпир савнӑ туспа пурӑннисем 
Халё килсе ӳкеҫ куҫ умне.

Сӑрт аякки ешӗл, ай, курӑнать,
Те юр кайса курӑк шӑтнӑран.
Хамӑр савни ҫырлан, ай, курӑнать,
Те чун савса кӑмӑл туртнӑран.

Шурӑ та юр ҫӑвать, пушмак путать.
Пурҫӑн пиҫиххисем кам ҫыхать?
Anna, кала сӑмах чӑн тӳррине,
Кёҫӗрхи каҫ санпа кам выртать?

Ҫак юрӑсене И. Н. Юркин 1888— 1911 ҫулсенче 
Пӳркелӗнче (Тутар р-кё) хӑй ашшӗнчен 
Н. М. Юркинран, тата Пӳркелне ларма пынӑ 
'Гимӗрҫен хӗрӗсенчен (халӗ Куйбышев обл.)— 
М. А. Ванюшина, А. С. Охотникова тата В. С. 
Чундеровӑран ҫырса илнӗ.



СЕРЕН ЮРРИСЕМ

„Сӗрен“ тесе ёлёкхи чавашсем хушшинче вилнё ҫынсен чу- 
нёсене килсенчен хӑваласа кӑларас тёлёшпе пулса пынӑ йӑлана 
каланӑ. Елёкхи чӑвашсем ӑна ак ҫапла тунӑ: мункун ҫитес умён, 
кӗҫнерникун каҫхине, ҫамрӑксем пёр-пёр киле пухӑннӑ та сёрен 
ирттерме хӑйсем хушшинчен начальниксем суйланӑ (старшина, 
староста, казначей, возовой тата музыкант). Ҫавӑнтах тата 
килрен киле ҫӳренё чух шатӑртаттарма йывӑҫран шатӑрмак тунӑ,- 
Унтан вара вёсем пилеш е акаци хуллисем илсе, килрен киле 
кӗрсе ҫӳреме тытӑннӑ. Кашни килрех вӗсем ҫӑкӑр, ҫӑмарта, ук- 
ҫа пуҫтарнӑ. Кёмелли ҫёре пырса кёрсенех, ушкӑнёпе: „Сёрен!* 
тесе кӑшкӑрнӑ, чир-чёр килтен тухса кайтӑр тесе, хуллисемпе 
ҫапнӑ, шӑтӑрмакне шӑтӑртаттарнӑ, купӑс каласа ташланӑ. Ҫӳ- 
рессе вӗсем кӑнтӑрла мар, ҫӗрле ҫӳренё. Хуть те кам патне 
пырса кёрсен те, вёсем хӑйсемех сӑра ӑснӑ, ёҫтерессе те хӑй- 
семех ёҫтернӗ. Килхуҫийёсем пуҫлӑхсемпе старшинасем умёнче 
тёк  ҫех тӑнӑ. Сӑра ӗҫкелесен тата ташлакаласан-мӗн тусан, 
хуҫисем сёрен ачисене парнесем панӑ: казначее—укҫа, возовоя 
—ҫӑкӑр, ҫӑмарта пухакана—ҫӑмарта т. ыт. те.

Кун хыҫҫӑн сёрен ачисем килхуҫисене пуҫҫапса тепӗр киле 
тухса кайнӑ. Пурин патне те ҫӳресе пӗтерсен, вёсем ялӑн анат 
вёҫне тухнӑ та ҫӑмартисене пёҫерсе чӳклесе ҫинӗ, укҫисене 
пёр пек валеҫсе илнё. Хӑйсем вут урлӑ сике-сике каҫса, ки- 
лӗсене саланнӑ.

Проф. Н. И. Ашмарин.
Чӑваш сӑмахӗсен кӗнеки, том XI, стрк.
316. Шупашкар, 1936.

ПИРЕ СӐРА ПАМАСАН

Пире сӑра памасан, Ӗне сӗтне типёттӗр;
Пички пӑкки хуҫӑлтӑр; Пире ҫӑмарта памасан,
Пире чӑкӑт памасан, Чӑххин кучё питёрнтёр.

СӖРЕН ТАКМАКӖ

Тимухха, пичче-ев!
Тянь-тянь тяппи-и!
Кӗл вучахёнче икё ҫӑмарти-и пулмӗ-ши-и?
Ытах икӗ ҫӑмарти пулмасан,
Ушу юпи тӑрринчи икё пус укҫи-и-и (тӑсса) пулмӗ-ши-и?
Эпир каламастпӑр, ачасем калаҫҫё.

(Ҫак сӑмахсене сёрен пуҫлӑхӗсем иккён, алӑка уҫса, пӳрте кӗ-  
месёр калаҫҫӗ. Ыттисем вӑл вӑхӑтра: „Сёрен!“ „Сёрен!“ тесе 
кӑшкӑрса тӑраҫҫӗ.)

Ухинкел ялӗнче (Куйбышев облаҫӗ}
1924ҫ. М. Никаноровран А. И. Василь
ев ҫырса илнӗ.

УПИ КАҪМАН ҪЫРМИНЧЕН..

У пи каҫман ҫырминчен эпир каҫса килтӗмӗр,
Упи тухман вӑрманчен эпир тухса килтӗмёр.
Эй, аппа, туе аппа, пире кала-ха?

Ҫӳл^хампарта вир пӑтти ҫиейресчё ҫупала...
— Иытӑ кулли пултӑрах, йытӑ кулли пултӑрах.
Эй, аппа, туе аппа, пире кала-ха?

Х ёвел анать, каҫ пулать, выляйрасчӗ хӗрпеле...
— Кётни харам пултӑрах, кётни харам пултӑрах.
Эй, аппа, туе аппа, пире кала-ха?

Ашшӗ хаяр тееҫҫӗ, ашшё хаяр тееҫҫё...
—Алтӑр тёпё сыв пултӑр, алтӑр тёпё сыв пултӑр.
Эй, аппа, шур аппа, пире кала-ха?

Амӗш хаяр тееҫҫӗ, амёш хаяр тееҫҫӗ...
— Черкке тёпӗ сыв пултӑр, черкке тёпӗ сыв пултӑр. 
Эй, аппа, туе аппа, пире кала-ха?

Инкёш хаяр тееҫҫӗ, инкӗш хаяр тееҫҫӗ...
— Енчёк тёпӗ сыв пултӑр, енчёк тёпӗ сыв пултӑр. 
З й ,  аппа, туе аппа, пире кала-ха?

Ф. П. Павлов. ,Ҫ ӗнӗ сӑрнай*. 
Шупашкар, 1931.

ЧӲК ЮРРИ

Кулянса пыракан Куймас шывӗ 
Сыпса пӑхсан шерпет калать;
Валем вырӑнне купи ларинччё,
Купи вырӑнне капан ларинч(чё).

Илӗрсе пыракан Илепер шывӗ 
Сыпса пӑхсан ш ерпет калать;
Валем вырӑнне купи ларинччӗ,
Купи вырӑнне капан ларинч(чӗ).

Ҫаврӑнса пыракан Ҫавал шывё 
Сыпса пӑхсан шерпет калать;
Валем вырӑнне купи ларинччё,
Купи вырӑнне капан ларинч(чё).

Аслӑ ката, юман ката,—'
Ывӑҫ вырӑнне кёлти пултӑр,
Кёлте вырӑнне, ай, тём пултӑр,
Тём вырӑнне ҫӗмел пултӑр.



Унтан кёҫён вӑта пус пур,
Хырӑм пёр тутти ҫав пулмё-ши?
Унтан кӗҫён, ай, ҫут уй пур,
Ирён-каҫӑн тухса кёретпӗр.

Ялшӑм, ялшӑм, ой, Ишекшӗм,
Ял-ял урлӑ, ой, курӑнать.
Ой-йой, йой-йо, ой-йой, йой-йо,
Ой-йой, йой-йо, ой-йой, йой-йо.

Ака-суха, ай, шӑрт-тёрен,
Ш ӑрчё касать, тӗрен ҫаврать.
Сӑпаҫипӑ ать-апая,
Пире ҫут ҫанталӑка, ай, хӑварнӑшӑн.

1936 ҫ. Г. Александровран ҫырса илн5,
(Юхайкас Ишек, Ишлей р. ЧАССР)-

ПУМИЛККЕ ЮРРИСЕМ
Авалхи чӑвашсем ҫемьере кам та пулин вилсен, пёр-пёруйрйм* 

кун ӑна ятарласа асӑнса, апат-ҫимӗҫ, эрех-сӑра ёҫсе-ҫинё (пумилкке 
тунӑ). Пумилккене пуринчен ытларах кёркунне, тырпул пуҫтарса 
пӗтернё хыҫҫӑн туса ирттернё. Вилнӗ ҫыннине асӑнса ҫимешкӗн 
хӑни-хурӑнташӗсене пуҫтарнӑ. Хӑнасем малтан пӳртре ӗҫсе-ҫисе 
юрланӑ, унтан вилнӗ ҫынна асӑнма урама тухнӑ. Урамра пӳрт 
умне каска тӑратса лартнӑ, каскин пуҫне ҫурта лартнӑ, т а т аҫ а в  
каска кутне кӑвайт хунӑ. Пурте пӳртрен тухсан, ҫуртине ҫутса 
янӑ, сёрме купӑсҫӑ кёвё каласа тӑнӑ, кёвё майёпе ?пӗр ҫын е 
икё ҫын ҫунакан кӑвайт ҫинче ташлама пуҫланӑ. Вёсем ҫавкӑвайт 
мӗн сӳнсе ларичченех ташланӑ. Вӑл вӑхӑтра ыттисем ҫак юрӑ- 
сене юрланӑ:

1. I
Шурӑмпуҫ килет шуралса, Шурӑмпуҫӗ килет шуралса,
Шурӑ пир карсан та чарас ҫук; Санӑн сӑну ҫук-ёҫке.
Хӗвелтухӑҫ килет хёрелсе, Чёкеҫ килӗ чёвёлтетё,
Хӗрлё хӑмач карсан та чарас Санӑн чёлхӳ ҫук-ёҫке.

ҫук. Ир тӑрсан та, каҫ выртсан т а г
Телейрен иртекен ҫутӑ тёнче Сан вырӑну пушӑ-ҫке.
Пиртен те юлӗ-ҫке ҫак тёнче... Эпир сана асӑнатпӑр,
Асаттеҫём, асатте (ятне Эсӗ пире ан асӑн.

каланӑ),
Ин-тӑн алҫыру материалӗсен фончӗ.
С. Байглычево, Тетюш у., Хусан кӗп.
1901 ҫ. П. Емельянов ҫырса илнӗ.

2.
Ҫёрти ҫырла пиҫнё чух,
Ҫёртен-шывран уйрӑлтӑм.
Хурӑн ҫырли пиҫнё чух,
Хурӑнташсенчен уйрӑлтӑм.

Манӑн вӑхӑт ҫитрё,
Кёрекене ӑсатрёҫ.
Ман пилёкри пиҫиххие 
Иӑрхаха ҫакса хӑварап.

Ман кёрекене илсе тухнӑ,
Йӑвантарӑр ярӑр!
Иытта парӑр,
Кушака ан парӑр!

Тухатна, тухатна?
Тухас пулсан, халех тух!
Пыратна, пыратна?
Пырас пулсан, халех пыр!

1929 ҫ. Ульяновскри педтехникумра 
вӗренекен Г. Спиридонов ҫырса илнӗ. 
(А. И. Васильев).

3.
Кайӑк-кёшӗк кӗр каять те ҫур килет,
Эсӗ пӗр кайсан килес ҫук.

Тӳпери ҫӑлтӑр хӑҫан пирӗн ума 
Манит пулса анни пур?
Пирён тӑван пёр ҫёр айне кёрсен,
Хӑҫан арча усламҫи пулса тухни пур? 

Калпак ҫуса ҫакрӑм карлӑк ҫине,
Хёвел ҫӳле кайрё, типес ҫук.
Пирён тӑван кайрё уйӑрӑлса,
Ҫыру ҫырсан ҫыру ҫитес ҫук.

Урама тӑрӑх шур пӳрт лартрӑм,
Чӳречисем ҫумне сат чёртрӗм.
Пур кайӑксем пурте пухӑнчӗҫ,
Селемин кайӑкин сасси ҫук.
Пур тӑвансем пурте пухӑнчӗҫ,
Манӑн савнийён сасси ҫук.

Эремпур ҫулё ӑҫтан иртет?
Хӑйӑрлӑ ҫырманӑн пуҫёнчен.
Пирӗн ҫамрӑк ёмӗр ӑҫтан иртет?
Хурлӑхпала шухӑш хушшинчен.

Ухмах иккен ула, ай, куракӗ,
Пёр туратсӑр йӑва ҫавӑрать.
Ухмах иккен пирён атте-анне,
Ӑрӑскалсӑр ача ҫуратать.

Пӗчёккё ҫырма сиксе юхать,
Шур чаршав карса чарнас ҫук.
Пирён тӑван кайрё уйӑрӑлса,
Ылтӑн-кёмёл парса чарнас ҫук.

Эрснел. 1929 ҫ. Т. Гаврилова ҫырса 
илнӗ. (А. И. Васильев).



ҪУРХИ УЯВ ЮРРИСЕМ 

АЛЛЮЛИ, ПАЛЛЮЛЛИ

Ҫӳл ту ҫине вир акрӑм, Тутар арём вёренчё,
Аллюлли, паллюлли! Аллюлли, паллюлли!

Ҫерҫи йытти вёренчё,
Аллюлли, паллюлли! Хёре ятӑм хурала,

Аллюлли, паллюлли! 
Арӑма ятӑм хурала, Тутар ачи вёренчё,

Аллюлли, паллюлли1 Аллюлли, паллюлли!
Хура салтак вёренчё,

Аллюлли, паллюлли! Ывӑла ятӑм хурала,
Аллюлли, паллюлли! 

Хам та карӑм хурала, Тутар хёрё вёренчё!
Аллюлли, паллюлли! Аллюлли, паллюлли!

Ҫӗнӗ Ш ерӳшкел (Тутар респ.)
1924 ҫ.
А. И. Васильев ҫырса илнӗ.

ҪЫНСЕМ ЕШӖЛ ХУРӐН, АЙ, КАСАҪҪӖ

Ҫынсем ешёл хурӑн, ай, касаҫҫӗ,
Эпир касассисем те ӳсеҫҫё.
Ҫынсем сарӑ хёрпе, ай, выляҫҫё,
Эпир выляссисем те ӳсеҫҫӗ.

К ӑ в ак .кӑвакарчӑн вӗҫнё чухне 
Кунён-ҫёрён тётре те пулайрё. 
Самӑй эпир ӳссе, ай, ҫитнё чух 
Саманисем йӑвӑр та пулайрёҫ.

Эпир урампала иртнӗ чухне, 
Эсир йёс пӑралук аваттар. 
Сирён йёс пӑралук, ай, авӑнтӑр, 
Пирӗн’ҫамрӑк кӑмӑл ҫаврӑнтӑр.

Ҫӳлелле те пӑхрӑм эп, тёлёнтӗм 
Каййк хурсем картипе кайнинчен.
Шухйшласа илтём эп, тёлӗнтём 
Ҫамрйк ӗмёр иртсе те кайнинчен.

Вуниккёпе явнй чӗн чӑпӑркка 
Мёшӗн ситрелмелле явнӑ-ши?
Ӑрасна ҫуралса, пӗрле ӳссе,
Мёшён уйрӑлмалла та ҫырнӑ-ши?

1929 ҫ. ЧАССР. А. И. Васильев ҫырса илнӗ.

КӐВАК СӐРЛӐ КӐРИЛЬЦА

Кӑвак сӑрлӑ кӑрильца Ҫутӑ пушмак, йёс кӗле,
Пӳрт умёнче килёшет. Пир(ё)н урана юрас ҫук.
Шур ҫӳҫеллӗ шур тутӑр Ялта матур пит нумай,—
Хёр пуҫёнче килёшет. Вёсем пире пулас ҫук.

Эрспел. Тутар респ..
М. Афанасьевӑран 1928 ҫ.
А. И. Васильев ҫырса илвӗ.

ПАТИЯЛИН ПАТРАШКИ

Патиялин патрашки, Илме килнӗ ҫичё ют.
Улма йывӑҫ шатрашки. Вёсем илмесёр каяс ҫук.
Чӑн тӑрринче улт улма, И памйр-ха, памйр-ха,
Улттӑшӗ те кёмёллё. Патне ҫитсен, чармйр-ха,
Татса парсам, йыснаҫӑм, Ҫурма ҫула ҫитиччен
Ваттисене вйрҫтарма, Хйвйрах ӑсатса ярӑр-ха.
М ёкётене илёртме! Хӗрне илсе каййпйр,
Й ёкёт  кайнӑ Хусана, Ҫуртне ишсе хйварӑпӑр;
I !ире выляма йёкёт ҫук. Ашшё тытё ҫурт хуйхи,
Тйхлачйҫйм Марине, Амӗш тытё хӗр хуйхи.
Савнӑ хёрне Алтюкна

Ку юрра юрланй чухне вылякансем икӗ ушкйна уййрлаҫҫё. 
Пёр ушкйнё ларать, тепӗр ушкйнӗ юрласа карталанса ҫаврӑнать: 
юрри пӗте пуҫласан, ларакан ушкйнӗ патне пырса пёр хёрин 
ятне калаҫҫӗ. Вара ларакансем вӑл хёре кйларса параҫҫё те, 
хӑйсем ура ҫине тйрса юрлама тытйнаҫҫӗ, лешсем вёсен вырӑн- 
не лараҫҫӗ.

Ҫӗнӗ Эштепен, (Куйбышев облаҫӗ). Чернов К. 
юрланинчен 1928 ҫ. А. И. Васильев ҫырса илнӗ.

И ТАРӐН ВАР

И тарӑн вар, тарӑн вар, Вйл ачана вйраттӑр,
Тарӑн варйн пуҫёнче те Шур курнитса ларттартӑр,
Ачи выртнӑ, ҫывӑрнй. Вуник кассуй кастартӑр.
И ҫил тухтӑр , тйвйл тухтйр, Кассуйсене сарй хёр

Шалт уҫать те шалт хупать. 
Йӑл пӑхать те йал кулать, 
Йёкёт чунне йёкӗлтет.

Эпёр пусас пусмине

Пустав пусса хуртартӑр,
Эпёр тытас тыткине 
Ылттйнлатса хуртартӑр,
Эпёр ларас саккине 
Кашма сарса хуртартӑр.

Ҫарӑмсем-пуҫ. (Куйбышев облаҫӗ). 
Н. Шайбулатовӑран 1927 ҫ. А, И. Ва
сильев ҫырса илнӗ.

ШУР-ШУР ТАРАХ

Шур-шур тӑрӑх ҫӳрерӗм, 
Шур ҫип чӑлхи эп тупрӑм. 
Шур ҫип чӑлхи ӑшӗнче— 
Кёмёл ҫӗрӗ, мерчен куҫ. 
Мерчен куҫлӑ ҫёррӗмпе 
Сарӑ хёре илёртрӗм,
Шур пӳрт умне ҫитиччен 
Виҫҫё тытса чуп-турӑм.

Ҫыр-ҫыр тӑрӑх ҫӳрерём,
Симёс чӑлха эп тупрӑм.
Симӗс чӑлха ӑшёнче—
Пӑхӑр ҫёрё, симёс куҫ.
Симӗс куҫлӑ ҫёррёмпе 
Хура хёре илёртрём;
Хура пӳрт умне ҫитиччен 
Виҫҫё ҫупса ярайрӑм.

Емелкке Таяпи. (Куйбышев облаҫӗ). 
1924 ҫ. А. И. Васильев пухнӑ (ҫынсем 
юрланине аса илсе ҫырнӑ).

КАЛЛӖ-МАЛЛЕ КАҪМИНЕ

Каллё-маллё, ай, каҫмине, 
И-и, ай, каҫмине 
Каҫкаласси, ай, хён иккен. 
И-и, ай, хён иккен.
Каҫхи вӑййа, ай, тухмасан, 
И-и, ай, тухмасан,
Ҫёр каҫасси, ай, хӗн иккен, 
И-и, ай, хӗн иккен.

Пиҫи-пиҫмен ҫӑмартине,
И и, ай, ҫӑмартине 
Тавай пёҫерсе ҫиер-и?
Вунҫич ҫулхи, ай, ачине,
И-и, ай, ачине 
Тавай тухса каяр-и?
И-и, ай, каяр-и?

Ҫӗнӗ Ш ерӳшкел. (Тутар респ.). 
1925 ҫ. Львов Петртан А. И. Ва
сильев ҫырса илнӗ.

ВИРЪЯЛ ХИРНЕ ВИР АКРАМ

Виръял хирне вир акрӑм; 
Тутти пулё, выҫҫи пулё,— 
Пире выҫҫи кирлӗ мар.

Виръял ачи, ай, яш ачи, 
Сарри пулё, хури пулё,— 
Пире хури кирлё мар.

Упи хирне урпа акрӑм; 
Тутти пулё, выҫҫи пулӗ,- 
Пире выҫҫи кирлё мар.

Упи ачи, ай, яш ачи, 
Сарри пулё, хури пулё,— 
Пире хури кирлё мар.

Мака-Таяпи. (Куйбышев облаҫӗ). 
1927 ҫ. А. Ермолаевӑран А. И. 
Васильев ҫырса илнӗ.

АППАЛЮК

И аппалюк, аппалюк! 
Аппалюк ҫырми пуҫӗнче 
Чёкеҫ йӑви хуппи пур. 
Тӗпне кёмёл ямарӑм, 
Ҫине ука витмерӗм.

И-ах хула, ах хула,
Ах хулара йёс хула,
Иёс хулара йӗс арча,

ЛЕШ АЙККИНЧЕ

Леш айккинче мӑн ҫӗр пур,
Мӑн ҫёр пур, и-хи-хик!
Йётӗн акма вырӑн пур.

Йётён ҫеҫки ҫурӑлать,
Ҫурӑлать, и-хи-хик!
Кёҫ-вёҫ вёҫсе анас пек.

Вёлтрен ухмах, ай, ухмах,
Ай, ухмах, и-хи-хик!
Сарай хыҫне шӑтакан.

Улян ухмах, ай, ухмах,
Ай, ухмах, и-хи-хик!

Йӗс арчара шӑналӑк, 
Ш ӑналӑкра сакӑр хёр, 
Саккӑрёш те сарӑ хёр.
Ан йёр, ан йёр, сарӑ хӗр! 
Сакӑр лаша акара, 
Тимӗр-кӑвак сӳрере,
Улма чӑпар витере. 
Килен-каян шаклапуҫ 
Чунавалник патёнче.
Ҫӗнӗ Чаллӑ Ҫӗрпӳелӗ, Патӑръел райо: 
нӗ. Кашкйр Микули ҫырса илнӗ. 
1936 ҫул.

М&Н ҪӖР ПУР

Пӳртекӳнче выртакан.

Шӑнкӑрч ухмах, ай, ухмах, 
Ай, ухмах, и хи-хик!
Алӑк уҫса кёрекен.

Улян шурӑ, ма шурӑ,
Ма шурӑ, и-хи-хик! 
Ш ухӑшласа шуралнӑ.

Шӑнкӑрч хӗрлё, ма хӗрлё,
Ма хӗрлӗ, и-хи-хик?
Хӗпёртесе хёрелнё.

Элӗк р. Куракӑш ялӗ. 1928 ҫ.
Лукиц Матвей ҫырса илнӗ.



АВАЛХИ ТУЙ ЙӖРКИСЕМПЕ ТУЙ ЮРРИСЕМ

Арҫынпа хёрарӑм мӑшӑрланасси мён авалтанпах питё пысӑк вы- 
рӑнта тӑнӑ. Мӑшӑрсем йӗркеллӗ, ёҫлеме пултаракан вӑйпитти 
ҫынсем пулсан, пурнӑҫ та йӗркеллӗ, ӑнӑҫлӑ пулать, ҫывӑнпа та 
туй тунӑ чух ӑна тёрлёрен асамлӑ йёркесемпе тата юрӑсемпе 
ирттерсе ярса, мӑшӑрланакан ҫамрӑксен пурнӑҫне телейлӗрех 
тума пул ё ,тесе  шутланӑ. Ҫакӑн пек ӗмӗтленни туй йёркисенче 
те, туй юррисенче те уҫҫӑнах курӑнса тӑрать.

Чӑваш туй йёркисенче уйрӑмӑнах „хӗр йӗни“ (хӗр хӳхлени) 
пысӑх вырӑн йышӑнса тӑрать. Кунта эпир ёлӗк-авал хӗрсене ук- 
ҫалла сутнине, вёсене ирӗксёрлесех качча панине, качча кайнӑ 
хыҫҫӑн вёсен пурнӑҫё ҫав тери хурлӑхлӑ пулнине куратпӑр.

Октябрь революцийё арҫынпа хӗрарӑм хушшинчи танмарлӑха 
пӗтёмпех тёп турё. Совет ҫамрӑкӗсемпе хёрӗсем пёр-пёринпе 
хӑйсен ирӗкёпе, пӗрне пёри юратса мӑшӑрланаҫҫё. Ҫавна пула 
хальхи туй йёркисемпе юррисем те улшӑнса ҫёнелсе пыраҫҫё. 
Ҫапах та авалхи чӑваш юррисем хӑйсен пуянлӑхӗпе, художест- 
вӑллӑ мастерлӑхёпе пирёншён халӗ те питё хаклӑ произведени
сем вырӑнне шутланаҫҫё.

АВАЛХИ ЧӐВАШ ТУЙЁ 

Евцӗ

Аслӑ Ҫёрпӳелӗнчи Хӗлип Карачӑмӗн ывӑл авлантармалла. 
Ҫӑварни иртсен тепёр куннех тухса каять вӑл Шӑхасана, Утча 
Кӗркурийё патне, хёр килӗшме. Кёркури патне тӳрех хӑй кё- 
мест вӑл, пёр Ҫимун ятлӑ палланӑ ҫынна тупать те ҫавна 
ярать евчё туса хӑтана.

Акӑ Ҫимун Кӗркури пагне ҫитсе кӗчӗ. Кёнӗ-кӗменех, тытӑнчӗ 
вӑл юптаруллӑн вултса калаҫма:

~  Сирӗн пушмак пӑру сутлӑх пур тенине илтнӗччӗ те эп. 
Ҫавӑнпа килсеттём ,—тет куҫне чеен хӗстерсе.

Килхуҫийӗ, Ҫимун мёне шак хурса калаҫнине сисет пулин 
те, нимӗн пёлмёшех пулать-ха:

— Эпӗр выльӑх-чӗрлӗх сутасси ҫинчен никампах та калаҫ- 
ман-ҫке?— тет.

— Мушӑт сирӗн Анна пӗлмест-и?—тесе ыйтать Ҫимунӗ.
— Тепле-ҫке ҫав,..—тет килхуҫийё, кӑштах ӑнкӑрса илнё пек 

пулса.
Ҫапла юптара-юптара калаҫса, евчёпе хӗр ашшӗ пӗрне пӗри 

пӗтӗмӗшпех ӑнланса ҫитеҫҫӗ. Кӗркури хӑй хёрне епле вырӑн- 
тан ҫураҫма килни ҫинчен тёпчеме тытӑнать:

— Хӑш яла? Кам ачи валли?—тесе ыйтать вӑл евчёрен.
—  Аслӑ Ҫёрпӳелӗнчи Хӗлип Карачӑмӗн ывӑлне валли,—тет 

евчи.
— Пёлетёп, пӗлетӗп, ачине те лайӑх патлатӑп. Якку ятлӑччӗ 

пулас?—текелет хёрён ашшё.
— Вӑт, вӑт, самай ҫавӑ илесшӗн сирён пушмак пӑрӑвӑра,— 

тет евчӗ. —  Те сутӑр ёнтё, те ҫук?— тет.
— Сутасси... кӑҫаллӑха тӑхтасан та юрамаллаччӗ те, ҫапах, 

хак килӗшсен, мёншён сутас мар?— тет Утча Кёркурийӗ, ҫаплах 
юптарма чарӑнмасӑр.

Ҫимунӗ вара:
— Мён чул ыйтӑр-ши ӗнтё эсир ҫав пушмак пӑрӑвӑршӑн?— 

тесе  тӗпчет.
Кӗркури: „Ҫёраллӑ тенкӗ!“— тет. А пушмак пӑрусем вӑл вӑ- 

хӑтри хакпа пӗтӗмпе те пилёк тенкӗ анчах тӑнӑ. Ҫимунӗ 
80 тенкӗ парать те урӑх пёр пус та ӳстермест. Кӗркури 10 тен- 
кё чакать. Анчах Ҫимун килёшмест, калаҫса татӑлмасӑрах килне 
таврӑнать.

—Хӗршӗн 150 тенкё ыйтрӗҫ те  10 тенкине чакарчёҫ. Эпӗ 
80 тенкӗ патӑм та тек ӳстермерӗм ,—тесе каласа парать вӑл 
Карачӑмне.

Карачӑм: „Апла пулсан, ю рӗ“,—тет те ҫемьипе канашлама 
киле таврӑнать. Тытӑнаҫҫӗ хайхисем кил-йышёпе канаш тума:

—• Пуян эрттелё ёнтё, хёрён тупри те нумай-тӑр, тата 
10 тенкё ӳстерсе парас пулать,— теҫҫё.

Ҫапла майпа Карачӑм Кӗркури патне темиҫе хутчен те ярать 
хӑйён евчине. Кашни хутрах вёсем хак ҫинчен калаҫаҫҫӗ. Пӗри 
пӑртак чакарса пырать, тепри тепёртак хушса пырать. Юлаш- 
кинчен, 2—3 хут ҫитсе калаҫнӑ хыҫҫӑн, кусем хулӑм укҫи пирки 
пётӗмӗшпех килёшсе ҫитеҫҫӗ: 100 тенкё.

Евчи хёрӗн ашшёсем патне кашни хутрах чӑпӑркка тытса 
каять. Юлашки хут килсен, хёре мён-мӗн парасси ҫинчен, туй- 
не хӑҫан тӑвасси ҫинчен сӑмах татаҫҫӗ. Ҫав вӑхӑтра хӗрё кил- 
тех пулсан—килтех пулать, килте ҫук пулсан—ӑна чӗнтереҫҫӗ. 
Хёрӗ, хӑйне чёнсен, нимӗн пёлмесӗрех килсе кёрет ашшё-амӑшё 
килне. Анчах кёнӗ-кёменех ӑна евчё: „Ҫак чӑпӑрккаран ан уй- 
рӑл!“ тесе, виҫё хутчен ҫапать те, чӑпӑрккине, ҫураҫма киличчен, 
заклад вырӑнне, ҫавӑнтах пӑрахса хӑварать. Хӗр вара хӑйнҫ 
качча парассине пӗлсе, йёрме тытӑнать.

Хӗр ҫураҫни

Утча Кёркурийёсем, Хӗлип Карачӑмӗсем хёр ҫураҫма килнё 
ҫӗре, пёр вунӑ витре сӑра туса т а т а т е п ӗ р 2  четверть эрех илсе 
хураҫҫё. Тёрлӗрен апат-ҫимӗҫсем хатёрлеҫҫё.  Ӑсанас кун ҫитсен, 
Хӗлип Карачӑмӗ тарантас кӳлет те,  ачин хреснашшёпе хӗрес- 
намӑшне (е, вӗсем -ҫук пулсан, хӑйне ҫывӑх тӑванёпе 
арӑмне) лартса, хӗр ҫураҫма тухса каяҫҫё. Кусем те хай- 
сем енчен 2 четверть эрех илнё. Ҫитеҫҫӗ Шӑхасана. Малтан 
каллех евчё Ҫимун патне кӗреҫҫё, хуҫан хатӗрӗ-хӗтёрӗ ҫитнӗ 
пулсан ҫеҫ ун патне куҫаҫҫӗ. Кӗркури вара хӑй ратни-хурӑнта- 
шӗсем патне хёр эрехё ёҫме тесе чӗнме ярать. Ратнисем пу- 
хӑнса ҫитеҫҫё те сётелҫине  ёҫме-ҫимеллисем хатӗрлесе лартаҫ- 
ҫё, пёр пуҫламан ҫӑкӑр кӑларса хураҫҫӗ, хӑнисене сӗтел хуш- 
шине кӗртсе лартаҫҫӗ. Карачӑм кӑсъинчен 50 тенкё укҫа кӑларать 
те, никама кӑтартмасӑр хутпа чёркесе,  пуҫламан ҫӑкӑр ҫине ху- 
рать. Вара эрех пуҫлаҫҫӗ те икӗ хӑта пӗрне пӗри тав туса ӗҫеҫ- 
ҫӗ, тӑхлачисене параҫҫӗ, унтан кайран йӗркерен пур ратни-ху- 
рӑнташёсене те ӗҫтерме тытӑнаҫҫё. Ӗҫсен-ёҫсен, килхуҫийёсем 
пӑтӑ пёҫерсе лартаҫҫӗ, хӑтисене сётел пуҫне тёпел енне ларма 
ыйтаҫҫё. Вара хёрён инкёшё хӗр хатёрлесе хунӑ япаласене 
илет те парне пама тытӑнать:  Карачӑм чёрки ҫине 3 аршӑн 
кёпе пӳлёх пир хурать, Якку хреснашшӗн чӗрки ҫине каллех 
кёпе пӳлёх пир хурать.  Парне илекеннисем хёре сӑра курки 
ӑшне парне укҫи яра-яра параҫҫё (кам мён чухлё парас тет, да
вай чухлё). Хёрё сӑрине ӗҫсе ярать, укҫине курка тӗпёнчен аллк 
ҫине силлесе илет.  Кун хыҫҫӑн, хёр ҫураҫма килнё хӑтасене пӑтӑ 
ҫиме лартаҫҫё. Хӑтисем патӑ ҫисе тухаҫҫӗ те киле тухса каяҫҫё.

Хӑнисем саланнӑ хыҫҫӑн, Кӗркури ҫӑкӑр дине хутпа чёркесе 
хунӑ укҫана илет те салтса пӑхать.

— Аллӑ тенкё хӑварнӑ иккен. Тата аллӑ тенкё юлать ,—тет 
вӑл хӑй ӑшёнче.

Ҫӑварни иртсен ҫураҫса хунӑ хёр Ҫимӗкчен ашшё-амӗш ки- 
лӗнчех пурӑнать:  тум таврашёсем тӑвать,  качча каймалли япа- 
ласем хатёрлет.

Кучченеҫ улӑштарни (пӑлчав)
Ҫимёк ҫитесси пёр эрне ытларах юлсан, Карачӑм лаша кӳлсе 

тӑрантасё дине арӑмне лартать те хӑтисем патне „пӑлчав" 
илме каять. („Пӑлчав" тесе кучченеҫ улӑштарнине калаҫҫё.) Ка- 
рачӑм хӑй килёнчен пёр виҫё витре сӑра тата ҫур тырринчен 
пӗҫернё апат-ҫимӗҫсем илсе каять. Кусем пырса ҫитсен, Кёр- 
кури кучченеҫ сӑри ёҫме хӑйён ялти ратни-хурӑнташёсене 
пуҫтарать.  Ёҫкелесе ҫикеленё хыҫҫӑн, Кёркурипе Карачӑм туй 
хӑҫан пуҫланасси тата ачисене хӑҫан венчете кёртесси ҫинчен 
калаҫса. татӑлаҫҫё. Вара, ёлёкхи пекех, Карачӑмпа арӑмне кӗпе 
пӳлӗх пирпе сурпан, кёрӳ валли—вёҫне чёнтӗр тытса тёрлесе 
тунӑ 2 чӑпар тутӑр парса яраҫҫё (вёсене якӗрӳ ту т р и “ теҫҫё). 
Карачӑмсене хӑтисем хӑйсем малтан илсе килнё пичкепех сӑра

тултарса парса яраҫҫё тата ҫур тырринчен пӗҫернӗ апат-ҫимӗҫ- 
сем те параҫҫё. Карачӑм килне таврӑнать те, кучченеҫ сӑри 
ӗҫме тесе, хӑйён ратни-хурӑнташёсене пухать, ҫавӑн чухне вара 
туй хӑҫан пуҫланасси ҫинчен каласа парать.

Венчет туни

Кучченеҫ сӑри хыҫҫӑн, каччӑ енчен те, хёрё енчен те туй 
валли сӑра туса, апат-ҫимӗҫсем пӗҫерсе хатёрлеҫҫӗ. Пӑлчав илсе 
килсен, Карачӑм ывӑлё Якку тарантас кӳлет те, хӑй ҫумне хӑй 
пек ҫамрӑк ача лартса,  тӳрех  чиркӳ умне каять (венчете кӗме). 
Ҫав вӑхӑтра хӗрӗн инкёшёпе пиччёшё те хӗре лартса ҫитеҫҫё. 
Ашшӗсем,  пупсемпе килёшсе, венчет тунӑшӑн укҫине тӳлесе 
хунӑ ёнтӗ.  Вара пупсем чиркёве пыраҫҫё те хӗрпе ачана венчет 
туса яраҫҫё. Венчет тусан, хёрсем хӑйсен килне таврӑнаҫҫӗ, 
каччи хӑй килне таврӑнать.

Арҫын туйӗ пуҫтарӑнни. Кӗрӗве тумлантарии

Венчетрен таврӑнсан 4—5 кун иртет.  Ыран вырсарникун 
тенӗ чух, кӑнтӑрласем сулӑнсан, Карачӑм ватӑрах ҫынсене пу
хать те ёҫкё ёҫме пуҫлать. Ҫак малтанхи ӗҫкёре мӑн кӗрӳпе 
туй пуҫӗ те пулаҫҫӗ. Кун каҫ еннелле сулӑнсан, икё ачана юланут 
утлантараҫҫё те тивёҫлё ҫынсене туя хӑвалама кӑларса яраҫҫӗ. 
Ютри хӑнасене туя килме малтанах чӗнсе хунӑ. Тата каҫпарах- 
па 4—5 ҫын пёр витре сӑра илеҫҫё те туя чёнме тепёр хут 
тухса каяҫҫӗ. Кама чёнеҫҫё—ҫавна пёр курка сӑра ӗҫтерсе хӑ- 
вараҫҫё. Каҫ сӗмё ӳкнё ҫёре туй ҫыннисем пуҫтарӑнса ҫитеҫҫё 
те тумтирсем усракан пушӑ кёлете кӗрӳ тумлантарма тухаҫҫё. 
Кунта сӑри-эрехё те, апат-ҫимёҫёсем те пурте пур; купӑс кала- 
канӗсем те ҫавӑнтах ҫӳреҫҫё-ха. Кӑшт тӑрсан, Яккӑвӑн хӑйне 
тачӑ инкӗшё пырать те, ӑна тенкел ҫине лартса, тумлантарма 
тытӑнать:  ҫӳҫне ҫаврашкалатса касса илемлетет (ӗлёк ҫӳҫсене 
йёри-тавра ҫаврашкалатса каснӑ), ҫине халат тӑхӑнтартать,  ун 
ҫинчен симёс е кӑвак пысӑк пиҫиххи ҫыхса ярать,  ҫав пиҫиххи 
ҫинчен чӗнтӗр вӗҫлё кӗрӳ тутрине икё аяккинчи кӑсъисем та 
ран, тёрленё пуҫёсем усӑнса тӑмалла туса, йӑлмакласа ярать,  
тепёр тутрине сылтӑм кӑсъине чикет те каллех вёҫӗс^не усӑнса 
тӑмалла тӑвать.  Кун хыҫҫӑн кёрӳ инкёшё пурҫӑнпа ҫӳлелле тёр- 
лесе тунӑ пёчёкрех тӑваткал тутӑр илет те (ӑна „ҫулӑк" теҫҫе), 
хутлатса виҫё кётеслё туса, ҫурӑмё ҫине виҫӗ ҫёртрен чиксе- 
туртса ҫёлесе ярать. Унтан пуҫё ҫине пысӑк шурӑ крымски ҫёлӗк 
тӑхӑнтартать, аллине чён саламат тыттарать.  Вара пукан ҫине 
минтер хурать те Яккӑва ҫавӑнта ларма хушать.  Якку малтан 
хӑй ларас минтерне аллинчи саламачёпе виҫё хугчен хёреслӗн 
туртса ҫапать, унтан тин пырса ларать. Вара кӗрӳ тумлантарас 
йёрке ҫакӑнпа пётрӗ те.

Кун хыҫҫӑн арҫын туй йёркийёсем пуҫланса каяҫҫӗ.  Вӑйӑҫӑ 
ташӑ-юрӑ кӗввисем калама тытӑнать, мӑн кӗрӳ ташӑ пуҫласа

парать, уя хыҫҫӑн кӗҫён кёрёве1 ташлама хушаҫҫӗ. Унтан вара 
пурте ташлама-юрлама тытӑнаҫҫӗ. Чӑн кӗрӳ ни ташламасть,  ни 
юрламасть,—хӑй ҫумёнчи ҫынсене хушса кӑна ларать,—ташлӑр, 
юрлӑр!—тесе. Вара кӗлетре пурте пӗрер ташлаҫҫё те пӳрт 
умне пухӑнаҫҫӗ. Пӳрте тӑруках кӗмеҫҫё, пӳрт умёнче кӑштах 
чарӑнса тӑраҫҫё.

Мӑн кӗрӳ алӑк умӗнче такмак калама пуҫлать:
— Ну, атте-аннесем, асатте-асаннесем, ларӑр вырӑнӑра, ҫав 

ырлӑхлӑ ёҫсене эсир пире тутарнӑшӑн эпир сире кёрсе пуҫҫапас 
тетпӗр,—тет.

Вара ваттисем кашниех алла пӗрер курка сӑра тытса, кӗре- 
кене лараҫҫё те:—Атьӑр, кӗрӗрех,—теҫҫё.

Туй ҫыннисем пӳрте кёрсе ваттисем умне чӗркуҫленсе лараҫ- 
ҫё. Вара мӑн кӗрӳ, чӑн кёрӳшӗн сӑмах илсе, ҫапла калать:

— Ну, атте-анне, пеххилёр мана, эсир мана эпё пёчёкҫӗ ача 
чухне кипкепе чӗркесе ӳстертёр,  хӑвӑр ёҫленӗ пек ёҫе вӗрент- 
рӗр, халё тата мӑшӑрлантарма шухӑшларӑр. Ну, атте-анне, халӗ 
ёнтё пиллёр мана, эпё сирёнтен уйрӑлатӑп. Анчах та уйрӑлмас- 
тӑп сирӗн пурнӑҫӑртан, уйрӑлатӑп эсир ҫёлесе парас кёпе-йӗм- 
рен анчах. Малашне эп вӑл кӗпе-йӗме сиртен ыйтас вырӑнне 
хамӑн сирӗн патӑра килсе кӗрес арӑмӑмран ыйтма тытӑнӑп,—тет.

Вара ваттисем пиллеме тытӑнаҫҫӗ. Сӑмахёсем ак ҫаксем:
— Ну, ачам, пиллёхлё пулӑр, лайӑх пурнӑҫпа ватӑличчен 

пурӑнӑр, тулли пурнӑҫлӑ, ырӑ ача-пӑчаллӑ, выльӑх-чёрлёхлё 
пулӑр; хӑвӑр хушӑрта килӗшӳллӗ пурӑнӑр, ватӑ ҫынсене ан ма- 
нӑр. Ватта курсан—ватӑ пек пулӑр, ҫамрӑка курсан— ҫамрӑк пек 
пулӑр.  Хир пек аслӑ пулӑр, вӑрман пек пуян пулӑр. Ял-йышпа, 
кӳршё-аршӑсемпе килӗшӳллё пурӑнӑр.

Кун хыҫҫӑн сётел хушшинче ларакан ватӑсем аллинчи кур- 
кисене пёрне пӗри тав туса ёҫеҫҫё те,—ну, тӑрӑр ёнтё, ҫитё,— 
тесе,  ачисене тӑма хушаҫҫӗ.

Мӑн кёрёве, чӑн кӗрёве тата кёҫӗн кӗрӗве, кирек ӑҫта пыр- 
сан та, сӗтел хушшине лартаҫҫё, чӑн кӗрӳ айне, хуть те ӑҫта 
пырсан та, минтер хурса параҫҫӗ. Вӑл минтерё ҫине яланах са- 
ламатпа хӗреслё ҫапса ларать. Вӗсем ҫумне туй ҫыннисем рет- 
рен ларса тухаҫҫё.

Хуҫа килӗнче малтан каллех мӑн кӗрӳпе туй пуҫё ташласа 
параҫҫё. Вёсем хыҫҫӑн, кам ташлас тет, пурте юрлама-ташлама 
тытӑнаҫҫё—пӗччен ташлать-и, е арҫынпа хӗрарӑм мӑшӑрланса 
тӑрса ташлаҫҫё-и,—пурпӗрех. Ыттисем пурте алӑ ҫупса тӑраҫҫӗ.

Туй юррине каллех мӑн кёрӳ пуҫласа парать." Вӑл ҫапла 
пуҫлать:

1 Кӗҫӗн кӗрӳ аллине мӑйран уртса ямалли пысӑк сӑран сумка параҫҫӗ. Вӑл 
ӑна мӗн туй пӗтичченех пӑхса сыхласа ҫӳрет. Кӗҫӗн кӗрӗве, туй ҫыннисем патне 
кӗрсен, кашни килтех кулач, чӑкӑт пуҫлама параҫҫӗ. Кёҫён кӗрӳ ҫав кулачӑпа 
чӑкӑтд варринчен пӗрер ташлама чӗлӗ (ташлама чӗлӗ—ҫавра чӗлӗ) касса илет 
те, хӑйӗн сумки ӑшне чикет, тата пӗрер хур тукмакки илсе чикет.

flripen ача маттур, ай, Якку riyp,
Пирён ача маттур Якку пур,
Ырӑ кӑна кинҫӗм Анна пур.

Ӳн хыҫӗнчен туй ҫыннисене кирек кама та хуть те менле 
сӑвӑ та каласа юрлама юрать.

Хуҫа килӗнчен хӑта килне тухса кайиччен туй ҫыннисене 
апат лартаҫҫё.  Апат ҫисе тӑрансан, тёп хуҫана тата тепёр хут 
вырана лартса пуҫҫапаҫҫӗ. Хуҫапа арӑмӗ туй ҫыннисене ҫапла 
пиллесе яраҫҫё:

— Лайӑх ёҫсе-ҫисе савӑнса ҫӳрёр. Пыл ҫулӗпе кайса, ҫу ҫу- 
лӗпе килӗр. Хӗрӗхён кайса, хёрёх пӗррён пулса килӗр!

Пуҫҫапса тӑрсан, мӑн кёрӳ ҫак такмака калать:
— Туя тукмак йӑваннӑ, теҫҫё.  Ача пурри ача йӑтӑр, ача ҫук- 

ки тукмак йӑтӑр, ачи-пӑчи—кӳмепе, ватти-хётти—туяпа; йём 
тӑхӑнӑр та сарӑ ҫыхӑр, кӗпине лерен калаҫнӑ. Урапа утакан, 
кутпа шӑвакан, атьӑр пурте пирӗнпе туя!—тет.

Унтан пурте пӗр хуҫа килёнчен тухса каяҫҫё вара. Ялта ҫӳ- 
ренё чух ҫуранах ҫӳреҫҫӗ. Кашни киле пырса кӗмессеренех мӑн 
кёрӳ такмак калать. Вӑл такмакӑн сӑмахӗсем кӗскереххӗн ак 
ҫапла:

— Салам-алик, тав сие! Еҫетре, ҫиетре, вылятра, кулатра, 
пире хапӑл тӑватра? Эсир хапӑл тусан, эпир хапӑл. Аслӑ Ҫёр- 
пӳел пуянё Карачӑм ывӑлне авлантарать, Шӑхасан пуянё Кёр- 
кури хӗр  парать. Чӑн-и, суя-и ҫак сӑмах,— эпир ҫавсен чысёпе 
ёҫсе-ҫисе савӑнса ҫӳретпёр. Хапӑл туса яма кӑмӑл пулё-ши, ху- 
ҫасем?

Хуҫи: „Атьӑр, кӗрёрех, кёрёрех!" тет те, туй ҫыннисем пурте 
шалалла кёрсе каяҫҫё. Мӑн кёрӳ ҫак такмака кашни киле кӗмес- 
сереяех калать.  Туй ҫыннисем пёрмаях юрлаҫҫё. Ак вӑлюрӑсем:

Пирён ача маттур, ай, Якку пур,
Пирӗн ача маттур Якку пур,
Ырӑ кӑна кинҫӗм Анна пур.

Аннана та укҫа, ай, патӑмӑр,
Аннана та укҫа патӑмӑр,
Яккӑва та кёрӳ турӑмӑр.

Ӗнтё оп! тӑвар та, ай, коп! тӑвар.
Ӗнтё,  оп! тӑвар та, коп! тӑвар,
Пуян хёрне илсе кин тӑвар.

Мёншӗн каяс Юхман, ай, пасарне,
Мёншён каяс Юхман пасарне,
Вётё шӑллӑ тура илмесен? '
Мёншён ӳсес маттур йӗкӗт пулса,
Мёншӗн ӳсес маттур, ай, пулса,
Хамӑр савнисене илмесен?

Шап-шӑрах тӑ тенкё, ай, патӑмар, 
Шап-шарах та тенкё патӑмӑр, 
Сётелех те урн тайличчен. 
Мёнчул шурӑ парне, ай, парё халь, 
Мёнчул шурӑ парне парё халь 
Хурама та кашти авниччен?

Чӑпар куккук ятӑм эп пахчана, 
Чӑпар куккук ятӑм пахчана 
Панулми ҫеҫкисе(не) суйлама.
Хура куҫма ятӑм эп ял ҫине,
Хура куҫма ятӑм ял ҫине 
Савнӑ сарӑ хёрсе(не) суйлама.

Йӑранё-йӑранӗ ешӗл сухан, 
Йӑранё-йӑранё ешёл сухан,
Ҫиеесчё ҫиес килнё чух.
Хамӑр савнӑ сарӑ, ай, хёрсене, 
Хамӑр савнӑ сарӑ хёрсене 
Кураясчё курас килнё чух.

Тӑп-тӑваткӑл пахча, улма пахчи, 
Тӑп-тӑваткӑл пахча, улма пахчи, 
Хёрлё улми ӑҫта пиҫет-ши?
Эпирех те савнӑ, ай, сарӑ хёр, 
Эпирех те савнӑ сарӑ хӗр 
Аҫта вырӑн сарса выртать-ши?

Мёншён юрламастӑр, ай, ачисем, 
Мёншён юрламастӑр, ачисем,
Ҫирён юрлассӑра кам пӗлмест? 
Йӑпататӑр япшар, ай, чёлхепе, 
Илёртетёр  хура тутӑрпа;
Эп мӗн тӑвап хура, ай, тутӑрпа,
Эп мён тӑвап хура тутӑрпа?
Кӳр тутуна пёрре чуптӑвам.

Шурӑ кайӑк тарчӗ, ай, куртӑра, 
Шурӑ кайӑк тарчӗ, куртйра?
Ут утланса хыҫран хӑврӑра? .
Ҫёрпӳ туйё килчё, ай, куртӑра?
Ут утланса хыҫран хӑврӑра?
Ҫёрпӳ туйё килчё, ай, куртӑра, 
Ҫёрпӳ туйё килчё, куртӑра? 
Ӗҫёрсене пӑрахса чупрӑра?
Кунтан Ҫёрпӳ туйё, ай, кайсассӑн, 
Кунтан Ҫӗрпӳ туйё кайсассӑн, 
Ӗҫёрсене манса ан кайӑр.



Тёппӗр кӑна тӗппӗр, ай, килтӗмӗр, 
Тёппӗр кӑна тёппёр килтӗмёр, 
Тёслӗрен те курӑк тёпретсе.
Шӑнкӑр кӑна шӑнкӑр, ай, килтёмёр, 
Щӑнкӑр кӑна шӑнкӑр килтёмёр,
Ӑшӑ ыйӑхсене вӑратса.

Шап-шур иккен ҫырлан, ай, ҫеҫкисем, 
Шап-шур иккен ҫырлан ҫеҫкисем 
Атӑлпала Сёве хушшинче.
Илемлё иккен хӑтан, ай, туйёсем, 
Илемл(ё) иккен хуҫан туйёсем, 
Ырлӑхпала пурлӑх хушшинче.

Ытла тӑррӑн-тӑррӑн, ай, лармашкӑн, 
Ытла тӑррӑн-тӑррӑн лармашкӑн 
Тӑриех те чӗппи мар эпир.
Ытла шӑппӑн-шӑппӑн, ай, лармашкӑн, 
Ытла шӑппӑн-шӑппӑн лармашкӑн 
Шӑпчӑках та чёппи мар эпир.

Чие кӑна чие, ай, тееҫҫӗ,
Чие кӑна чие тееҫҫӗ,
Чие авринчен пёкё аваҫҫё.
Пӗккийёсем начар, ай, пулсан та,
Ҫапах чие пӗкки тееҫҫӗ.
Пире чухӑн, чухӑн, ай, тееҫҫё,
Пире чухӑн, чухӑн тееҫҫӗ.
Эпёр хамӑр чухӑн, ай, пулсан та, 
Ратнийёсем пуян, тееҫҫё.

Ал(ӑ)к умёкчи улма, ай, йывӑҫҫи,
Ал(ӑ)к умёнчи улма йывйҫҫи, 
Улмийӗсем ҫук-так мён усси?
Ӑсла кӑна туса, хӑмла ярса,
Ӑсла кӑна туса, хӑмла ярса 
Юрламасӑр ёҫни мён усси?

Тупата та туршӑн, ай, туй матки, 
Тупата та туршӑн туй матки,
Ыран эпё пулӑп кил матки.

Хёрёхён каятпӑр, ай, хёр илме, 
Хёрёхён каятпӑр хӗр илме,
Хёрёх пёрён пулса килёпӗр.

Вырӑсла та ҫӳҫме эп кастартӑм. 
Вырӑсла та ҫӳҫме кастартӑм,



Аршӑн ҫурӑ ука яртартӑм;
Ҫакӑ Шӑхасансен, ай, хёрсене,
Ҫакӑ Шӑхасансен хёрсене 
Ҫухрӑм ҫурӑ хыҫран чуптартӑм,
Сутка ҫурӑ куҫран эп пӑхтартӑм,
Сутка ҫурӑ куҫран эп пӑхтартӑм,
Эй-лю—кӑнам иккен, ай-хай-лю.

Вӑрманта та ҫӑкан, ай, хӑвӑл пур,
Вӑрманта та ҫӑкан хӑвӑл пур.
Ташлакансен юрлас кӑмӑл пур,
Юрлакансен ташлас кӑмӑл пур.

Вуниккӗн те тӑрса, ай, ут ҫулсан,
Вуниккён те тӑрса ут ҫулсан,
Кӳмёпӗр-ши ҫаран илемне?
Пурте харӑс тӑрса, ай, юрласан,
Пурте харӑс тӑрса, ай, юрласан,
Кӳмӗпӗр-ши туйӑн илемне?

Ҫакна май тата тепӗр кана юрласан, туй халӑхӗсем хуҫа килӗн- 
чен тухма хатёрленеҫҫӗ. Тухас умён ак ҫакӑн пек юрӑсем юр- 
лаҫҫё:

Кӑвак лашасене, ай, кӳлер-и,
Кӑвак лашасене кӳлер-и,
Хӳрисе(не) ҫавӑрса тӳлер-и?
Ваттисе(не) вырӑна, ай, лартар-и,
Ваттисе(не) вырӑна лартар-и?
Ик уринчен тытса тайлар-и?
Сылтӑминчен тытса, ай, тайӑлсан,
Сылтӑминчен тытса тайӑлсан,
Укҫа ыйтать тесе ан калӑр.
Сулахайёнчен тытса, ай, тайӑлсан,
Сулахайӗнчен тытса тайӑлсан,
Сума сумасть тесе ан калӑр.

Ку юрӑсене юрласа пӗтернё хыҫҫӑн туй халӑхӗсем каччӑн 
ашшё амӑшёсене пуҫҫапма тытӑнаҫҫё. Пуҫҫапнӑ чух мӗнле сӑ- 
махсемпе пилленине маларах ҫырса кӑтартнӑ. Пуҫҫапса тӑрсан, 
ҫак сӑвӑсене каласа параҫҫё:

Атьӑр кӑна каяр, ай, каймалла,
Атьӑр кӑна каяр, ай, каймалла,
Кайӑксӑр хӑвине ҫитмелле.
Кайӑксӑр хӑвине, ай, ҫитсессён,
Ларса та пёр канаш тумалла.
Ларса та пёр канаш, ай, тусассӑн,
Хӑта-тӑхлач килне ҫитмелле.

Лашасемпе ҫула тухсассӑн, ҫакан пексӑвӑласа юрласа каяҫҫӗ:

Юрттари-юрттарми, ай, пымашкӑн, 
Юрттари-юрттарми гшмашкӑн 
Пирӗн кӳлнё утсем начар мар.
Юрлайи-юрлайми, ай, пымашкӑн,
Юрлайи-юрлайми пымашкӑн 
Пирён хурӑнташсем начар мар.

Ҫапла, майӗпе арҫын туйё ялти хурӑнташсем тӑрӑх ҫӳресе 
пётет.  Юлашки киле кӗрсен, юта тухса кайма тарантассемпе 
лашасем кӳле кӳле килеҫҫӗ (7  урапаран пуҫласа 9-11-13-15 
урапана ҫитиччен). Кёрӳ ҫыннисем йёнерленӗ юланутсемпе килеҫҫӗ 
(7 юланутран пуҫласа 13 юланута ҫитиччен). Юланут ҫинче, хуть 
те ӑҫта кайсан та, чӑн хӗрринче сылтӑмра мӑн кӗрӳ пулать, ун- 
ҫумӗнче— чӑн кёрӳ, виҫҫӗмёшё— кёҫён кёрӳ. Ыттисене „кёрӳ 
ҫумёсем“ теҫҫё. Юлонут ҫинче пур те арҫынсем анчах пулаҫҫё. 
Юланутлӑ туй ҫыннисем хуть те кам патне пырсан та, пӳртум кар- 
лӑкё умне пырса ретрен тӑрса тухаҫҫӗ. Мӑн кёрӳмаларах  асӑннӑ 
такмака калать. („Еҫетре, ҫиетре“ т. м. ҫаплах). Анчах та вӑл 
такмак ҫумне ҫакӑн пек ҫёнё сӑмахсем хушать:

— Ырӑ йытӑ та виҫҫӗ ҫаврӑнмасӑр выртмасть, эпир те виҫҫё 
ҫаврӑнмасӑр пӳрте кӗмёпёр,—тет. Ҫапла каланӑ хыҫҫӑн йётем 
вырӑнӗ пек вырӑнта хёвеле май виҫҫё ҫавранаҫҫё те, лашисем 
ҫинчен анса, лашисене кӑкарса хураҫҫӗ,  хӑйсем пӳрте кёреҫҫӗ.

Урапаллисем пӑртак маларах ҫӳреҫҫё. Юланутлисем вёсем 
вырнаҫса ларнӑ тёле ҫеҫ ҫитеҫҫӗ. Урапаллисенчен туй пуҫё 
малта ҫӳрет.  Хапха умне ҫитсенех, ӑна алтӑрпа сӑра параҫҫӗ. 
Вара вӑл хӑйён такмакне калама тытӑнать.

Хӗр туйӗ
Хёр туйне, арҫын туйё пекех, туя хӑваласа пуҫтараҫҫё. Ку 

туй та кӗрӳ тумлантарнӑ каҫах пулса иртет.  Туй халӑхёсем 
пуҫтарӑнкаласан,  х ё р е  япаласем усракан кёлете  илсе тухаҫҫё.  
Кунта та, арҫын туйӗнчи пекех, сётел ҫинче сӑра-эрехсем, 
ёҫмелли - ҫимеллисем пурте пулаҫҫё. Хӗре хӑйне тачарах инкёш 
сак ҫине лартать те тумлантарма тытӑнать:  пуҫне тухъя тӑхӑн- 
тартать,  ҫакмалли кёмёлсене ҫакса ярать, ҫине халат тӑхӑнтар-  
тать,  унтан шур пӗркенчӗкён пӗр кётессине 2 пус укҫа хурса, 
ҫиппе туртса ҫыхать те хӗр ҫине пӗркентерет.  Пёркенчӗкён пёр 
вӗҫне вӑл хӑй ҫинех хурать.

Хӗр тӑруках йӗрме хӑнӑхаймасть, ҫавӑнпа та ӑна инкёшӗ 
пуҫласа парать. Унӑн сӑввисем ак ҫапла пулаҫҫӗ:

Ах, аттеҫӗм, аттеҫём,
Ай-хай, ырӑ аттеҫём!
Ах, аннеҫӗм, аннеҫём,
Ай-хай, ырӑ аннеҫём...

Купӑс ку зӑхӑтра  хёр йёрри кӗввипе выляса тӑрать. Инкӗшӗпе 
пӗрле хӗр  те йёрет. Кӑштах вӑхӑт иртсен, хёр пӗчченех йёрме

тытӑнать. Хайён юрринче вӑл мӗн пур тӑванёсене, ҫывӑх хурӑн- 
ташёсене,  тантӑшсене—пурне те асӑна-асӑна илет. Вӑл вӑхӑтра 
туйри хӗрсемпе каччӑсем хёр туй юррисене юрласа ташлама 
тытӑнаҫҫӗ.

Хёр туйёнче хӗрсемпе ҫамрӑк арӑмсем ытларах пулаҫҫӗ. Кунта 
арҫын туйёнчи пек пысӑк туй пуҫёсемпе мӑн кӗрӳсем пулмаҫҫё. 
Вёсем хӑйсемех пӗрне пӗри пулӑшса йёркене кӳрсе пыраҫҫё.

Кӗлетрен тухсан, хёр туйё пӳрте кёрет *ге хӗрён ашшё-амӑш- 
не пуҫҫапать. Ашшё-амӑшёсем пиллёх параҫҫӗ, унтан апатҫитер-  
се, ратни-хурӑнташёсем тӑрӑх ҫӳреме кӑларса яраҫҫё. Хёр туйё 
ялта 2—3 киле кӗрсе тухать те тӳрех юта тухса каять.

Хёр туйёнче юланутсем пулмаҫҫё. Вёсем ютра ҫӳресе пётереҫҫӗ 
те каллех ялта ҫӳреҫҫё. Чи юлашкинчен кӗрсе вӑй-кёлли уйӑр- 
ма хӑйсене ҫывӑхрах пёр киле кёмесёрех хӑвараҫҫё. Хёртуйёнче 
такмак калакан та пулмасть. Хӗрне хӑйне, кашникиле ҫитмессере- 
нех, пӳрте ҫӗклесе кёртеҫҫё,  тухнӑ чух та ҫӗклесех кӑларса 
тарантас ҫине лартаҫҫӗ.

Хӗр туйӗн юррисем
Аппаҫӑм, аппаҫӑм, ай, Анна пур,
Аппаҫӑм, аппаҫӑм та Анна пур,
Йыснаҫӑм та йыснаҫӑм Якку пур.

Ҫапахах та парса, ай, ямӑпӑр,
Ҫапахах та парса та ямӑпӑр,—
Якку йысна килсен те чармӑпӑр.
Вуник хут ҫаврӑнан, ай, ал ҫыххи,
Вуник хут ҫаврӑнан та ал ҫыххи,
Ҫиппийёсем ҫёрчёҫ те—татӑлчӗ.
Аппаҫӑм, аппаҫӑм, ай, Анна пур,
Аппаҫӑм, аппаҫӑм та Анна пур,
Ҫырниех те тухрё те уйрӑлчӗ.

Таллим кӑна таллим, ай, таль нухрат,
Таллим кӑна таллим те таль нухрат,
Талёрӗнчен епле те уйӑрам-ши?
Аппаҫӑм, аппаҫӑм, ай, Анна пур,
Аппаҫӑм, аппаҫӑм та Анна пур,
Хамӑртан та епле те уйрар-ши?

Лапка кӑна лапка, ай, юр ҫурё,
Лапка кӑна лапка та юр ҫурё,
Шурӑ кайӑк тухрё те йёр турё.
Йыснаҫӑмах, йыснаҫӑм, ай, Якку пур,
Йыснаҫӑмах, йыснаҫӑм та Якку пур,
Анна патне килчё те ҫул турё.

Кӑваках та тиха та юпах тиха,
Кӑваках та тиха юпах тиха,

Пит ҫамрӑклах кӳлес те теменччӗ.
Аппаҫӑм, аппаҫӑм, ай Анна пур,
Аппаҫӑм, аппаҫӑм та Анна пур,
Кӑҫалхи ҫул парас та теменччё.

Ытти сӑввисене арҫын туйёнчи пекрехех юрлаҫҫӗ.

Арҫын туйӗ хӑта килӗнче
Хёр туйё хӑйсен ялӗнче ҫӳренӗ вӑхӑтра арҫын туйёсем те 

хӑйсен ялёнче ҫӳресе пӗтерсе,  хӗр ялне килсе ҫитеҫҫӗ. Малтан 
каллех евчё Ҫимун патне кёреҫҫё. Мӑн кӗрӳ хӑйён малтанхи 
такмакне калать.

Ку вӑхӑтра хӗр туйӗ те ытти ратни-хурӑнташӗсем тӑрӑх 
васкарах ҫӳресе пётерсе, чи юлашки киле (вӑй-кёлли уйӑрма 
палӑртса хунӑ ҫёре) пырса кӗрет.  Ун чух арҫын туйён ҫыннисем 
хёр туйне курма пырсан, вёсене шала кёртмеҫҫё, ҫавнашкалах 
арҫын туйён ҫыннисем те хёр туй ҫыннисене хӑйсем патне 
кёртмеҫҫё.

Евчё патӗнче кӑшт тӑркаланӑ хыҫҫӑн, арҫын туйӗ хӑта килне 
пырать, хапха умне пырса тӑрсан, вӗсене хирӗҫ шалтан хӑта 
патёнчи хӑнасем тухаҫҫё те шала кёртмесӗр тӑраҫҫӗ.  „Калас 
сӑмахӑрсене калӑр, унсӑрӑн кӳртместпёр“, —теҫҫё вёсем мӑн 
кёрӳ ҫине пӑхса, тата аллине сӑра курки тыттарса.  Вара мӑн 
кёрӳ хӑйӗн пысӑк такмакне калама тытӑнать.

Мӑн кёрӳ хӑйён такмакне каласа пётерсен, алӑри куркине 
тав туса ёҫсе парать те, туй ҫыннисем сӑвӑллӑн юрласа пӳрте 
кёрсе каяҫҫё. Сӑввисем ҫаксем:

Ҫупкӑм кӑна ҫупкӑм, ай, ҫӗр ҫырли,
Ҫупкӑм кӑна ҫупкӑм ҫёр ҫырли 
Пирӗн ача татса ҫиесшӗн.
Ушкӑн кӑна ушкӑн, ай, сарӑ хёр,
Ушкӑн кӑна ушкӑн сарӑ хёр,
Пирён ача кёрсе вылясшӑн.

Пирӗнех те лаша, ай, мён ыйтать,
Пирёнех те лаша мён ыйтать?
Сӳпнеех те тулли сёл(ё) ыйтать.
Сӳпнеех те тулли, ай, пулмасан,
Сӳпнеех те тулли пулмасан,
Тапайса сирпётсе ярӑп, тет.
Сӳпнеех те тулли, ай, пулсассӑн,
Сӳпнеех те тулли пулсассӑн,
Кукалесе ҫисе ярӑп, тет.

Пирёнех те ача, ай, мён ыйтать,
Пирёнех те ача мён ыйтать?
Ытамах та тулли хёр ыйтать.
Ытамах та тулли, ай, пулмасан,
Ытамах та тулли пулмасан,

Ҫӗр чиккине прахса хӑварӑп, тет.
Ытамах та тулли, ай, пулсассӑн,
Ытамах та тулли пулсассӑн,
Ыталаса илсе кайӑп, тет.

Вӑй-килӗ уйӑрни. Пуҫ сырни
Ҫак юрӑсене юрланӑ хыҫҫӑн арҫын туй халӑхӗсем пӳрте 

кёреҫҫё.  Хӑти икӗ пӳртлё ҫын пӳлсан, хӑнисене пёр пӳртне 
анчах вырнаҫтарать, пёр пӳртлӗ ҫын пулсан, алӑк патнерех выр- 
наҫтарать. Вёсем умне сётел-тенкелсем, сӑра-эрехсем, апат-ҫи- 
мӗҫсем лартса параҫҫӗ.

Ҫав вӑхӑтра хёр туйӗ юлашки килте пулать. Кирлё таран 
юрласа ташланӑ хыҫҫӑн, вёсем пёр витре сӑра илеҫҫё те хёрён 
ашшё патне вйй-килё уйӑрма каяҫҫё. Хӗрҫумёсем пӳрте кёрсе 
юрласа-ташласа тухаҫҫӗ. Пёркенчӗк айёнчи хёрӗ пӳрте кёмест, 
алӑк умӗнче анчах тӑрать.  Вӑй-килё уйӑрнӑ чух хёр туйё, Якку 
кӗрёве хурласа, арҫын туйё Анна кине хурласа юрӑсем юрлаҫҫё. 
Арҫын туйёпе хёр туйӗ ҫынёсем пӗр-пёрин патне хутлама ты- 
тӑнаҫҫӗ. Виҫӗ хут хутласан, хёрён инкёшё хӗр ҫинчен пёркен- 
чёкне илет, тухъипе халатне те хывтарать,  унтан пуҫне сурпан 
сырса хушпу тӑхӑнтартать.  Ҫавна вара „пуҫ сырни“ теҫҫӗ. 
Пуҫ сырса пётернӗ хыҫҫӑн, инкёшӗ хёре каллех халат тӑхӑнтар- 
тать те ҫине пӗркенчӗк витсе ярать. Унтан кӗрӳшё патне кайса, 
унӑнне те халатне хывтарать, ҫине хёр хатӗрленӗ кӗпе тӑхӑн- 
тартать,  пуҫне тураса якатса, сарӑ ҫу сӗрсе хӑварать.  Пурне те 
туса пӗтерсен,  хёр инкӗшӗ каллех хёр туйё патне каять те вё
сене юлашки (виҫҫӗмӗш) хут арҫын туйё патне ертсе килет. 
Вёсем килнё ҫӗре арҫын туй халӑхёсем хирӗҫ тухса кётсе 
тӑраҫҫӗ.  Икё туй пёр-пӗринпе тёл пулаҫҫё. Вёсем питё виртле- 
шӳллё сӑмахсемпе пӗрне пӗри тӑрӑхласа юрлама тытӑнаҫҫё.  
Хёрӗпеле каччи алӑка хирӗҫ юнашар тӑраҫҫӗ,  вӑл вӑхӑтра ват
тисем кёрекере куркасем тытса лараҫҫё.

Вӑй-килё уйӑрнӑ чух хёр туйёсем юрлакан юрӑсен сӑввисем 
ҫакӑн пек:

Хура 'кӑна сысна, ай, хушка пуҫ,
Хура кӑна сысна хушка пуҫ,
Пирён Якку йысна та кукша пуҫ.

Хура кӑна кӗҫҫе те, ай, хуртланнӑ,
Хура кӑна кёҫҫе те хуртланнӑ,
Пирён Якку йысна та пыйтланнӑ.

Пирӗн Шӑхасансен ачисен,
Пирён Шӑхасансен ачисен 
Ялтӑртатса тӑрать те аттисем.
<->

Иыснаҫӑм, йыснаҫӑм, ай, Якку пур,
Йыснаҫӑм, йыснаҫӑм Якку пур,
Иӑлтӑртатса тӑрать те манкиҫҫад,

63



Ҫакӑ Якку йыснан, ай, амӑшё,
Ҫакӑ Якку йыснан амӑшё 
Пёччен вырӑн сарса та выртайман.

Йыснаҫӑм, йыснаҫӑм, ай, Якку пур,
Иыснаҫӑм, йыснаҫӑм, Якку пур,
Вуникё те мӑшӑр пушӑтран 
Пёр-пёр мӑшӑр ҫӑпата та тӑвайман.

Хӗр туйӗсем мӑшкӑласа юрланине хирӗҫ арҫын туйёсем те, 
, Пирён Анна инке апларах та, Анна инке ҫапларах“ тесе вирт- 
лесе юрламалли сӑмахсем тупаҫҫё.  Ҫав вӑхӑтра Анна аллине 
курка параҫҫӗ. Анна, куркине илсе, хӑйӗн пулас упӑшкине тав 
тӑвать те,  ҫапла сӑвӑсем каласа, хӗр йёрри йӗрме тытанать:

Якку, сана, тав сана, 
Якку, сана, тав сана! 
Турӑ ҫырчё пуль сана.

Якку, сана, тав сана,
Турӑ ҫырчё пуль сана.
Эс ҫын тусан, ҫын пулӑп,
Эс ҫын тумасан, ҫын пулмӑп. 
Ху аллйна илетён,—
Йытта кларса ан парах.

Кӑҫал каяс теменччё,
Кӑҫал каяс теменччё,—
Эсб килсе аптратрӑн.

Кун хыҫҫӑн хёр Яккӑва сӑмахӑн (юрламасӑрах) тав тӑвать те 
ёҫсе куркине парать. Унтан Яккӑва та ҫав куркаранах ёҫтереҫ- 
ҫё. Вара вёсем иккёшӗ ыталанаҫҫӗ те пӳрте кӗреҫҫё,  ваттисем 
умне пуҫҫапма чёркуҫленсе лараҫҫӗ. Вӗсемпе пӗрле туй халӑхё- 
сем те пӳрте кёрсе чӗркуҫленсе лараҫҫё. Пуҫҫапса тӑрсан, мӗн- 
пур туй ҫыннисем юрласа ташлама, ӗҫсе-ҫисе савӑнма тытӑнаҫҫб. 
Ҫӗр каҫса тепёр кӑнтӑрлана ҫитичченех пырать юрӑ-ташӑпа 
ёҫкё-ҫикӗ. Ашшё килӗнчен тухса кайма вӑхӑт ҫывхарма пуҫла- 
сан, хӗр хурлйхлӑ сӑвӑсем тупса, хӗр йерри йӗрме пуҫлать. Сӑ- 
махёсем ҫакӑн пек:

Ах, аттеҫём, аттеҫём, 
Ай-хай, ырӑ аттеҫём!
Ах, аннеҫӗм, аннеҫём, 
Ай-хай, ырӑ аннеҫӗм!
Эпё сирён хушшӑрта 
Ҫинҫе пӳме ӳстертӗм,  
Чӑн-чӑн мӑкӑнь ҫеҫки пек, 
Саркаланса ҫӳрерём.
Эпё хальхи вӑхӑтра 
Ҫич ют килне каятӑп,
Мён курасса пёлместӗп,— 
Ҫавӑнпа эп йӗретёп.

Ах, аттеҫём,  аттеҫём! 
Мана панӑ хулӑмпа 
Шурӑ кӗлет илсе ларт,— 
Шурӑ кӗлет илсе ларт,  
Урлӑ-пирлӗ кашта хур, 
Урлӑ-пирлё кашта хур. 
Усрав шӑпчӑк илсе яр, 
Усрав шӑпчӑк илсе яр.
Ир тӑрсан та авӑттӑр,
Каҫ выртсан та юрлатӑр,- 
Манӑн сассӑм ҫав пулё, 
Манӑн сассӑм ҫав пулё...

Хӗр ҫакна майлӑ хурлӑхлӑ сӑвӑсем татах та тупса юрлать.

Хӗре ӑсатни
Хӑтасем иатӗнче ҫапла ёҫсе-ҫисе юрлара ташланӑ хыҫҫӑн, туй 

халӑхёсене ӑсатма хатӗрленме пуҫлаҫҫё. Ӑсату „пашшул пӑттиц-



чен“ пуҫланать. Туй ҫыннисем пӑтӑ ҫиеҫҫё те хуҫасене ӳксе 
пуҫҫапаҫҫӗ, унтан килёсене саланма тытӑнаҫҫё. Урапасемпе кил- 
нисем маларах тухса каяҫҫе, юланутлисем, лашасем ҫине 
утланса, карташ варринче тӑраҫҫӗ. Хӑта килӗнчен тухса каяс 
умён мӑн кёрӳ ҫак такмака калать:

— Ну, хӑтасем, тӑхлачӑсем!
Эпир сирён тивлетпе выляса-кулса туя ирттерсе пыратпӑр. 

Стариксемпе карчӑксем! Патак тытса утакансем! Ҫатантан тёрӗн- 
се утакансем! Куҫран, хӑлхаран тайӑлнисем! Чётёрекен пуҫли- 
сем, ватти-вӗттисем,  сывви-сывмаррисем, мёнпур хӑтасем-тӑх- 
лачӑсем! Пурте пирён хыҫран ҫӗнё хӑтана пырӑр!—тет.

Ҫак сӑмахсем хыҫҫӑн, туй халӑхёсем хӑта килӗнчен тухса 
кайса, укӑлчара кётсе тӑраҫҫё (анчах ҫёнё хӑтасене хӑнана пух
са пыма пӗр ҫыннине унтах хӑвараҫҫё).

Арҫын туйё тухса кайнӑ хыҫҫӑн, хёрён пиччёшё е шӑлнӗ хӗре 
пӳртрен ҫёклесе тухать те тарантас ҫине тӑратать.  Хёр ҫумӗ- 
сем мён чул вырнаҫнӑ таран пурте тарантас ҫине .тӑрса тухаҫҫӗ, 
унтан арҫын туйё патне пырса чарӑнаҫҫё. Вёсем хӑйсемпе пёрле 
пёр пысӑк витре сӑра илеҫҫё. Кусем пырса ҫитсенех, Яккуюланут 
ҫинчен анать. Ӑна пёр курка сӑра тултарса параҫҫӗ. Вал аллинчи 
куркине хӗре тав туса ёҫтерет те, ку тарантас ҫинчен ҫёклесе 
антарса, туй пуҫ тарантасё ҫине пырса лартать.  Хёр Якку ҫурӑмё 
ҫине ҫёлесе ҫакса янӑ „ҫулӑк“ текен ҫӳҫеллё тутӑра касса илет 
те хӑй ҫумне чикет. Вара арҫын туйне хёр туй халӑхӗсем ҫӗлӗ- 
кӗсене сулласа пӗр-пёриапе уйарӑлаҫҫӗ. Кёрӳ хӑйсен ялне юлан- 
утпах каять.

Кӗрӳ килӗнче. 'Гаянчӑк тыттарни.  Йӑран 
тӑпӑлтарни

Акӑ туй кёрӳ килне кӗрлеттерсе ҫитрӗ. Туй халӑхӗсем пур 
те кёрӳ хапхи умне пырса чарӑнчёҫ. Килтен пёр ҫын чӗрӗ ҫӑмар- 
та илсе тухса, Якку аллине тыттарчё.  Якку ҫӑмартине хӗр пуҫӗ 
тӑрринче хӗвеле май виҫё хутчен ҫавӑрчӗ те хёвелтухӑҫ еннел- 
ле ывӑтса ячё. Кун хыҫҫӑн туй халӑхёсем карташне кёреҫҫё.  
Якку витене каять те канса тӑнӑ лашине йёвен тӑхӑнтартса,  сыл- 
там халат аркийёпе ҫавӑтса тухать, хёре тытма хушать.  Хёрӗ те 
йӗвен чӗлпёрне сылтӑм халат аркипелех тытать.  Ҫапла вӗсем 
витере тӑнӑ ут чӗлпёрне виҫё хутчен ылмаштара-ылмаштара 
тытаҫҫё те, чёлпёрне лаша ҫурӑмё ҫине туса, утне лупас айнелле 
яраҫҫӗ. Ҫакӑн пек тунине „таянчӑк тыттарни" теҫҫё.

Унтан хёр тарантас ҫине урине малалла тӑсса ларать.  Ҫавӑн- 
тах пёр 10—12 ҫулхи хёрача пырса, ларчӑк ҫине хыҫалалла пӑхса 
ларать те, хёрён икё урине пёрле тытса, виҫӗ хутчен кӑлт-кӑлт 
тутарса ҫӗклет. Куна „йӑран тӑпӑлтарни"  теҫҫё. Вара Якку хӗре 
тав туса сӑра ӗҫтерсе, тарантас ҫинчен ҫёклесе антарать.  Ку 
вара хёре ҫёклесси юлашки пулать. Унтан хёрпе каччӑ алӑк 
умне утса пыраҫҫё. Вёсемпе пёрлех пур туй халӑхёсем те алӑк 
умнех утса пырса тӑраҫҫё. Мӑн кёрӳ, пӳрте кёрсе, ваттисем 
енне ҫаврӑнса, ҫапла калать:

— Ну, ваттисем, ларӑр вырӑна курка тытса.  Эпир сире вал
ли кин илсе килтёмёр,—тет.

Ваттисем курка тытса кӗрекене лараҫҫё. Ҫав самантрах мён- 
пур туй халӑхёсем, пӳрте кёрсе, вёсене пуҫҫапма лараҫҫё. Пуҫ- 
ҫапнӑ чух юрӑсем те юрлаҫҫё. Вӗсем ак ҫаксем:

Хёрёхён карӑмӑр, ай, хёр илме,
Хёрёхӗн карӑмӑр хёр илме,
Хёрёх пӗрён пулса килтӗмӗр.

Памӑпӑр, памӑпӑр, ай, терӗҫ те,
Памӑпӑр, памӑпӑр, терӗҫ те,
Ҫапах та илсе килтёмёр.

Пиччеҫӗм, пиччеҫӗм, ай, Карачӑм,
Пиччеҫӗм, пиччеҫӗм Карачӑм,
Уруах та айне пукан хур.
Чавсуах та айне, ай, минтер хур,
Чавсуах та айне минтер хур.
Кунтан кинӳ мёнле ӗҫленине 
Икё хура куҫпа, ай, пӑхса лар,
Икё хура куҫпа пӑхса лар.
Кунтан кинӳ ёҫле, ай, пӗлсессён,
Кунтан кинӳ ёҫле пёлсессён,
Ҫурӑмёнчен тытса савса яр.
Кунтан кинӳ ӗҫле, ай, пёлмесен,
Кунтан кинӳ ӗҫле пёлмесен,
Купарчинчен пырса тапса яр.

Хёр салми

Пуҫҫапса пӗтерсен,  хёрпе каччӑ, кӑмака умнелле кайса, туй 
халӑхне хирӗҫ пӑхса тӑраҫҫё.  Ҫав вӑхӑтра сётел  ҫинче сётпе- 
ҫупа ҫӑрса пёҫернё салмасем тата виҫӗ юплё йывӑҫ сенӗк пу
лать.  Салмине „хӗр салми“ теҫҫё.

Хёрпе каччӑ тёпел кукринче тӑнӑ вӑхӑтра вёсем патне инкё- 
шё пырать те пуҫёсем ҫине пысӑк кёҫҫе витсе хурать.  Пёр 
шутникрех старике сётел хушшине кӗртсе лартаҫҫё. Унтан тепёр 
ҫитённёрех ачана сётел ҫинчи йывӑҫ сенёке тытса ташлама ху- 
шаҫҫё. Ачи сенёке тытса пӗрре ҫаврӑнать те старик умне пырса 
тӑрать.  Старик ун аллинчи сенёкён пёр юппи ҫине пёр салма 
тирсе парса, инкӗшне намӑс сӑмах калама вёрентсе ярать.  Анчах 
ачи ытлашши намӑс сӑмах каламасть. Вӑл инкёшё умне пырса 
ҫапла ҫеҫ калать:

— Инке,  салма ҫиетни? Инке, салма ҫиетни? Эс ҫийён те, эп 
памӑп;  эс ҫийён те, эп памап,—тет.

Ҫав ачана виҫё хутчен ташлатса,  сенёк вёҫёсене виҫӗ салма 
тирсе параҫҫӗ. Кашни хутёнчех сётел хушшинче ларакан шут
ник старик ӑна инкёшне намӑс сӑмах калама вёренте-вёренте 
ярать,  анчах ачи малтанхи сӑмахсене ҫеҫ калать. Юлашки хутён- 
че ача кёҫҫе айёнчи инкёшен пуҫё ҫинчи пёркенчёке карт! турт-

66



са илет те, пӳртри хӗрупраҫӗсене ҫапкаласа, пӳртрен хӑвӑрттӑн 
чупса тухса каять.

Салмасем тирнӗ сенӗкне вӑл ҫӑнӑх ырҫи ҫине лартать,  хӗр 
пӗркенчёкне те ҫавӑнтах хурса хӑварать.  (Вӑл салмасене те- 
пёр-ик кунне чӑхсене тёпретсе парса ҫитереҫҫё.) Вара икё ызӑҫ 
ҫӑнӑх илсе кӗрет те ҫынсем ҫине сапса ярать.

Хӗве хупни
Кун хыҫҫӑн каччӑпала хёр ҫинчи кёҫҫене илеҫҫӗ те, ҫӗнӗ 

ҫынна пёр курка сӑра тыттарса, ҫынсене ӗҫтерме хушаҫҫё. Ин- 
кёшё кёлете тухса, ҫёнӗ ҫынсем валли вырӑн сарса кёрет.  Каҫ 
пулсан, ҫёнӗ ҫынсене сӗтел хушшине лартса апат ҫитереҫҫё 
те „хӗве хупма“ кёлете илсе тухаҫҫӗ. Вӗсемпе пёрле ҫамрӑк- 
раххисем пурте тенё пекех тухаҫҫё.  Кӗлетре пӗрер витре сӑра 
тата ытти ӗҫме-ҫимесем те пулаҫҫё. Чи малтан Яккӑва сарса 
хунӑ вырӑн ҫине лартаҫҫё, Аннана ӑна салтӑнтарма хушаҫҫё. 
Анна Якку ҫинчи халатне хывса хурать, уринчи аттисене хывса 
илсе, пуҫ хирлӗ тытса силлет. Хӑрах атти кунчи ӑшёнчен пёр 
тенкёлӗх кӗмӗл укҫа тухса ӳкет.  Анна ӑна хӑй ҫумне илсе чи
кет. Унтан Яккун кёпи ҫинчи пиҫиххине салтса илет. Ҫакӑнпа 
вара кёрӗве салтӑнтарасси пётрӗ те. Хёве хупма пынӑ ҫынсем 
Аннапала Яккӑва: „Иккён выртса виҫҫӗн тӑрӑр“,— тесе ыр сунса 
хӑвараҫҫӗ те кӗлетрен тухса каяҫҫё.

Анна хӑй ҫынсем тухса кайсан тин саланать.

Пӳлмек ҫини. Парне валеҫни
Тепёр ирхине ҫёнӗ ҫынсем ҫывӑрса тӑриччен Карачӑм икӗ 

ҫамрӑкрах ачана утсем утлантарать те, „пӳлмек ҫиме“ тесе  хӑ- 
валама кӑларса ярать. („Пӳлмек" тесе кёҫён кёрӳ туйра килтен 
киле кёрсе ҫӳренё чух хӑйён сӑран сумки ӑшне пухнӑ кулачӑ- 
сене, чӑкӑтсене,  хур тукмаккисене калаҫҫӗ.) Ҫынсем пухӑнса 
ҫитсен, ҫав кулачсене вакласа, пыл сӗрсе параҫҫё. Чӑкӑтпала 
хур тукмаккисене те ҫаплах валеҫеҫҫё. Ку вӑхӑтра ҫёнё ҫынсем 
тӑрса пӳрте кӗнӗ ёнтё.

Пӳлмек ҫисе пӗтерсен, парнесем валеҫме тытӑнаҫҫӗ. Хӗр 
парнисене пёр пысӑк чара ҫине хурса, пӳрте илсе кёртеҫҫӗ.  Ват- 
тисене курка тыттарса,  кӗрекене кӗртсе лартаҫҫё. Хуҫан аслӑ 
кинӗ ҫав парнесене кашнин чӗрки ҫине хурса валеҫет. Кама 
мёнле парне памаллине хӑех пёлсе тӑрать вӑл: хӑшне кӗпе, хӑш- 
не сурпан, хӑшне кёпе пӳлёх пир, хӑшне пёчёкҫӗ тутӑр.  Парне 
илекенсем парнисемшӗн ҫёнё ҫынна пурте укҫа параҫҫӗ. Кун 
хыҫҫӑн парнисене тӑхӑнса (кӗпе илни—кёпине тӑхӑнать, сурпан 
илни— сурпанне сырать, тутӑр илни—тутӑрне ҫыхать, т. ыт. те) 
ташлама пуҫлаҫҫӗ. Вӑл вӑхӑтра ҫӗнӗ ҫын салам парать,—ӑна 
инкӗшӗ пулӑшать саламне пама. Ҫӗнё ҫын, пӳртре хӑйӗнчен ас- 
ли ташланӑ чух, кӑмака умнерех кайса чёркуҫленсе ларать.  
Ҫакна „салам пани“ теҫҫё.

Туй ёҫё пётсе пырать. Туй пётнё ҫёре ҫӗнё хӑтасем те кил
се ҫитеҫҫӗ.

Ҫӗнӗ хӑта

Ҫёнӗ хӑтана 10— 12—13 урапа таранччен килеҫҫё. Вёсем пур
те Карачӑм карташне кӗреҫҫӗ.  Унтан вара ҫёнё хӑта кӗртес те- 
кенсем хӑйсем тӗллёнех хӑнасен лашисене хӑйсен килӗсене ил
се каяҫҫӗ. Тӗп хӑта лаши Карачӑм патнех юлать.

Ҫёнё мӑшӑр ашшёсен килӗнче ӗҫкелесе-ҫикеленӗ хыҫҫӑн, 
ҫёнӗ хӑтасене кашни чӗннӗ килех илсе кӗртсе  хӑна туса ҫӳре- 
теҫҫӗ. Юлашкинчен кам мёнле лаша илсе кайнӑ хӑй патне—ҫа- 
вӑн хуҫине расна хӑна туса килне асатать. Киле каяс умён Ут
ча Кӗркурийё хирёҫ хӑна тӑвас шутпа хӑй патне ҫёнӗрен хӑта 
пухса пыма ҫак ушкӑнтанах пӗр ҫынна хӑварать.  Ку ҫын вара 
Карачӑм ратнисене, хӑйсем лерен епле килнё ҫав йӗркепех пух
са, Шӑхасана илсе каять. Хӑналас йёрке кунта та кӗрӳ ялёнчи 
пекех.

Ҫакӑнпала вара чӑвашӑн туй йӗркийӗсем вӗҫленеҫҫӗ.
Ҫӗнӗ Ҫӗрпӳелӗ, Патӑръел р. 1938 ҫул. 
Кашкӑр Микули ҫырса панӑ. (Ин-тӑн 
алҫыру фончӗ. KI— 1938.)

МӐН КӖРӲ ТАК MAKE
(ТУЛЛИ  ВАРИАНТ)

Ҫалам-алик, тав сие!
Еҫетре, ҫиетре, вылятра, кулатра,
Пире хапӑл тӑватра?
Хапӑл тусан, виҫӗ утӑм малалла,
Хапӑл тумасан, виҫё утӑм каялла.- 
Хапӑл-и, ватти-вёттисем?
(Халӑхсем: „Хапӑл“,—теҫҫё.)

Асӑнни ҫичӗ кун, тухни виҫӗ кун.
Асӑннӑ кун тухаймарӑмӑр,
Тухнӑ кун ҫитеймерӗмӗр:
Утсем ырхан пулчёҫ,
Ҫулсем хура пулчӗҫ,
Туй ачисем айван пулчёҫ,
Айӑп тумастӑр-и, ватӑ-вётёсем?
(„Айӑп тумастпӑр“,—теҫҫё.)

Эпӗр ҫак хӑта патне
Ҫӗрпе пёлёт хушшинчен килтёмёр.
Ҫӗрпе пёлёт хушшинчен килнё чух 
Утмӑл ҫухрӑм сём вӑрман урлӑ каҫрӑмӑр,
Ҫитмӗл ҫухрӑм ҫеҫен хир урлӑ каҫрӑмӑр.
Утмӑл ҫухрӑм сём вӑрман урлӑ каҫнӑ чух 
Пӗр пӑлан тёлпултӑмӑр.
Ун мӑйраки вёҫёсем ылттӑн,
Чёрни вёҫёсем кӗмӗл,
Хӳри вёҫёсем кӑлкан.

Мӑйракипе шӑйӑрать — йӗр тӑвать,
Чӗрнипеле пусать—ҫул тӑвать,
Хӳрипеле якатса пырать,—
Эпёр ҫавӑн ҫулёпе килтёмёр.

Ҫитмӗл ҫухрӑм ҫеҫен хир урлӑ каҫнӑ чух 
Тёлпултӑмйр пӗр юханшыв:
Пёр енчен пӑхсан—хӑйӑрлӑх,
Тепёр енчен пӑхсан—хӑмӑшлӑх.
Хӑйӑр урлӑ шутарса каҫрӑмӑр,
Хӑмӑш урлӑ иштерсе каҫрӑмӑр.

Утмӑл ҫухрӑм сём вӑрман урлӑ каҫнӑ чух 
Тӗлпултӑмӑр пёр хуп кӗпер.
Хуп кӗпер ҫпнче 
Пӗр чашкӑрса выртакан 
Хура ҫёлен куртамӑр.
Урлӑ сиктерес терёмёр—сиктереймерӗмӗр, 
Йӗри-тавра ҫавӑрӑнас терӗмӗр—ҫавранаймарӑмӑр. 
Ҫулӗ питё инҫе пулчё,
Тӑхӑр ҫухрӑм ҫавранмалла пулчё;
Халь те асатте касса хунӑ 
Хурама чукмар пулчӗ,
Ҫавӑнпа вара ҫӗлене
Кут айёнчи минтер пекех ҫемҫетрёмӗр.
Ӗненмесен, тӑвансем, хӑвӑр кайса пӑхӑр:
Пирён хӑта килӗнчи кӗрчеме 
Епле чӑшкӑрса ларать,
Ҫавӑн пекех чӑшкӑрса 
Выртса юлчӗ.

Утмӑл ҫухрӑм сӗм вӑрман урлӑ каҫнӑ чух 
Тёлпултӑмӑрвиҫё апус.
Эпёр вӗсенчен чаранса ыйтрӑмӑр:
— Сём вӑрман урлӑ каҫасси инҫе-и?—терёмӗр.  
Вёсем каларёҫ:
— Эпӗр пёлместпӗр,
Эсёр, кайсан-кайсан, пёр ҫын тёлпулӑр,—терёҫ,— 
Ҫавӑнтан ыйтса пӗлёр ,—терӗҫ.
Чӑнахах та, килсен-килсен,
Пӗр ҫынна тёлпултӑмӑр.
Эпёр унтан чарӑнса ыйтрӑмӑр:
— Асатте! Сӗм вӑрман урлӑ каҫсан,
Хӑта килне ҫитме инҫе-и?—терёмёр.
Вӑл каларӗ:
— Хӑта килне ҫитме 
Сём вӑрман урлӑ каҫсан
Тата ҫитмёл ҫухрӑм ҫеҫен хир урлӑ каҫмалла,—

Утмӑл ҫухрӑм сём вӑрман урлӑ каҫсассӑн, 
Тёлпултӑмӑр пёр йывӑҫ.
Аякран пӑхсан—хуран курӑнать,
Патне пырсан—шуррӑн курӑнать.
Ҫӳлелле пӑхкаларамӑр—куртӑмӑр пӗр йӑва:
Улӑхса пӑхрӑмӑр—
Пёлеймерӗмёр м:ён йӑви иккенне.
Мён йӑви-ши вӑл?

(Халӑхсем: „Хёрпе ача йӑви“,—теҫҫё. Мӑн кёрӳн ҫакӑн пек 
ытарлӑ ыйтӑвӗсене хирӗҫ халӑх тавӑрса калаймасан, вӑл такмак
не калама пӑрахать те хӑйён сӑмахне ҫапла вӗҫлет:

— Тайма пуҫӑм, тав сана!
Тайма иуҫа хёҫ витмест,
Сӑсар тирне шыв витмест;
Ытлашшине каҫарӑр,
Ҫитменнине ҫитерёр ,—тет.

Халӑх вӑл ыйтусене хирёҫ ответлесе пырсан, мӑн кӗрӳ хӑйён 
такмакне тата малалла каласа каять):

Утмӑл ҫухрӑм сӗм вӑрман урлӑ каҫса пынӑ чух 
Тӗлпултӑмӑр хурӑнлӑх.
Хурӑнлӑхра ҫаранлӑх,
Ҫаранлӑхра ҫырлалӑх.
Ҫаранлӑха эпёр
Тарлӑ утсене канмашкӑн ятӑмӑр;
Ачасем ҫырла ҫисе 
Шӑлёсене хуратса пётерчёҫӗ.
Ачасене утсем ҫине утлантартӑмӑр та 
Тухрӑмӑр ҫеҫен хире.
Тёлпултӑмӑр пёр ҫилҫунатлӑ урхамах.
Пуҫӗ пӗлёте  тявеймест,
Шыв пек юхать, ҫил пек в ёҫет ,—
Утни-чупни сисӗнмест.
Эпӗр ҫав урхамах ҫине ларса килтёмёр.

Ҫитмӗл ҫухрӑм ҫеҫен хир урлӑ каҫнӑ чух 
Тёлпултӑмӑр пӗр ҫавра кӳлё.
Ҫавра кӳлӗ варринче—ылттӑн юпа,
Ылттӑн юпа тӑрринче—ӑмӑрткайӑк.
Унӑн сӑмси ылттӑн,
Чӗрнисем кёмёл,
Куҫё мерчен, хӳри кӑлкан.
Ҫӑварёпе кёвё калать,
Ҫунаттипе ҫупать, урипе ташлать ,—
Эпёр ҫавӑн кёввипе килтёмёр.
Унӑн хёрёх ҫӑмарти иур,
Хёрёх пёрёмёш савӑнать;



Эпёр те хёрёхён ҫӳретпёр,
Хёрӗх пӗрён пуласшӑн.

Ҫитмёл ҫухрӑм ҫеҫен хир урлӑ каҫнӑ чух 
Тёлпултӑмӑр хӑмӑшлӑх.
Хӑмӑшлӑхра пёр тёлёнмелле япала куртӑмӑр:
Пёр енчен пӑхсан—савӑнать,
Тепёр енчен пӑхсан—хурланать.
Хӑй калать:
— Манран ялан илеҫҫё,
Хам яланах ӳссе пыратӑп, —тет.
Мӗн япала-ши ҫавӑ?
(Халӑхсем: „Хёрпе ача“,—теҫҫӗ.)

Ҫитмӗл ҫухрӑм ҫеҫен хир урлӑ каҫсассӑн,
Курах кайрӑмӑр ҫак хӑтасен ялне.
Ҫак хӑтасен ялӗ хула пек иккен,
Пирӗн хӑтан ҫурт-йёрӗ кантур пек иккен,
Ҫак хӑтанӑн хапхине
Тӑватӑ юпаран, виҫё хупӑран тунӑ иккен.
Юписем—мерчен, хӑмисем—пӑхӑр,
Тӑпсисем—йёс, тыткисем—ылттӑн,
Ҫийё—калай;
Чёркуҫҫипе тапсан—уҫӑлать,
Чёркуҫҫипе тапсан—хупӑнать.
Ҫак виҫё хупӑран пёр хуппи
Пире уҫса кёрсе кайма пулмё-ши?—тетпёр.
(Халӑхсем:„Пиртен ирӗк“,тесе,карташне кӗртсеяраҫҫӗ.)

Ҫак хӑтанӑн картишё 
Пит пысӑк иккен:
Тӑршшӗ утмӑл хӑлаҫ,
Урлӑшё вӑтӑр хӑлаҫ.
Утмӑл хӑлаҫра утмӑл юпа,
Кашни юпинче утмӑл ункӑ.
Ҫав утмӑл ункӑран пӗр унки
Пирён тарлӑ утсене кӑкарса кантарма ирӗк пулмӗ-ми? 
—тетпёр.

(Халӑхсем: „Ирёк“,— теҫҫё те, лашасене кӑкарса хураҫҫё.)

Ҫак хӑтасен картиш варринче 
Ҫёр ҫирём пёренерен пуранӑ 
Вуник хӑлаҫлӑ пӳрчӗ пур иккен.
Унӑн умне вунсакӑр хӑмаран 
Виҫӗ картласлӑ алкум тунӑ иккен.
Ҫав виҫё картлас ҫинче 
Пӗринче эсир тӑратӑр,
Пёринче - э п и р ,
Тепринче ман ут тӑрать ,—

Пире кӗме ирӗк ҫук.
Эсир хапӑл тусан—кёрёпӗр,
Хапӑл тумасан— кёмёпёр.
(Халӑхсем: „Хапал!“ — теҫҫё.)

Ҫак хӑтан пӳрчӗ питё пысӑк иккен; 
Тултан пӑхсан—ултӑ кётеслӗ,
Шалтан пӑхсан— тӑватӑ кӗтеслё.
Унӑн урайне
Тӑхӑрвун тӑхӑр хӑмаран сарнӑ иккен.
Ҫак тӑхӑрвун тӑхӑр хӑмаран
Пире выляса кулма
Пӗр хӑми ирӗк пулмӗ-ши?—тетпӗр.
Эпир ыйтмастпӑр,
Пирён ача ыйтать.
(Халӑхсем: „Ирёк!1*—теҫҫӗ.)

Ҫак хӑтан пӳртёнче
Сакӑрвун сакӑр сакки пур иккен;
Ҫав сакӑрвун сакӑр саккинчен пёр сакки 
Пире ларса канма ирӗк пулмё-ши?
Эпир кӑна мар,
Вёҫсе пыракан ӑмӑрткайӑкӗ те 
Уртӑш йӑвӑҫҫи ҫине лзрса канать, тет. 
Ҫак хӑтан урай варринче 
Пёр сётелли пур иккен.
Унта ҫак туй ачисене чысласа ямашкӑн 
Виҫӗ чыс хатӗрленӗ:
Ҫак хӑтан
Ҫичӗ ҫулхи вӑкӑрӗ пулнӑ.
Вӑл ҫичё ҫулта ҫиччё киле таврӑнман, 
Кӑҫал, пирён ача телейпе,
Вӑл киле таврӑннӑ.
Анчах, кӗҫён алӑкран кёрес те н ӗ — 
Талппи кёреймен,
Хапхаран кёрес тенӗ—
Мӑйраки. кӗреймен.
Вара ӑна ҫичё сып хӳмене 
Сӳтсе  кӳртнӗ,
Тӑваттӑн пуслӑхпа пусса,
Ылттӑн вӗҫлӗ пекёпе пусса 
Хатёрлесе  хунӑ.

Ҫак хӑтан пилёк ҫулхи така пулнӑ.
Вӑл пилӗк ҫулта пилӗк кӗтӗве  каяйман. 
Кёҫён алӑкран.тухас тенё—
Талппи тухайман,
Хапхаран тухас тенӗ—
Мӑйраки тухайман.



Вӑл пуҫёпе те тӗкнё,
Кучӗпе те тӗкнё.
Ӑна пирён хӑта
Кёмёл вӗҫлё пеккипе пусса,
Пирён туй ачисене чысласа яма 
Хатёрлесе хунӑ.

Ҫак хӑтан виҫё ҫулхи кӑркки пулнӑ.
Вӑл виҫё ҫулта 
Виҫҫё ҫёре анса курман,
Кунён-ҫёрён шулап тӑрӑх 
Ҫунаттипе шаплаттарса ҫӳренӗ.
Кӑҫал, пирӗн ача телейёшён,
Ҫавраҫил килсе 
Ӑна ҫавӑрса антарнӑ.
Ӑна пирӗн хӑта
Пӑхӑр вёҫлӗ пеккипе пусса
Хатёрлесе хунӑ.
Пёҫернё чух
Пӗр хурана кёреймен,
Икё турилкке пулайман.
Кашни туй ачине 
Пёрер тукмак тивнӗ.
Кашни тукмакки 
Пёр ҫӑвара кёреймен,
Икшер ҫӑвар пулайман.
Миҫе ҫӑвар пулнӑ?

(Халӑхсем:  „Миҫе ҫӑвар пулнӑ, ҫавӑн чухлё пулнӑ“,—теҫҫӗ.) 
Ҫакӑ хӑта
Вуник ҫул пухнӑ тырринчен 
Ҫичё пасманран сӑра тунӑ иккен.
Вӑл салатне кёленче ҫинче типӗтнӗ,
Аларманӗпе авӑртнӑ.
Ҫак хӑтан
Виҫ хӑлаҫлӑ нӳхреппи пур иккен.
Унта икё пӑкӑллӑ, хёрёх кӑшӑллӑ 
Сӑрккавуй пичӗки ларать.
Пёр пӑккине уҫсан,
Тутлӑ шернет юхать,
Теприне уҫсан, сим-пыл юхать.
Сим-пылне ёҫсен—ӳсёр пулмалла,
Тутлӑ шерпетне ёҫсен—
Тутлӑ калаҫса выляса кулмалла.

Ҫак хӑтан пахчинче 
Утмӑл тёп улма йывӑҫҫи пур.
Кашни йывӑҫҫинче утмӑлшар турат,
Кашни тураттинче утмӑлшар улма.

Кӑҫал мӗнпурё
Миҫе улма пулнӑ иккен?

(Халӑхсем: „Мён чул пулнӑ, ҫавӑн чул пулнӑ пуль“,—теҫҫӗ.)
Ҫак хӑтан пахчинче 
Уртӑш йывӑҫҫинчен пуранӑ 
Мунчи пур иккен.
Ун лапки—калай, чулё— шӑрҫа,
Кӑмаки—мерчен, курки— ылттӑн,
Вӑлашки— кёмӗл, милӗкё—кӑлкан.
Ҫав мунчара эпӗр
Туй ачисемпе ҫӑвӑнса тухнӑ ҫёре
Пирён хӑта
Виҫё витре кёрекен сӑмаварне 
Вёретсе хунӑ;
Вӑл вуникё пуҫлӑ ҫӗлен пек 
Шӑхӑрса ларать.
Ун йёри-тавра
Вуникё пар курка лартса тухнӑ,
Куркисем ылттӑн,
Чашкисем кёмёл,
Сӑмаварӗ йёс.

Ҫак чее ёҫсе тӑраннӑ ҫӗре 
Пирён хӑтан сётелли ҫинче 
Икё витре лараҫҫӗ:
Пӗринче сим-пыл,
Тепринче тутлӑ шерпет,
Сим-пылне ӗҫсен—ӳсӗр пулмалла,
Тутлӑ шерпетне ёҫсен—
Ҫав тутлӑ шерпет пек 
Тутлӑ калаҫса, выляса-кулса,
Ҫак туя ирттерсе  ямалла.

1927 ҫ. Кӗҫӗн Елчӗк р-че ҫырса илнӗ.

КӖРНӲКЕРСЕН ЮРРИСЕМ

„Кёрнӳкерсем11 тесе кӗрӳ ҫумӗнчи ҫынсене калаҫҫё. Кёрӳ ҫу- 
мёнче аслӑ кӗрнӳкер те, кёҫӗн кёрнӳкер те пулать. Юрласса 
вӗсем хӑйсем кӑна юрламаҫҫё, вёсемпе пёрле туй халӑхёсем те 
юрлаҫҫӗ, ҫапах та юррисене „Кёрнӳкерсен юррисем“ теҫҫӗ.  Тури 
чӑвашсен кёрнӳкерсем вырӑнне мӑн кӗрӳпе кӗҫён кёрӳсем пу- 
лаҫҫӗ.
Туя туй пек тӑвар-и? Шӑпчӑк чӗгши мар эпир.
Юртан шурӑ тӑвар-и? Тӑррӑн-тӑррӑн тӑмашкӑи
Туя начар тумашкӑн Тӑри чӗппи мар эпир.
Пирён кёрӳ начар мар. Хӑйи-хӑйми тӑмашкӑн
Шӑппӑн-шӑппӑн тӑмашкӑн ХӑюсӑР ?ьш маР ЭПИР-

Ҫак ял хёрсем пушмаклӑ; 
Пушмакё тӑрать вун тенкё, 
Хӗрё тӑрать виҫ тенкё.
Пирён ял хёрёсем ҫӑпаталлӑ; 
Ҫӑпати тӑрать ҫичӗ пус,
Хӗрё тӑрать пин тенкӗ.

Атӑл хёрне ҫитрёмӗр,
Кимӗ ҫине лартӑмӑр.
Хӑта килне килтёмёр,
Хёрне илсе тухрӑмӑр.

Хӑта хапхи сӑнчӑрлӑ, 
Пули-пулми уҫаймасть,— 
Эпир ҫапах уҫрӑмӑр;
Хӑта пусми пуставлӑ, 
Пули-пулми пусаймасть,— 
Эпир ҫапах пусрӑмӑр;
Хӑта сакки хӑмаҫлӑ, 
Пули-пулми лараймасть,
Эпир ҫапах лартӑмӑр;
Хӑта хёрӗ пике хёр, 
Пули-пулми илеймест,
Эпир ҫапах илтӗмӗр.

Сёлё арпи хуппине 
Ҫилпе вёҫсе каясран 
Шӑналӑк витсе чартӑмӑр.
Ай, инке, cap инке,
Урӑх яла каясран 
Ылттӑн парса чартӑмӑр.

Атте лаши тур лаша,
Шурӑм пуҫпе кӗҫенет;
Пирён ача, cap ача, 
Шурӑмпуҫпе вӑранать;
Вырӑн пур та, мӑшӑр ҫук, 
Мӑшӑр илме килтёмёр.

Сайра вӑрман сайхахне 
Суйларӑмӑр яштине; 
Пӳркелсенён хӗрсене 
Суйларӑмӑр саррине.

Хир-хир урлӑ килтёмёр 
Хӗрлӗ питлё хёр илме;
Ял-ял урлӑ килтёмёр 
Ялта ятлӑ хёр илме;
Шур-шур урлӑ килтёмёр

Шур чёреллё хёр илме; 
Вӑрман урлӑ килтёмёр 
Вӑрӑм пӳллӗ хёр илме.

Хӑта пире хваттер яр, 
Хваттер яр та хёрне пар, 
Хёрне пар та тӳшекне пар! 
Тӳшекки пултӑр ҫиттиллӗ, 
Ҫитти пултӑр ҫӳҫеллӗ,
Ҫӳҫи пултӑр шӑрҫаллӑ,  
Шӑрҫи пултӑр тенкӗллё, 
Тенки пултӑр майраллӑ, 
Майри пултӑр ачаллӑ,
Ачи пултӑр картуслӑ;
Картус ҫинче вӑй вылять, 
Пирён алра хёр вылять.

Хулӑм укҫи илнё чух 
Лӗкӗрт-лӗкёрт култӑр-и? 
Хёрне илсе тухнӑ чух 
Есӗклесе юлтӑр-и?

Ҫул хӗрринчи тирексем 
Туратланса лараҫҫӗ.
Ҫакӑ ялӑн хёрёсем 
Эпӗр илме пырасса 
Ӑратланса лараҫҫё. 
Пултӑр-пултӑр пултӑран 
Тип яшкана каскалать.
Ҫакӑ ялӑн хёрёсене 
Амӗш кутран тапкалать.

Чакак, чакак чакалать,
Симӗс хӳрине пӑркалать.
Ах, евӗчё, евёчё,
Ултӑ чике сурпаншӑн 
Утмӑл улттӑ хутларӑн,
Ҫичё чике тутӑршӑн 
Ҫитмёл ҫиччӗ хутларӑн.

Эпир пырас ҫул ҫинче 
Тӑхӑр ӑсан йӑви пур,
Тӑхӑр ӑсан йӑвинче 
Тӑхӑр ӑсан чёппи пур; 
Тӑхӑрёш те вӗҫсессён,
Пёр чёппи те юлмё-ха.
Эпир илес хёрсенён 
Тӑхӑр тӗслё утти пур,

Ҫитмӗл тёслё ҫӑрхи пур; Пёр ҫӑрхи те юлмё-ха,
Пирӗн алла кӗрсессён, Пёр утти те пулмӗ-ха.

1881 ҫ. Пӳркел (Тутар респуб
лике, Буденный р.) Ив. Ник. 
Юркин пухнӑ.

А Й - Х А Й ,  А Л Т А Т Т И

Ай-хай, Алтатти!
Хурарах та шатрарах.
Ах-ах, астуман,
Астумасӑр илнӗ ӑна.

Сарӑ кайӑк тӑриччен 
Сарне туртса ҫыхинччё.
Ах-ах, астуман,
Астумасӑр илнё ӑна.

«
Хӗвел хёрсе тухиччен 
Питне тӑрса ҫӑвинччӗ.
Ах-ах, астуман,
Астумасӑр илнё ӑна.

Ула курак тӑриччен 
Тӑрса ура сыринччӗ,
Ах-ах, астуман,
Астумасӑр илнё ӑна.

ХӖРҪУМӖСЕН

Туя туй пек тӑвар-и?
Юр пек шурӑ тӑвар-и?
Туя начар тумашкӑн 
Пирён аппа начар мар.

Арпалӑхри тамана 
Арпа чавса ларать-ҫке.
Ах, йыснаҫӑм Ваҫли пур,
Куҫне чавса ларать-ҫке.
Куҫ хупаххи пит вӑрӑм,
Ҫампа куҫне уҫаймасть.

Астӑвӑр-ха хӑлата,—
Чӑх чёппине сӗтӗрет .
Астӑвӑр-ха кёрёве,—
Хур тукмакне сётёрет .

Таллӑм-таллӑм шур пурҫӑн, 
Талёнчен епле уйӑрар-ши?

Вёт-вёт кайӑк тӑриччен 
Вёт салмине туринччӗ.  
Ах-ах, астуман, 
Астумасӑр илнё ӑна.

Хура курак тӑриччен 
Хуранне ҫуса ҫакинччӗ . . 
Ах-ах, астуман, 
Астумасӑр илнё ӑна.

Вӗлтрен кайӑк тӑриччен 
Витре ҫакса тухинччӗ. 
Ах-ах, астуман,  
Астумасӑр илнё ӑна.

Яманак, Ҫӗрпӳ р., ЧАССР. 1938 ҫ. 
И. Патмар ҫырса илнӗ.

Ю Р Р И С Е М

Пӗрле  ӳснӗ аппана 
Хамӑртан епле уйӑрар-ши?

Тӑрӑх,  тӑрӑх шурӑ пир, 
Тӑрӑхё вӑрӑм пулинччё. 
Аппаҫӑмах Урине 
Ҫичё юта кайсассӑн,
Ӗмёр вӑрӑм пулинччӗ.

Кёске ҫаран утине 
Кӑҫал ҫулас теменччё,— 
Шӑпи тухрё,  мён тӑвас? 
Аппаҫӑмах Ульки пур 
Кӑҫал каяс хёр марччё,
Ҫырни тухрё, мён тӑвас?

Ах, хӑтаҫӑм,  хӑтаҫӑм,
Ҫичё капан ыраш(ё) пур, 
Ҫавна ҫапма кин илет.

Ҫавна ҫапса пӗтерсен, 
Килне калле ярӑп, тет.

Ах, тӑхлачӑ, тӑхлачӑ,
Ҫич вӑлашка кӗпи пур, 
Виҫ вӑлашки шӑршланнӑ, 
Тват вӑлашки хуртланнӑ, 
Ҫавна ҫума кин илет, 
Ҫавна ҫуса пётерсен, 
Килне калле ярӑп, тет.

Уҫ-ха, инке, пахчуна, 
Купӑсгу пуҫне курарха .  
Ил-ха, йысна, ҫёлӗкне, 
Кукша пуҫна кӳрар-ха! 
Ҫӗлӗкне илсе пӑхсассӑн, 
Навус ҫинчи кӑмпа пек.

Кӗрӳ кӗпи кӑларчӗ—
Вӑл та пулин тёрӗллё.

Хура-хура хурлӑхан, 
Хурланас кун паян мӗн; 
Ах, аппаҫӑм, аппаҫӑм, 
Уйӑрлас кун паян мӗн.
Мӗншён шӑппӑн тӑратӑр, 
Туя начар тӑватӑр?
Туя начар тумашкӑн 
Пирён аппа начар мар: 
Вӑтӑр купа капань пек, 
Аллӑ лаша вӑйё пек, 
Туртсан тимӗр татас пек, 
Тапсан тӑва ватас пек.

Ылттӑн укҫа памасан, 
Тыттармастпӑр аппана, 
Кӗмӗл укҫа памасан, 
Кӑтартмастпӑр аппана, 
Пӑхӑр укҫа памасан, 
Пӑхтармастпӑр аппана.

Ах, йыснаҫӑм, йыснаҫӑм, 
Виҫӗ тёрке пушӑтран 
Храх ҫӑпата кӑларчӗ,— 
Вал та пулин сулахай. 
Сулахайё тарамччӗ,
Вӑл та пулин пасарӑн. 
Ах, аппаҫӑм, аппаҫӑм, 
Виҫё пёрчё йётёнрен

Пирён йысна пит аван:
Кукӑр хурӑн кучё пек,
Вилнӗ сурӑх пуҫё пек. 
Тути-ҫӑварё майё ҫук ,—
Ҫӗпре кӑкшӑм ҫӑварё пек.  
Хӗреслё тенкӗн хёрри катӑк, 
Пирён йыснан шӑлё катӑк.
Турти епле—тупӑлха,
Пёкки епле—хурама;
Пӑхӑр халё кёрёве,
Пуҫё епле—ҫёрелле,
Ҫӗр чавакан сысңа пек;
Сысна тесен, шӑрчӗ ҫук,
Этем тесен, сӑнӗ ҫук,
Иытӑ тесен, тёсӗ ҫук.

1881 ҫ. Пӳркел ялӗнче И. Н. Юркин пухнӑ»

ТУЙ ХАЛӐХ ЮРРИСЕМ
Тӗпӗр-тӗпёр килтёмёр, 
Ҫёр чётретсе килтёмёр. 
Выртан каска йӑванчё, 
Ларан йывӑҫ хумханчё.

Хура-хура хурлӑхан 
Хурланасси паян кун. 
Хёрлё хӗрлӗ хёрлёхен 
Хёрелесси хёвеллӗ кун. 
Инкеҫӗмех Урине 
Уйӑрласси паян кун.

Вуник шӑллӑ урапа 
Пёр йӗркерен кусинччӗ. 
Инкеҫёмех Урине

Пёр ӑспалан тӑринччӗ.

Путӗр-путёр путене,
Унӑн йӑви хӑш тӗлте?
Ыраш ани пуҫӗнче.
Ун йӑвине мӗн витнё? 
Хӑмӑшран касса хӑва витнӗ. 
Пирён хӑта хӑш тӗлте?
Аслӑ ялӑн варринче,
Улма сачё умёнче.
Унӑн хёрӗ хӑш тӗлте?
Шурӑ чаршав хыҫёнче,
Шур пёркенчёк пуҫёнче, 
Кёмёл сулли аллинче,
Кёмӗл ҫёрри пӳрнинче.

Ут утлантӑм йёнерсӗр, 
Туя килтӗм арӑмсӑр, 
Турӑх ҫирӗм кашӑксӑр,  
Мухмӑрларам шӳрпесӗр, 
Сиве шӑнтӑм кёрёксӗр.  
Ватӑ та пулин арӑмччё, 
Ҫётӗк те пулин кёрӗкчё.

Хура вӑрман хуххине 
Суйларӑмӑр паркине, 
Сайра вӑрман сайхахне 
Ҫуйларӑмӑр яштакне. 
Иыснаҫӑмах Иван пур, 
Суйларӑмӑр саррине, 
Тӗлпултӑмӑр хурине; 
Инкеҫёмех Урине, 
Тёлпултӑмӑр хурине.

Ах,  хӑтаҫӑм,  хӑтаҫӑм, 
Тӗренче витнё пӳрт ҫине 
Шулап витсе кӗрёпёр;  
Пусса кёрес пусмине 
Пустав  сарса кёрӗпёр, 
Пусма ҫемҫе тӑвӑпӑр;  
Тытса кёрес тыткине 
Йӗс  пустарса кёрёпёр,  
Тытма яка тӑвӑпӑр;  
Тӑмран ҫапнӑ кӑмакине 
Шӑрҫа ҫапса кёрӗпёр;  
Шӑрҫа ҫапнӑ кӑмакине 
Й ёс  вутӑ хутса ярӑпӑр;  
Йёс  вутӑ хёрсе ҫуннӑ чух 
Хёрне илсе тухӑпӑр, 
Пӳртне ишсе хӑварӑпӑр;

Амӑшё тытё хёр хуйхи, 
Ашшё тытӗ пӳрт хуйхи.

Туйӑм-туйӑм, темесен, 
Туя илсе каймаҫҫё; 
Аййӑм-аййӑм, темесен, 
Ая минтер хумаҫҫё,
Пуҫ ыратать,  темесен,  
Мухмӑр шӳрпи памаҫҫё; 
Киле каяс, темесен,
Ыр сӑрине памаҫҫӗ.

Кинём, кинём Укҫине 
Ҫӑхлантарчӗ тёсёпе,  
Ӑмсантарчӗ пӗвёпе, 
Йӑпатайрё чёлхипе, 
Илёртейрӗ  куҫӗпе.

Вуник тантӑш —пӗр тантӑш 
Вуник пӑчӑр тытрӑмӑр.
Вуник пӑчӑр пыршинчен 
Чён тилхепе турӑмӑр.  
Асаттенён ҫӑкине 
Касрӑмӑр та ятӑмӑр,
Параппан туса килтёмёр.  
Емёрченӗн йыттине 
Ҫапрӑмӑр та прахрӑмӑр, 
Параппан пичё турӑмӑр.  
Кинемейӗн кушакне 
Ҫапрӑмӑр та прахрӑмӑр,  
Параппан ҫакки турӑмӑр.
Аслӑ аппан куркине 
Ҫапрӑмӑр та ватрӑмӑр,  
Параппан тукмак(ё) турӑмӑр.  

1881 ҫ. Пӳркел я л ӗ н ч Л -I. Н. Юркин ҫырса илнӗ.

ХӖР ЙЁНИСЕМ

Елӗкхи вӑхӑтра хёрсем хӑйсен ирӗкӗпе (кама каяс тенё ҫавна) 
качча кайма пултарайман. Вёсене ашшё-амӑшёсем хӑйсем суй-
ласа илнӗ ҫынна ирёксёрех  тытса панӑ. Вара качча каякан хёр
сем, туй вӑхӑтёнче хӑйсен тӑванёсем патне кёрсе ҫӳресе,  хёр- 
йӗрри сӑввисене кала-кала йӗрсе юрланӑ.

Вӑл юрӑсенче эпир хёрарӑмӑн хурлӑ шӑпине, унӑн тивӗҫ-
лӗхне таптанине витёр  курса тӑратпӑр.

Ах, аттеҫӗм,  аттеҫём,  
Хапха умне юр ҫунӑ. 
Кёреҫепе хырмасан, 
Шӑпӑрпала шӑлмасан,

Хёлле ҫунӑ шурӑ юр 
Ҫулла та каймё, терён-им? 
Ах, аттеҫём,  аттеҫём,  
Кунтан кӑҫал каймасан,

Ӗмӗр каймё терӗн-им?

Ман ҫийӗмри шур кёпе, 
Шурӑ та шурӑ тееҫҫё,
Ун шуррипе мӗн тавас? 
Таҫтан ҫӗвви курӑнать.  
Эпӗ каяс ачана 
Лайӑх та лайӑх тееҫҫё.
Ун лайӑхпе мён тӑвас? 
Кӳрши-арши мухтанмасть.

Ах, аттеҫём,  аттеҫӗм, 
Куса-тӑран урапу 
Кусми пулчим, аттеҫӗм? 
Ӗҫле-тӑран пёр хёрӳ 
Ёҫлеми пулчим, аттеҫӗм?

Ах, аннеҫӗм, аннеҫӗм, 
Хуран тулли сӗт ҫакрӑн, 
Хурама вутти хурайрӑн, 
Вёре-тӑтӑр, терӗн-им?
Ах, аннеҫем, аннеҫём, 
Кунтан кӑҫал парсассӑн, 
Йӗре тӑтӑр,  терён-им?

Ах, анкеҫём, аннеҫём,
Кёпе кёлерме тытӑнсан, 
Чавса таран кёл пулӑн; 
Кёпе ҫума тытӑнсан,
Пилёк таран шыв пулӑн. 
Ах, аннеҫём, аннеҫём,
Кӗпе ҫуса килсессӗн,
Пӳрте чупса кӗрён те 
Тёпелӗн-алӑкӑн пӑхкалӑн, 
Сана пулӑшас хёрӳ ҫук, 
Эсё кӗтсе илес ҫук.

Ах, аттеҫӗм,  аттеҫӗм, 
Хӗвеле хирёҫ сат пахчи; 
Йӗри-тавра чие ларт,
Варне улма йывӑҫ ларт, 
Чӑпар куккук тытса яр; 
Чӑпар куккук авӑтё,
Улма йывӑҫ хумханӗ,
Эпё ютра пулсан та, 
Хӗрачу пур пек туйӑнё.

Ҫӳлё тӑвӑн пуҫӗнче 
Ярӑнса вёҫет пёр тӑри. 
Епле ярӑнса вӗҫсен те

Тытса илес ҫынни ҫук.
Ҫичӗ ютӑн килёнче 
Татӑлса йӗрет хӗрача.
Темчул татӑлса йӗрсен те,  
Хутне кӗрес ҫынни ҫук.

Ҫӳлёк пуҫне юр ҫунӑ, 
Шӑнкӑртатать юр шывӗ;  
Шӑнкартатмасть юр шывӗ, 
Шӑпӑртатать тан шывӗ.
Ҫичӗ ютӑн килӗнче 
Шӑнкӑртатать ман сасӑ: 
Шӑнкӑртатмасть ман сасӑ, 
Шӑпӑртатать куҫҫулӗ.

Атте картиш тӑваткӑл,
Тӑват кётесре тват юпа, 
Юписерен йёс ункӑ, 
Ункисерен чён йӗвен;
Ыр тетеҫём,  тетеҫём,  
Витерен утна тытнӑ чух 
Пёр йӗвенне илсе тыт.
Пике пек йӑмӑкна леҫнӗ чух 
Ҫёр пин мулна ан шелле.

Ыр инкеҫём, инкеҫӗм,
Кунтан эпё кайсассӑн, 
Тёпелте ҫын пулӗ-ши?
Шурӑ чаршав карса яр 
Эпё ларнӑ вырӑна.
Мамӑк минтер кёртсе хур, 
Сарӑ кайӑк тытса яр.
Сарӑ кайӑк юр юрлё,
Шурӑ чаршав хумханӗ,— 
Епле лайӑх пек туйӑнсан та, 
Пултӑру пек туйӑнмё.

Ах, йыснаҫӑм, йыснаҫӑм,
Эсир каяс ҫул ҫинче 
Ҫирӗк ларать кашласа.
Ҫирёк ҫулҫи ҫиле май,
Эсир каятӑр киле май—
Атте килне асӑнса,
Эп юлатйп хурланса 
Ҫич ют килне ёмёре.. .

Ыр аппаҫӑм, аппаҫӑм,
Эсир каяс ҫул ҫинче 
Пёр  аякки пёрлёхен,

Пёр аякки хурлӑхан,
Пуха, пуха кай, аппа. 
Йӑмӑк юлчё,  теейсе,
Йёре,  йёре кай, аппа.

Ыр шӑлӑмҫӑм Энтёри,
Шур перчетке тӑхӑнса 
Урам тӑрӑх ан ҫӳре,
Аллана хыт ан сулла:
Аппа кайрё, теейсе,
Ялан йёрсе ан ҫӳре.

Ыр йӑмӑкҫӑм Укҫине, 
Кунтан эпё кайсассӑн, 
Ушкӑн-ушкӑн хёр иртё. 
Ушкӑн-ушкӑн хёр ҫинче 
Санӑн аппу пулас ҫук...

Ыр тетеҫӗм,  тетеҫӗм,
Хура вӑрман варринче 
Хурлӑхан ӳсет хурланса, 
Татаймӑн-ши, тетеҫём? 
Ҫеҫен хирён варринче 
blp ут тӑрать вӗренте, 
Яраймӑн-ши вёренне?
Ҫичӗ ютӑн килёнче 
Иӑмӑку йӗрет, тегеҫӗм,  
Ҫӑлаймӑн-ши йӑмӑкна?

Валак тӑрӑх шыв юхать, 
Алӑ ҫума юрамасть.
Алӑ ҫума юрасан,
Мӗншён питме ҫуман-ши? 
Пӳрт' ҫумёпе шыв юхать, 
Кёпе чӳхеме юрамасть.
Кёпе чӳхеме юрасан, 
Мёншён тухса чӳхемен-ши? 
Кашнийёнех хӗр ӳсет,
Килте ларма юрамасть. 
Килте ларма юрасан, 
Мёншён эп те ларман-ши?

Ай-хай, ырӑ тантӑшсем,  
Эсир тӑратӑр пике пек, 
Асӑнӑттӑм шӑрҫа пек,— 
Ятӑрсене пӗлместёп.
Атӑл хёрне ҫитмесӗр 
Атта хывса хурас мар:
Ҫич ют килне ҫитмесёр 
Ҫич ют ӑсне тытас мар.

Ыр инкеҫӗм, инкеҫём, 
Тёпелти тӳшек тёк пулин, 
Тёкне-ҫӳҫне ан тустар.  
Манпа тантӑш хёрсене 
Килекене килех, те, 
Каякана каях, те.

Таяпа шывӗ аслӑ шыв, 
Чупаттӑм та кёреттём,  
Ярӑнса ҫӳҫме тураттӑм.  
Ярӑнса ҫӳҫме туранӑ чух 
Ҫичё ютӑн ачипе 
Ҫуҫём пёрчи ҫыхланчё. 
Сӑвап сунан ывӑл-хёр, 
Салтса ярӑр ҫав ҫӳҫе.

Ах, аннеҫём, аннеҫӗм, 
Малти пӳртне кёрён те,  
Тёпелелле пӑхӑн та,
Хӗрём ҫуках, теейён;
Алӑк патне пӑхӑн та,
Сысна вити, теейён;
Шапӑр тытса шӑлӑн та 
Куҫҫуллӳне чараймӑн;
Хӗрӳ асна килсессӗн,  
Шӑлас урайне шӑлаймӑн. 
Нихҫан асна килмесен те  
Ҫавӑн чухне килёп-ха.

Ах, шӑллӑмҫӑм Ҫӑмиун, 
Тӑваткӑл кӳлле карта тыт,  
Кайӑк кӑвакаль эп пулӑп. 
Ют ҫын пыра пуҫласан, 
Шалтан,  шала эп чӑмӑп, 
Тӑван пыра пуҫласан, 
Тултан,  тула эп тухӑп.
Ах, шӑллӑмҫӑм Ҫӑмиун, 
Лаша кӳлме тытӑнсан, 
Хурама пёккӳ хуҫӑлчим? 
Аппу татӑлса йӗнё чух 
Ҫамрӑк кӑмӑлу хуҫӑлчим?

Пирӗн аттен хӑй ҫути 
Пӑхӑр тӗслё курӑнать:  
Пӑхӑр тӗслё курӑнсан та,  
Ура ёҫё те тӑваттӑм,
Ал ёҫё те тӑваттӑм.
Ҫичё ютӑн хӑй ҫути

Кӗмёл тӗслё курӑнать;  
Кёмёл тӗслӗ курӑнсан та, 
Ура ёҫё те тӑваймӑп 
Ал ёҫӗ те тӑваймӑп.

Ах, аттеҫём,  аттеҫӗм,
Улма йывӑҫ лартрӑн та 
Пёр витре шыв сапмарӑн. 
Ҫулҫи тӑкӑнтӑр, терӗн-им, 
Улми хӑртӑр, терӗн-им? 
Ах, аттеҫём,  аттеҫӗм,
Инҫе ҫула парас та,
Йӗрсе пурӑнтӑр, терён-им, 
Тёсё шуртӑр,  терён-им?
Ыр аттеҫём-аннеҫём,
Эсир килте ҫывратра?
Эпё кунта ҫывӑрмасп. 
Ҫывӑрмасӑрах тӗллентӗм:

Ҫыр хӗррипе пырап пек,
Ҫыр ишӗлсе пырать пек,
Хура ҫырла пухап пек.
Ҫырё ишёлсе пынн—
Эсир килте йёрессе,
Хура ҫырла пуҫтарни—
Эпё кунта йёрессе.

Кайрӑм хура вӑрмана 
Хурӑн ҫырли суйлама:
Хурӑн ҫырли пиҫиччен 
Лартӑм хурӑн айӗнче;
Хурӑн ҫырли пиҫрё те,
Тухрӑм хура вӑрмантан. 
Лартӑм атте килёнче 
Пӗвӗм ӳссе ҫитиччен:
Пӗвём ӳссе ҫитрё те,
Тухап атте килӗнчен.
1881 ҫ. И. Н. Юркин хӑйӗн амӑшӗн- 
чен Акулина Филипповнӑран (Пӳр- 
кел, Тутар респуб., Буденный р.) ҫыр- 
са илнӗ.

6. Чӑваш фольклоре.



СУТМАЛЛИ ЮМАХСЕМ
Сутмалли е тупмалли юмахсем тесе пёр-пёр явлени е япала 

ҫинчен ытарлӑн (аллегорилле) каланӑ кӗске формӑллӑ фольклор 
произведенийёсене калаҫҫё. Классем пуҫланса кайичченхи вӑхӑт-  
ра сутмалли юмахсем уйрӑм йӑласемпе ҫыхӑнса пынӑ, ҫав майпа 
вёсен пёлтерёшё те асамлӑ характерлӑ пулнӑ. Сутмалли юмах
сем хушшинче питё авал пуҫланса кайнисем те тёл пулаҫҫё 
(сӑмахран, ҫанталӑк явленийёсем ҫинчен хунисем). Содержани 
енчен илсен, вёсене мифологиллё юмахсем теме пулать.

Пурнӑҫ улшӑнса пынӑ майёпе сутмалли юмахсем те улшӑнса 
ҫӗнелсе пынӑ. Вӗсем хӑйсен форми енчен ҫеҫ мар, содержанийӗ 
енчен те пачах урӑхланнӑ. Юлашкинчен вёсен асамлӑ характере 
пачах ҫухалнӑ та ,сутмалли юмахсем ӑса йӑпатмалли произведе
нисем вырӑнне ҫеҫ тӑрса юлнӑ.

Сутмалли юмахсем хӑш вӑхӑтра ҫурални ҫинчен вёсен со- 
держанийӗ тарах пёлме пулать. Сӑмахран, ҫутҫанталӑк явле
нийёсем ҫинчен калакан юмахсенчен хӑшё-пӗрисем сём авалхи 
вӑхӑтрах пулма пултарнӑ, культурӑпа ҫыхӑнса тӑраканнисем,  
паллах,  пирӗн кунсенче ҫеҫ ҫуралма пултарнӑ.

Сутмалли юмахсем хӑйсен форми енчен ҫурма-поэтикӑлла 
произведенисем пулса тӑраҫҫӗ.  Хӑш чух вӑл юмахсенче образ- 
сем ансат, тепёр чух питё нумай енлё. Сутмалли юмахсен сасӑ 
янравлӑхё питё пуян та хӑйне манерлё.

ҪУТҪАНТАЛӐК
Аҫтӑрканта вутӑ касаҫҫё, турпасё кунта сирпёнет. (Ҫиҫӗм.)
Ампарӑшки ярӑшки,  кулса выртать упӑшки. (Уйӑхпа хӗвел.)
Ампар урлӑ кӑвак лаша пӑхать. (Ш урӑм пуҫ .)
Аслӑк ҫинче тимёр-кӑвак лаша кёҫенет. (А слат и .)
Алӑсӑр-урасӑр кӗпер хывӑп. (Пӑр шӑнни.)
Ашшӗ тула тухиччен ывӑлё Мускава ҫитӗ. (Ш ухӑш , тӗтём.)
Асанне пӳрчё умёнче ҫур ҫӑкӑр ҫакӑнса тӑрать;  йытӑсем вё- 

реҫҫӗ,  хыпса илеймеҫҫё. (Уйӑх.)
Вёлт турӑм, вёлле хыҫне пытантӑм. (Ҫиҫӗм.)
И эпирччӗ, эпирччё, эпир ҫёрён пинёнччӗ;пёр  пёркенчек айне 

пуҫтарӑнтӑмӑр,  ҫутӑличчен салантӑмӑр. (Ҫӑлтӑрсем .)

Мана ҫынсем кётеҫҫӗ,  эп килнине курсанах, пурте тарса пё- 
теҫҫё.  (Ҫумӑр.)

Пӗри тӑкать, тепри ёҫет, виҫҫӗмёшё ӳсет. (Ҫумӑр, ҫӗр, курӑк.) 
Сӑмсасӑр кӑвакал пӑр шӑтарать.  (Т ум ла .)
Ҫеҫенхир варринче ылттӑн туя вӑй вылять. (Ҫиҫӗм ҫиҫни.) 
Ҫеҫенхир варринче ват юман, ват юманӑн вуникё турат, ву

никё туратра тӑватшар йӑва, тӑватшар йӑвара ҫичшер ҫӑмарта. 
(Ҫултпалӑк.)

Ҫёрте ҫӗрмест, шывра путмасть. (Кӑмрӑк.)
Ҫеҫенхирте туман урапа кусать. (Ҫавраҫил .)
Тулта ту пек, пӳртре шыв пек. {Юр.)
Чупса-чупса пынӑ чух кёмӗл ҫёрӗ тухса ӳкрӗ; ӑна уйӑх кур- 

ч ё —илмерё, хёвел килчӗ—илсе кайрё. (Сывлӑм .)
Уйӑх курать, хёвел илет. (Тӑм ӳкни.)
Хёлле те пёр кӗрӳ, ҫулла та пӗр кӗрӳ. {Чӑрӑш, хыр.)
Юман кутне юн тӑкнӑ. {Хӗвел анни.)

КУЛЬТУРА. ПУРНӐҪРИ ЯВЛЕНИСЕМ

Автанпа ака турӑм, йӑран хёррине ларса кантӑм. (Ҫыру ҫырни.) 
Аякран курать, хытӑ ҫыртать. {Пӑшал.)
Ани шурӑ, вӑрлӑхё хура. {Кӗнеке.)
Ӑсӗ ҫук, ӗҫӗ пур. {Сехет.)
Пӳрт ҫинчен ӳксен вилмест, кёпер ҫинчен ӳксен вилет. (Хут.) 
Пин-пин пинече пин халӑха култарать; хурама хуппи хултӑрчи 

хура халӑха култарать. (Сӑрнайпа купӑс.)
Сухапуҫё тимёр, анийӗ чул, вӑрлӑхё йывӑҫ. (Ҫ улу , вутчулё, 

ӑвӑ.)
Чух-чух тарать, ух-ух хӑвалать.  {Чугун ҫул.)
Улӑх тӑрӑх ула вӑкӑр мёкёрсе хӑпарать. {Прахут.)
Тватӑ кӑлтӑркка, икӗ Млтӑркка,  пер мӑрӑлкка. (Автомобиль .) 
Хирелле кзйнӑ чух ялалла пӑхать, ялалла кайнӑ чух хирелле 

пӑхать. СКут амкка .)

ЁҪ, ӖҪХАТӖРӖСЕМ

Атар капанне айӗнчен туртаҫҫӗ. {Ҫӑм арлани.)
Атӑл урлӑ хёрӗх чёчёллӗ ӗне каҫать. (Сӳре.)
Ар лап-лап, пир лап-лап, сенкер саплап. {Ҫӑкӑр унани.)  
Асаттенён харах ура, вӑл та пулин кукӑр. (Ш ӗш лӗ .)
Ӑвӑслӑх витёр юр ҫӑвать. {Ҫӑнӑх аллани.)
Вӑрмана мӗн кёмест? (Сӳре .)
Вёрен тӑрӑх ӑйӑр ҫитереп. (Ҫип арлани.)
Вӑрт-варт вире ял, ҫаврӑнтӑм пӑхрӑм—хамӑр ял. {Хутӑр йы- 

вӑҫҫи.)
Шӑлсӑр йытӑ шӑмӑ кышлать. {Сӳс тыллани).
Ик хёрринчен ҫуптартӑм, вӑта ҫӗртен сыптартӑм. {Ҫӑнӑх 

аллани).
Ир те чак-чак, каҫ та чак-чак, варри вак-вак. (Пӑри тӳни). 
Кӑмакара лӑпсӑр-лӑпсӑр упа ташлать. {Милке).

Кӑвакалӗ чӑмса пырать, хыҫран пӑрӗ шӑнса пырать. {Пир 
тӗртни).

Пӗчёкҫеҫҫӗ пӗкече пётӗм хире ҫаврӑнать. (Ҫ урла.)
Пӗлсен те калӑп, пёлмесен те калӑп. (Калӑп.)
Сак айӗнче сарӑ кёсре кёҫенет. (Сӑра ю хт арни.)
Шакла пуҫлӑ Ҫтаппанӑн пин куҫ, пӗрийё те кураймасть. 

{Пӳрнеске.)
Тӳп-тӳп! Тӳпен кӗлти, мӗн кёлти? Ваш-ваш кёлти, мён кӗлти? 

{Вир т ӳни)
Тимёр йыттӑн сӳс хӳре. (Й ӗп.)
Утрӑм-утрӑм, улма тупрӑм, улталарӑм—кёмӗл тупрӑм; илчӗ 

килчё, парне пачӗ, хутаҫ кёрӳ ташша ячӗ, енчёк кӗрӳ ҫупа 
пачӗ. {Кӗрӗпе шӑлтӑрма.)

Юмах юплӗ, хӳри кукӑр. (Х а ч ӑ .)

КИЛ-ҪУРТ. КИЛ-ҪУРТ ТАВРАШӖ
Ашшӗ-амӑшё тӳрӗ, ачисем кукӑр. (Ҫатан .)
Ахмат пиччен куҫё ҫуллӑ. (Ҫатма .)
Ахар йытти ашса пырать, аякки витёр хӗвел пӑхать. (Ҫара 

ҫуна.)
Амӑшӗн аллӑ саплӑк, хӗрӗн хӗрӗх саплӑк. {Кӑмака.)
Атӑл урлӑ лӑпсӑр-лӑпсӑр упа каҫать. {Утӑ ҫуни .)
Виҫӗ ураллӑ, икӗ хӑлхаллӑ. (.Л ахан .)
Энтри шалта, пуҫӗ тулта.  {Пӳрт пӗрена.)
Ӗни витере,  хӳри тӳпере.  (Кӑмака , мӑръе, тётӗм.)
Ени мёкёрет,  хӳри хёсёнет.  (А рм ан .)
Икё шӑллӗ малта тараҫҫӗ,  икӗ пиччёшё хыҫалтан хӑвалаҫҫе.  

Анчах тем чул хӑваласан та хӑваласа ҫитеймеҫҫё. {Урапа 
куса-тӑранӗсем.)

Лашаран ҫӳлё, автанран лутра.  {Йёнеряӗк.)
Пёр шӑшийён ик хӳре. {Ҫӑпата.)
Пёр пёркенчёк айёнче тӑватӑ хёр хӳхлесе  лараҫҫё. (Сӗтел 

урисем.)
Пёчёкҫеҫҫё кинём пур, килен-каян чуптӑвать. (Шыв курки.)
Ҫулла сивё, хёлле ӑшӑ. {Нӳхреп.)
Чунли тарать, чунсӑрри хӑвалать. (Лаша, ҫунапа урапа.)
Хура вӑкӑр айӑк пёрчийё хурана шӑнӑҫмасть. (Х уран  хӑ л ӑ п ӗ .)
Йёс-йёс карта,  йёс карта,  йёс картара тимёр карта, тимёр 

картара хёрлё пӑру. (Сӑмавар .)

ТЫРПУЛСЕМ, ПАХЧА-ҪИМӖҪСЕМ
Арӑк мар, ҫарӑк мар, ҫӳлҫи е ш ё л —милёк мар. (С ухан .)
Виҫ кётеслё чӑлан пур, ниҫтан кёме шӑтӑк ҫук. (Х у р а  т у л .)
Исенет те писенет, ҫулталӑксӑр тапранмасть. (К алча .)
Нарат-нарат,  турат-турат,  турат ҫинче йӑва пур, йӑва ҫинче 

ҫӑмартисем.  (П ӑрҫа .)
Пёр хутаҫра икё мӑйӑр. (Пӑри тӗшши.)
Пёчёкҫеҫҫё кинём пур, пин хут кёпе тӑхӑнать. {Купӑста 

пуҫӗ.)



Пӗчёк хуранӑн пӑгти тутлӑ. (М ӑйӑр .)
Симӗс арчара хёрлӗ тавар. {Арбуз)
Ҫёр-ҫёрлерём, ҫӗрёк пӑяв туртрӑм;  пур-пурларӑм, пур халӑха 

юрарӑм. (Сухан хуппи.)
Ши! кайрӗ, пи! кайрё, ҫӳле кайрӗ—ҫӑмарта турӗ. (Х ӑ м л а .) 
Йётёр-йӗтёр йӗтёрпи, йӗтёр тӑрри шерепи. (Сӗлӗ.)

ЧӖРЧУНСЕМ
Айё те тӳшек,  ҫийё те тӳшек. {Хӑнкӑла.)
Ӑмӑрткайӑк шыв ӗҫет, ик текерлёк вӑй вылять.  {Лаша шыв 

ӗҫни.)
Кӗреҫи малта, ырҫи хыҫалта. {Кӑвакал.)
Сар-сар ана, cap ана, cap ана тӑрринче cap кайӑк, ҫавсар кайӑк 

авӑтсан, вилнё ҫынна вӑратать.  {Автан.)
Ҫеҫенхир варринче туй хуранё вёрет.  {Кӑткӑ тӗмески.) 
Тӳн-тӳн, тӳн карчӑк, тӳн карчӑкӑн пин шӑрпӑк. {Чӗрӗп.) 
Тватӑ старик, тватӑшён те сухалёсем каялла. {Лаша урисем.) 
Чунлинчен чунсӑрри, чунсӑрринчен чунли ҫуралё. {Ҫӑмарта.) 
Хир-хир урлӑ, уй-уй урлӑ эреветлё-теветлё хёр килет. 

{Чӗкеҫ.)
Пӳркел, И. Н. Юркин 1902— 10 ҫ. пухнӑ.



ПРЕДАНИСЕМ
Преданисем тесе епле те пулин пулман япала ҫинчен чӑн 

курнӑ пек туса каласа панисене калаҫҫё. Преданисен шутне 
этиологилле легендӑсем (тӗнче пуҫланни ҫинчен, шывсем- 
шурсем,  тусем, тёрлё чӗрчунсем епле пуҫланса кайни ҫинчен 
каласа панисем), арҫурисем, шыврисем, хёрт-суртсем тата ытти 
усал-тӗселсем ҫинчен каласа кӑтартнисем тата тухатмӑшсем 
ҫинчен кала-кала панисем кёреҫҫӗ. Вӑл калавсем сӗм авалах 
пуҫланса кайнӑ, мёншён тесен авалхи ҫынсем, ҫутҫанталӑкӑн 
законёсемпе явленийёсене ӑнланайман пирки, темёнле „усал сыв- 
л ӑш а“ та ёненнё.

Преданисем хӑйсен форми енчен питё ансат произведенисем 
пулса тӑраҫҫё.  Вёсенче калава (произведенине) илемлетмелли 
меслетсем сахалтарах, ун вырӑнне фактсем ытларах.

Ирёклё  пурнӑҫпа пурӑнакан Совет ҫёршывӗнчи этемсен ӑс- 
тӑнӗ кунран кунах аталанса, ӳссе пырать. Шуйттансемпе усал 
сывлӑшсене, тёрлё  тухатмӑшсене ёненесси те пётсе пырать. 
Ҫавӑн пирки преданисем хальхи вӑхӑтра халӑх хушшинче са- 
рӑлма пултараймаҫҫё. Ҫапах та вӑл тёшмёшлӗхе  пӗтӗмёшпех 
тёп тумашкӑн вёсене хирёҫ татӑклӑнах кӗрешни кирлӗ.

ВӖРЕҪӖЛЕНЕ ПӐШАЛПА ПЕНИ
Манӑн ҫак Энтӗр ялёнче пӗр пуйккӑ тӑхлачӑ пурччӗ. Шака- 

рай Ваҫук арӑмё тетчӗҫ ӑна. Тӑхлачӑн Энтюк ятлӑ ывӑлӗ пёрре 
вӑрҫӑран курма таврӑнать.  Арӑмё Чакак ятлӑччё вара, кин пу
лать ёнтё вӑл. Кинён тата Марье ятлӑ хӗрё те пурччё.

Энтюк кӗрӳ курса кайнӑ хыҫҫӑн пирён Чакак кин тем аптра- 
са ҫӳрекен пулать.

Пӗрре  ҫапла тӑхлачӑпа тӗл пулатпӑр та, тӑхлачӑ: ман кине 
тем пулчӗ, хӑта,  кин аташать вӗт,— т е т ,—пырса куран пуль,— 
тет. Ӑна упӑшки хыҫҫӑн вёреҫӗлен ернё пулнӑ иккен. Тимӗрҫӗ 
Савалейёнчен илнё тапкӑчӑллӑ кёске пӑшалӑм пурччӗ. Ҫавна 
чикрём те кайрӑм хай тӑхлачӑ патне. Кёпҫи ӑшне пӗр тӗпрен- 
чёк ҫӑкӑр ятӑм. Атту усал ҫине пӑшал каймасть. Мён пулё,  
тетёп. Каҫхине тӑхлачӑ кӑмака ҫине выртрӗ, кин тӗпеле,  эпё 
кулник сакки ҫине выртрӑм. Ҫывӑрмастӑп вӗт. Ҫывӑрсан, янклат-

тарса хӑварать вӑл. Выртатӑп хайхи. Нумай выртап-и, сахал-и, 
— ман Чакак кин хайхи еррипен тӑчӗ те...  тухать. Тухрё те  
хайхи, мӑкӑр-мӑкӑр калаҫса тӑраҫҫӗ. Эпӗ пӑшалама меллесе 
тытрӑм та хуллен кӑна алӑк патне шуса пытӑм. Итлетӗп ёнтӗ.  
Кин: хӑтасем килнӗ тесе каласа парать усала, ман ҫинчен ка
лать иккен, аскӑн. Алӑка уҫрӑм та: кин, кампа калаҫатӑн, час 
кёр ,—терӗм. Кин мана хирӗҫ чёнмесӗр-тумасӑрах кӗрсе выртрӗ. 
Эпё каллех сыхласа выртатӑп.  Татах тухрё хайхи, татах мӑ- 
кӑртатма тытӑнчӗҫ. Каллех ҫавӑн пек шуйлантарса кӳртрӗм ка
на. Кӗрет те ним чӗнми выртать. Ман кин васка пуҫларӗ вӗт 
хайхи, виҫҫёмёш хут татах кӑштӑртатса тухрё.  Кӗпине йӳле 
янӑ хӑй, пуҫӗнче тутӑрӗ те ҫук. Каллех мӑкӑртатаҫҫӗ.  Тем ка- 
лаҫаҫҫӗ ӗнтё, такам пӗлет усалӑнне. Еррипен кӑна алӑк патне 
пырса яр-р!—уҫрӑм та алӑка: таре!—тутартӑм. Шари-и!— кӑшкӑр- 
са ячё кин. Час кӗр, кампа калаҫатӑн?—терӗм. Энтюкпа,—тет 
кин. Мён аннӳ кучё  Энтюкӗ,—тетӗп. Хӑпӑл-хапӑл тӑхлача вӑ- 
ратрӑм та веҫех каласа патӑм. Кине кутӑн ҫӑпата сыртарса, кӳр- 
шӗсем патне леҫсе яма хушрӑм. Ҫапла туса, кине Лявук хӑта 
патне леҫсе хӑвариӑ. Тепёр каҫхине леш, вӗреҫёленӗ,  йӗрне 
щыраса ҫӳрет, тет.  Ҫакӑнталлах кайнӑ-ҫке,—тесе калать, тет.  
Иӗрё  кутӑн пулнипе ҫухатнӑ иккен. Лявук чӳречи витёр пырса: 
Чакак ҫук-и кунта?—тесе ыйтнӑ. Лявук хулӑн сасӑллӑччё вӑл, хытӑ 
кӑшкӑрса пӑрахсан, пӑрӑнса кайрӗ, тет, вара усалё.

Тепёр каҫхине кине тупса, пётӗм ҫӳҫ-пуҫне тӑлпаса пӗтернё. 
Папуй ҫирӗм,—тесех вилчӗ кин.

Яков Козлов каласа панӑ. 82 ҫ. (Шӑмӑрша р. 
Виҫпӳрт-ПДмӑршӑ ялӗ.) 1938 ҫ. В. Бараев 
ҫырса илнӗ.

Энтюк салтакран килсен тепре авланчё вара. Пёрре чиркӗве 
кӗлле кайсан, Энтюкӑн иккёмӗш арамё Чакака вёреҫӗлен ерни 
ҫинчен такама каласа тӑрать. Ҫав вӑхӑтра йывӑҫ ҫумӗнче тара
кан амӑшӗ ним пӗлми тёшёрёлсе  анчё. Вӗреҫёлен хӑй ҫинчен 
калаҫнине кайран та юратмасть, теҫҫӗ ҫав.

Кисамеев Степан хушса каланӑ. Энт- 
риел ялӗ, Шӑмӑрша районӗ.

СУККӐР ХВЕРИ (СУККӐР ШУЙТТАН)

Кӗске Петюк амӑшне тытса пӑрахатчё. Ануш аппа теттёмӗрч-  
чӗ ӑна. Пӗрре ҫапла ҫемьисем хӑнана кайнӑ та, килне ҫамрӑк 
хёрачасене хӑварнӑ. Элюш ашшё Кириле папай та юлнӑ иккен 
унта. Эпёр каччӑ пулнй та-ха ун чухне, пытӑм ҫапла. Вёрлӗк 
хапхаччӗ вара хӑйсен. Пытӑм та, картиш енчи чӳречинчен тем 
пысӑкёш хура мӗлке кармашса тӑнине курах кайрӑм. Ку, суккӑр 
Еливан пулас, хӑратам-ха,—тетӗп. Аллине ҫаклансан, упа пек 
лутӑркатчё  вара ҫынна, вӑрттӑн пыратӑп. Хайхи суккӑр Еливан 
пӳрт алӑкё еннелле хыпашласа пыра пуҫларӗ. Эпӗ ун хыҫёнчен 
пыратӑп. Аллӑмра темӗн пысӑкӗш рычак. Алӑк умне ҫитрё те

кӗлет еннелле сулӑнчӗ. Мӗн шырать ку?—тетӗп. Унта та тем 
хыпашласа пырать. Еливанах, тетӗп, ӗнтё. Лупас айнелле каять. 
Мӗн мурё хӑтланса ҫӳрет ку?—тетёп. Рычака ҫӗклерём те яра 
патӑм кӗлет ҫумне пётём вӑйӑмпа. Вӑйлӑ пулнӑ, ун чухне ҫам- 
рӑк вёт-ха. Те ҫёре, те ҫӳле кайрё Еливан, пачах ҫухалчё. Хам 
та шикленсе кайрӑм. Пӳрте чупса кӗретӗп те Кириле папая ка
ласа паратӑп.

— Суккӑр хвери пулнӑ пулё, терӗ. Хунарпа тухса шыратпӑр 
та, йёрё те ҫук. Ануш аппана тытса пӑрахаканё ҫавӑ пулнӑ ик
кен. Ҫавӑнтан вара пёрре тытса пӑрахин хуть!

Яков Козлов каласа панӑ, Вл. Бараев
ҫырса илнӗ.

ХӖРТ-СУРТСЕМ (ПИРӖШТИСЕМ) ЙӖРНИ

Ҫурта пёччен хӑварсан, пирӗштисем йёреҫҫё, тени тӗрӗс  ҫав 
вӑл. Елёк ҫапла Якрав пиччесем ҫуртне хупсах таҫта тухса кай- 
нӑччё. Вара ҫав Якрав ҫуртӗнче шавах йӗрнӗ сасӑ илтӗнетчё.  Ҫап- 
ҫамрӑк хӗрача сасси пек ачаш сасӑллӑччё.

— Эй, хуҫамӑр кайрӗ, хуҫамӑр кайрӗ,— тесе йёретчӗҫ.  Пёчёк- 
ҫеҫҫӗ хӗрачасем вёсем, шап-шурӑ тумпала. Хуҫи лайӑх, ырӑ пул
сан, пирӗшти яланах ҫурта пулӑшать. Шӑнкӑр-р, шӑнкӑр, йӑнкӑр-р, 
йӑнкӑр! тутарса (кӗнчеле) авӑрласа ларнине хам та темиҫе илтнӗ.

Еҫкёрен-мӗнрен таврансан, яланах: Тавси, хёрт-сурт,  темелле.  
Вӑл ӑна сума-суни пулать.

Хӗрт-сурт выльӑха та савать. Юратнӑ лашан ҫилхине хёр ҫӳҫ- 
не ҫитленӗ пек ҫитлет вара. Ҫав ут тутӑ та пулать. Хӑр улӑм та 
усӑллӑ ӑна. Тата хӑщпӗр лаша витерен шавах тарласа тухать.  
Ҫитерни те усӑсӑр.  Ӑна выльӑхсен пирӗштийё хёнет,  теҫҫё вара'

Яков Козлов каласа панӑ. В. Бараев
ҫырса илнӗ.

АРҪУРИСЕМ ҪИНЧЕН

Вӑсем ёлёк Пӑталуй вӑрманёнче нумай пулнӑ. Пӗрре утӑ 
ҫулма кайнӑ хёрсем пӗр кӳлё хёрне пыраҫҫё те:  шампӑр-р! сик- 
рӗ, тет,  шыва пӗр хёрарӑм. Вӑл арҫури пулнӑ, иккен. Унӑн ку- 
лё  хёрне сап-сарӑ вёрене тури манса юлнӑ пулнӑ. Хайхи хёрсем 
ҫав турана ним вырӑнне хумасӑрах хӑйсем выртакан вырӑна ил
се  таврӑннӑ. Каҫ пулсан, хайхи арҫури:

— Турикки те пирикки,— тесе пётӗм вӑрмана янратса йӗрет,  
тет .  Тепӗр  кун турине леҫсе пӑрахсан, пӗр сасӑ та кӑлармарӗ,  
тет ,  вара. Вӑл хёрсем пынӑ вӑхӑтра ҫӳҫне тураса ларнӑ пулнӑ 
иккен.

A. И. Бараева-Егорова каласа панӑ.
Шӑмӑрша районе, Энтриел ялӗ. 1939 ҫ.
B. Бараев ҫырса илнӗ.

Арҫурисене куракансем ӗлёк-авал чӑнах та нумайччӗ. Халь 
питех ашкӑнмаҫҫё ҫав. Ҫынсем умне тухма чарӑнни ҫинчен ак 
ҫапла калаҫҫё ӑна:

— Вӑрманта ҫынсем чӗренче чӗрнё. Пӗр арҫури, ҫавсене кур
са, таҫтан аякран ахӑлтатса кӗҫенсе килет, тет, ясар арам пек. 
Ҫӳҫёсем лаша хӳринчен вӑрӑм, пысӑк кёлте пек, тет,  тата кӑкӑ- 
рёсем ёне ҫиллинчен пысӑк, тет.  Хай: каття пур-и, каття пар,— 
тесе ҫухӑрать,  тет.  Вара ҫынсем пёр хулӑм чӗренчене савӑлпа 
уйӑрна та, ак кунта каття, тесе аллине чикме хушнӑ. Леш ал- 
лине чиксен, савӑла туртса илеҫҫё те:  эх, хёстерсе лартрё, тет, 
аллине! Йыттисене вӑслатаҫҫӗ. Ҫураҫ, тет, лешсем тире. Тёкё кӑна 
тусать,  тет.  Савӑла тепёр хут ҫапсан, вут пек пӗрхӗнчё, тет,  вара.

Тата пёр ут кӗтӗвӗнчен ҫӳрен лаша килне шавах лачкам 
шыва ӳксе таврӑннӑ. Ялӗ, ҫак Энтриел пек, вӑрман хёрринче 
пулнӑ. Мӗнле ку тарлать?—теҫҫё хуҫисем,— мӗнле ку тарлать?

Пӗрре учӗ ҫине кив кашма ҫавӑрса ҫыхаҫҫӗ те,  кашми ҫине 
лайӑх кӑна сӑмала сӗреҫҫё. Каҫпаларах хайхи ҫӳрен ут таҫтан 
аякран кӗҫенсе тӗпӗртетсе килет вӑрмантан.

— Хире тухрӑм—хир кулли, яла кӗтём—ял кулли,—тесе ҫухӑр- 
са килет, тет.  Лаша ҫине кутӑн утланнӑ, тет,  хӑй. Сиксе юлай- 
ман, сӑмалана пула. Хальрех курӑнмаҫҫё тата.

Яков Козлов каласа панӑ, 
Вл. Бараев ҫырса илнӗ.

ЛЕГЕНДӐСЕМ

Легендӑсем тесе чиркӳпе-тӗнпе ҫыхӑнса тӑракан е мёнле те 
пулин мораль ҫинчен вӗрентекен калавсене калаҫҫӗ. Легендӑсен-  
че пайтах чухне турӑсемпе тӗрлӗ святойсен сӑн-сӑпачёсем ахаль 
пурнӑҫри этемсен образӗсем пек кӑна курӑнаҫҫӗ, ҫакна пула 
вара вёсем тӗн вёрентӳне сисӗмлӗнех хирёҫлеҫҫӗ.  Сӑмахран, 
„Сывлӑм" ятлӑ легендӑна илсен, унта турӑсем те вилёмлӗ,  этем- 
сем пекех пурӑннине куратпӑр.  Хӑшпӗр легендӑсем хӑйсен со- 
держанийёпе  обществӑри класла хирӗҫӳсене ҫутатса параҫҫӗ 
(сӑмахран,  „Сӑвӑр халлапӗ“).

Хальхи вӑхӑтра легендӑсемпе тӗрлӗрен пуп таврашёсемпе 
кулаксен юлашкийёсем усӑ курма тӑрӑшаҫҫӗ.  Вёсем тӗрлёрен 
„чудӑсем" ҫинчен, „тёнче пӗтесси“ ҫинчен т. ыт. тӗшмӗшлӗхсем 
ҫинчен легендӑсем шутласа кӑларса, ӗҫҫыннисен ӑс-тӑнне мин- 
третме тӑрӑшаҫҫӗ.  Вӗсене хирӗҫ татӑклӑн кёрешсе пымалла.

ЧӖКЕҪ ХӲРИ МЁНШӖН ИКӖ ЮПЛӖ ПУЛНӐ?

Ҫӗр ҫине турӑ шыв тултарсан, пӗр Ной ятлӑ ҫын кимӗ ӑшне 
кӗрет,  тет.  Ҫав Нойӑн киммине шӑши шӑтарса шӑтӑк тӑвать,  тет.  
Кӑна ҫӗлен курать,  тет  те, пуҫне пырса чиксе, питёрсе хурать,  
тет.  Ной кӑна курсан, ҫӗлене ыр ятлӑ тӑвать:  „Ҫитерес ӑна!“ 
тет.  Пӑвана яраҫҫё ҫӗлен валли апат шырама. Пӑван вӗҫсе тухса 
каять те, нимӗн ҫыртса килме тупаймасӑр, этем ӳтне ҫыртса 
килет.  „Илсе ки л тё м “, тет.  „Мён илсе килтён?“ —тесе ыйтать  
турӑ.  Пӑванӗ мён илсе килнине пёлтерес тесе анчах чёлхине 
кӑларать,—шӑп ҫак самантра чёкеҫ вӗҫсе пырать те, этем  ҫин- 
чен усал сӑмах ан калатӑр тесе,  унӑн чӗлхине ҫыртать татать.  
Леш пӑванё нимён калаймасӑрах калла нӑрласа каять.  Чӗкеҫе 
уншӑн ҫӗлен ҫилленет,  ҫилленипе унӑн хӳрине ҫыртса илет,  тет.  
Ҫавӑнпа ҫапла икё вёҫлё пулнӑ, тет,  чёкеҫӗн хӳри.

Ин-тӑн алҫыру материалӗсен фончӗ.
(Г. Тимофеев, „Тӑхӑр ял“, стр. 570—572.
1901 ҫул. KI 3 5 6 -3 9 0 ).

90



С Ы В Л Ӑ М

I.
Хёвел—пӗлётён хуҫи.
Унӑн икӗ арӑм пулнӑ: Ирхи Шуҫӑм тата Каҫхи Шуҫӑм.
Пит те хаяр иккен Каҫхи Шуҫӑм, пит те йӑваш иккен И рхи  

Шуҫӑм.
Ирхи сенкер Шуҫӑмӑн хӗрё пулнӑ. Ӑна Ирхи Сывлӑм тесе 

чённӗ. Каҫхи йӑм-хёрлё Шуҫӑмӑн, хаярскерӗн, ывӑл пулнӑ. Ӑна 
Этем тесе  чӗннё.

Хёвелён арӑмёсем пёрне пёри юратман, нимӗнрен ытларах 
Каҫхи Шуҫӑм Ирхи Шуҫӑма кураймасӑр пурӑннӑ. Анчах Ирхи 
Шуҫӑмё лӑпкӑ та йӑваш пулнӑ... Вӑл харкашма юратман, ҫавӑн- 
па нихӑҫан та ҫилӗпе хӗрелсе йӑмӑхман...

II.
Юратнӑ иккен Ирхи Сывлӑм ҫёр ҫинче уҫӑлса ҫӳреме.  Пурин- 

чен те ытларах улӑхри курӑксем чечеке ларсан ҫӳреме юратнӑ.. .
Этем те юратнӑ улӑх тӑрӑх ҫӳреме, чечексен ҫыххи пуҫтарма.
Пёррехинче ҫаксем пӗр уҫланкӑра шӑп та шай пёр-пӗринпе 

тӗлпулаҫҫё.
— Эс мён туса ҫӳретӗн кунта?—ыйтать Ирхи Сывлӑм.
— Уҫӑлса ҫӳретёп, чечексем пухатӑп,—ответлет кӑна хирӗҫ 

Этем.— Эсё тата мён туса ҫӳретӗн?
— Эпё вӑл чечексене сана валли ҫуса тасататӑп,  илемлёрех * 

те ҫутӑрах пулччӑр, тесе тӑрӑшатӑп.
Килёшрёҫ Этеме Ирхи Сывлӑмӑн сӑмахӗсем. Вйл ӑна куҫён- 

чен пӑхрӗ. Ирхи Сывлӑмӑн куҫӗсем шыв тумламӗсем иек ҫ*ап- 
ҫутӑ йалтӑртатаҫҫё иккен.

Сывлӑмё те пӑхрё Этем ҫине. Этемӗ пӗтӗмпе тёксём те ҫи- 
рёп иккен. Вара Этем ҫапла каларё Сывлӑма:

— Мён туса пурӑнасси пур унта, пёлёт ҫинче? Эс луччё хам 
пата  куҫ, иксёмӗр пӗрле пурӑнапӑр.

Нумай шухӑшласа тӑчё Сывлӑм, ҫапах та килӗшрӗ Этемпеле..^
Юратса пӑрахрёҫ вӗсем пӗрне пёри...
Сывлймё хӑйӗн тусне кӑтра ҫӳҫӗсемпе тӗксём ӳчёшён, Эте- 

мё Сывлӑма— мерчен пек ҫутӑшӑн...

III.
Юрамасть ҫамрӑк хӗре амӑшёнчен ыйтмасӑрах матгур йёкӗт- 

сем патне чупмашкӑн.
Саккун хушмасть апла тума, авалтанах хушмасть.
Намӑс тиенет ун пек тусан амӑшин пуҫё ҫине.
Ячё каять ун пек тусан ҫамрӑк хӗр-пикен.
Анчах та пӑхӑнман ҫак саккуна Ирхи Сывлӑм, шавах чупнӑ 

амӑшёнчен вӑрттйн хӑйён юратнӑ тусё патне. Амӑшӗ, йӑваш 
кӑмӑллӑскер,  нимӗн те сисмен, нимӗн те шарламан.. .  Сывлӑм 
шавах ҫӳренё Этем патне, шавах лӑпкаса ачашланӑ ӑна, юлаш- 
кинчен унсӑрӑн пурӑнаймиех пулса ҫитнё...

Пӗр ирхине, кӑтра сурӑх-пёлётсем тӳпе ҫеҫенхирӗ тӑрӑх 
чунса ҫӳренё чух, Сывлӑм ашшёпе амӑшӗнчен вӑрттӑн ҫёр ҫине, 
Этем патне аннӑ...

Сывлӑм ашшӗ—Хёвел ӑна-кӑна нимён те шухӑшламан, ӑна- 
кӑна нимӗн те асӑрхаман.. .  Вӑл хӑвӑртрах хӑйӗн арӑмё—Каҫхи 
Шуҫӑм патне ҫитме васканӑ.

Анчах хаяр та ҫилӗлЛӗ пулнӑ Каҫхи Шуҫӑм. Асӑрханӑ вӑл 
хӑйӗн ывӑлёпе Ирхи Сывлӑм пӗрле ларнине, асӑрханӑ та хӑйӗн 
упӑшкине—Хӗвеле элек пама тытӑннӑ.. .

— Эсӗ нимён те  пӗлместён-и?
— Ҫук, нимён те пёлместӗп,—тавӑрнӑ Хӗвел.
— Авӑ кур, унта санӑн ывӑлупа Ирхи Шуҫӑмӑн хӗрӗ айха- 

шаҫҫӗ.
Ҫаврӑнса пӑхнӑ Хӗвел ҫӗр ҫинелле.
Курнӑ илемлё Сывлӑм-пикепе кӑтра пуҫлӑ Этем пӗр-пӗринпе 

ачашланса ларнине. Сывлӑмӗ Этем ҫине сулхӑн вӑштӑртаттарса 
ярать  мён, унӑн пичёсене ҫутӑ-ҫутӑ тумламсемпе ҫуса тасатать 
мён...

Ҫиллес Каҫхи Шуҫӑм тата ытларах ҫилленсе ӳкнё ҫакна кур
сан, унӑн пичё юн пек хёрелсе тёксёмленнё.

— Эхер те эс вёсене нимён те тумасан, эпё санпала урӑх 
яёр кун та пуранассӑм ҫук!—тенё вӑл упӑшкине.

Тёксӗмленнӗ ҫилӗпеле Сар Хёвел те. 
t Хӑйён арӑмне йӑпатса ҫапла каланӑ:

— Сывлӑм! Паянран пуҫласа эсӗ хёрарӑм пулӑн, ҫёр ҫинче 
Этемпеле  пёрле пурӑнма тытӑнӑн.. .  Чуну санӑн, тӑрӑ шыв тум- 
ламё пек сапаланса кайса, ирсерен те каҫсерен ҫер ҫине ӳ к ӗ ! — 
тенё.

Ҫавӑнтан пуҫласа пурӑнать Сывлӑм ҫёр ҫинче Этемпеле пёр
л е .  Ҫавӑнтан пуҫласа Хёвел ывӑлӗ^ Этем те пёччен мар, ун 
ҫумёнче яланах савнӑ мӑшӑрё пур. Ӑна Сывлӑм тесе чёнеҫҫё.

.Чуваш ские сказки* ятлӑ сборникрен.
Мускав, 1937. Стр. 61—63.

СӐВӐР ХАЛЛАПӖ

Авал пёр ялта  пурӑннӑ, тет,  пёр пуян. Пулнӑ, тет,  унӑн икё 
ывал та ике хёр. Выльӑх-чӗрлӗх пулнӑ, тет,  унӑн карташ т у л 
л и ,  тырӑ-пулӑ кёлете  шӑнӑҫми. Хӑвӑр пёлетӗр пуян кӑмӑлне: 
пулнӑ, тет,  вӑл пӑрҫа пекех хытӑ. Емӗрне те кӳршё-аршӑ йёп 
те  туянайман,  тет,  унтан. Ялта нумай этеме куҫҫулӗ тӑктарнӑ,  
тет,  ҫав хыткукар.

Ак тара кёрёшет ,  имёш, ҫав пуян патне пёр тарҫӑ. Килёшет,  
пулать, вӑл ҫулталӑк тӑршшёпе  ёҫлеме. Калаҫса татӑлнӑ, пулать, 
вӗсем, ёҫленӗшён пуян ӑна пёр ана тулӑ акса парать,итесе.

Тарҫӑ хёр пек йӑваш та ытла ёҫчен пулнӑ иккен. Ӗҫлет вӑл 
виҫӗ ҫын ӗҫне, нимёнрен те  пӑрӑнмасть, нимёне те кӳренмест.

Ак ҫитет кёркунне— пӑхаҫҫё: пуян анисем хуп-хура, тарҫӑ ани 
ҫинче тулӑ хӑмӑш пек. Хыткукарӑн,  ҫакна курсан, калама ҫук

ӑш вӑркать. Вёл, выҫӑ куҫлӑскер, сӑмаха каялла тӑвать те, тар- 
ҫа тулӑ пулман анине парать, тарҫӑн пулнӑ анине хӑйне илет.

Пуянпа тарҫӑ хушшинче пысӑк шав тапранса каять.  Тарҫӑ, 
ҫук ҫын пулсан та, анине парас мар тесе, тарӑхса калаҫать Пур- 
лӑ ҫын, темерён,— чее пулнӑ ёнтё вӑл, тилё пекех.

Акӑ вӑл тӑватӑ тӑван ачине тарҫӑ ани ҫине илсе каять, вӗсене 
анан тӑватӑ кётессине тӑватӑ шӑтӑк алтма хушать.  Вара ҫав 
кашни шӑтӑка пёрер ачине лартать те ҫиелтен ҫатан хӑвипе витсе 
хуплать. Ачасене ҫапла майлаштарать те ҫапла хушса хӑварать: 

Ачасем, пёр сас-чӗвёсӗр ларӑр шӑтӑксенче. Эпир тарҫӑпа 
килсе: „Кам ани?“ тесе ыйтас пулсан: „Пуянӑн“, тесе, пёр сӑмах 
кӑна калӑр,—тесе хушса хӑварать.

Хӑй вара килне таврӑнать те тарҫа ҫапла калать:
— Ырӑ ҫынна чура таврашпе йӳҫӗнкӗллӗ пулни килёшмест. 

Атя эппин ана ҫине те, ҫёр амӑшӗнчен: „Кам ани“, тесе ыйтар. 
Ҫёр амӑшё суя сӑмах калас ҫук, вӑл кам ани те йё —тулӑ ҫавӑннах 
иулӗ ,— тет.

Акӑ вёсем ана ҫине иккёшё те пыраҫҫё, кашни кётесри шй- 
тӑк тӗлне ҫитсен, кам ани, тесе ыйтаҫҫё.

— Эй, ама турӑ, ҫӗр амӑшӗ! Каласам,— кама пӳонӗ ҫак ана?— 
тесе пӗр харӑс йӑлӑнаҫҫё вёсем. Ҫакна хирёҫ кашни пштӑкран: 
„Хуҫанӑн", тенё пёр сӑмах кӑна илтёнет.

Тарҫӑ йёрсе ярать.  Ҫёр амӑшё хӑй ҫапла пилленӗ пулсан, мӗн 
тӑвӑн. Вӑл пуҫне чикет те,  хуҫа килне ёҫ ёҫлеме васкаса утать.

Каҫ пулсан, пуян ана ҫине тепёр хут пырать те ачисене шётёк- 
ран тухса киле таврӑнма чёнет. Анчах мён пулчё, тёмаша? Пёр 
шӑтӑкран та пёр сасӑ-чӗвё те хирёҫ чёнмест. Хыткукар старик 
шӑтӑк ҫинчи ҫаппа тапса ывӑтать,  шӑтӑка хӑй чикёнсе кӗрет.  
Анчах мён пулчё, хӑямат! Шӑтӑкра ача мар,— йытӑ евёрлё кайӑк 
ларать. Старик кайӑка аллипе тытасшӑн хыпаланать,—кайӑк вӑ- 
шӑл-вӑшӑл ҫӗр айнелле анса каять.  Вӑл аптӑранӑ енне каялла 
сиксе тухать,  ун хыҫёнченех кайӑк та сиксе тухать те „ши“ 
шӑхӑрса ярать.  Вӑл каллех кайӑк патне сиксе ӳкет,— кайӑк шӑтӑка 
пуҫиле кёрсе чикёнет. Ҫӗр-каҫ тӑршшёпе асапланать-асапланать 
те пуян, халран каять; вара ачисенчен ёмёрлёхе татӑлса,  килне 
таврӑннӑ, тет.

Ҫав пуян ачисенчен ёнтё сӑвӑрсем пулса кайнӑ, тет.  Ҫав усал 
йӑхран пулнӑ чунсене тырӑ анисем ҫинче пурӑнма хушман, тет,  
парлаксем те кӑлкан тӗмисем ҫинче кӑна шӑтӑк алтма хушнӑ, тет. 
Тата вёсене хура халӑх тыррине тивме те хушман, тет,  пуянсен 
тыррине кӑна вӑрласа тӑранма хушнӑ, тет.  Сӑвӑрсем ҫав пилпе 
ёнтё ёмёрне пурӑнса ирттереҫҫӗ, тет. Сӑвӑр этеме курсан ши! 
шӑхӑрать;  вӑл: „эпӗ ҫынран хӑрамастӑп, кайӑк пулсан та, хура 
халӑх тыррине тивместёп“, тесе каласшӑн, тет.  Сӑвӑра тытса 
йытта тулаттарас пулсан, вёл икё лаппипе питне хуплать те,  
этемле:  ӳ-ӳ... тесе ёсёклесе йёрет. Вёл вара ҫапла йёнё чух ёмёт- 
сёр ҫынсене ылханса йёрет,  тет.

Илемлё литература антологийёнчеи 
илнё. 1935 ҫ.

ИСТОРИРИ ПАЛЛА ҪЫНСЕМ ҪИНЧЕН 
ҪӲРЕКЕН ХЫПАРСЕМ

Историри паллӑ ҫынсем ҫинчен хунӑ юрӑсемпе халлапсем чӑ- 
ваш фольклорёнче пёчёк вырӑн йышӑнса тӑраҫҫё.  Ӗлӗкхи вӑхӑт- 
ра вёсене юриех пуҫтарман, хальхи вӑхӑтра вӑл юрӑ-халлапсен- 
чен нумайӑшӗсем манӑҫа тухнӑ. Анчах та ун пек юрӑсем, ха л 
лапсем чӑваш халӑхё хушшинче сахал мар пулнӑ. Уйрӑмӑнах 
илсен, Пугачевпа Степан Разин ҫинчен тӗрлӗрен юрӑсем, халлап
сем нумай ҫӳрене тесе шутламалла, мёншён тесен чӑвашсем 
вёсен движенийёсене чылай хутшӑннӑ пулнӑ.

Эпир ку пайра ҫав историри паллӑ ҫынсем ҫинчен ҫӳрекен 
кёске хыпарсене пичетлетпёр .  Вӑл хыпарсем историри событи- 
семпе фактсене  тёрёсех ҫутатса параймаҫҫё. Сӑмахран, 2 №-лӗ 
кёске калавра Пугачев Шупашкар-касси ялё патёнче 2—3 уйӑх 
пурӑннӑ, тесе пӗлтернё.  Ку тӗрӗс  мар. Пугачев чӑвашсем патён
че 2—3 уйӑх пурӑнман: историри сведенисем тӑрӑх вӑл 1774 ҫ. 
июлён 17-мёшӗнче Атӑл урлӑ каҫса чӑваш хушшине килсе кёнё 
те, июлӗн 24-мӗшӗнче Улатӑртан Саранска тухса кайнӑ.

Ҫапах та, историри паллӑ ҫынсем ҫинчен хунӑ калавсем 
фактсемпе событисене тепёр енчен тёпчеме май параҫҫё. Сӑмах- 
ран, Пугачев чӑвашсем хушшинче 3 уйӑх пурӑнман, анчах та 
Пугачевӑн восстанийӗ, Пугачев хӑй тухса кайнӑ хыҫҫӑн та, нумая 
пыма пултарнӑ.  Ҫак енчен илсен, вӑл калавсем фольклор науки- 
шӗн ҫеҫ мар, истори наукишён те паха материалсем пама пул- 
тараҫҫӗ.

Х У Р А Н  К У К Л И

Пӑкача1 ҫинчен пире мамак ҫапла каласа паратчё:
„Ҫав Пӑкача ӗлёк пёр яла ҫитнӗ, тет  те, пуянсемпе пупсене 

ҫакса вӗлерме тытӑннӑ, тет. Ҫак ялта пӗр ҫӗрме-пуян пурӑннӑ 
мён. Паллах,  пуянӑн ыр пурнӑҫ ҫинчех вилес килмест.  Пӗҫерме 
хушать,  тет,  вӑл арӑмне хуран кукли. Арамӗ пёҫернё пулать 
ӗнтё. Унччен пулать-и, кунччен пулать-и те,  ҫитет кёрет хай 
пуян патне Пӑкача хӑйён салтакёсемпе.

— Тух хӑвӑртрах,  сана халех ҫакса вёлеретпӗр!—теҫҫё кӑна 
салтаксем.

1 П ӑ к а ч а— Пугачев.

— Чим-ха, тет,  пуянё, тепёр хуран кукли ҫием-ха,—тет.
Пӑкачӑн хырӑмӗ выҫнӑ тёл пулнӑ витнӑ. Кӗрсе ларать те ку

сётел хушшине,  сӑптӑрмах тытӑнать ҫуллӑ хуран куклисене.
— А-яй, тутлӑ иккен сан кукӑлӳсем,—тет хай, сухалне шӑл- 

каласа.
— Ку мё-ён,— тет чее пуянё,—эп сире ыран тата тутлӑрах 

пёҫерсе ҫитерёттём,—тет.
Ну, Пакача вара ҫак пуяна хӑйӗн пётём ҫарӗ валли кукӑль 

пёҫерме хушать,  тет.
Ҫапла, хуран кукли ҫитерсе ҫӑлӑнса юлнӑ, тет,  пуян вилём- 

рен“.
Тракушкӑ ялӗнчи (X. Чутай р.) Василий
Григорьев каласа панӑ.
1930 ҫ. И. Д. Никитин ҫырса илнё.

ПУГАЧЕВ ҪИНЧЕН

Мати-кассинчен 10 ҫухрӑмра Шупашкар-касси (Ишлей р.) пур. 
Ҫав ял патёнче Пугачев пурӑннӑ. Ун патне чӑвашсем ҫӑкӑр, аш, 
сёт,  ҫӑмарта леҫнё. Вӑл унта 2—3 уйӑх пурӑннӑ, тет.  Патёнчи 
(Ҫӳлти-касси) пуп, Пугачев пынине сиссен, тарса пытаннӑ, тет.

1906 ҫ. Кушников Ст. Кузьм, каласа панӑ.
И. Д. Никитин ҫырса илне.

ЙӐВАН УЙӖ

Ҫӑкалӑх Шӑмат патёнче Йӑван уйӗ пур. Хусана илме кайнӑ 
чух Иван Грозный унта ҫулталӑк тӑнӑ.

Лаҫ вырӑнӗ,— вӑл та Ҫӑкалӑх Шӑмат патёнче. Унта тимӗрҫ 
лаҫҫи пулнӑ: ҫар валли хатёр ӗҫленӗ.

Хурӑн ҫулӗ, мӑн ҫул, Ҫӑкалӑх ҫывӑхӗнчен иртет.
1920 ҫ. Ҫӑкалӑх Шӑматри Захар
Алексеев каласа панӑ.
И. Д. Никитин ҫырса илнӗ.

ТУРХАН
Ӗлёк-авал, пин ҫула яхӑн ӗлӗкрех,  чӑвашсем хушшинче тур- 

хансем пурӑннӑ. Вӗсем халӑхшӑн аслӑ ҫулпуҫӗ евёрлӗ ҫынсем 
пулнӑ. Суйласса вёсене халӑх суйласа лартнӑ. Ҫавӑнпа та вара 
халӑх турхана пӑхӑнса пурӑннӑ. Турхансем уйрӑм ҫынсене айӑп- 
лама та, вёсен айӑпӗсемшён каҫарма та пултарнӑ.  Пёр сӑмахпа 
каласан, патша пек пулнӑ ӗнтё.

Ҫу кунёсем пуҫланнӑ вӑхӑтра турхан хӑй турра-и ёнтӗ, тем- 
ле хӑвата-и, парне пару туса ирттернё.  Ӑна „чук“, „уйчӳк“ т е 
нё. Ҫак уйчӳксене вара пётём чӑваш халӑхё пухӑннӑ. Ҫав йӑла 
нумайччен пынӑ чӑвашсем хушшинче.

Ватӑ турхан вилсен, ун вырӑнне тивӗҫлё ҫынна халӑх ҫӗнёрен 
суйласа лартнӑ. Ватӑ турхан хӑй виличчен ҫамрӑккине, пулас 
турхана, хӑйён кёллисене вӗрентсе хӑварнӑ.

Турхансем тёрлё ҫӗрсенче пурӑннӑ. Ҫаванпа тёрлё  ҫёрсенче 
Турхан уйёсемпе Турхан улӑхӗсем пур. „Турхан у й ӗ “ Шупаш-

9-5



кар уесёнче те пур, вӑл Тёрлеме ялёнчен ҫурҫёр еннерех. Ха- 
лӑх каланӑ тӑрӑх,  ҫакӑнта турхан тутарсен ханёпе вӑрҫнӑ имӗш. 
Ҫав вӑрҫӑн сӑлтавне чӑвашсен турханё тутарсен ханне темле 
вӑрҫӑра пулӑшу паманнинчен тухса кайнӑ, теҫҫё. Ҫав вӑрҫӑрах 
турхан хӑй те вилнё вара. Вӑл вилнӗренпе чӑвашсем урӑх т у р 
хан суйламан, теҫҫӗ.

Известия общества Археологии, И с т о р и и  
и Этнографии при Ими. Казан. Университе
те, том 111. 1880—1882 год. Стр. 283. Ив. 
Артомонов каланинчен ҫырса илнё.



КӖРЕКЕ ЮРРИСЕМ

Кёреке юррисем тесе ёҫкӗҫикӗ  вӑхӑтӗнче, кёреке хушшин
че пӗрле юрламалли юрӑсене калаҫҫӗ. Вӑл юрӑсене ёлёк-авал 
йӑхри чи ватӑ стариксем пуҫласа панӑ, унтан, вёсем пӗрер ҫав- 
ра юрланӑ хыҫҫӑн, ӗҫкӗри ытти ҫынсем те ушкӑнӗпе юрлама ты- 
тӑннӑ. Кёреке юррисен шутне авалхи вӑхӑтсенче ака-суха 
юррисем ҫеҫ кёнӗ, анчах пурна-киле ёҫкё-ҫикё юррисене, удел 
хресченӗсен юрриссне, ҫӗн ҫӗре каякансен юррисене тата шӳт- 
ле юрӑсене те кёреке юррисен шутне хурса юрлама тытӑннӑ. 
Уйрӑмлӑхӗ те вёсен ҫакӑнта кӑна пулнӑ: авал кёреке юррисене 
хисеплӗ ватӑ ҫынсемсӗр нихҫан та пуҫлама юраман, каярахпа 
ку йӑла пачах пӑрахӑҫа тухна.

Кёреке юррисем хӑйсен малтанхи тапхёрёнче магически 
характерлӑ пулнӑ. Чйвашсем тырпул акса тӑранса пурӑнма ты- 
тӑнсан, вёсен примитивлӑ ӗҫӗн сиплёхӗ пётёмёшпех ҫутҫанта- 
лӑк условийӗсенчен килнӗ. Ҫанталӑк вӑйне хӑйне пӑхӑнтарма пул- 
тарайман этем тёрлёрен асамлӑ кёлӗ-юрӑсем шутласа кӑларса, 
хӑйён йывӑр ӗҫён результачёсене ӑнӑҫлӑ тума, пурнӑҫа ҫӑмӑл- 
латма, лайӑхлатма пулать, тесе ӗненнӗ. Ҫавӑнпа та ака-суха 
праҫникёсем (кӗр-сӑри, авӑн-яшки) вӑхӑтёнчи ёҫкӗ-ҫикёсенче те 
ҫёр ӗҫӗ ӑнӑҫлӑ пултӑр, тырпул пуян пултӑр, выльӑх-чӗрлӗх ыт
ларах ёрчетӗр тесе, кёлтуса юрланӑ. Ҫапла, малтан ҫёр ӗҫӗн 
кульчёпе ҫыхӑнса тӑнӑ ака-суха юррисем, сӗм авалран тымар- 
ланса килнёскерсем, тӗрлё тапхӑрсенче тёрлӗрен улшӑнса, кё- 
рекере юрламалли юрйсем пулса тӑнӑ.

Кёреке юррисенчен пайтахӑшёсем авалхи чӑвашсен ӗҫ ус- 
ловийӗсене, вёсен уйрӑм хуҫалӑхлӑ кӑмӑлне, малашнехи ёмёчӗ- 
семпе шанчӑкёсене питӗ лайӑх ҫутатса параҫҫӗ. Сӑмахран, 2-мёш 
№-лё юрра илсен, ӑна юрлакансем „ултӑ лаши акара пулччӑр, 
виҫё кӗсри сӳрере пулччӑр, ана йӑранлӑ пултӑр, ҫаран чикеллё 
(чикӗллё) пултӑр“, тесе ёмётленнине куратпӑр.  Ку ёнтё—уйрӑм 
хуҫалӑхпа пурӑнакаи хресченён вакбуржуаллӑ идеологийё.

Ёмӗт—ёмётпе, ҫапах та пурнӑҫра ёмётсем вырӑна кӗмесёрех 
те тӑрса юлма пултараҫҫё. Ҫын телее ёмётленет,  анчах тупай- 
масть, ыр пурнӑҫ кӗтет— кётсе илеймест, пуйма ш у т л а т ь —пуяй- 
масть. Ҫака вӑл ёлӗкхи саманари ӗҫхресченӗн, ёҫхалӑхён шӑпи

пулнӑ. Халӑх епле йывӑрлӑхсем чӑтса пурӑннине, унӑн тарне- 
вӑйне сёлёхсем епле ёҫсе пурӑннине, унӑн шӑпи мёншӗн ҫав- 
тери йывӑр пулнине тата халӑх ҫилли епле ҫӗклене-ҫӗклене 
тухнине удел хресченсен юррисем питё лайӑх кӑтартса параҫҫӗ.

Пурнӑҫ темчул хён-хурлӑ пулнӑ самантсенче те халӑх хӑйӗн 
шанчӑкне ҫухатман. Вӑл хӑйён вӑйне ёненнӗ. Ҫавӑнпа та вӑл 
хунӑ чи хурлӑхлӑ юрӑсенче те оптимизм палӑрать.

Кёреке юррисем хушшинче ёҫкё-ҫикё юррисем уйрӑмах пы- 
сӑк вырӑн йышӑнса тӑраҫҫӗ. Художествӑллӑх енчен вёсем ҫав- 
тери илемлӗ, юрра илем кӳрекен меслечӗсем вӗсен ҫав тери 
пуян, эмоцилле вӑйё тарӑн та сарлака. Пирӗн революцичченхи 
чӑваш писателёсем К. В. Ивановпа М. Федоров хӑйсен творче- 
ствине нимёнрен малтан халӑх творчествин паха енёсемпе пуян- 
латса пынӑ, хӑйсен произведенийёсенче унпала питӗ сарлакан 
усӑ курнӑ.

АКА-СУХА

1.
Алран кайми аки-сухи,
Алран кайми аки-сухи!
Асран кайми атти-анни,
Ай-яр, ай-ар, ай-яй-ай-ах.

Аки-сухинчен уйрӑлас ҫук, 
Аки-сухинчен уйрӑлас ҫук. 
Ат(ти)-аннине, ай, манас ҫук. 
Ай-яй-яй-яй, ай-яй-яй-ах.

Асран кайми пёлӗш-тантӑш, 
Асран кайми пёлёш-тантӑш! 
Пуринчен пахи ял-йыш,

„ пускил,
Ай-яй-яй-яй, ай-яй-яй-ах.

Ай ӗҫер-и, ай ҫиер-и,
Ай ёҫер-и, ай ҫиер-и!
Виличчен пёрле пурӑнар-и, 
Ай-яй-яй-яй, ай-яй-яй-ах.

Ф. Павлов. „Ҫӗнё Сӑрнай' 
Ш упашкар, 1931 ҫ. Стр. 36.

2.
Аки-сухи асран кайми,
Асран кайми аки-сухи!
Шӑрчё кастӑр, трен хӑпӑттӑр,  
Асран кайми аки-сухи!

Ултӑ лаши акара пулччӑр,
Виҫё кёсри сӳрере пулччӑр,

ЮРРИСЕМ

Тихисем хыҫран выляса
пыччӑр,

Асран кайми аки-сухи!

Ана йӑранлӑ, ай, пултӑр-и, 
Ҫаран чикеллӗ, ай, пултӑр-и. 
Кёр акни, ҫур акни хулӑм

пултӑр,
Хулӑм кёр аки тулӑх пултӑр.

Атте-аннерен, ай, пахи ҫук, 
Турӑран-пӳлёхрен асли ҫук. 
Ӗҫетпёр те,  ай, ҫиетпӗр 
Атте-анне, ай, тивлетпе.

Юман йывӑҫ пылне-ҫуне, 
Юман йывӑҫ пылне-ҫуне 
Ӗҫетпёр те, ай, ҫиетпӗр. 
Асран кайми аки-сухи!

1917 ҫ. Вӑрнар районӗнче 
М. Е. Шашков ҫырса илнӗ.

3.
Арҫынсем сухана тухсассӑн, 
Арҫынсем сухана тухсассӑн,  
И-и-и тухсассӑн 
Эрнипех ҫумӑр ҫӑвинччӗ.

Утӑ та ҫулма тухсассӑн,
Утӑ та ҫулма тухсассӑн, 
И-и-и тухсассӑн 
Эрнипех сулхӑн тӑринччӗ.

Ахӑрса ака турӑмӑр,
Ахӑрса ака турӑмӑр.

Утмӑлах ҫулхи стариксем 
Тыр пуркки ҫакса ҫӳреҫҫӗ. 
Вуник пёр ҫулхи ачасем 
Ут пуҫёнче вӑй выляҫҫӗ.

Уя пёр тухсан, мён хавас? 
Ака-суха сасси пит хавас. 
Хӑртна пёр пырсан, мён хавас? 
Ҫава-ҫурла сасси пит хавас.

Анкартне кёрсен, мён хавас? 
Тӑпачсен сасси пит хавас. 
Киле пёр кёрсен, мён хавас? 
Ывӑл-хӗр сасси пит хавас.

Алдиарово, Тйвай р. 1916 ҫ.
В. Воробьев ҫырса илнё.

ҪӖРПӲЕЛ ЮРРИСЕМ

Юрла кӑна юрла, ай, тееҫҫӗ.
Ку юррине епле юрлам-ши?
Савнӑ тӑванӑмсем,
Савнӑ тӑванӑмсем,
Савнӑ чунӑмсем.

Кунтан та пёр юрла, ай, пёлмесен,
Хуҫисене епле юрам-ши?
Савнӑ тӑванӑмсем,
Савнӑ тӑванӑмсем,
Савнӑ чунӑмсем.

Сӑпаҫҫипӑ чӑпар, ай, куккукне 
Ҫич ҫӑмарта туса панӑшӑн,
Кётӗм вГфмана,
Тухрӑм ҫаврӑнса,—
Юлчё тайӑлса.
Сӑпаҫҫипӑ хам(ӑ)рӑн тӑвансене 
Пире хисеп туса чӗннёшён.
Кётём вӑрмана,
Тухрӑм ҫаврӑнса,—
Юлчё тайӑлса.

Шур Атӑлтан кимӗ, ай, аниччен 
Ларар-и-ха ҫыран хёрринче,
Авӑтать куккук,
Янӑрать вӑрман,
Савӑнап, тӑван.

Ыраш вырма тухсассӑн,
Ыраш вырма тухсассӑн,
И-и-и тухсассӑн
Ҫилё те пёр май вёринччё.

Ҫур тырри вырма тухсассӑн, 
Ҫур тырри вырма тухсассӑн, 
И-и-и тухсассӑн 
Ҫилё те пӑтранчӑк вӗрминччӗ.

40—50 ҫул ӗлӗкрех юрланӑ. 
Чистай у. Кутум вол. ВЯтӑр 
юман Киремет ялӗ. 1926 ҫулта 
Ратников юрласа панӑ.

4 .

Аслӑ пёр ката хыҫӗнче,
Аслӑ пёр ката хыҫӗнче

Хамӑрах ёҫлесе пур пуличчен, 
Кётер-и халь ҫын пек пуличчен. 
Авӑтать куккук,
Янӑрать вӑрман,
Савӑнап, тӑван.

Куҫхаршисем вӑрӑм, ай, куҫсенчен, 
Кӑтра ҫӳҫсем вӑрӑм пилёкрен.
Эсӗ ҫын маттурне ӑҫтан пёлен? 
Ҫӑварёнчен тухнӑ сӑввинчен.

Тимӗр-кӑвак лаша, пӗтре ҫилхе,
Аслӑ ҫула тухсан йӑрхалать.
Эпир юрланӑ чух, калаҫнӑ чух 
Аслӑ хуҫа пуҫне пӑркалать.

Анкарти хыҫӗнче, ай, тил(ё) юртать, 
Кам пурсуйлӑ ҫынсем, ҫав тытё. 
Ҫулталӑкӑн хушши вуник уйӑх,
Кам телейлё ҫынсем, ҫав пурнё.

Кӑвак ут утлантӑм эп, хир каҫрӑм 
Урпапала тулӑ пухасшӑн;
Урпа ани ҫинче, ай, ут вылять,
Тулӑ ани ҫинче мул вылять.
Сирӗн кӗрекӗрте,  ай, мён вылять? 
Сирсе сирӗлмиех сим вылять.

Пирёнех те атте,  ай, пит йста 
Хапха юписене сйрлама.
Эпир аттерен те тата йста 
Курка тӗпӗсене ҫулама.

Шурй юрсем ҫйвать—пушмак путать,  
Пурҫӑн пиҫиххисем кам ҫыхать? 
Никам ҫыхмасан та, хам ҫыхйп.
Сирён пек ыр ҫынна, ай, кам савмё? 
Никам савмасан та, хам савйп.

Лапка кйна лапка, ай, юр ҫйвать,— 
Ҫунаях шйвайми тйвас, тет,  пуль. 
Курка ҫине курка килех тйрать, 
Алйкран тухайми тйвас, тет,  пуль.

Ыр учӗсем ырхан, ҫулсем хура,
Эп ҫитессисенчен, ай, пит хйрап. 
Сирён пек те ыр ҫын, ай, умёнче 
Эп юрлассисенчен, ай, пит хйрап.



Сиктёрме урапа, йёс ӳрече,
Хӑш хёрринчен сиксе, ай, ларам-ши?
Ай-хай тӑванӑмсем, пёр чунӑмсем,
Хаш хулӑртан тытса тайӑлам-ши?

Тӑрантас та урапа, сӑран кӳме,
Тӑват кӗтессинче тӑват тӳмме.
Ан тутӑхтӑр тӳмми, ай, сёрех тӑр,
Ан сивӗнтӗр, тӑван, килех тӑр.

Шатраллӑ-шатраллӑ, ай, куркӑр пур, 
Хӑймаланса ҫӳрен сӑрӑр пур.
Хӑвӑр ҫине пӑхсан, ай, пёвёр nvp, 
Килёрсене кӗрсен, чысӑр пур.

Иёслӗ йёнерсене, ай, кам йёслет?
Савӑтри маҫтӑрсем, ҫав йӗслет.
Ырӑ ёҫке-ҫике, ай, кам ҫиет,
Ҫакӑ тӑванӑмсем, ҫав ҫиет.

Тупӑлха та турта,  турӑ лаша,
Туртмассерен турти авӑнать.
Ай-хай тӑванӑмсем, пӗр чунӑмсем, 
Курмассерен чунӑм савӑнать.

Ҫӗнӗ-Чаллӑ Ҫӗрпӳелё, Патӑръел районе. 
КашкЯр Микули ҫырса илнӗ. 1936 ҫул.

ЭЛШЕЛ ЮРРИСЕМ

Шурӑ Атӑл хёррине шаксем хыврӑм: 
Шаккӑмсем кайрёҫё сулӑ пулса.
Савнӑях та тӑванӑмсене эп чуптурӑм:  
Сурчӑкӑмсем кайрёҫё пыл пулса.

Анкарти тулашӗнче пит тӑман,
Ял хушшинерех кёрсессён епле-ши?
Эпирех те ҫын панче пит аван,
Хамӑр патра пырсассӑн епле-ши?

Анкарти тулашёнче эп ут ҫултӑм,
Симёс явлӑксем эп пёркентӗм.
Симёс явлӑксене ҫилӗ сиртӗр,
Пирён пуҫри усала тур сиртӗр.

Кёркуннехи ҫӗрсем тёттём ҫёр,
Уйӑхёсем пулмин те, ҫӑлтӑрӗ пур. 
Пъятам-пъянам килнӗ, хӑна пулӑр:
Тулли креке пулмин те, ҫӑкӑрӗ пур.



Ҫӳлё тусем ҫинче виҫӗ хӳрӑй,
Пёрне кассан уҫӑ та юлмё-ши? 
Кунтанах та эпирех халь кайсассӑн, 
Тёпел-сыппӑр уҫӑ та юлмё-ши?

Ҫӳлё тусем ҫинче ҫырла пиҫет, 
Тёрлёрен те курӑка яванса. 
Пъятам-пъянам килнё, хӑна пулӑр, 
Уйӑхпалан хёвел пек ҫаврӑнса.

Хусанӑн хулинче, ай, хут хаклӑ, 
Чӗмпёр хулинче те чён хаклӑ.
Ҫак ҫутҫанталӑкра мён хаклӑ? 
Ырӑлӑхпа сывлӑх пит хаклӑ.

Куккуксем юрлаҫҫӗ кук тесе,
Эпирех калатпӑр хух тесе;
Ҫынсем пире калаҫ шух тесе,
Эпир хуйхӑратпӑр. ҫук тесе.

Улача кёпенӗн умӗ ука,
Мамӑк тӳшекӗн ҫитти пӳс.
Ӗнтё,  тӑванӑмсем-ҫунатӑмсем,
Тата тепре куриччен йӗр те тӳс.

Шурӑ Атӑл хёрри шурӑ хӑйӑр,
Епле шур пулсан та юр пулмё. 
Пирёнех те тӑвансем пит аякра,
Аякра пулсан та ют пулмёҫ.

Ҫӳлё тусем ҫине улӑхнӑ чух 
Чён хӑмӑт пӑявёсем татӑлчёҫ;
Чён хӑмӑт пӑявӗсене сыпа-сыпа, 
Аллӑмри вун пӳрнеме тӑм илчё.

Вунӑ пурнеме ӑшӑта-ӑшӑта,
Хёрлё чёрем те шуралчё.
Ҫак тӑвансем патне кайсассӑн,
Юр пек шурӑ чёрем те хёрелчӗ,

Сётеллӗрсем ҫинче шур ҫӑмарта, 
Чут-чут шуратмасӑр та ҫиеттём.
Ҫак тӑвансем патне те халь килсессён, 
Чут-чут юрламасӑр каяттӑм.

Вёр-ҫёнёрен кёрёк эп ҫёлетрём,
Пёр тӑхӑнман ҫёртен гӑхӑнтӑм.
Ҫакӑях та киле халь килсессён,
Пёр юрламан ҫӗртен те юрларӑм.



Урамйрсем вӑрӑм та халь утмашкӑн,  
Хапхӑрсем Еырйсла уҫмашкйн.
Ӗнтӗ умӑр ҫутӑ та ҫийбр хёрлӗ, 
Вӑтанатӑп куҫӑртан пӑхмашкйн.

Уттари-чуптари ҫӳремешкӗн 
Пирӗн кӳлнё утсем начар мар;
Хӑйиех те хӑйми ҫӳремешкӗн 
Пирён атте-аннесем начар мар.

Хура вӑрман касрӑм—эп ҫул хыврӑм, 
Самар шывёсене те курасшӑн.
Инҫеех те ҫула ҫывӑх турӑм 
Хамӑр тӑвансене курасшӑн.

Хура вӑрман ҫинче хура пӗлӗт,
Тата мён ҫӑвассисем пур-ши халь? 
Ай-хай ҫинҫе пӳҫём те хура куҫӑм,
Тата мён курассисем riyp-ши халь?

Иккёех те шурӑ та халь ут юртать, 
Тилкеписем тйрйх та шыв юхать;  
Ҫакйях та  тйвансем ас(й)ма килсен,
Икё хура куҫамран шыв юхать.

Элшелийён урамё сакйлталлй, 
Сакйлтисем кайӗҫ, юр кайсан;
Элшелийён урамё илемлё урам, 
Илемёсем кайӗҫ, эпир кайсан.

Акйшпалан турткйшсем халь тавлашать, 
Урттйш йывйҫ ҫине те ларасшйн. 
Аттепелен анне халь канашлать,
Ырйях та ҫынсене хурйнташ тйвасшйн.

Атьйр уттарар-и те чуптарар-и,
Ҫулсем ҫинче шур юр пур чухне.
Атьйр ёҫер-ҫиер те выляр-кулар-и, 
Ҫамрйк пуҫра сывлйхсем пур чухне.

Сирён ҫири камсулсем пит килёшет,
Те аркине тикёс те тытнйран? 
Сирёнпелен сймахсем пит килёшет,
Те ёлёкрен пёрле те ӳснёрен?

Урампала иртсе эп каяттйм,
Эс чӳрече умёнче лараттйн.
Эсё чёнтён,  тйван, эп чёнмерём, 
Ҫиленсе мар, тйван, вйтанса.



Ҫӳлё тусем ҫине ҫурт лӑртрӑм, 
Кӑткӑллӑ ҫёр пулмасан юрӗччё. 
Суйла-суйла кӑна хурӑнташ турӑм,
Ҫын сӑмахпе сивёнмин лайӑхчӗ.

Кёримиски ҫӗлӗк тӑхӑнас мар, 
Тӑхӑнсан та пусса лартас мар.
Кирек ӑҫта кайсан та, шух ҫӳрес мар, 
Атте-анне ятне ярас мар.

Шӑпчӑксем авӑтать чав-чав тесе,
Хура вӑрманти хурӑн ҫийёнче.
Ӗнтё,  тӑванӑмсем ҫунатӑмсем,
Эсир асӑнмастӑр пуль ҫур ҫулта,
Эп асӑнап сире минутра.

Пӳсрен те ҫипиркке1 ҫёлетрӗм; 
Ҫаннисем варӑм та, пӳ кёске.
Ӗнтӗ, тӑванӑмсем-ҫунатӑмсем,
Каяс ҫулсем вйрйм та, кун кёске.

Кӳлнё утсем нумай тӑрсассӑн, 
Ҫилкисене йывӑр килмӗ-ши?
Килнӗ хӑна нумай тӑрсассӑн,
Хуҫисене йывӑр килмё-ши?

Шӑпӑр-шӑпӑр кӑна ҫӑмӑр ҫӑвать, 
Тӗнчисене тикёс тивет-ши?
Ҫака киле килнё хӑна-вӗрлӗ, 
Куркийӗсем тикёс тивет-жи?

Кӳлнӗ утӑмсене чараймасӑр,
Ҫула тухсан виҫҫё те ҫаврӑнтӑм.
Ҫак тӑвансем асма, ай, килсессӗн, 
Кёске ҫӗрте виҫҫё вӑрантӑм.

Пӳртӗрсенче усрав кайӑк пур, 
Пӗсехинче чӑпар тёксем пур; 
Уйрӑм-уйрӑм ҫуралса пёрле ӳссе,  
Уйрӑлмӑттӑм тенё те ҫӗрсем пур.

Инҫе кӑна ҫула, ай, тухнӑ чух 
Турӑ утҫӑм пуҫне ухкалать.
Эпирех те юрӑ юрланӑ чух 
Юрӑ ӑсти пуҫне пӑркалать.

Ҫёнёех те ҫуна, ай, сӑрлӑ хыҫ, 
Хыҫёсенчен пӑхса ан юлӑр.
1 Ҫие тӑхӑнмалли тумтир ячӗ.



Эпирех те кунтан кайсассӑн,
Ухмах кайрё тесе ан кулӑр.

Кёмёлех те ҫӑраҫҫи, йёс пӑлчӑра 
Пулсан пулё Хусанӑн лавкинче. 
Эпирех те ырӑ, ай, курасси 
Пулсан пулё атте-анне ҫийёнче.

Улӑхрӑм эп ҫӳлӗ тусем ҫине, 
Шӑпӑртатса юхать юр шывё.
Ҫак тӑвансем аса килсессён, 
Шӑпартатса анать-ҫке куҫҫулӗ.

Ҫӳлё тусем ҫинче пёр чие,
Тата хӑҫан пулӗ-ши ҫӗр чие?
Халё эпир, тӑвансем, пӗр ҫёрте,
Тата хӑҫан пулӑпӑр пӗр ҫӗрте?

Ёнтӗ ҫил ҫаврӑнать, ҫил ҫаврӑнать, 
Ҫӗмӗрт ҫеҫки хӑвана явӑнать; 
Шухӑшламан чухне шухӑшӑм ҫук, 
Шухӑшласан, ҫамрӑк пуҫ ҫаврӑнать.

Хусанӑн та тӑвӗ,  ай, ҫӳлӗ ту, 
Ухаймаҫҫӗ ямшӑкӑн лашисем. 
Маттурах ҫуралтӑм, шух ӳсрӗм, 
Кураймаҫҫё ялти тӑшмансем.

Шурӑ Атӑл урлӑ каҫнӑ чухне 
Щурӑ пулӑ ҫисе каҫатра-м?
Ёнтё пёвӗр вӑрӑм, пилёкӗр ҫинҫе 
Винакратсем ҫисе ӳсетре-м?

Хура вӑрман хыҫне капкӑн хутӑм 
Юртса пыран хӗрлё тилӗшён. 
Ашшё-амӑшё ӳксе йӗрсе юлчё 
Ытам тулли сарӑ ачишён.

Хӑрантсуски явлӑк, пурҫӑн ҫӳҫе, 
Ҫыхсан-ҫыхмасан та пуҫ тулли.
Ӗнтӗ, тӑванӑмсем-ҫунатӑмсем, 
Курсан-курмасан та куҫ тулли.

Шурӑ юрсем ҫӑвать, пушмак путать;  
Симёс пурҫӑн пиҫиххи кам ҫыхать? 
Калӑрсамӑр, тӑвансем, чӑн тӳррине:  
Сирён чунӑр кама та пит савать? 
Манӑн чунӑм сире те пит савать.



Вуниккӗлле явнӑ чӗн тилкепе 
Явкаланать Хусан лавкинче.
Ай-хай, ҫинҫе пӳҫём, хура куҫӑм, 
Авкаланать ҫич ют аллинче.

Атьӑрах та каяр, ӑҫта каяр?
Хусан ҫырми тӑрӑх ҫырлана. 
Пиҫнисене татӑпӑр хут ҫине, 
Пиҫменнине татӑпӑр алса (й)шне. 
Пиҫнисене парӑпӑр тӑвансене, 
Пиҫменнине парӑпӑр ҫич юта.

Пёчёкҫӗ те пахча мӑкӑнь пахчи, 
Илемл(ё) иккен ешёл те вӑхӑтра. 
Ентё ҫинҫе пёвём, ҫамрӑк йсйм, 
Илемл(ё) иккен ҫамрӑк та вӑхӑтра.

Кукӑр кёвентесем эп ҫёклеймӗп, 
Ҫинҫе пилёкӗмсене аваймӑп,
Сирён пек те лайӑх ҫын умӗнче 
Кёҫён пуҫма асла хураймӑп.

Кӗмӗл ҫӗрӗ эпир хывтартӑмйр 
Пилёкех те кёмёл тенкёрен.
Ҫакй тӑвансене суйларӑмӑр .
Ылттӑн ҫулҫи ӳснё пахчаран.

Ҫӗнёех те ҫуна, чӗрме тупан,
Ҫулаях та тухсассӑн, йёрё пур.
Ентӗ, пёр тйванймйрсемҫунатймсем, 
Килӗре те килсессӗн, чысйр пур.

Уттарах та чуптар,  ай, тиетӗр,
Хйр кӳлетӗр чуман лашйра.
Юрлаях та юрла, ай, тиетӗр,
Хйр ёҫтеретёр  пыллй сйрӑра.

Иртеех те вӗл-вӗл, каҫ та вӗл-вӗл 
Ялан аслй миме ялавё.
Иртеех  те шав-шав, каҫ та шав-шав 
Ялан хамйр тйван патёнче.

Атйлӑн леш енче мён ёҫлеҫҫё? 
Чӗнтен тилкепесем яваҫҫӗ,
Варрисене пурҫйн та хураҫҫӗ, 
Вёҫёсене укасем яраҫҫё.
Тытсаях  та курйттйм эпӗ йна,—
Уки тёпренесрен хйратйп.
Ай-хай, хйтаҫам та тйхлачймҫйм,



Тӑрсаях тӑ юрлӑттӑм сирён умра, 
Чӗлхем юнӑшасран хӑратӑп.

Атӑлӗсем тулӑх пулман пулсан, 
Лараймёччёҫ пурлаксем ким ҫине.
Ҫак тӑвансем сӑра туман пулсан, 
Килеймӗттӗмӗр эпир ҫак киле, 
Ӗҫеймёттӗмӗр эпир ҫак сӑрана, 
Килеймӗттӗмёр эпир хӑнана.

Ҫӳлӗ тусем ҫинче ҫуртҫӑм пур, 
Вуникё те вёлле хуртҫӑм пур,
Ҫуллен ҫур хушмантан ӳпкем пур; 
Эпирех те  килетпӗр, хӑр пымастӑр, 
Ҫавӑнпа та манӑн ӳпкем пур.

Кӑвик-кӑвакарҫан, чакӑр куҫ, 
Кураканни, тулӑ сапӑрсам.
Пирёнех тӑвансем, ай, аякра, 
Кураканни, салам ярӑрсам,
Салам ярса салам, ай, ҫитмесен, 
Хӑвӑрах та килсе курарсам.

Алӑкӑрсен умёнче улма йӑвӑҫ, 
Улмисем пулманни мён илем?
Тутлӑ ӑсла туса, хӑмла ярса 
Юрламасӑр ёҫнисем мён илем?

Шӑпчӑксем авӑтаҫҫӗ чак-чак тесе,  
Ҫачёсенче панулми ҫук тесе,
Ӗнтё ӑшӑм ҫунать, куҫсем йёрет, 
Пёрле ӳснё тӑвансем ҫук тесе.

Сётеллёрсем ҫинче шур тарилкке, 
Сётне ҫуне нумай та ҫитерчё.
Ай-хай, пӗр аппаҫӑм, пёр йыснаҫӑм, 
Сӑпкари ача пекех силлерӗ,
Алӑри ача пекех сиктерчё.

Кукӑр кӗвентесене эп ҫёклеймӗп, 
Ҫинҫе пилёкёмсене аваймӑп.
Сирён пекех лайӑх ҫын халь умёнче 
Сётел умне тӑрса юрлаймӑп,
Кӗҫён пуҫма асла хураймӑп.

Юрла кӑна юрла, ай, тиетӗр,
Сире епле юрӑсем пит кирлё? 
Сакӑрвунӑ сакӑр юррӑм пур,
Пёр сак ҫине сарса суйлатӑп.



Ҫак тӑванӑмсем патне килсессён, 
Усрав юррӑмсене юрлатӑп.

Урампалан иртсе пыраттӑм,
Ҫил ҫавӑрчӗ сылтӑм аркйма.
Ҫамрйкла шухӑша юлтймйр,—
Юн ҫавӑрчё ҫамрӑк чӗрене.

Мёшён каяс Юхман, ай, пасарне, 
Симёс пурҫӑн тилкепе илмесен? 
Симёс пурҫйн тилкепе пасарта ҫук, 
Сирён пек тӑвансем манйн ҫук.

Шурӑ Атӑл урлӑ каҫмашкӑн 
Икҫёр аллӑ сумлӑ ут кирлё.
Сирён пек лаййх тӑвансен умӗнче 
Мамйкран та ҫемҫе чёлхе кирлӗ.

Утмӑл хӑлаҫ вйрман кастартӑм,
Улма йывӑҫ пуррине пӗлмерӗм.
Сӗтел умне тӑрса калаҫрӑм,
Ватӑсем пуррине пёлмерӗм.

Вёлтӗр кӑна вӗлтёр вёҫмешкӗн 
Вӗренен те ҫулҫи мар эпир,
Питех пысйк-пысйк калаҫмашкӑн 
Ӗнтё пуянӑн ачисем мар эпир.

Маттур утсем ҫине ларсассӑн,
Хирёҫ тӗл пулакан ҫын ҫул парӗ. 
Атте-анне ятне лайӑх тытсан,
Пире лайӑх ҫынсем чыс парӗҫ.

Лутра  кйна хурӑн хур пулмӗ,
Хурӑн шывёнчен те пыл пулмӗ.
Йёрсе  хуйхӑрса халь ан тйрйр: 
Хуйхйран чёресенче ҫу пулмё.

Хура шывсем юхать аната май,
Ҫарй хймӑш таййлать шыва май.
Ӗнтё,  тйванймсем-ҫунатймсем,
Пирён ҫамрӑк пуҫ таййлать сире май.

Тайла та пуҫсене хёҫ витмест,
Тутлй чёлхе-ҫйвара пыл витмест.

Юрла кйна юрла тиетёр,
Чйн-чйн юррйн йети эпир мар.



Чӑнласа та юрлама тытӑнсан,
Юррӑн йстинчен те кая мар.
Юрла кӑна юрла тиетӗр,
Куҫ айёнчен пӑхса кулатӑр.

Улӑхӑн та ути ухлемлӗ,
Хутра кӑна ситре хӑяхлӑ.
Пирён ҫамрӑк пуҫсем хурлӑхлӑ,
Хутра кӑна ситре ырлӑхлӑ.

Тӑваткӑл та кӳме сӑран кӳме,
Тӑватӑ кӗтесси те йёс тӳме.
Ан тутӑхтар,  тӑванӑм, сёрех тӑр; 
Эрненён те хушши ултй кун,
Эрне ан тӑр, тӑванӑм, пырах тӑр.

Алӑкӑрсем умӗнче ӗрешетке, 
Аллӑрсенче ешӗл перчетйе,—
Ан пӑрахсам ешӗлӗ пӗтиччен.
Эсир ан пӑрахӑр эпир ӳсиччен,
Эп пӑрахмӑп эсир виличчен.

Кйвик кйвакарчйн кйвакӗ ҫук,
Шурй кйвакалйн тёпекё ҫук.
Пирён ҫамрйк пуҫсенче телей ҫук.

Ҫурхи шывсем юхать, ҫыр юлать, 
Маттур утсем юртать, ҫул юлать. 
Пирён пек айвансенчен мён юлать? 
Мён выляни-кулни —ҫав юлать.

Ӗнтӗ пӗлёт юхать, пӗлёт юхать,
Ман пуҫймри ҫаврака ҫёлёк пек.
Ӗнтё ёмёр иртет,  ёмӗр иртет, 
Ҫывйрмасйр курнӑ тёлёк пек.

Ӗнтӗ пёлёт юхать,  пӗлӗт юхать,
Тата мёскер юхасси пур-ши-ха?
Ӗнтё пуҫйм ҫамрйк, йссем кёске,
'Гата мёскер курасси пур-ши-ха?

Ӗнтӗ шав-шав вйрман, кӗр-кёр вйрман, 
Мӗншён кӗрлеет-ши ҫав вйрман? 
Туратран та турата ларасшйн,
'Гурат тйрринчен ҫулҫй ярасшйн.

Ӗнтё шав-шав хймӑш, кёр-кёр хймӑш, 
Мёншӗн кёрлеет-ши ҫав хймйш? 
Сыпӑкран та сыпйка ларасшйн,
Сыпйк ҫумӗнчен ҫулҫй ярасшйн.



u

Е н т ё  шав-шав нарут, кёр-кёр нарут,
Мӗшён кёрлеет-ши ҫав нарут?
Патшаран та ырлӑх кётесшён,
Турӑран та сывлӑх илесшён.
Турриех те ҫырать ырлӑха,
Патшиех те ҫырать хурлӑха.

Ку юрӑсене 1902 — 1903 ҫулсенче 
Тӑхӑр ял таврашӗнче Г. Т. Тимофеев 
ҫырса илнӗ.

ЧУЛ ҪЫ PM ACEH ЮРРИСЕМ

Шур киҫҫиирен тутӑр эп кӑнтартӑм, 
Кӑнтартӑм та куҫран кӑларгӑм.
Хам тӑвана инҫе эп ӑсатрӑм,
Ӑсатрӑм та куҫран ҫухатрӑм.

Ылттӑнпала кёмёл мёншён хаклӑ?—
Мӑскал ҫине хурса виҫнёрен.
Хамӑр тӑван пире мёншӗн хаклӑ?—
Мён кёҫёнтен пёрле ӳснӗрен.

Хурами хумханать, ҫулҫи вӗҫет,
Ун тымарё епле чӑтать-ши?
Ҫамрӑк ёмёр иртет, чун хурланать,
Ҫамрӑк пуҫӑм епле чӑтать-ши?

Кашкӑрах та тӗслё утҫӑм пурччӗ,
Каҫ пулать пуль тесе юртатчӗ.
Аттем пурччё, милай, аннем п урч чё —
Ачам килет тесе  кётетчӗҫ.

Чупрӑмах та ухрӑм ҫӳл ту ҫине,
Чистай урлӑ Хусан курас пек.
Ӳстертӗм те ҫинҫе, ай, пӳҫёме 
Хурлӑх урлӑ ырлӑх курас пек.

Чистай урлӑ Хусан курни ҫук,
Хурлӑх урлӑ ырлӑх курни ҫук.

Ҫӳл т у  ҫинче ҫӗлен, ай, шӑхӑрать 
Хыт-хурасем ҫумне таянса.
Ир те кётрём, тӑван, каҫ та кётрӗм,
Хапха юпи ҫумне таянса.

Хӑпартӑм та ҫӳлё, най, ту ҫине—
Куртӑм тупӑлха та ушкӑнне.
Тупӑлха ушкӑнне курман пулсан—
Курса юлӑр тупӑлха пӳҫёме,



Манӑн шурӑ кёпе пёрре анчах,
Ҫуса тасатсассӑн, юр пекех.
Манӑн савнӑ тӑван пӗрре анчах,
Курса калаҫсассӑн, чун пекех.

Вырасла та хапха, тимёр тӑпса:
Вӑйлӑ ҫӑмӑр ҫусан, хӳтлёх ҫук.
Пёччен шутлап, ай-хай, ним тӑваймап —
Хам тӑванӑм хута кёмесен.

Хура вӑрман хӗрри хыт хуралӑх,
Кам ҫулӗ-ши, эпир ҫулмасан?
Атте-аннен айван, ай, ачисем,—
Кам йёрё-ши, эпир йӗмесен.

1936 ҫулта Чулҫырмара (Куйбышев 
облаҫӗ) Шумковсенчен Стихван 
Шавлы ҫырса илнӗ.



ХАНА ЮРРИСЕМ 
А Т Ӑ Л П А  Т И Н Ӗ С  Х У Ш Ш И Н Ч Е

Атӑлпала тинёс, ай, хушшинче 
Икё купца ларать,  ай, сут туса.

Хушса юрламалли:
Пурӑнар-ха тёнчере 
Телей хӑпса киличчен.
Телей хӑпса килсессён,
Эпир ҫын пек пулӑпӑр.

Пичёсене ҫӑваҫ, ай, шерпетпе, 
Пуссаях та шӑлаҫ, ай, шур пӳспе. 

Пурӑнар-ха тёнчере.. .

Мёскёнех те ҫыннӑн, ай, ачисем 
Питне ҫӑваҫ хура куҫҫулёпе. 

Пурӑнар-ха тёнчере.. .

Питне ҫӑваҫ хура куҫҫулёпе,
Пусса шӑлаҫ кёпе,  ай, ҫаннипе. 

Пурӑнар-ха тёнчере.. .

Аслӑ ҫулпа апуссем, ай, пыраҫҫё, 
Ҫӑлтӑр-хушка ҫӳрен, ай, ҫул пуҫё... 

Пурӑнар-ха тёнчере.. .

Атте-анне пехил, ай, парсассӑн, 
Пулаймӑпӑр-ши эпир, ай, кил пуҫӗ? 

Пурӑнар-ха тёнчере.. .

Чёкеҫёсем аслӑк, ай, тӑрринче, 
Вёҫевёсем пёлёт,  ай, хушшинче. 

Пурӑнар-ха тёнчере.. .

Ҫамрӑк чунсем нуша, ай, аллинче,
Пурӑнӑҫсем асап, ай, хушшинче.

Пурӑнар-ха тӗнчере.. .

Ҫӗпрел, Пӑва у. 1914 ҫ. Г. Лиско» 
ҫырса илнӗ.

АТТЕ ПАХЧИ

Атте пахчи хурлӑханлӑх та, хурлӑханлӑх; 
Хурлӑхан зитёр утма ҫул,
Пахчи урлӑ утма ҫул.
Утма ҫулпа пынӑ чух та, эп пынӑ чух 
Хурлӑхан сапаки ҫапӑнчё,
Ҫампа хурлӑхлӑ, ай, пулн(ӑ) эпир.

Анне пахчи пултӑранлӑх та, пултӑранлӑх;  
Пултӑран витёр утма ҫул,
Пахчи урлӑ утма ҫул.
Утма ҫулпа пынӑ чух та, эп пынӑ чух 
Пултӑран сапаки ҫапӑнчӗ,
Ҫампа лутра, ай, пулн(ӑ) эпир.

Пичи пахчи ҫёмёртлёх те, ҫӗмӗртлёх;
Ҫёмёртлёх витӗр утма ҫул,
Пахчи урлӑ утма ҫуй.
Утма ҫулпа пынӑ чух та, эп пынӑ чух 
Ҫёмёрт сапаки ҫапӑнчӗ,
Ҫампа хура, ай, пулк(ӑ) эпир.

Инке пахчи кӗпҫеллӗх те, кӗпҫеллёх;
Кёпҫеллёх витёр утма ҫул,
Пахчи урлӑ утма ҫул.
Утма ҫулпа пынӑ чух та, эп пынӑ чух 
Кёпҫе ҫӳлҫи ҫапӑнчё,
Ҫампа шатра, ай, пулн(ӑ) эпир.

Халӑх юрӑҫи Г. Ф. Федоровӑн чи юратнӑ юрри. 
Вӑл ӑна хӑй шухӑшласа кӑларнӑ.
,146  халӑх ю р р и \ №-1, стр. 18. Чебоксары— 
Москва, 1934 г.

ШӐНКӐРТТӐМ, ШӐНКӐРТТӐМ
Шӑнкӑрттӑм, шӑнкӑрттӑм юррӑм пурччӗ, 
Шӑнкӑрттӑм,  шӑнкӑрттӑм юррӑм пурччӗ!
Шӑл хушшинчех усраттӑмччё,—
Тухрё те ӳкрӗ сӗм вӑрмана.

Карӑм шырама сём вӑрмана та,
Карӑм, карӑм пёр ҫулпа.

I, Ч*»аш фольклоре,



Виҫ кётеслӗ пӳрт ларать те,
Кёрес терём—кӗртмерӗҫ.

Йытти те тухрё вёрмешкён те,
Качаки тухрё чармашкӑн,
Хуҫи тухрё курмашкӑн та 
Шур чӑлхапа пушмакпа.

Авалхи юрӑ. Г. Ф. Федоров, „146 халӑх юрри“.
№ '2, стр. 18. Чебоксары—Москва, 1934 г.

ПИРӖН МЁНПЕ МУХТАНАС
Ҫи-пуҫпала мухтанас— Кайӑк ларма карти ҫук,
Ҫие пустав тӑхӑнман;  Ут кӑкарма юпи ҫук,
Лашипеле мухтанас— Кӳлсе тухма лаши ҫук,
Аттин лаши пёр чуман; Ларса тухма ҫуни ҫук,
Тум-ҫуртпала мухтанас— Чип-чип теме чӑххи ҫук,
Ҫине листа витиман; Сапса пама сӗлли ҫук.
Каппаясчё—капӑр мар, Пуҫтёпекки— масмакки,
Мухтанасчё —пуян мар, Ик ҫунатти—сурпанни,
Ни каппаяс хуйхи ҫук, Хёвел ҫути—кёп(е) умӗ;
Ни мухтанас хуйхи ҫук! Хӑть хурлӑр та, хӑть мухтӑр,—

Манран луччё арӑм ҫук.
Томаккасси, Шупашкар районӗ, Г. Ф. 
Федоров юрласа панӑ.

ЧУН ХУРЛАННӐ ВӐХӐТ...

Хура вӑрман касрӑм эп, хир турӑм,
Пит хёрелнё вӑхӑт,
Чун хурланнӑ вӑхӑт,
Кӑмӑла хуҫать-ҫке 
Ҫак асаплӑ вӑхӑт...

Пёр юманне х(ӑ)вартӑм уй паллишён,
Пит хёрелнё вӑхӑт...

Вӑл юмана касрӑм, вёлле турӑм,
Пит хёрелнё вӑхӑт...

Вӑл вӗллене ятӑм, ай, хурт ҫури,
Пит хёрелнӗ вӑхӑт...

Пыл ҫурисем макраҫҫё пыл ҫукран,
Пит хёрелнё вӑхӑт.. .

Эпирех макратпӑр, ай, кун ҫукран,
Пит хёрелнё вӑхӑт.. .

1903 ҫулта Корсунь уезӗнчи чӑваш- 
сем хушшинче И. Н. Юркин ҫырс« 
илнӗ.

ӐРАСКАЛӐМ ҪУК

Хура вӑрман ҫине эп хурт ятӑм.
Камӑн йӗс йёпсе пур, ҫавӑ тытё,
Манӑн йӗс йёпсе ҫук, эп тытас ҫук...

Ҫеҫенхир варрине эп ут ятӑм.
Камӑн йёс йёвен пур, ҫавӑ тытӗ,
Манӑн йёс йӗвен ҫук, эп тытас ҫук...

Хамӑр атте килне камах тытӗ?
Кащӑн ӑраскал пур, ай, ҫав тытӗ,
Манӑн ӑраскал ҫук, эп тытас ҫук. .

1934 ҫ. Ҫӗрпӳ районӗнче И, Пашар 
ҫырса илнӗ.

ҪИНҪЕ ПИЛӖК ҪӲРЕН ЛАШИ
Ҫинҫе пилёк ҫӳрен лаши,
Ҫинҫе пилёк, ай, лашийё
Ай, тур-тур, карӗ пуль, карё пуль
Вӑрман улпуч(ё) аллине.

Ҫӳлё кӑвак, ай, лашийё,
Ҫӳлӗ кӑвак лашийё
Ай, тур-тур, карё пуль, карӗ пуль
Вӑрман улпуч(ё) аллине.

Сарӑ вӑрӑм чипер хӗрё,
Сарӑ вӑрӑм чипер хёр
Ай, тур-тур, каре пуль, карё пуль
Ялти пуян аллине.

Томаккасси, Шупашкар р., Г. Ф Фе
доров юрласа панӑ.

ҪАРАНСЕМЕХ ТАРАХ

Ҫарансемех тӑрӑх эп ҫӳрерӗм
Кёрепенке хӑмла та, ах, тускайӑм, тупмарӑм.
Ял-ял урлӑ нумай эп ҫӳрерём,
Сирён пек лайӑх ҫын та, ах, тускайӑм,

тупмарӑм.

Утлансаях тухрӑм хура ҫӑрха
Хура ҫул тусанне те, ах, тускайӑм, пусарма.
Юрласаях ятӑм ҫакӑ юрра
Ҫунакан чёрене те, ах, тускайӑм, пусарма.

Утҫӑм тарӑн ҫырмана, ай, кёмерӗ,
Ҫак тёнчене ик ёмӗр, ах, тускайӑм, килмерё.



Ҫак тёнчене икӗ ёмӗр килсен,
Курӑпӑр-ха эпир те, ах, тускайӑм, ыр пурнёҫ.

Ҫителлӗ, Мелекес р., Куйбышев обла- 
ҫӗ. 1928 ҫ. Е. Галанскаяран А. И. Ва
сильев ҫырса илнӗ.

ХУСАНТАН ТУХАКАН
Хусантан тухакан мӑн ҫулё те (2)
Ик айккипе хурӑнлӑх,
Ӑшшӑн-ӑшшӑн хёвел пӑхсан та,
Хурӑн(ӗ) те тӑрӑх сухӑр юхать.

Калла-малла шухӑшласан,
Калла та малла шухӑшласан,
Икё те куҫран куҫҫуль юхать.

Ай-я-ра...

Г. Ф. Федоров 1908 ҫулта юрланӑ. 
„146 чӑваш юрри“, № 43, стр. 29. Ш у- 
пашкар—Мускав, 1934 ҫ.

ЭПИР ПУРМИС ПУЛАС ҪУК

Cap тӑлӑппа мён тӑвас та,
Cap тӑлӑппа мӗн тӑвас?
Эпир пурмис пулас ҫук та,
Пурмис ятне илтес ҫук.

Лайӑх тумтирпа мӗн тӑвас та,
Лайӑх тумтирпа мён тӑвас?
Эпир тиек пулас ҫук та,
Тиек ятне илтес ҫук.

Нумай укҫапа мӗн тӑвас та,
Нумай укҫапа мён тӑвас?
Эпир хуҫа пулас ҫук та,
Хуҫа ятне илтес ҫук.

Г. Ф. Федоров 1895 ҫулта юрланӑ. 
„146 чӑваш юрри“, Ш упашкар—М ус
кав, 1934 ҫ.

ХУҪИ КАЛАТЬ

Хуҫи калать:  „Кай, кай!“ тет,
Витри калать:  „Чим-халь“, тет,
„Аснӑ сӑри п у р-х аль“, тет.

Хуҫи калать: „Кай, кай!‘ тет,
Четвёрт кленчи: „Чим-халь“, тет,
„Тулли четвёрт пур-халь“, тет.



Хуҫи калать: „Кай, кай!" тет,
Хуран калать: „Чим-халь!“, тет,
„Пиҫнӗ пӑтти пур-халь“, тет.

Хуҫи калать: „Кай, кай!“ тет,
Турилкки калать: „Чим-халь“, тет, 
„Пуҫламан чӑкӑт пур-халь“, тет.

Хуҫи калать:  „Кай, кай!“ тет,
Хутаҫҫи калать: „Чим-халь“, тет,
„Пуҫламан шӑрттан пур халь", тет.

Хуҫи калать:  „Кай, кай!“ тет,
Сётелли калать: „Чим-халь“, тет,
„Пуҫламан хӑпартлу пур-халь“, тет.

Тӑрӑн ялё, Комсомольск р. 1919 ҫул. 
Кошкин П. Н. ҫырса илне.

ХУРА ВӐРМАН ХЫҪНЕ ШУР ЮР ҪУНӐ

Хура вӑрман хыҫне шур юр ҫунӑ,
Хура сӑсар пырса йёр тунӑ;
Хура сӑсар йёрне йёрле-йёрле,
'Гйрса юлтӑм хура вйрман варрине;

Турӑран ырлӑх кёте кӗте,
Тарса юлтӑм хурлӑх варрине.

Ку юрра 1936 ҫулта Чулҫырмара 
Стихван Шавлы хӑйӗн 78 ҫулхи 
аслашшӗнчен Шумков Александр 
ФедОровичран ҫырса илнӗ.

И ЧУПРӐМ ТА ХӐПАРТӐМ ҪӲЛ ТУ ҪИНЕ

И чупрӑм та хӑпартӑм ҫӳл ту ҫине,
Ҫаврӑнса пӑхрӑм вӑрман ҫине—
Хура вӑрман ҫийӗ, ай, пёр тан мар,
Эпир ҫынсенчен, ай, кая мар,
Ӑрӑскалймӑр ҫукран, ай ,каярах.

Ӗремпуртан илнӗ, ай, ҫӑм шарӑх 
Виҫ хут ҫаврӑнмарё мййӑма,—
Ҫавӑнпала илеймерём савнине.
Маликавран илнӗ симёс пиҫиххи 
Виҫ хут ҫаврӑнмарё пилёкёме,
Ҫавйнпах та каяймарӑм савнине.

Илим-Горара (Тамбов облаҫӗ) Ва
сильева ятлӑ карчӑкран 1935 ҫулта 
Стихван Шавлы ҫырса илнӗ.



УДЕЛ ХРЕСЧЕНӖСЕН ЮРРИСЕМ 
УДЕЛ ТЫРРИ

Удел'тырри,  удел тырри акнӑ чух, 
Вёт-вёт ҫӑмӑр ҫӑвать-ҫке.
Вёт ҫӑмӑр мар, ай, ним те мар ,—
Хура халӑх куҫҫулё.
Удел тырри, удел тырри вырнӑ чух, 
Вӑш-вӑш ҫилсем вӗреҫҫӗ.
Вӑш-вӑш ҫил мар, ай, ним те мар,—
Хура халӑх сывлйшё.
Удельнийӑн, удельнийӑн кантурне 
Хёрлё сйрпа сйрланй.
Хёрлӗ сӑр мар, ай, ним те мар,—
Хура халйх юнё вӑл.
Удельниййн, удельниййн катукне 
Маттур утсем туртаймаҫ.
Маттур-маттур,  ай, ачисем 
Удельниран тухаймаҫ.

Удельниййн, удельниййн хыҫёнче 
Ялан удел капанё.
Ирпе каҫ та тухса пӑхать 
Удельниййн вахтйрё.

Чӑваш литератури антологийёнчен илнё.

УДЕЛЬНИЙӐН к а н т у р н е

Удельниййн кантурне 
Хёрлё сйрпа сйрланй. 
Хёрлё сйрй мар иккен,— 
Хура халйх юнё иккен.
Ай, ылмашать сылтӑм куҫ, 
Мён курйпйр малашне?

Ай, ылмашать сылтйм куҫ, 
Мён курё-ши ҫамрйк пуҫ?

Удельниййн катукне 
Турта-турта  пӗтрёҫӗ 
Ялти лаййх лашасем.

Удельниййн канавне 
Алта-алта пётрӗҫё 
Ялти лаййх ыр ҫынсем.

Ах, ылмашать сылтйм куҫ, 
Мён курё-ши ҫамрйк пуҫ?

Пи рён  Д а н и л —старшина ,  
Ҫичё вулӑс пуҫлӑхё.
Ҫич вулӑсран пухнӑ мул 
Пуҫне ҫӑлма ҫитмерё.
Ах, ылмашать сылтӑм куҫ, 
Мӗн курё-ши ҫамрӑк пуҫ?

Икё пар ут тан тӑрать;  
Хӑшне ытарса ларам-ши,

Хӑшне ытарСа Хӑварам-ши? 
Ах, ылмашать сылтӑм куҫ, 
Мён курӗ-ши ҫамрӑк пуҫ?
Ик айккинче ик арӑм,
Хӑшне ытарса хӑварам-ши, 
Хӑшне ытарса илем-ши?
Ах, ылмашать сылтӑм куҫ, 
Мён курӗ-ши ҫамрӑк пуҫ?
Ш урут, Йӗпреҫ p., 1932 ҫ. ҫырса илнӗ.

УДЕЛЬНИЙӐН УҪӐМӖ
Удельнийӑн уҫӑмё 
Кӑвакарать, ешёрет.

Удельнийӑн ҫаранё! 
Ҫаранё тулли валемё.

Удельнийӑн анкартийӗ! 
Анкарти тулли капанӗ.

Удельнийӑн кӗлечӗ!
Кёлечё тулли ырашӗ.

Удельнийӑн кантурне 
Хёрлё сӑрпа сӑрланӑ.

Хёрлё сӑрпа сӑрламан, 
Халӑх юнпе сӑрланӑ.

Кивӗ Шерӳшкел, Тутар респуб. 1924
А. И. Васильев ҫырса илнӗ.

КАВАКАРЧАН ЧЕППИ ТЕ
Кӑвакарчӑн чёппи те, ай, вӗҫнё чух 
Кунӗсем тётреллё  те пулайрёҫ.
Самӑй эпир пурнас, ай, тенё чух 
Удельни нухайккисем ҫунтарчёҫ.

Эпир ларас-тӑрас та, ай, тенкеле 
Ҫавӑрса тунӑ мӗн ӑстисем.
Эпир мён курасса та мён илтессе 
Ларса ҫырнӑ мён те пӗр турӑ.

Хурчӑкисем хурӑнӑн, ай, тӑрринче, 
Ҫуначёсем пёлётён те, ай, хушшинче. 
Пӗвёмёрсем ыр ҫын та, ай, умӗнче, 
Чунӑмӑрсем туррӑн та аллинче.

Сирён икё пӳртёр те хире-хирӗҫ,
Ун ҫивиттисем те пӗр тикёс.
Паянах та капла та, ыран тепле? 
Иртейинччё ӗмёрӗмсем пӗр тикӗс.

Хура вӑрман тӑрӑх та, ай, тил юртать;
Кам маттур пурсуйлӑ ҫы н—ҫав тытё.  
Ҫулталӑкӑн хушши те вуник уйӑх,
Кам телейлё ҫынах т а —ҫав ҫитё.

Сӑкӑт, Патӑръел р. 1934 ҫ.
В. П. Воробьев ҫырса илнӗ

ҪЕН ҪЕРЕ КАЯКАНСЕН ЮРРИСЕМ
АТЬӐР КАЯР СИБИРЕ

Атьӑр, каяр Сибире!
Акмасйр тырӑ пулать, тет.
Пулать-и те, пулмасть-и,—
Атьйр, кайса курйпйр.
Ах, ҫук, ҫук, ҫук, пулас ҫук,
Акмасӑр тырӑ пулас ҫук,
Пирен телейсем ҫавнашкал...

Атьйр, каяр Сибире!
Вутсйр ҫӑкӑр пиҫет, тет.
Пиҫет-и, пиҫмест-и,—
Атьӑр, кайса курӑпӑр.
Ах, ҫук, ҫук, ҫук, пулас ҫук,
Вутсйр ҫйкар пиҫес ҫук,
Пирён телейсем ҫавнашкал...

Атьйр, каяр Сибире!
Ҫапмасйр авйн ҫапӑнать, тет.
Ҫапӑни, ҫапӑнми,—
Атьӑр, кайса куратпӑр.
Ах, ҫук, ҫук, ҫук, пулас ҫук,
Ҫапмасйр авӑн ҫапӑнас ҫук,
Пирен телейсем ҫавнашкал.. .

Атьйр, каяр Сибире!
Ҫулмасӑр утй ҫулйнать, тет.
Ҫулӑни, ҫулӑнми,—•
Атьӑр. кайса куратпӑр.
Ах, ҫук, ҫук, ҫук, пулас ҫук,
Ҫулмасӑр утй ҫулйнас ҫук,
Пирӗн телейсем ҫавнашкал.. .

Атьйр, каяр Сибире!
Ҫилсӗр ҫилармань авйрать, тет.
Ааӑри, авӑрми,

Атьӑр,  кайса пӑхӑпӑр.
Ах, ҫук, ҫук, ҫук, пулас ҫук,
Ҫилсёр ҫилармань авӑрмасть пуль,
Пирён сывлӑшпа авӑрать пуль...

Атьӑр, каяр Сибире!
Шывсӑр шывармань авӑрать, тет.
Авӑри, авӑрми,—
Атьӑр, кайса пӑхатпӑр.
Ах, ҫук, ҫук, ҫук, пулас ҫук,
Шывсӑр шывармань авӑрмасть пуль,
Пирӗн куҫҫульпе аварать пуль.

Черепанове», Хӗрлӗ-Чутай р. 
19ЛЗ ҫулта ҫырса илнӗ.

ИРӖКСӖРЕХ КАЯС ПУЛАТЬ

Атте мана шур пӳрт лартса парас тетчё,
Йётем  варринче чӑрӑш шӑтса ӳссессён.
Йётем варринче чӑрӑш шӑтса ӳсейрес ҫук,
Атте  мана шур пӳрт лартса парайрас ҫук.
Ирёксёрех  каяс пулать ҫён ҫӗре
Сём варианта чйрӑш касса шур пӳрт лартма.
Сём вӑрманта чӑрӑш касса шур пӳртлартсан,
Пырса курӑр пирён пата, тӑвансем.

Пичче мана кӗлет лартса парас тетчё,
Урам варринче ҫӑка шӑтса ӳссессӗн.
Урам варринче ҫӑка шйтса ӳсейрес ҫук,
Пичче мана кёлет лартса парайрас ҫук.
Ирёксёрех каяс пулать ҫӗн ҫӗре 
Сём вӑрманта ҫӑка касса кёлет лартма.
Сём варианта ҫӑка касса кёлет лартсан,
Пырса курйр пирён пата, тӑвансем.

Шӑллӑм мана калуш илсе парас тетчё,
Седьмой номер ҫичё пуса юлсассйн.
Седьмой номер ҫичё пуса юлайрас ҫук,
Шӑллӑм мана калуш илсе парайрас ҫук.
Ирёксёрех каяс пулать ҫён ҫӗре 
Сӗм вӑрманта пушӑт касса ҫӑпата тума.
Сём варианта пушӑт касса ҫӑпата тусан,
Пырса курйр эпир мёнле ташланине.

Йӑмӑк мана алшйлли туса парас тетчё,
Кӑмака ҫинче йӗтён шӑтса ӳссессён.
Кӑмака ҫинче йётён шӑтса ӳсейрес ҫук,
Й ӑ м ӑк  мана алшӑлли ту са  парайрас ҫук.

Ирёксёрех каяс пӳлать ҫен ҫёрё
Сём вӑрманта йётён акса алшӑлли тума.
Сём вӑрманта йӗтӗн акса алшӑлли тусан,
Пырса курӑр эпир епле ал шӑлнине.

Уразметево, Куславкка р.
1918 ҫ. Г. Г. Лисков ҫыр- 
са нлнӗ.

С И Б И Р  Ҫ У Л Ӗ

Сибир ҫулё—вӑрӑм ҫул...  Эпёр каятпӑр катана,
Ҫул вӑрӑмшӑн каймастпӑр, Тӑвансем юлаҫ хыҫала.
Емӗр вӑрӑмшӑн каятпӑр,
Сыва пулӑр, тӑвансем. Щӗшкӗ тӑрри—йӑмӑксем,

Иӑмра тӑрри—шӑллӑмсем, 
Чёкеҫ вӗҫет малалла, Ах, сыв пулӑр, пур пулӑр,
Ик ҫунатти каялла. Пурте пирён пек ан пулӑр.

А Й Т Ӑ Р А Х ,  К А Я Р

АйтЗрах, каяр 
Ҫёнёрех ҫёре.
Ҫӗнёрех ҫёртре 
Ҫёнё ҫурт лартар.

Ҫёнӗрех ҫёртре 
Ҫӗнӗ ҫурт лартар,
Ҫӗнӗ ҫурт ҫине 
Виҫ чӳрече касар.

Пӗрёмӗш чӳречи 
Пултӑр  пахчана, 
Иккёмёш чӳречи 
Пултар уялла.

Иккёмёш чӳречи 
Пултӑр  уялла,
Виҫҫёмӗш чӳречи 
Пултӑр тинёсе.

Пёрёмёшёнчен пӑхрйм — 
Шӑпчӑксем юрлаҫ, 
Иккёмӗшёнчен пӑхрӑм — 
Вӑй хёрсем выляҫ.

Иккёмӗшӗнчен пӑхрӑм,—
Вӑй хёрсем выляҫ. 
Виҫҫёмёшёнчен пӑхрӑм— 
Карапсем ишеҫ.

Карапсем шыв ҫинче,
Хам карап ҫинче.
Карап хӑйӑр ҫинче,
Хам хуйхӑ ҫинче.

Эпирех пурӑнас 
Ай тенё чух 
Ешёрен курӑксем 
Типшёрсе ларчӗҫ.

Ҫынсемех пурӑнас 
Ай тенӗ чух 
Типшӗрен курӑксем 
Ешёрсе ларчёҫ.

Чӗнер, Сӗнтӗрвӑрри р.
1929 ҫ. Н. Васильев ҫырса илнӗ.



ШӲТЛӖ ЮРӐСЕМ 

УТМӐЛ ПӖРЧЁ УРПА АКРӐМ

Утмӑл пӗрчё урпа акрӑм Яр-яр шуҫрӑм, ҫётех карӑм
Еррипе, Еррипе,

Ҫитмёл пёрчё пухса илтём Ухмах ялне кёрех карӑм
Еррипе. Еррипе.

Тур тихапа турттартӑм Ухмах тухрё параппан ҫапса
Еррипе, Еррипе,

Ват лашапа аштартӑм Матки тухрё таш-ташласа
Еррипе. Еррипе.

Таканапа салат хыврӑм Карчӑк тухрё  ятлаҫмашкӑн
Еррипе, Еррипе,

Печчуркара типётрӗм Хёрсем тухрӗҫ курмашкӑн
Еррипе. Еррипе.

Аларманьпе авӑртрӑм Йытги тухрё тулламашкӑн
Еррипе, Еррипе,

Хуран ҫуртан1 сӑра турӑм Вёшли тухрё хӑваламашкӑн
Еррипе. Еррипе.

Хӑна-вёрлё пуҫтартӑм Тартӑм-тартӑм тарӑн варпа
Еррипе, Еррипе,

Пӳрнескепе ӗҫтертём Карта урлӑ каҫсах карӑм
Еррипе. Еррипе.

Тухрӑм утрӑм пёр ҫулпала Карта урлӑ каҫсах карйм
Еррипе, Еррипе,

Йёлмелӗхе ҫктсе кӗтём Ҫампа пёҫҫӗм чармак пулчё
Еррипе. Еррипе.

Йёлме каерӑм, йёлтӗр турӑм Шӑтӑк виттёр пӑхрӑм та
Еррипе, Еррипе,

Тураттинччен туя турӑм Ҫампа куҫӑм чармак пулчё
Еррипе.

• 1 Хуран та ҫурӑран.

Еррипе.
Ассакасси, Элёк р. 1928 ҫ. 
К. Виноградов ҫырса илнё.

ХЁРЁМ, САН \  МЁН КИРЛЁ I

— Хёрём,  сана мён кирлё? 
Икё карташ ыр ут пур, 
Пёри сана пултӑр-и?
— Ай, апай, ай, аттей,
Сула пулса вилччёр-и!

— Хёрём,  сана мён кирлё? 
Йӗри-тавра ҫуртӑм пур, 
Пери сана пултӑр-и?
— Ай, апай, ай, аттей, 
Вутпа хыпса ҫунтӑр-и?

— Хёрём,  сана мён кирлё? 
Ик ял ҫинче хура ача,
Пёри сана юраллӑ.1
— Ай, апай, ай, аттей, 
Салтак кайса вилччёр-и?

ПУҪТАРТӐМ,
Пуҫтаргйм,  пуҫтартӑм 
Пёр ҫёклемлёх хӑрӑк шанкй. 
Пёҫертём,  пёҫертём 
Старик валли вир пӑтти.
Ярас-и, ярас-и
Ҫур кашӑк пек уҫлам ҫу?
Кулянтӑм,  кулянтӑм,—
Мёншён нумай ятӑм-ши?

Сарас-и, сарас-и,
Айне вёт чул сарас-и?
Витес-и, витес-и,
Ҫине вӗлтрен витес-и?
Тратас-и, тратас-и,
Ҫӳҫрен туртса тратас-и,
Кутран тапса тратас-и?

Пуҫгартӑм,  пуҫтартӑм 
Пӗр ҫёклемлӗх хйрӑк шанкӑ.

КАНТӐР АНИ

— Кантӑр ани пуҫёнче 
Кансёрлерён эс мана.
— ҪУК. ҪУк, ҪУ<<> инкеҫём, 
Кансёрлемен эп сана.

1 ЮрӑхлЯ.

— Хёрём, сана мён кирлё? 
Ик шупашка кёпе пур,
Пёри сана пултӑр-и?
— Ай, апай, ай, аттей,
Вӑрӑ вӑрласа кайтӑр-и!

— Хёрём, сана мён кирлё? 
Икё карташ ёнем пур,
Пёри сана пултар-и?
— Ай, апай, ай, аттей, 
Чёмере тивсе вилтёр-и!

— Хёрём, сана мён кирлё? 
Ик ял ҫинче cap ача,
Пёри сана халаллӑ.
— Ай, апай, ай, аттей, 
Паҫрах ҫавна калас мён!

Чурпай, Етёрне р. ЧАССР. 
1930 ҫ. Чеботарев ҫырса илнё.

ПУҪТАРТӐМ
Пеҫертӗм,  пӗҫертӗм 
Савни валли шур пӑгӑ. 
Ярас-и, ярас-и 
Ҫич кашӑк пек сивӗ ҫу? 
Кулянтам, кулянтӑм,— 
Мёншён сахал ятйм-ши?

Сарас-и, сарас-и,
Мамӑк тӳшек сарас-й? * 
Ахальлине сарас-и?
Витес-и, витес-и,
Парчук ҫитти витес-и, 
Ахальлине витес-и?
Тратас-и, тратас и,
Алран тытса тратас-и, 
Чуптуса та тратас-и?

Элӗк р. Куракӑш ялӗ 1929 ҫ. 
Лукин Матвей ҫырса илнё.

ПУҪӖНЧЕ

— Пуса ани пуҫӗнче 
Пусмарларан эс мана.
“  ҪУ“ . ҪУк. Ҫ У ьс, инкеҫём, 
Пусмӑрламан эп сана.

и
— Иётён ани хыҫӗнче 
Иёрӗнтертён эс мана.
— Ҫук, ҫук, ҫук, инкеҫём, 
Иӗрӗнтермен эп сана.

— Аслӑ вӑрман леш енче 
Асӑнтартӑн эс мана.
— Ҫук, ҫук, ҫук, инкеҫӗм, 
Асӑнтарман эп сана.

— Тарӑн ҫырма варринче 
Тарӑхтартӑн эс мана.
— Ҫук, ҫук, ҫук, инкеҫӗм, 
Тарахтарман эп сана.

— Сарай алӑк хыҫӗнче 
Савӑнтартӑн эс мана.
— Ҫук, ҫук, ҫук, инкеҫем, 
Савйнтарман эп сана.
Ҫёнӗ-Чаллӑ Ҫӗрпӳелӗ, Патӑръел 
Кашкӑр Микули ҫырса илнӗ. 1936



САЛТАК ЮРРИСЕМ 
ХУРӐН ТА ТУНКАТИ

Хурӑн та тункати пит кёре, 
Вутӑ т у с а н - ҫ у р а с с и .
Салтак та теме пит лайӑх, 
Кайма та тӑрсан—каясси.

Хура та вӑрман варринче 
Хурлӑхан та йывӑҫ хурлӑхлӑ. 
Пирён те атте килёнче 
Аслӑ та ывӑль хурлӑхлӑ.

Пилеш те пӑхма хёп-хёрлё, 
Ҫиме тӑрсан—пит йӳҫӗ. 
Салтак та ячё пит аван, 
Кайма та тӑрсан—пит начар.

Кӳлсе те тӑратнӑ тур лаша 
Вӑрӑм та ҫула каймашкӑн. 
Пире те анне ҫуратнӑ 
Ӗмӗр те хуйхӑ курмашкӑн.

Килхушшинче те ҫавра кӳл, 
Епле те утса ҫаврӑнам-ши? 
Ҫакӑ та салтак нушине 
Епле те чӑтса ирттерем-ши?

Сиксе те вӗрет сӑмавар,  
Кӑмрӑксӑр мар, кӑмрӑкпа. 
Сиксе те тухать ҫамрӑк чун, 
Хуйхӑсӑр мар, хуйхӑпа.

Ансӑр та ҫырма урлӑшне 
Сиксе те каҫса пулмарӗ.
Ҫакӑ та салтак ячӗнчен 
Хӑтӑлса та юлса пулмарё.

Тур лашана кӳлнё чух 
Кунӗ те пулчё тётреллё.
Эпир те ӳссе ҫитнӗ чух 
Самани пулчё хурлӑхлӑ.

Ҫитсӑ та кӗпе ҫёлетрём,
Ма чӑтӑмсӑр пулчё-ши?
Яштак та пёве ӳстертём,
Ма телейсёр пулчё ши?

Вутӑ та ҫунсан мён юлать? 
Ним юлмин те, кӗл юлать. 
Эпир те кайсан мён юлать? 
Вунҫич ҫулхи хёр юлать.

Сӗнтӗрвӑрри р. Чӗнер ялӗнче 
1929 ҫ. Н. Васильев пухнӑ.

ЛЕШ АЯККИ ЕШӖЛ, АЙ, КУРӐНАТЬ

Леш аякки ешёл, ай, курӑнать,
Тен юр кайса курӑксем шӑтнӑран?

Хамӑр тӑван лайӑх, ай, курӑнать,
Тен чун савса кӑмӑлсем туртнӑран?

Ӗнтӗ мӗнсем нумай, мёнсем нумай?
Хуйхӑ ҫапла нумай пулать ҫав.

Ёнтё мӗнсем сахал, мӗнсем сахал?
Телей ҫапла сахал пулать ҫав.

Укӑлчанӑн тулне шур юр ҫунӑ,
Йёлтёрпеле ҫӳрекен пёри ҫук.

Патшан тумтиррисем симӗс-кӑвак,
Ӑратланса тӑхӑнакан пёри ҫук.

Атӑлах та тӗпне, ай, чул ятӑм,
Хӑҫан калла ҫаврӑнса тухё-ши?

Патша нуши ҫине пуҫа ятӑм,
Хӑҫан калла ҫаврӑнса килӗ-ши?

Чӑвашкасси Улхаш. 
Чӗмпӗр у. 1914 ҫ.
Г. Лисков ҫырса илнӗ.

МӖН АСЛАТИ АВӐТАТЬ

Мён аслати авӑтать,  мӗн ҫиҫӗм ҫиҫет,
Типё кӑлкан тӑррине вут ҫапса ҫунтарать?

Типӗ кӑлкан тӑррине вут ҫапса ҫунтарать. 
Ҫамрӑк салтаксем вӑрҫа хатӗрленеҫҫё.

Ҫамрӑк салтаксем вӑрҫа хатӗрленеҫҫӗ, 
Хӑйсем хатёрленеҫҫё,  хӑйсем йёреҫҫё.

Хӑйсем хатӗрленеҫҫё,  хӑйсем йёреҫҫё,
Икё те куҫёнчен вут тӑкӑнать,  юн тумлать.

Икё те куҫёнчен вут тӑкӑнать,  юн тумлать,  
Мёншён-ши йёреҫҫё ҫав ҫамрӑк ҫынсем?

Мёншён-ши йӗреҫҫӗ ҫав ҫамрӑк ҫынсем?— 
Вӑхӑтсӑр вилёмпе вилессе сиснёрен.

Вӑхӑтсӑр вилӗмпе вилессе сиснёрен,
И тйван та ачисем тӑлӑха юлнӑран.

Саратов облаҫӗ, Чӑваш Кулат- 
ки ялӗнче 1928 ҫ. Дбдюмов Т- М. 
ҫырсэ илнӗ.



КӐҪАЛ С \ЛТАК

Кӑҫал салтак пуласса пӗлнӗ пулсан — 
Ҫурхи шывпах юхса каяс мён,
Пуп улӑх варрине чарӑнас мён,
И аҫа та кикен пулас мён,
Хурҫӑ ҫавапала касӑлас мён, 
Чёркуҫ(ҫи) таран паккус ӳкес мӗн, 
Пилӗк ҫӳлли валем ӳкес мён,
И кӗрхи вӗт ҫӑмӑрпа ҫӗрес мӗн,
Ҫурхи сёлтёпе юхса каяс мён,
Шур Атӑл варрине чарӑнас мён,
Шур Атӑлӑн кӑпӑкё, ай, пулас мӗн, 
Раҫҫей патшине юрӑхлӑ, ай, пуличчен 
Шур Атӑла пулӑшу, ай, пулас мӗн, 
Мӗнпур нушам ҫанта тулас мён.

Неверкинра (ҫав районах, чӑвашла 
Ҫӑрттанлӑ, Тамбов облаҫӗ) 1935 ҫулта 
Абачкин старикрен Стихван Шавлы 
ҫырса илнӗ.

ШУРА ПАТШАН ШУРА ЛАШИ
Шурӑ патшан шурӑ лаши 
Авкаланать аллинче; 
Пульницари тухтӑрсем 
Авкаланаҫ ман умра.

Пульницанӑн урай-маччи 
Ни пёлёт  мар, ни ҫёр мар; 
Пульницанӑн чӳречисем 
Ни уйӑх мар, хӗвел мар,

Чӳречисен чаршавёсем 
Каҫхи кӑвак хуппи мар; 
Пульницари тухтӑрӗсем 
Ни атте мар, анне мар.

Атте-анне,  килсе курӑр 
Манӑн чунӑм тухиччен, 
Пичче-инке, килсе курӑр 
Мана йӑтса кайиччен.

Акка-йӑмӑк,  килсе курӑр 
Мана ҫёре хывиччен, 
Шӑллӑмӑмсем,  килсе курӑр 
Ҫие тӑпра яриччен;

Мён пуртӑван,  мён пур ял-йыш, 
Килсе курӑр ҫёре кёриччен.

Ҫулйӗр тусё—йыттӑм Улаҫкам, 
Эс те килсе ула пуҫ ҫинче.

Ман шӑтӑка,  ҫук, алтмарӗҫ 
Сарӑ чечек пур ҫёре,
Мана витсе, ҫук, хумарӗҫ 
Ешёл ҫерем кассипе.

Вӑшӑл-вӑшӑл ҫил ҫеҫ вёрет,— 
Ман тӑпрана вёҫтерет;  
Шӑпӑр-шӑпӑр ҫӑмӑр иртет,— 
Ман тӑпрана нӳретет.

Танлӑ пиҫен тан шӑтё, 
Чармак чарё йёппине.
Никам килмӗ— калта шӑвӗ, 
Ҫёлен ши-ши шӑхӑрӗ.

Инҫе ҫула ҫитеймерём,  
Вӑйран татӑлса ӳкрём. 
Нашӑк-нашӑк cap хёр йёрё, 
Нар чӗрине шуратё.

Ку юрра Чӑвпн Эштепенӗнче (Куйбы
шев облаҫӗ) ача-пӑча яслинче ӗҫлекен 
хӗртен (ячӗ паллӑ мар) 1936 ҫулта 
Стихван Шавлы ҫырса илнҫ,

ЭХ, САЛТАКСЕМ

Эх, салтаксем, аванах ачисем,
Аҫта сирён арӑмсем?
— Пирён арӑмсем ҫумри хёҫпӑшалсем!

Эх, салтаксем, аванах ачисем,
Аҫта сирён ҫуртӑрсем?
— Пирён ҫуртсем хулари шур чул витесем!

Эх, салтаксем, аванах ачисем,
Мёншён пиҫиххийёр тӑп тытмасть?

Гип ҫӑкӑрпа лёп шыв сыпса ҫинёрен!

Эх, салтаксем, аванах ачисем,
Мёншён питёр-куҫӑр кӑн-кӑвак?
— Ир те каҫ та папуй ҫинӗрен!

Чӑваш Эштепенёнче Макҫӑм старикре»  
1936 ҫулта Стихван Шавлы ҫы рса илнё.

РЕЗАНЬ ХИРӖНЧЕ

Резань хирёнче—аслӑ хирёнче 
Тырӑ-пулӑ начар пулнӑ,
Толькӑ тӗм-тӗм хӑва.
Вӑл хӑва айёнче выртать салтак вилли.

Пур ҫӗртен те аманнӑ,—алури те ҫук,
Унӑн кӑкри зитӗр  ҫичё пульй тухнӑ,
Унӑн ури вӗҫёнче тӑрать кӑвак лаша,
Хире ҫурса кёҫенет те кукалет.

„Эй лашам, ман лашам, тӑван киле кайса кил. 
Эсё кайсан, кала аттене-аннене;
Мана авлантарчёҫё пӑшал лушипе,
Мана венчет турёҫ ҫивчӗ хёҫпеле.

Авӑ манӑн атте-анне—юман юпа,
Авӑ манӑн атте-анне—хура тӑпра,
Авӑ манӑн йӑмӑк—йӑмӑк юман тупӑк.
Авӑ манӑн арӑм—арӑм шупка уйӑх.
Авӑ манӑн ачамсем—ачамсем ҫут ҫйлтӑрсем.

9. Ч*»аш фольклврё'.

Ҫав старикренех 
Стихван Шавлы ҫырса илнё.

ҪИЧЧӖПЕЛЕ ЭП КАРӐМ
Ҫиччёпеле эп карӑм, ай, путрете,
Ҫичё юплӗ ҫырма, ай, тӗл пултӑм,
Ҫичё юплё ҫырма, ай, леш енче 
Чӑрӑш йӑвӑҫ ларать, ай, сарӑлса.

Тёпёнчен тӑррине, ай, турачё,
Ӑмӑрткайӑк йӑва ҫавӑрать,
Ҫавӑрать те хӑй макӑрать,
Ҫичё ҫӑмарта, ай, тӑвать.

И ҫиччӗшне те пусса кӑларать,
Улттӑшё ҫунатлӑ,  пӗри ҫунатсӑр, 
Ҫунатлисем вёҫсе кайрёҫ,
Ҫунатсар та тени эп пултӑм.
Атте-аннен мёскён тени 
Ай-хаях та эп пултӑм.

Куҫҫулӗм те шӑпӑр юхать,
Шӑлӑмсем те шатӑр тӑвать,
Чёремҫӗм те шар ҫурӑлать,
Ӗсӗклесех чунӑм макӑрать.

Неверкинра Абачкин старикрен 
1935 ҫулта Стихван Шавлы 
ҫырса илнӗ.

Л А П С Ӑ Р К К А  Т А  Ю М А Н

Лапсӑркка та юман мёншӗн авӑнать,
Те сивё ҫил хытӑ вёрнёрен.
Ҫамрӑках та йӗкёт мёншӗн кулянать,
Те ёмёри хӑвӑрт иртнӗрен.

Авланма та мул, ай, ҫук пуласран,
Ҫунатсем те вёҫме пулас, ай, ҫукран,
Карӑм ҫеҫенхире ӑрӑсӑма шырама, 
Тупаймарӑм ӑрӑсӑма— куртӑм пулӑҫӑсене.

Эй, пулӑҫӑсем, аван ачасем,
Карӑр сӗрекӗре  пысӑк шывӑн урлӑшне, 
Тытайӑрсам ҫамрӑк ача ӑрӑсне,— 
Тытаймарёҫ вёсем ӑрӑса,
Тытрёҫ вӗсем ҫӑрттан пуллине.

— Кала ҫӑрттан, ӑрӑс ӑҫта?
— Сан ӑрӑсу тинёс варринче,
Сан ӑрӑсу тинӗс тёпёнче,
Вӑхӑтсӑрах чулпа ҫыхса янӑ.

Неверкинра, 1935 ҫулта Абачкин- 
сенчен Стихван Шавлы ҫырса илнӗ.



ПАТШАПАЛА ПАТША

Патшапала патша шухӑш тӑваҫҫӗ:
Атя халё вӑрҫӑ ҫёклер, теҫҫё,
Хура халӑха пётерер, теҫҫё,
Хамӑр ҫеҫ ирӗкре пурӑнар, теҫҫё.

Варшав ҫунать—тётӗм ӳкет 
Тӑттӑшах та этем юнне ёҫнӗрен.
Варшав урам кленче урам:
Ҫурӑлтӑр та ҫёмёрлтёр,
Пирён пуҫа ҫав ҫиет,
Пирён юна ҫав ӗҫет.

Чупрӑмах та кӗтӗм лавкана,
Улма илтём укҫалла.
Ҫынна ҫитрӗм, айван пуҫӑм 
Кирлё пулчё патшана.

Ан йӗр, аттем, муш таврӑнӑп,
Ан йёр, аннем, муш хӑтӑлап.
Висла урлӑ каҫрӑмӑр 
Кӗпер ҫукран ҫын хурса.

Илим-Горара (Неверкин р-нӗ, Тамбов обла- 
ҫӗ) Васильева карчӑкран 1936 ҫулта Стихван 
Шавлы ҫырса илнӗ.

САЛТАК АРАМ ЮРРИ

Пёр усрав хёр шыв ӑсать:
Хурӑн ҫулҫи сарӑлнӑ чух,
Хур мамӑкне тӑкнӑ чух,
Манӑн савнӑ ывӑлӑм 
Вырӑн сарса выртнӑ чух.

Чупрӑм кётӗм, ай, пахчана:
Сатра ӳснё cap мӑйӑра 
Татса пӑхрӑм—тёшӗ ҫук,
Тёлӗкрен те, ай, вӑрантӑм,
Хамӑн ҫумра мӑшӑр ҫук.

Илим-Горара Васильева карчӑкран 1936 ҫулта 
Стихван Шавлы ҫырса илнӗ.

ЧУПРӐМАХ ТА

Чупрӑмах та антӑм шыв хӗрне,
Юрне шӑлса тӑкса, вак касрӑм,
Ӑшӑм ҫуннӑ енне выртса ёҫрӗм,
Сӗлтёшӗсем ҫыпаҫрёҫ ҫамкана.



Шӑлса ил-ха, аннем, шур тутрупа,
Ҫӑлса юл-ха, аттем, мулупа...
Шӑлса илме, аннем, шур тутру ҫук,
Ҫӑлса юлма, аттем,  мулу ҫук.

Вир пӑтти пёҫерсе, куҫ хывса 
Ан ларт, анне, ҫиес килмест.

Атте, мён тӑвас?
Учӗсене кӳлсе ҫавӑрса тӑратнӑ:
Каяс килмест, аттем.

Анне, мӗн тӑвас?
Сутанкӑлта (Похвиҫнӗ р. Куйбышев 
облаҫӗ) 1936 ҫулта Эрнюк карчӑкран 
Стихван Шавлы ҫырса илнӗ.



1905 ҪУЛХИ ЮРӐСЕМ 

ЙАЛТӐР-ЙӐЛТӐР

Йӑлтӑр-йӑлтӑр кленче ту,
Ҫав ту ҫинче иккён пур:
Пӗри— турӑ, тепри—патша.
Турри ҫырать ырлӑхне,
Патши ҫырать хурлӑхне;
Эпир ӑна чӑтас ҫук.

1905 ҫ. И. Д. Никитин ҫырса илнӗ.

Ҫ Е Р Е М  П Ӑ С А Ҫ Ҫ Ӗ

Ҫерем пӑсаҫҫё, хӑяр акаҫҫӗ,
И, час шӑттӑр тесе, шывсем сапаҫҫӗ.

Ҫён Улхаш ачи, сарӑях ачи,
И, ҫухатрё пуҫне халӑх ёҫӗшӗн.

Ҫӗн Улхаш лаши, тимёрех лаши,
И, унӑн уринче тимӗрех такан.

Ҫён Улхаш ачин, сарӑях ачин,
И, унӑн уринче тимёрех тӑлӑ.

Тимӗрех тӑлӑ, улаях ҫулё,
И, ӗмӗрӗ иртет Сибирь ҫёрӗнче.

Ваҫли амӑшӗ ылханать хытӑ,
И, патшасен пуҫне ҫӗр ҫӑттӑр, тесе.

Чӑвашкасси Улхаш, Куйбышев обла 
ҫӗ. 1916 ҫ. Лисков ҫырса илнӗ.

РАҪҪЕЙ

Пирён Раҫҫей пи г пысӑк, 
Ах турӑ!

Вёҫё-хёрри ун курӑнмасть, 
Тур ҫырлах!

Улпучёсен хырӑмӗсем—
Ах турӑ!

Пичёке пек тулса тӑрать, 
Тур ҫырлах!

Пуҫлӑхёсем,  полидисем -  
Ах турӑ!

Пуҫа ухса ҫеҫ тӑраҫҫӗ,
Тур ҫырлах!

Куҫёсене пӑхма хӑрӑн,
Ах турӑ!

Ҫёлен пекех пӑхкалаҫҫё, 
Тур ҫырлах!

Аллисенчи саламатсем,
Ах турӑ!

Ним айӑпсӑр ҫаптараҫҫё, 
Тур ҫырлах!

Кӑкрисенче медалёсем,
Ах турӑ!

Ҫӑлтӑр пекех курӑнаҫҫё, 
Тур ҫырлах!

Йыттисене юратаҫҫё,
Ах турӑ!

Шур кулачӑ ҫитереҫҫӗ,
Тур ҫырлах!

Ӗҫҫыннисем-хёресченсем,
Ах турӑ!

Нумайӑшё выҫӑ лараҫ,
Тур ҫырлах!

Пирён Раҫҫей тырри-пулли, 
Ах турӑ!

Ниҫта чиксе пётерес  ҫук, 
Тур ҫырлах!

Хулисенче,  ялӗсенче,
Ах турӑ!

Вёҫсӗр-хёрсёр ыйткалакан,
‘ Тур ҫырлах!

Пирӗн Раҫҫей питё чаплӑ, 
Ах турӑ I

Пётӗм ҫынна тёлёнтерет,  
Тур ҫырлах!

Еҫҫыннипе хресчен юнне,
Ах турӑ!

Сӗлёх пекех сӑхса тӑрать,  
Тур ҫырлах!

Пирӗн Раҫҫей питё пуян,
Ах турӑ!

Никам шутне тупаяс ҫук,
Тур ҫырлах!

Хуласенче таварёсем,
Ах турӑ!

Лапкисене шӑнӑҫмаҫҫӗ,
Тур ҫырлах!

Чухӑнӗсем темӗн чухлӗ,
Ах турӑ!

Ҫи-пуҫӗсем ҫётӗк-ҫатӑк,
Тур ҫырлах!

Вӑрӑм ҫӳҫсем чиркӳсенче,
Ах турӑ!

Упа пекех ҫухӑраҫҫӗ,
Тур ҫырлах!

Виллинчен те, чӗрринчен те, 
Ах турӑ!

Тӑпӑлтарса ҫеҫ илеҫҫё, 
Турҫырлах!

Пирӗн Раҫҫей шкулёсенче,
Ах турӑ!

Буржуйсем ҫеҫ вёренеҫҫё,  
Тур ҫырлах!

Хёресчене, ӗҫхалӑхне,
Ах турӑ!

Ниҫта та ҫул памаҫҫё,
Тур ҫырлах!

Пирӗн Раҫҫей вӑрмансенче, 
Ах турӑ!

Шучё те ҫук пурлӑх ҫӗрет, 
Тур ҫырлах!

Хура халӑх ҫурчё-йёрё,
Ах тура!

Харӑк-харӑк тӳнсе тӑрать,
Тур ҫырлах!

Пирӗн Раҫҫей питё хаяр,
Ах турӑ!

Емӗр-ӗмёр юн юхтарать,
Тур ҫырлах!

Тӗрмесенче тӑп-туллиех,
Ах турӑ!

Айапсӑр ҫын тулса тӑрать,
Тур ҫырлах!

Пирӗн Рзҫҫей ҫӗршывӗнчӗ, 
Ах турӑ!

Пирӗн Раҫҫей питӗ пысӑк, 
Ах турӑ!

Ҫӑмӑр пекех куҫҫуль ҫӑвать, Вӗҫӗ-хёрри ун курӑнмасть, 
I ур ҫырлах! Тур ҫырлах!

Пирӗн Раҫҫей вӑрҫӑ вӑрҫать,

РАБОЧИСЕН ЮРРИ

Атте-аннен савман, ай, ывӑлё ,—
Леҫсе пачёҫ Саксун аллнне.
Леҫсе  пачёҫ Саксун, ай, аллине,
Саксун леҫрӗ сахӑр савӑтне.
Саксун леҫрӗ сахӑр ай, савӑтне;
Сахӑр савӑтӗнче ӗҫле-ӗҫле,
Ҫу ҫурта пек пӗвӗм авӑнчӗ.
Ҫу ҫурта пек пӗвём, ай, авӑнчӗ,
Нар пек хёрлё питём шуралчӗ,
Нар пек хёрлӗ пигём, ай, шуралчё,
Ҫут ҫӑлтӑр пек куҫӑм курми пулч(ё),
Ҫут ҫӑлтӑр пек куҫӑм курми пулчӗ,
Вутра ҫунтӑр сахӑр савӑчё!
И вутра та ҫунтӑр сахӑр савӑч(ӗ),—
Манӑн ҫамрӑк пуҫма пётерчӗ.

Саратов облаҫӗ, Чӑваш Кулатки ялё, 1928 ҫулта 
Абдюмов Т. М. ҫырса илнӗ.

Ах турӑ!
Хисеп те ҫук тӑлӑх-турат, 

Тур ҫырлах!
Ку юрра 1905 ҫулта Н. Ш елепи ҫыр- 
нӑ. Анчах та вӑл халӑх хушшине са- 
рӑлса; халӑх юрри пулса тӑнӑ.

ТӖРМЕ ЮРРИ
Акӑ ёнтё, мӗн ёнтӗ, 
Акӑ ёнтӗ, мӗн ёнтӗ? 
Ара ёнтё, мӗн ӗнтӗ, 
Сӑнчӑр сасси илтёнет

Эп каятӑп Сибире, 
Сибире та катӑрга.

Сылтӑм енне пӑхрӑм та 
Куртӑм чунӑм савнине.

Сӑнчӑр сасси илтӗнет,  
Пире уҫса кӑлараҫ. 
Йёри-тавра пӑхрӑм та— 
Иёри-тавра салтаксем.

Эп вилёмрен хӑрамасп, 
Тулькй хӑрап асапран.

Савни, маншӑн ан кулян,

Хёҫпе пӑшал хушшинче 
Эп каятӑп Сибире.

Ассакасси, Элӗк р. 1928 ҫ. Кузьма 
Волков ҫырса илнӗ.

КАТӐРГӐНА ЯНӐ ҪЫН ЮРРИ

Ӳсрё пӗччен-тӑлӑххӑн 
Уйри ватӑ хурама. 
Ӳсрём эп те ҫавнашкал 
Пурнӑҫра асап курма.

Ҫурҫӗр енчен вёрен ҫил 
Туллать хураман пӳне,
Ман пуҫӑмри йывӑр шухйш 
Ҫӳҫентерет чёреме.

Ҫуркуйнехи аслӑ шыв 
Юхса выртать авйнса.
Ҫавӑн пекех манӑн ёмёр 
Иртет иккен пӑлханса.

Сат варринчи улмине 
Татса ҫисе пулмарё;
Ҫакӑ хёнлё пурнӑҫпа 
Ырлӑх курса пулмарё.

Ир те тӑман, каҫ та тӑман,— 
Шур мулкачӑ ӑҫта-ши?
Паян хуйӑх,  ыран асап,
Ирёк пурнӑҫ ӑҫта-ши?

Тул ҫутӑлнӑ вӑхӑтра 
Саркайӑксем юрлаҫҫё,
Вут пек ҫунан чӗрене 
Пушшех хурлантараҫҫӗ.

Сарӑ чечек пуҫтартӑм 
Пуҫкӑшӑлӗ ҫавӑрма. 
Кёсле-купӑс туянтӑм 
Чёрем ҫунсан калама.

Хире тухрӑм,  ҫӳле пӑхрӑм 
Кайӑк хурсем вёҫнине.
Пёччен ларса шухӑшларӑм 
Ӗмӗр епле иртнине.

Чёвӗл-чӗвёл ҫерҫисен 
Аслӑк ҫинче йӑвисем.
Ман пек тӑлӑх ачасен 
Ниҫта та ҫук килӗсем.

Мён ҫамрӑкран пурнӑҫра 
'Гӳсме тиврё хуйаха.
Хамран тарнӑ ырлӑха 
Тёл пуласси тупӑкра.

Ута уттарса ятӑм,
Пирус тивертсе ятйм;
Ашӑм питӗ ҫуннӑ енне 
Йӗрсе юрласа ятӑм.

Хурҫӑ перо шӑхӑрса 
Шӑвать шурӑ хут ҫинче, 
Малти пурнӑҫ сӗткенне 
Сӑхса идет сёлӗхле.

Хур кайӑксем килнё чух 
Кунё пулчӗ тётреллӗ.
Эпир ӳссе ҫитнё чух 
Пурнӑҫ пулчё асаплӑ.

Пысӑк тӗрмен чӳречи 
Мӗншён тёксём курнать-ши? 
Мён чухлё ҫын айӑпсӑр 
Ҫавӑнта пуҫ хуман-ши?

Шӑпӑр-шӑпӑр ҫӑмӑр ҫӑвать, 
Йёс тӳмме пек татӑлса.
Килти пурнӑҫ аса килсен, 
Чунӑм каять хурланса.

Ватӑ-ватӑ ҫӑкине 
Вӑхӑт ҫитет йӑванма;
Патшан юнлӑ тёрмине 
Вӑхӑт ҫитет йатӑнма.

Вӑрман урлӑ килтёмёр 
Врене ҫулҫи ҫуттипе,
Хир-хир урлӑ килтёмӗр 
Ыраш пусси ҫуттипе.

Ял-ял урлӑ килтёмёр 
Ыр ҫын краҫҫын ҫуттипе,  
Тӑван яла ҫитрёмёр 
Хаваслӑ чун ҫуттипе.

Пӗрре,  терём,  иккё, терӗм 
Ҫырла ҫеҫки пиҫнё чух. 
Юрлам, терём,  савӑнам, терӗм 
Пёрре килсе курнӑ чух.

Виҫё хурӑн пӗр тёпрен,— 
Харӑс тӑрса касар-и?
Пур тӑвансем пӗрле чухне 
Харӑс тӑрса юрлар-и?

Лутра юман айӗнче 
Йӑва ҫавраҫ кайӑксем;
Пуҫ чикме ҫук чӑтлӑхра 
Сиксе юрлаҫ шӑпчӑксем.

Лутра шёшкё, cap мӑйӑр, 
Авса татса пулмарё.
Ҫуралтӑм та ҫитёнтӗм,— 
Пурнӑҫ курса пулмарё.

Пёр трантас пар ут кӳлнё,— Сат варрИнчи ҫереме 
Вӑхӑт тухса лармашкӑн. Ир тӑрӑр та ут ярӑр.
Ума салтак килсе тӑнӑ,— Эпё кунтан кайсассӑн
Вӑхӑт тухса каймашкӑн. Эрнеренех хут ярӑр.

Потянов ҫырса илне. „Канаш“, 
тябрь 14, 1937 ҫ. № 211.

БУРЛАКСЕН ЮРРИ
1.

Пери:  Эпир ёлёк ҫамрӑк чух,
Хуньйм патне кайнӑ чух,
Матка хуплу ҫёклетчё те,
Хам сӑрине ҫӗклеттём.

Хор:  Ах, анчах!
Пёри:  Х(ӑ)ҫан иртё-ши ҫак ёмёр те,

Ҫак бурлакра ҫӳресси?
Хор:  Ах, анчах!

Харӑстин! Харӑстин!
Харӑстин! Харе та,

Харе!

2.

Пёри:  Эпир кунти ҫынсем мар,
Энтри пасар панчисем,
Антра кӑшман ялёсем те,
Ухмах Йӑван ачисем.

Хор:  Ах, анчах!
Пёри:  Хӑҫан иртё-ши ҫак ёмёр те,

Ҫак бурлакра ҫӳресси?
Хор:  Ах, анчах!

Харӑстин! Харӑстин.. .

3.
Пёри.  Пир(ӗ)н арӑмсем килте-ҫке,

Шур чӑлхапа, пушмакпа.
Эпир хамӑр бурлакра та 
Пахилкеллӗ ҫӑпатапа.

Хор:  Ах, анчах!
Пёри:  Хӑҫан иртё-ши ҫак ёмёр те,

Ҫак бурлакра ҫӳресси?
Хор:  Ах, анчах!

Харӑстин! Харӑстин...

4.

Пёри:  Пир(ё)н арӑмсем килте-ҫке,
Пурҫӑн вёҫлӗ сурпанпа.
Эпир хамйр бурлакра та,
Сӳс кантраллӑ кутамккапа.

Х о р : Ах, анчах!

сен-

Пӗри:  Хӑҫан нртё-ши ҫак ёмёр те,
Ҫак бурлакра ҫӳресси?

Хор:  Ах, анчах!
Харӑстин, харӑстин...

5.
Пӗри:  Шурхут ҫинче хӑй ҫути,

Тул ҫутлаччен ҫунайрать.
Пире арӑмсем кётеҫҫӗ те,
Пукрав уйӑхӗ иртиччен.

Хор:  Эх, анчах!
Пӗри:  Хӑҫан иртё-ши ҫак ёмёр те,

Ҫак бурлакра ҫӳресси?
Хор:  Эх, анчах!

Харӑстин! Харӑстин.. .
6.

Пӗри:  Шуркут йӑви ҫӳлтех мар,
Ал ҫитесех ҫёрте мар.
Пир(ӗ)н арӑмсем кунтах мар та,
Ир-каҫ курас ҫӗртех мар.

Хор:  Ах, анчах!
Пӗри:  Хӑҫан иртӗ-ши ҫак ёмёр те,

Ҫак бурлакра ҫӳресси?
Хор:  Ах, анчах!

Харӑстин! Харӑстин.. .

7,
Пӗри:  Пир(ӗ)н арӑмсем килте-ҫке,

Укҫа пухса лараҫҫё.
Эпир хамӑр бурлакра та,
Пыйтӑ пухса ҫӳретпӗр.

Хор:  Ах, анчах!
Пёри:  Хӑҫан иртё-ши ҫак пурнӑҫ та,

Ҫак бурлакра ҫӳресси?
Хор:  Ах, анчах!

Харӑстин! Харӑстин...
Илет шывӗ ҫинче сулӑсем тунӑ ҫӗрте юрланӑ. 
Ф. П. Павлов. Ҫӗнӗ юрӑсем. № 16, стр. 23—24. 
Ш упашкар, 1S28 ҫ.



СӐПКА ЮРРИСЕМПЕ АЧА-ПӐЧА СӐВВИСЕМ

Сӑпка юррисем тесе иӗчӗк ачасене ачашласа йӑпатнӑ чух 
юрлакан юрӑсене калаҫҫӗ. Вӑл юрӑсенчи сӑмахсем питӗ ҫепӗҫ 
те ӑшӑ кӑмӑллӑ пулаҫҫё. Вёсен тӗп шухӑшё— алӑри (сӑпкари) 
ачана сывлӑх, телей, ӑраскаллӑ пурнӑҫ сунни.

Ача-пӑча сӑввисене те малтан пёчӗк ачасене йӑпатас шутпа 
пысӑккисемех шутласа кӑларнӑ. Пурна-киле вӗсем ача пӑчасем 
хушшине сарӑлса, уйрӑм пайлӑ фольклор пек пулса тӑнӑ. Ача- 
пӑча сӑввисен конструкдийӗ ансат, анчах та сӑмахёсем питё 
ҫавӑрнӑҫлӑ. Вӑл сӑвӑсенче сайра-хутра пачах ӑнланма ҫук йёрке- 
сем (е куплетсем) тёл пулаҫҫӗ. Ун пек йёркесемпе куплетсем 
пёчӗк ачасем хӑйсем хушшинче пёр-пӗринчен ӑслӑрах, ытларах 
пёлнӗ пек пулма тӑрӑшнинчен тухса кайма пултарнӑ.

ЧАКАК

Чакак! Чакак!
Чакак амёш чакёлтӑмра, 
Ачи-пӑчи арчара,

Курак! Курак!
Курак амӗш Кушкӑра, 
Ачи-пӑчи маччара, 
Пирён няни сӑпкара.У-у-ух!

У-у-ух!
Яманак, Ҫӗрпӳ р. ЧАССР.
1938 ҫ. И. Патмар ҫырса н пӗ.

ЧИ-ЧИ КӐСИЯ

— Чи-чи кӑсия,
Ӑҫта каян, кӑсия?
— Кантӑр вйрри вӑрлама.
— Е хуҫи курсассӑн?
— Тарӑп-хӑпарӑп хыр тӑрне.
— Е хырӑму выҫсассйн?
— Хыр икелӗ ҫийёп-ҫке.

— Чавӑп-чавӑп кӑларӑп.
— Е юну тухсассӑн?

— Е пырна ларсассӑн?

— Шыва кёрӗп чӳхенӗп.
— Е ҫунатту пӑрлансан?
— Вут хурйп та ӑшӑнйп.
— Е вутту вӑйлансан?



Тапӑп-тапЙп сӳнтерӗп.
Е тяппу хуҫӑлсан? 
Тимёрҫе кайӑп сыптарӑп. 
Е тимӗрҫ ҫук пулсан? 
Пӑхӑрҫа кайӑп сыптарӑп. 
Е пӑхӑрҫӑ ҫук пулсан?

Тёкӗлту,  тӗкӗлту, 
Тёкёл-тура йӑви пуль, 
Йӑви ҫинче карас пуль, 
Карас ҫинче пыле пуль;  
Ҫакӑ пирӗн шеремет 
Ашшёпеле амӑшне 
Ылттӑнпала кӗмбл пуль, 
Иртсе пыран ҫынсене 
Кёреҫе ҫинчи ҫӳп те мар.

Чу-чу, чучуне,
Хурама хуппи сӑпки, 
Ҫёмёрт йывӑҫ пёкечи, 
Пилеш йывӑҫ сиктӗрми, 
Ҫиччё пирё ҫивитти,— 
Илем тесен—мулӑм ҫук, 
Ҫын илесрен—чунӑм ҫук.

— Улатӑра кайӑп сыптарӑп.
— Е Улатӑр ҫук пулсан?
— Чёмпёре кайӑп сыптарӑп?
— Е Чёмпӗр ҫук пулсан?
— Тапӑп-тапӑп,
Тапӑ айне кёрех кайӑп!

Эскетен, Ҫӗмӗрле р. ЧАССР. 
1929 ҫ. И. Тукташ ҫырса илнӗ.

ТӖКӖЛТУ
Атте-анне ҫуратнӑ,
Ашӑ шыва кӗртнё,
Шур кипкепе чйрканӑ,
Кӑмака ҫине вырттарнӑ,  
Ҫӑвара пыл хыптарнӑ, 
Телейлё пул теейнӗ.

ч
Чу-чу, чучуне,
Ачине, нянине,
Альлине, тяппине.
Тетте  илер выляма,
Чӑмлак тӑвӑп сахӑртан.

Ня-ня 
Пеп пе...
Е, тата!

Ку ю рра’1939 ҫулта Чулҫырмара 
Стихван Шавлы хӑйӗн 77 ҫулхи 
асламӗшӗнчен Ш умкова Марфа 
Ильиничнӑран ҫырса илнӗ.

П У Р Н Е С К Е

Пурӑнтӑм, пурӑнтӑм— 
Пӳрнеске тупрӑм.
Пӳрнескине килемея патӑм, 
Килемей мана пашалу пачӗ, 
Пашалуне няххине патӑм, 
Няххи мана тютю пачӗ, 
Тютюне паняҫкине патӑм, 
Паняҫки мана чён пушӑ пачё,

Чён пушипе ҫёре ҫапрӑм, 
Ҫёр мана ҫеҫке пачё, 
Ҫеҫкине эп вучаха хутӑм,- 
Пот! терё,  ҫот! терӗ,
Ҫӳлти чӳрече витёр 
Тухрё-кайрё,
Сёнтёр вӑрманне 
Ҫитрӗ-ӳкрё.

УТРӐМ, УТРАМ
Утрӑм, утрӑм— улма тупрӑм, 
Улмине аннене патӑм,
Анне мана кукӑль иачё, 
Кукӑльне анчӑка патӑм, 
Анчӑк мана пушӑ пачӗ, 
Пушине кёлете ҫакрӑм, 
Кёлет мана тырӑ пачё, 
Тыррине тиккие патӑм,

Тикки мана ҫӑмарта пачӗ, 
Ҫӑмартине вучаха хутӑм,— 
Ҫат! терё, пат! терё,
Тёнё витёр тухрӗ кайрӗ. 
Хёрлё питлё майрасем 
Каҫса кайса кулаҫҫё,
Татӑк ку глӑ тимёрҫсем 
Хёрсе тимёр ҫапаҫҫё.

К Ӑ Р К У Л Ь К К А

— Ӑҫта каян, Кӑркулькка,  Кӑркулькка?
— Мӑн кётӳ пӑхма каятӑп, каятӑп.
— Мӑн кӗтӳ хуҫи мён парать, мӗн парать?
— Хура лаша парас, тет, парас, тет.
— Хура лаши ӑҫтарахра, ӑҫтарахра?
— Хапха хыҫне кӑкарнӑ, кӑкарнӑ.
— Хапхи хыҫӗ ӑҫтарахра, ӑҫтарахра?
— Шывпа юхса кайнӑ, кайнӑ.
— Шывё ӑҫтарахра, ӑҫтарахра?
— Хурсем ёҫсе янӑ, янӑ.
— Хурёсем ӑҫтарахр а? ӑҫтарахра?
— Хуртлӑ ту ҫине кайнӑ, кайнӑ.
— Хуртлӑ тӑвӗ ӑҫтарахра, ӑҫтарахра?
— Вӑкӑр тёксе салатнӑ, салатнӑ.
— Вӑкӑрё ӑҫтарахра, ӑҫтарахра?
— Хёрсем хуса кайнӑ, кайнӑ.
— Хёрёсем ӑҫтарахра, ӑҫтарахра?
— Качча кайса пётнӗ, пётнё.
— Каччийёсем ӑҫтарахра, ӑҫтарахра?
— Хусанпа Питёр хушшинче, хушшинче 
Параппан ҫапса хут вулаҫ, хут вулаҫ.

ШӐШИ

Шӑши ӑҫта?
Шӑтӑкра.
Шӑтӑкё ӑҫта?
Шыв тулнӑ.
Шывё ӑҫта?
Вӑкӑр ёҫсе янӑ.
Вӑкӑрё ӑҫта?
Кӳпсе вилнӗ.
Вилли ӑҫта?
Хуртлӑ кӑпшанкӑ ҫисе янӑ. 
Хуртлӑ кӑпшанкӑ ӑҫта? 
Хурчӑка тытнӑ.
Хурчӑки ӑҫта?

ӐҪТА

— Ларма кайнӑ.
— Мён ёҫпе?
— Ашӑк ҫуна ҫиттипе.
— Ҫурӑмё мён?
— Тылла-пуҫҫи.
— Хырӑмё мён?
— Уйран ҫӳпҫи.
— Ҫӳҫё мӗн?
— Хӑях.
— Ури мён?
— Сенкё.
— Алли мён?
— Кёрепле.

Ку сӑвӑсене Шӗмшевӗшри (халӗ 
Советски р.) земски шкулра 
вӗрентнӗ учитель К. Степанов 
хӑйӗн вӗренекенӗсем урлӑ пуҫтар- 
нӑ. 1902 ҫул.

М У Л К А Ч

Мулкач,  сата кӗр, 
Мулкач, сата кёр! 
Вӑт-вӑт-вӑт сата кёр, 
Вӑт-вӑт вӑт сата кёр. 
Мулкач,  уруна тап, 
Мулкач, уруна тап! 
Вӑт-вӑт-вӑт уруна тап, 
Вӑт-вӑт-вӑт уруна тап.

Мулкач, ална ҫуп, 
Мулкач,  ална ҫуп! 
Вӑт-вӑт-вӑт ална ҫуп, 
Вӑт-вӑт-вӑт ална ҫуп. 
Мулкач, сатран тух, 
Мулкач,  сатран тух! 
Вӑт-вӑт-вӑт сатран тух, 
Вӑт-вӑт-вӑт сатран тух.

Яманак ялӗнче (Ҫӗрпӳ р.)
1938 ҫ. Ив. Патмар ҫырса илнё.



ВАТТИСЕН СӐМАХӖСЕМ

Ваттисен сӑмахӗсем тени пӗр-пӗр пысӑк шухӑша кӗскен (пӗр 
фразӑпа), образласа каласа панине пёлтерет.  Вырӑсла вёсене 
пословицӑсем теҫҫӗ. Вӑл сӑмахсене пухакансем вӗсем ӑҫтан 
пуҫланса кайнисене кӑтартмасӑрах ҫырса илсе пынӑ, анчах та 
кун ҫинчен эпир. ҫав сӑмахсен содержанийӗпе характере тӑрӑх 
пёлме пултаратпӑр.  Сӑмахран, хӑшпӗр ваттисен сӑмахӗсенче 
мифологиллӗ элементсем тёлпулаҫҫё,— вёсем питё авалах, об
щество классем ҫине пайланичченхи вӑхӑтрах пуҫланса кайма 
пултарнӑ; классем ҫинчен калаканнисем, паллах, каярахри вӑ- 
хӑтра,  крепостничество тапхӑрӗ тёлнелле, чиркӳпе пупсем ҫин- 
чен калаканнисем—чӑвашсем хушшинче христианство сарӑлса 
кайнӑ хыҫҫӑн (XVIII ӗмёр) пуҫланса кайнӑ.

Октябрь революцийёччен хӗрарӑм чура вырӑнче пулнӑ. Унӑн 
обществӑра та ҫемьере те нимёнле правӑсем те пулман. Ҫак 
правӑсӑрлӑха хӗрарӑмсем ҫинчен калакан ваттисен сӑмахӗсем 
лайӑх ҫутатса параҫҫӗ.

Аслӑ социализмла революци хёрарӑмӑн пурнӑҫне тӗпренех 
улӑштарчӗ. Ленинла-сталинла политика ӑна пур енчен те ар- 
ҫынпала танлаштарчё,  ҫавӑнпа та ӗнтӗ хальхи саманари ватти
сен сӑмахӗсене те хӗрарӑмсем урӑхларах сӑн сӑпатланса кӗреҫҫё.

КЛАССЕМ ҪИНЧЕН

Усал пуянран уссине ан кӗт.
Усал йытӑ вёрет—яла кашкӑр кӳрет, ырӑ йытӑ вӗрет -  ялтан 

кашкӑр хӑвалать.
Лаша лашана кӗҫеннинчен пӗлет, йытӑ йытта—шӑршланин- 

чен, пуян пуяна—мулӗнчен.
Мёскёнён саплӑк ҫинче саплӑк ларать.
Сурӑх ылханни кашкӑра ҫитмен, чухӑн ылханни пуяна витмен.
Ҫуккине хӑҫан пуласса кётме ҫук.
Ҫӗвёҫён укҫи йёпӗпех тухать, тимёрҫён—тимёрӗпех.
Ҫукран пур пулсан—турӑпа тан, пуртан ҫук пулсан—ҫӗрпетан.
Ҫук ҫын укҫи тӑрна пек кӑшкӑрать.
Кашкӑр пулӑщсан, вӑрӑмтуна та лашана ӳкерет.

Кётӳ кётсе илнӗ укҫа кӗтӳ чӑпӑрккипех шартлатса пётет.  
Кӑвакал—кӳллине кура чӑмать, этем— витёнчёкне кура урине 

тӑсать.
Халӑх сурать—кӳл тӑвать,  иӗччен сурать— типсех пырать. 
Хура халӑхӑн хура тӑпра ҫине урине чикмесен хырӑмӗ ну- 

маях тӑранаймасть.
Хура ҫӑкӑр ҫиекен ниҫта та хур пулман, шурӑ ҫӑкӑр ҫиекен 

нихӑҫан та ыр пулман.
Хӗрхеннине хӗрлё йытӑ ҫинё, тет.
Нумай та пӗтет,  сахал та ҫитет.
Нушине пытаракан—пёлнё, мулне пытаракан вилнӗ.
Ыр ут  ҫынна таптамасть, ыр ҫын ҫынна тиркемест.
Ыр ут пуласси тихаран паллӑ, ыр ҫын пуласси ачаран паллӑ. 
Ырлӑхпа усала юраймӑн, кӑмӑлупа пуяна юраймӑн.
Ырӑ ут такӑнмасӑр пулмасть, ырӑ ҫын йӑнӑшмасӑр пулмасть.  
Йытӑ шӑмӑ кӑшлать,  чухӑн хӑй нушине кӑшлать.
Чун хёнекен мул тупать, мул хӗнекен юн тунать.
Йыттӑн хӳри куккӑр,  пуянӑн—алли.
Йытта тилё тума хал ҫук.
Пурри пурҫӑн тӑхӑнать, ҫукки ҫулхах тӑхӑнать.
Пуян ҫӑкӑрне хырӑмпа тултса пётереймён.
Пуян ҫынӑн ачи-пӑчи ҫураличченех ҫитӗннё.
Пуянӑн кушакё те куян тытать.
Пуян ҫынӑн анчӑкё те тилёре.
Пуйма каякан вилсе килнё, вилме каякан пуйса килнё.
Пурри пуррипе тӑмасть, ҫукки ҫуккипе тӑмасть.

СУТ ҪИНЧЕН
Сут ҫинчи ӗҫ—такана ҫинчи шыв.
Патша сутне турӑ сучё витес ҫук.
Тиек йытти тилӗ тытать,  пуп кушакки пулӑ тытать.
Канттур ӗҫне ӗҫлекен—халӑх юнне ёҫекен.
Шывӑн турачӗ ҫук, вутӑн алли ҫук; улпутсемпе шантарсен 
чёри ҫук.
Ялти ииссӑр йытти хыт ҫыртать.

ПУПСЕМ ҪИНЧЕН
Пуп куҫӗ—нӳхреп куҫ.
Турруна пуҫҫапиччен пупна пуҫҫап.
Тёпсёре тӗмен ҫитмен, ёмётсёр пупа прихут ҫитмен.
Пуп пӑтавкин тёпӗ ҫук.
Пуппа тияккӑнӑн пурнӑҫӗ хӑяккӑнӑн.

ХУҪАЛӐХ
Аш пулсан, хуплу тума пулать.
Арман ҫуначӗ кашни ҫаврӑнмассерен пӗр чёлё ҫӑкӑр антарать.  
Укҫанӑн куҫё ҫук, салатаканён пуҫё ҫук.
Утна яр та ҫуран ут.
Укҫа нумай пулсан, арман тыт, ыраш нумай пулҫан,сысна усра,

Вӑрӑ вӑрлать—хӑварать, вут тухать те тасатать.
Выртан каска мӑкланать, ҫӳрен каска якалать.
Ҫӑкӑр-тӑвар хире-хирӗҫ.
Ҫур ырхан та кёр мӑнтӑр.
Ҫулталӑк ёҫлени тӑрантармасть, виҫ кун ёҫлени тӑрантарать. 
Ҫёнӗ пуртӑ аври лартсан та киввине ывӑтса ан яр.
Кирлё мар катӑк пуртӑ та ӗмёрте кирлё пулнӑ.
Иккён икерчӗ ҫиме аван, тӑваттӑн авӑн ҫапма аван.
Хёлён хырӑмӗ пысӑк.

КУЛЛЕНХИ ПУРНӐҪПА ЙӐЛА

Аллунти тӑрну ёҫерёнсен, алтуйипе персе тытаймӑн.
Аттуна тӑхӑн та ҫӑпатуна та кӑларса ан пӑрах.
Ахаль лариччен кӗрёк аркине йӑвалама хушнӑ.
Алли ёҫленине ҫурӑмё ҫёклё.
Аптаранӑ кӑвакал кутӑн чӑмнӑ, тет.
Асӑнсанах ака кӳлмеҫҫё.
Алӑ шӑнсан алса ӑшне чикме хушнӑ.
Асли аслӑ пултӑр,  кёҫӗнни кёҫӗн пултӑр.
Упине тытмасӑр тирне сутма хушман.
Ута пйхакан ҫуран утман, ватта пӑхакан выҫӑ ҫӳремен. 
Улмуҫҫинчен улми аякка кайса ӳкмест.
Усал сӑмах утпа ҫӳрет, ырӑ сӑмах ҫуран ҫӳрет.
Выҫсан ҫӑкӑр та тутлӑ, тӑрансан пыл та йӳҫё.
Ватта сума сӑвакан—хӑй те ватӑ пулакан, ватта хурлӑх тӑ- 
в а к а н ~ х ӑ й  те хурлӑх куракан.
Вӑрман хӑлхаллӑ, хир куҫлӑ.
Лайӑх хёре шыракан—инке арӑмсӑр юлакан.
Сивӗ ҫитмӗл ҫулхи старике те вунҫич ҫулхи йёкӗт тӑвать,  
тет.
Ҫапма пёлмен чӑпӑркки хӑйне ҫаврӑнса тивнё, тет.
Ҫамрӑкла вёренейменне ватӑлсан вӗренме ҫук.
Ҫынна ӗҫ типӗтмест,  хуйхӑ типётет.
Ҫёвёҫён кӗрёкё ҫётёк, тимёрҫён пуртти катӑк.
Ҫётёк кӗрёк йытӑ вёрнипе те ҫӗтёлет.
Куҫ умёнче ан мухта, куҫ хыҫёнче ан хурла.
Кушака кулӑ, шйшие вилём.
Инҫерех хурсан илме ҫывӑх.
Ӳт чӗлхенен шӑмми ҫук, чӑн сӑмахӑн суйи ҫук.
Туман тихан пилёкне ан хуҫ.
Чёлхӳпе калаҫма ан васка, ёҫне тума васка.
Пур чух пылпа, ҫук чух шывпа.
Пӑхман хёвеле ирёксёр пӑхтараймӑн.

ХӖРАРӐМСЕМ ҪИНЧЕН

Амӑшне пӑх та хӗрне ил.
Ачаш хӗр ача тунӑ, тет.
Качча кайиччен— „качча каяс“, качча кайсан— „атте натне 

каяс“.
Качча каяс теыӗ хёр качча каяйман, вилес тенё карчӑк ҫёр 

ҫула ҫитиччен вилеймен.
Хӗрарӑмӑн ҫӳҫӗ варӑм та ӑсӗ кёске.
Начар арӑм хушпу тӑвайман, начар арҫын ака тытайман.

Ӗлӗкхи Чӗмпӗр кӗпӗрнинче
И. Н. Юркин пухнӑ. 1902— 1910 ҫҫ.



ЮМАХСЕМ

Революцичченхи чӑваш фольклорёнче юмахсем питё пысӑк 
вырӑн йышӑнса тӑраҫҫӗ. Юмахсем тесе фантазиллё е авантюр- 
лӑ-новеллӑллӑ произведенисене калаҫҫӗ. Вёсен фантазилле эле- 
менчёсем мифологилле представленисем ҫинче никӗсленсе тӑ- 
раҫҫӗ. Тёрлӗ юмахсенче этем обществин чи авалхи тапхӑрсенчи 
йӗрӗсемех йӗрленсе юлнӑ (сӑмахран, ҫынсене ҫини ҫинчен, йӑх 
хутшӑнӑвёсем ҫинчен, тӗрЛӗрен асаплӑ вилёмпе вёлернисем ҫин- 
чен каланисем). Мифологилле юмахсем общество классем ҫине 
пайланичченхи тапхӑртах пуҫланса кайнӑ. Вӑл вӑхӑтри этемсем 
юмахсене асамлӑ вӑй паракан формулӑсем тесе шутланӑ,  ҫавӑн- 
па та йӑла тӑрӑх пулса пыракан тӗрлё уявсенче вёсемпеле усӑ 
курма тӑрӑшнӑ.

Каярахри вӑхӑтсенче юмахсем халӑхӑн кӑмӑлӗпе ёмӗчёсене 
палӑртмалли меслетсем пулса каяҫҫё. Ун пек юмахсен геройё- 
сем вырӑнне хӑш чух хресчен ывӑлӗсем, хӑш чух чухӑн хрес- 
ченсем, хӑш чух салтаксем тухаҫҫӗ.  Уйрӑмӑнах чӑваш юмахё- 
сенче—Ухмах Йӑван (Кукша Йӑван) образё пысӑк вырӑнта. Чухӑн 
хресчен ывӑлё Кукша Иван, хӑйне ухмаха персе, нумай чухне 
хӑйёнчен ӑсла хуракан пиччёшёсене те, пуян улпутсене те, 
патша генералӗсене те улталаса ҫӳрет, юлашкинчен хӑй патша- 
на ларать.  »

Обш,ество ӳсӗмин кашни тапхӑрех юмахсем ҫине хӑйён йёр- 
не хӑварса пынӑ. Ҫавна пула, чи авалхи юмахсенче те каярахри 
саманан влиянине курма пулать. Сӑмахран, паттӑрсем ҫинчен 
хунӑ юмахсем тёрлё вариантсемпе тӗлпулаҫҫё:  хӑш вариантёнче 
тёп герой вырӑнӗнче чухӑн хресчен ывӑлё тӑрать,  хӑшинче— 
салтак,  тата хӑшпӗринче—патша ывӑлӗ.

Юмахсем пурнӑҫӑн класлӑ енёсене питӗ лайӑх уҫса параҫҫӗ. 
Сӑмахран, „Куртейпе Уртемей“ ятлӑ юмаха илсен, унта эпир 
чухӑнпа пуян хушшинчи отношение куратпӑр, „Ылттӑн сумккӑ4 
ятлӑ юмах т а —чухансемпе пуянсем хушшинчи кёрешӗве кӑтарт- 
са парать т. ыт. те.

Революцичченхи саманара юмахсем халӑхӑн ӑстӑнӗпе кӑмӑл- 
не хавхалантармалли пёртен-пёр меслет пулса тӑнӑ. Ку ҫеҫ те 
мар: халӑх аллинче юмахсем класлӑ кӗрешёвён ҫивёч хёҫпӑшалё

пулнӑ.  Халӑх хӑйне эксплоатацилесе пурнакан харампырла 
классене юмахсем урлӑ хӑйӗн вичкён сӑмахёсемпе питлесе,  йна 
хирёҫ кёрешсе пынӑ. Халӑх хӑй хушшинче темӗн чухлӗ юмах 
йстисем, пысйк мастерсем ҫуратса кӑларнӑ. Ҫав мастерсем ха- 
лӑх пурнӑҫӗпе кӑмӑлё тата унӑн малашнехи ӗмёчӗсем ҫинчен 
темён чухлё илемлё те йс-тйна хавхалантаракан юмахсем хунӑ. 
Ҫавӑн пирки юмахсем пирӗн вӑхӑтра та халӑх пултарулӑхён чи 
паха произведенийёсем вырӑнне шутланаҫҫё.

ТИЛӖПЕ УЛА-ТАККА

Пырать пёр хӑмӑр тилӗ йӑпӑртатса вӑрманпа. Ун ҫулё ҫине 
сунарҫа шӑтӑк  алтса хунй пулнӑ. Чупса пынӑҫёртенех  йӑнкӑлт! 
анса кайрӗ тилё ҫав шйтӑка. Сиккелет-сиккелет, кускалать-кус- 
калать,— ниепле те тухаймасть.  Шйтйк тӗпӗнче тилё вёткелен-  
нине йӑвӑҫ тӑрринче ларакан ула-такка курчё.

— Мён ёҫлен, тилё туе?—тесе ыйтать кунран ула-такка.
— Пусӑ алтатӑп,— тет  тилли.
— Мана та алтса памӑн-ши?—тет ула-такка.
— Алтса парасси парӑттӑм та, анчах малтан ку пусӑ пурине 

ярса пётерес  пулать ҫав. Пулӑш мана пӑртакҫах, вара пӗрлех 
кайӑпар,—чееленет хӑмар тилли.

— Мёнпе пулйшам эп сана?— ӑнланаймасӑр ыйтать ула-такка.
— Сана йӑвӑр ёҫех хушмастӑп,  эсё мана пура яма йӑвӑҫ ту- 

раттисем кӑна тултса пар, —тет  тилли.
Тытйнчё ула-такка тилле пулйшмашкйн. Туратран турата 

ларса, шёвёр сймсипеле шак тутарать  т е —пёр турат ӳкерет,  
шак тутарать  те — теприне касса ярать.  Касса янине пёр, тилё 
патне пыра-пыра пӑрахать. Тытӑнчё тилли туратсене  шӑтӑка 
купаламашкӑн.  Купаларё-купаларё те,  шӑтӑкӗ тулса та ларчё.

— Ну,  мёнле, ёҫ пётрё-и?—тесе ыйтать ула-такка.
— Пётрӗ ,—тет тилли.
— Пётрё  пулсан, айта ман пата пусӑ алтма,—чёнет ула- 

такка.
Пырасси пырйп та-ха, анчах эс мана мӑкрыччи шучӗпе кй- 

вас ӗҫтер ,—тет тилли.
Ула-такка килёшрё те, кӑсем кӑвас сутакан шырама тухса 

кайрёҫ.
Такмак пасарне ҫитеспе ҫаксене хирёҫ пёр сутйҫӑ килет.
— Ав пуян Сахар пасара кӑвас сутма каять,  пытанса вырт 

тём хушшине,— тет ула-такка. Тилли йӑпӑр-япӑр пытанчё. Ула- 
такка Сахар лавё ҫинчи пичке тӑрне хӑпарса ларчё те шёвёр 
сймсипеле шаккамах тытӑнчӗ.  Шаккасан-шаккасан, пичке хӑми 
витёрех шйтса тухрё. Сирпёнет кйна пыл-кйвас юман пичкерен.

Ула-такка хййӗн ёҫне пётерсен,  шак тутарчё Сахара ҫамкин- 
чен. Эх, ҫилленсе кайрё Сахар чӑрсйр каййк ҫине! Ҫилленсе 
кайрё те  хйваламах тытӑнчё.  Ула-такки юриех аялтан кйна вёҫ- 
се  пырать.

Кайӑк хыҫҫӑн чупса хӑшкӑлнӑ хушӑра Сахарӑн пичкери кӑ- 
васё веҫех юхса тухрё те, тӗмсем хушшинче пытанса выртакан 
тилё хӑвӑртрах чупса тухса, хырӑмӗ панк пуличчен ёҫсе тул- 
тарчӗ.

Пуян Сахар кайӑка хӑваларё-хӑваларӗ те, нимёнсӗрех килне 
ҫаврӑнса кайрӗ.

— Ңу, епле, ӗҫрён-и?—тесе ыйтать ула-такка тилӗрен.
— Еҫрӗм, ӳсӗрӗлсех кайрӑм,—тавӑрать тилли тайкаланса.
— Апла пулсан, атя пусӑ алтма.
— Каясси кайӑпӑр та-ха, анчах эс мана малтан култарса 

кӑтарт-ха,-—тет тилли.
— Юрӗ, айта ма.н хыҫҫӑн,—килӗшрӗ лешӗ.
Халь тилёпе ула-такка Такмак ялӗн анкарти хыҫнелле шӑ- 

вӑнчёҫ.
Пуян Сахар ывӑлёпе пёр тарҫи йӗтем ҫинче ясмӑк ҫапаҫҫӗ. 

Ула-таккапа тилё темӗн пӑшӑлтатса илчӗҫ те, ҫаксем тӗлне ҫит- 
сен, чарӑнчёҫ. Тилли карта хушӑкё витӗр йӑпшӑнса пӑхса выр- 
тать,  ула-такки Сахар ывӑлӗн пуҫӗ ҫине кайса ларчё те, шёвёр 
сӑмсипеле шак тутарчё ҫачкинчен.

— Ай-ай, Микихвер! Ҫап ку кайӑка пуҫенчен!—тесе кӑш- 
кӑрса ячё Сахар ывӑлё, ҫамкине хыпашласа. Тарҫи, кайӑка ҫапап 
тесе,  нимӗн шухӑшласа тӑмасӑрах, яра пачё тапачпала кӑна 
пуҫёнчен. Сахар ывӑлӗ тӳп кайса ӳкрё те, вилсе те выртрӗ.

Карта хушакӗнчен иахса выртакан тилё варне тытнӑ та, 
йӑвалана-йӑвалана кулать. Кулсан-кулсан, ула-такки кунран ҫап- 
ла ыйтать:

— Ну, мӗнле, пусӑ алтма кайӑпӑр-и?—тет.
— Каясси кайӑпӑр-та-ха, юлашкинчен тепре хӑратса кӑтарт,—■ 

тет тилли.
— Юрӗ, тилӗ тус, хӑрасах килет пулсан, атя хам хыҫҫӑн,— 

тет  ула-такка.
Калаҫса татӑлчӗҫ те, хайхисем шутарчёҫ тырӑ ашшӗн варах- 

хӑн ял вёҫнелле.
Ҫитсе тухрӗҫ самай ял вёҫӗнче пурӑнакан Тимухха старикӗн 

киле патне. Хёвел анса ларчё, Тимухха лашине шӑварма тухса 
кайрё. Хапхине хупмасӑрах хӑварчӗ хӑй. Ула-такка тилле хапха 
ҫумне лартрё,  хай, хапха тӑрне ларса, шаккама тьггӑнчё. Шак- 
шак! тутарать, шак-шак! тутарать,

Тийуххан килёнче виҫё ахӑр йытӑ пулнӑ. Хапхана шакканӑ 
сасса илтсенех, кӑсем сикрӗҫ тухрӗҫ те урама, тытӑнчӗҫ тилле 
хӑваламашкӑн.  Эх, хавалаҫҫё, эх, хӑвалаҫҫё', тилӗ хыҫёнчен пӑс 
кӑна тухса пырать. Ахӑр йытӑсем тилле вӑрманах хуса кёрсе 
карӗҫ. Тилли, ниҫта^кайса кӗреймен енне, йӑкӑлт сиксе кече 
пёр юман хӑвӑлне.  Йыттисем юман тавра вӗре-вёре ҫавӑрӑнаҫҫё. 
Хӑраса ӳкнё тилё юман хӑвӑлёнче хӑйӗн урисенчен ыйтать:

— Эсир мёнле килтёр:  хӑраса-и, хӑрамасӑр-и?—тет.
— Эпир мён пур вӑйпа малалла тапаҫланса килтёмёр,—теҫҫё 

кӑна урисем.
Тилӗ хӑлхисенчен ыйтать:

— Эсир мёнле килтӗр?—тет.
— Эпир йӑпшӑнса-йӑпшйнса килтёмёр,—теҫҫӗ хӑлхисем.
Тилё хӳринчен ыйтать:
— Эсё тата мёнле килтён?—тет.
— Эпӗ, кёҫ тытаҫҫё-и, кӗҫ ҫиеҫҫё-и, тесе килтӗм,—тет хӳри.
— Ах, мур, эс мана ҫапла шелленё-и-ха, йытӑсене ҫитерес-  

шён пулни-ха?—тет  кана хирёҫ тилли, ҫилленсе.—Ак, парам-ха 
сана уншӑн йытӑсене ывӑтса,—тет.

Ҫак сӑмахсемпе тилӗ хӑй хӳрине юман ҫурӑкӗнчен тулалла 
кӑларса ячӗ те, ахӑр йытӑсем ӑна ҫавӑнтах ярса илчӗҫ, унтан 
тиллине хӑйне те сӗтёрсе кӑларса ҫурчӗҫ. Ҫапла вара тилё 
хӑйӗн кун-ҫулне хӑех тирпейлерё.

Юмах ятӑм,  юптартӑм, пӗр сӑмах та суймарӑм.

Институтӑн алҫыру фондӗнчен.

УХМАХ ЙӐВАН

Пёр чухӑн пурӑнакан ҫыннӑн виҫё ывӑл пулнӑ, тет.  Иккӗшё 
кирек ӑҫта ёҫлесе ҫӳресе ашшё-амӑшне тӑрантарнӑ, тет.  Кӗҫён- 
ни ухмах пулнӑ, тет,  вӑл Йӑван ятлӑ пулнӑ, тет.

Пурӑнаҫҫӗ-пурӑнаҫҫӗ,  тет ,— пурнӑҫ ниҫтан та малалла кай- 
масть, тет.  Ашшё ачасем ҫитёнсе ҫитиччен улпутран пёр 10 тен- 
кё укҫа кивҫен илсе килес пуль тесе шутлать,  тет.

Улпут патне кайса 10 тенкё укҫа илсе килет,  тет те, укҫи 
каллех пётрё, тет.

Ашшӗ ҫапла калать, тет:
— Текех эпё сире тумлантарса усрама пултараймастӑп,  т у х 

са кайӑр та, кирек ӑҫта кайса укҫа тупса килёр, улпута парса 
татмалла, хусамӑр тумланӑр,—тесе  калать,  тет.

Ачисем виҫҫёш те тухрӗҫ те кайрёҫ, тет.  Пёр ҫул тваткӑлне 
ҫитрёҫ, тет  те, иккёшё пёр ҫулёпе пёрле кӗрсе кайрӗҫ, тет,  
ухмаххи тепёр ҫулёпе пӑрӑнчӗ, тет те,  пёр вӑрмана кёрсе кай
рё, тет. Вӑрманпа кайрё-кайрё, тет  те, пёр ҫурта ҫитсе кӗчё,  
тет.  Пӳртёнче 12 кӑмака, 12 кӑм акара^12 хуран, 12 хуранра 
12 куршак вӗресе лараҫҫӗ, тет.  Ухмах Иӑван хырӑмё выҫса кай
на, тет  те, кӑмкаран куршаксене туртса  кӑларса, пёрне сыпса 
пӑхрӗ,  тет,  теприне сыпса пӑхрӗ, тет ,— сыпса пӑхнипех таран
са, хыҫалти вырӑн ҫине кӗрсе выртрё, тет.

Нумай пулчӗ-и, сахал пулчӗ-и,— пӳрте вуникё вӑрӑ ҫитсекё-  
чӗҫ, тет. Апачёсене кӑларса пӑхрӗҫ, т ет  те, кашнинченех сыпа- 
сыпа пӑхнӑ, тет. Кӑсем пурпёрех апатне ларса ҫирӗҫ, тет  те, 
ҫывӑрма саланчӗҫ, тет.  Пӗри хӑйён койки патне ҫитрё, тет  т е ,— 
вырӑнё ҫинче ҫын вырта парать, тет.  Ку хӑвӑртрах ытти юлта- 
шёсене чёнсе килет, тет.

— Эсё кам?—тесе  ыйтаҫҫӗ,о тет,  Йӑванран.
— Сирён ҫын!—тет ухмах Йӑван.
— Пирён ҫын пулсан, тӑр!—теҫҫё лешсем.
Йӑвана туртса тӑратаҫҫё,  тет  те, калаҫма пуҫлаҫҫё, тет .

— Эпир таҫти-таҫти ҫӗре ҫитсе хуҫасене ҫаратса ҫӳрерёмӗр, 
анчах пёр хуҫана ниепле те ҫаратма пултараймастпӑр,— теҫҫё, тет.

— Эпё пултаратӑп,—тет ухмах Йӑван.
Каҫ пулса ҫитсен, вӑрӑсем Йӑвана полици пек тумлантарчёҫ, 

тет  те, 12 лаша кӳлсе ларса, хуҫа патне тухса кайрӗҫ, тет. Ан
карти тулашне пырса ҫитрӗҫ, тет те, ухмах Йӑван хуҫа килне 
кайрё, тет,  вӑррисем унтах юлчӗҫ, тет.  Хуҫа килне ҫитсен, 
Йӑван алӑкран шаккаса хуҫана кӑшкӑрать, тет:

— Алӑк уҫ!—тет. Хуҫи тухса уҫать,  тет  те, Йӑван калаҫма 
тытӑнать,  тет.

— Часрах лаша кӳл, сана хулана чёнеҫҫӗ,—тет.
Хуҫи лаша кӳлтерчё,  тет те, Йӑвана лартса,  хулана тухса 

кайрё, тет.  Вӑрмана ҫитсе кёрсен, полици пек тумланнӑ Йӑваи 
пынӑ ҫӗртех сикрё,  тет те, вӑрмана чӑмрё анчах, тет.

Хуҫи, ку мана улталарё,—тесе килне таврӑнчё, тет.
Йӑван вӑрманти ҫурта ҫитсе кёнё ҫёре лешёсем хуҫанне 

12 лав япала ҫаратса ҫитнё, тет.
— Эсё пултаратӑн, молодец,—теҫҫӗ, тет,  ухмах Йӑвана. Ун

тан Йӑвана асли туса хучёҫ, тет. Йӑван вӗрентсе анчах пурӑ- 
нать, тет,  лешӗсем ӑҫта^килчё унта кайса, ҫаратса ҫӳреҫҫӗ, тет.

Пурӑнсан-пурӑнсан, Йӑван ҫапла шухӑшлать,  тет :  „Кунтаман 
мён туса пурӑнас, халё хам та пурӑнма пултаратӑп,  киле каяс 
луччё“, тет.  Ҫапла шухӑшларё, тет те,  ӑна вӑррисем пёр ҫёртен 
ылттӑн, тепӗр ҫёртен кёмёл, тата тепёр ҫёртен пӑхӑр илсе иёр 
чӑматан парса ячӗҫ, тет.  Йӑван ҫул тӑваткӑлне ҫитрё, тет те, 
пиччёшсене каллех тёл пулчё, тет.  Пиччёшсем калама та ҫук 
тумланнӑ, тет.

— Эсё пирёнпе ан пыр,—тесе ятласа тӑкрёҫ, тет,  Йӑвака.
Ухмах Йӑван каярах юлчё, тет те, хыҫалтан курӑни-курӑнми

утса пырать, тет.  Яла ҫитсен, пиччёшсем ял хушшипех кайрёҫ, 
тет,  ку ял тулашпе 'кайса,  анкартине кёчё, тет те, чӑматанне 
хӑмла вырӑнне пытарса лартрё, тет, хай ҫӗтек-ҫатӑк тумтиррнпех 
пӳрте кёчё,  тет.  Пиччёшсем ашшёпе ёҫме ларнӑ, тет, ашшё те 
Йӑвана ятласа пётерчё,  тет:

— Сантан ёмёрте те ыр ҫын пулас ҫук, тухса кай!—тесе вӑр- 
ҫать, тет.

Йӑван ашшёне хуллен чёнсе илсе:
— Айта-ха анкартине, сана пёр япала кӑтартам,—тесе ка

лать,  тет.
Анкартине илсе кайрё, тет те, хӑмла вырӑнёнчи чӑматанне уҫса 

кӑтартрӗ, тет.  Кӑна курсан, ашшё тёлёнсе хытсах кайрӗ, тет. 
Йӑван хӑйён ҫӗтӗк-ҫатӑк тумтиррине хывса печё, тет те,  лайӑх 
тумтирсем тӑхӑнса ячё, тет,  унтан чӑматанне илсе, ашшёпеле 
килелле кайрёҫ, тет.  Ашшё,  пӳрте кёрсен, пиччёшсене мӑкӑр- 
лантарса анчах хуса кӑларса ячё, тет.

— Атте, хайхи улпута 10 тенкӗ леҫсе пар!—тет Йӑванӗ.
Ашшӗ 10 тенкё илчё, тет  те, улпута леҫсе пачӗ, тет.
— Пирӗн укҫа ку анчах мар, тата ылттӑн, кёмӗл пёр чӑма- 

тан,—тесе калать,  тет.

Улпут ир тӑрать, тет те, лаша кӳлсе, Йӑван патне чуптарать,  
тет .  Йӑван патне ҫитсен:

— Йӑван, санӑн аҫу ылттӑн нумай тесе каласа кӑтартрӗ,— 
тет .

— Пур,— тет  Йӑванӗ.
Хайхи улпут,  ылттӑна ӗмӗтленсе,  Йӑвана ҫапла калать, тет:
— Манӑн витере 12 алӑк, ҫав витере манӑн пёр ӑйӑр пур. 

Ҫавна вӑрласа тух т а —ӑйӑр хунах пултӑр, вӑрлаймасан, санӑн 
ылттӑну мана пултӑр ,—тет.

Улпут кайсан, Йӑван патне пёр пуҫтаракан пырса кӗчё, тет.  
Йӑван кӑна 5 тенкӗлёх ылттӑн кӑшт тыттарчӗ,  тет  те, малтанхи 
ҫӗтӗк-ҫатӑк тумтиррине тӑхӑнса, пуҫтараканпа пёрле улпут пат
не тухса кайрё, тет,  унтан улпут патнех пытанса юлчё, тет.  
Улпут тухрё,  тет  те, пуҫтаракана 20 пус парса ячё,  тет.

Каҫ пулса ҫитсен, Йӑван улпут тумтирри тӑхӑнса, хуралҫисем 
патне тухрё,  тет  те:

— Эсир ҫёрёпе тӑрса,  шанса та кайӑр, кёҫёр Йӑван жульӑк  
ӑйӑр вӑрлама килет, хытӑ хурал тӑрар ,— тесе эрех ёҫтерет,  тет.

Хуралҫисем, ӳсёрёлсе ҫитсе, пӗри пӗр ҫёре, тепри тепӗр ҫёре йӑ- 
вана-йӑвана кайрёҫ, тет.

Йӑван ӑйӑра и л с е т у х с а ,  утланса ларчё, тет те,  килне вёҫ- 
тере  пачё, тет.

Ир тӑрсан, улпут^ тарҫисенчен ыйтать, тет:
— Ҫапла-ҫапла, Йӑван килчё-и?—тет.
— Килмен,—теҫҫё тарҫисем.
Айӑрё патне пырса пӑхать,  тет те, —витере ӑйӑр ҫук, тет.
Улпут каллех Йӑван патне каять,  тет.
— Кӑна турӑн, тата манӑн кил хушшинче тепёр ӑйӑр пур. 

Ӑйӑрё ҫине утланса ларнӑ, хӳринчен, чёлпёрёнчен тытнӑ, ҫавна 
варласа кил, вӑрласа килсен, ӑйӑрӗ хунах пулать, вӑрламасан, 
санӑн ылттӑну мана пулать,— тет.

Йӑван, каҫ пулсан, кёсъисене эрехсем тултарать, тет те,  ӳсӗре 
персе,  улпут  алӑкӗ умне пырса выртать, тет.  Выртнӑ ҫёртех,  
алӑк айёпе пӗр пулӑштухне кӑштӑрт!  шалалла кустарса ярать, 
тет.  Тарҫисем кураҫҫӗ, тет  те, мёскерех ку тесе, чупса пыраҫ- 
ҫӗ, тет.  Унтан, эрех иккенне пёлсе, тытса ёҫсе яраҫҫӗ, тет.  
Йӑван,  выртсан-выртсан, тата тепёр пулӑштух кӑларса кустарса 
ярать,  тет.  Тарҫисем кураҫҫӗ,  тет те,  тата тытса ӗҫсе яраҫҫё, 
тет.  Тарҫисем ҫанла ёҫе-ёҫео ӳсёрёлсех ҫитрёҫ, тет те, пурте 
йӑвана-йӑвана кайрёҫ,  тет,  Йӑван килхушшине кёрет,  тет те,  
хӑшин аллине ҫулкӑ тыттарать ,  хӑшне сарайне илсе кайса, ур- 
лавсем ҫине хӑпартса лартать,  тет,  хӑй ӑйӑр ҫине утланса лар
са килне вёҫтере парать, тет.

Улпут ир тӑрать,  тет те, каллех Йӑван патне чупать, тет. 
Ылттӑн ӑшран та каймасть,  тет,  хӑйён.

— Ну,  Йӑван,  кусене турӑн, тата манӑн майран пӳрнинче 
ылттӑн ҫӗрё пур. Ҫавна вӑрласа кил, тет.  Вӑрласан, ҫёрри сана 
пултӑр,о вӑрлаймасан, санӑн чӑматанри ылттӑн мана пултӑр,— 
тет .  Йӑван ку хутра та килӗшрё, тет.  Вал ҫав кунах пасара

кайса корзинкӑпа ӗне хырӑмлӑхӗсем, сурӑх пыршисем илсе тав- 
рӑнчё, тет.

Йӑван патне каллех пӗр пуҫтаракан пырса кӗрет,  тет.  Йӑван 
ӑна 15 тенкӗлёх ылттӑн парса, хӑйпе пёрле улпут патне илсе 
каять,  тет.  Улпут патне кёрсен, Йӑван пытанса юлчё, тет.  Ул
пут тухса, пуҫтаракана 10 пус -парса ячё, тет.

Каҫ пулса ҫитсен, улпутпа майри ҫывӑрма выртаҫҫё те:
— Кӗҫёр Йӑван жульӑк килет, ҫывӑрма юрамасть,—тесе ка- 

лаҫса выртаҫҫё, тет. Выртсан-выртсан, кусем сисмен хутранах 
ҫывӑрса кайрё.ҫ, тет.  Йӑван пытаннӑ ҫёртен тухать,  тет  те, ёне 
хырӑмлӑхне улпутпа майри хушшине, пыршисене вучаха тул- 
тарса хурать, тет.  Улпут майри ҫӗрле вӑранать, тет те:

— Айна ятйн-и-мён? Алла ҫемҫи кёрсе кайрё,— тесе,  улпута 
вӑратать,  тет.

Улпучё:
— Йӑван килчё пулмалла, часрах ҫурта ҫут-ха,—тет  ӑйӑх 

тёлёшпе.  Улпут майри тӑчё, тет те, шарпӑк шырама пуҫларӗ,  
тет.  Шӑрпӑкне ниҫта та тупаймарё, тет,  вара майри вучаха 
кайса кӑвар шырама пуҫларӗ, тет. Унта аллине пыршӑ кёрсе 
кайрё, тет.  Майра^ варланса пётнё аллине ҫумашкӑн ҫёррине кӑ- 
ларса хучё, тет.  Йӑван ҫёррине илчё, тет те,  йӑлт анчах тухса 
тарчё, тет.

Улпутӑн ҫаплах ылттӑн илес килет, тет,  йшран пёрре те 
каймасть, тет.  Ир тӑрать, тет  те, татах Йаван патне чупта- 
рать,  тет.

' — Манӑн укҫа арчи пур, чӳрече умне лартатӑп та хам пӑ- 
шалпа хурал тӑратӑп. Варласа кил, вӑрласан, укҫи арчипех 
сана пулё,  вӑрлаймасан, санӑн чӑматанри ылттӑн укҫа мана 
пуле ,—тет.  Иаван татах килёшет,  тет.

Улпут тухса кайсанах, хайхи Йаван тухрё, тет  те, ҫулпа 
пырать, тет.  Пӗр ҫынна ҫапса пӑрахнӑ, тет  те, виҫҫӗн хурал 
тараҫҫё,  тет.

— Сутӑр мана кёҫёрлӗхе ку вилене, сире 10-шар тенкё па- 
р атӑп ,—тег  Ййван хуралҫӑсене.

Хуралҫисем lOjinap тенкё илчӗҫ, тет те, вилнӗ ҫынна Йӑвана 
парса ячеҫ, тет.  Йӑван вилнӗ ҫынна йӑтса кайрё, тет  те, улпу- 
тӑн чӳречи умне тӑратса хучё, тет.  Улпут курнӑ, тет те, май- 
рине оҫапла калать, тет:

— Йӑван килчё, халех тытатпӑр! —тет. Унччен те пулмарё,  
тет,  пӑшалне карслаттарса та ячё, тет. Вилнё ҫынни кёптёрт- 
кёптёрт туса кайса ӳкрё, тет.  Улпут,  Йӑвана тин пётертём тесе,  
вилнё ҫынна пытарма йӑтса каять, тет.  Ҫав хушӑра Йаван ул- 
путла тумлаңса кёрет,  тет те, улпут майрине:

— Халь Йӑвана пётертём,  кӳр укҫа арчине кайса лартам,— 
тет.  Майри ӑна укҫа арчине тытгарать,  тет  те,  Йӑван каллех 
йӑлт анчах курӑнать,  тет.  Улпут, вилнё ҫынна пытарса таврӑн- 
сан, пӑхать,—укҫа арчи ҫук, тет.

Вӑрӑсене ҫараттарнӑ пирки пёр пуп ҫаплах улпутран кулнӑ, 
тет .  Улпут пуп ҫине ҫилленет те, Йӑван патне кайса ҫапла калать:

— Йӑван, юлашкинчен мана пупран култар та, пётӗм имение 
сана паратйп,— тет.

Хайхи Йӑван улпутпа килёшет,  тет те, хулана кайса хаклӑ 
риза илсе килет,  тет.  Унтан пёр аслӑ праҫникре, пуп кёлле 
кёнё, тет  те, Йӑван риза тӑхӑнса, хӗресне ҫыхса, ангел пек 
пырса, пупа ҫапла калать, тет :

— Санӑн рая каймалла, халӑха нумай тытса ан тар, часрах 
киле кайса, матӑшкӑна мёнпур япалисене кӑларса утма кала, 
эпё сире каҫпа рая илсе кайма килетёп, эсир ҫарамасланса кётсе  
т ӑ р ӑ р ,—тет.

Каҫ пулса ҫитсен, Йӑван пуп патне пырать, тет  те,  матӑш- 
кипе иккёшне те икё мӑйӑх ӑшне кёме хушать,  тет.  Пуппала 
майрине мӑйӑх ӑшне чиксе ҫыхса хурать, тет те, улпут патне 
йӑта-йӑта илсе каять,  тет.

Йӑтса кайнй чухне:
— Эсир рая хӑпарнӑ чухне шӑрш ан кӑларӑр, шӑрш кӑлар- 

санах, рая кёрейместёр,—тет.
Йӑван улпут чӳречи умне вӑрӑм пусма тӑратрӗ,  тет те,  пупне 

йӑтса хӑпартма тытӑнчё, тет.  Йӑтса хӑпарнӑ чухне Йӑван хӑех 
шӑрш кӑларчӗ, тет  те:

— Ма шӑрш кӑларатӑн?—тесе, пупа ҫӳлтен теп! тутарса пӑ- 
рахрӗ,  тет.  Матӑшкине те ҫаплах турё,  тет.  Ир пӑх та — пуппа
ла майри улпут чӳречи умӗнче вырта параҫҫӗ, тет.

Ир тӑрсан, хайхи улпут пур жандармсене пухать, тет  те, 
пупа, мӑйӑх ӑшёнчен кӑларса, тытӑнаҫҫё,  тет,  ӑшалантарма. Хӗр- 
теҫҫё-хёртеҫҫё те яраҫҫё. Пупё, ҫара пакартан, аран килне 
ҫитсе ӳкет,  тет.  Кайран матӑшкине те ҫаплах туса кӑларса 
яраҫҫё,  тет.

Улпутпа майри каҫса кайса кулса тӑраҫҫё, тет.
Юлашкинчен,  култарнӑшӑн,  улпутӑн ирёксёрех именине Йӑ- 

вана памалла пулчӗ, тет.

Ванькушкӗнь ялӗ, Советски р-нӗ, Н, Николаев 
каланӑ тӑрӑх Е. И. Скориков-Маль ҫырса илнӗ,

ТӐРНА ТУС

Пёр ҫыннӑн^ тӑватӑ ывӑл пулнӑ. Кёҫӗнни пит чее пулнӑ та 
кукша пулнӑ. Ӑна Кукша Иван тенё. Вёсем хула ҫывӑхёнчерех 
пурӑннӑ та, пӑрҫа акса, пӑрҫапа суту-илӳ тукаланӑ.

Пёрре  ашшё пӑрҫа пӑхма каять. Ҫитет ани патне.  Ҫитет те 
тёлёнсех каять: пӑрҫана йӑлт таптаса пётернё.  Старик,  нимӗн 
тума та ҫук, ахӑр ачасене черетён хурал тӑратмасӑр та чарса 
пулмӗ, тесе,  килне кулянса таврӑнать.  Килӗнче вӑл мён пулни 
ҫинчен ывӑлӗсене каласа пачё те, лешсем пурте пӑрҫа сыхлама 
черетрен кайма пулчёҫ. Чи малтан асли кайрё. Вӑл ана ҫине 
ҫитсе, пӑхкаласа ларкаларё те,  ыйхӑ пуснипе, ҫывӑрах кайрё. Вӑ- 
ранчё—хёвел  ҫӳлех улӑхнӑ, пӑрҫа анине татах такам таптаса 
кайнӑ. Ҫапла вара вӑл нимён курмасӑрах килне таврӑнчё. Ашшё 
ыйтать:

— Ну, ачам, мён куртӑн та м ӗ н  илтрӗн?—тет.
— Ҫук, атте, ҫӗрӗпе куҫ хупмасӑр сыхларйм, пёр япала та 

пымарӗ,— тет  аслӑ ывӑлӗ.
Иккӗмёш каҫхине иккёмӗш ывӑлё кайрё. Иккёмёш ывӑлё те  

ҫёрӗпех ҫывӑрса, нимӗн курмасӑрах килне таврӑнчё.  Виҫҫёмёш 
каҫхине виҫҫёмёш ывӑлё кайрё. Ку та нимӗн кураймасӑрах тав- 
рӑнчё. Юлашки каҫхине Кукша Ивана кайма черет ҫитрӗ. Кук
ша Иван пёр ҫӗклем мучала илчӗ, кёсъине ҫӑкӑрпа сухан чикрё, 
вара, хёвел ансанах, ана ҫине тухса утрё.  Ана ҫине ҫитсенех, 
Кукша Иван мучаларан темӗн чухлӗ мӑйкӑҫсем туса тултарчё те 
кашни хӑмӑл ҫумнех ҫыха-ҫыха тухрё. Каҫ пулчё. Кукшана ыйхй 
пуса пуҫларё. Вӑл, ҫывӑрас мар тесе; сухан ҫиет. Ҫурҫӗр те 
ҫитсе килет. Кукша Иван пёлёт ҫинелле пйхса ҫйлтйр шутлама 
тытйнчё. Анчах сакйрвун саккӑра ҫитернёччё,—сасартйк парда 
ани дине пёр кётӳ тйрна кйшйлтатса вёдсе килсе ларчё. Кукша 
давйнтах сиксе тйчё те тытйнчё тйрнасене вйрйм чйпйрккапа 
дунтарма. Тйрнисем хйранипе пёр самантра кйшкйрашса вёдсе 
саланса пётрёд. Пйхать Кукша—пёр ватй тйрна мййкйда лекнё. 
Чупса пычё те тйрнана мййёнчен давйрса тытрё.

—  Ак телей! Ыранхи ирхи апат валли аш тупрйм,—тет  хай 
савйннипе. Ҫапла каласанах, тйрна чёлхеленчё те Кукшана дапла 
калать:

— Эсё манатархасшйн яр, Иван туе. Эпё сана питё пыейк ыр- '  
лйх тйвйп, мён кйна ыйтӑн—ҫавна парӑп. Малашне нихйдан та 
кунта килмёп, тата хам тйванймсене те килме хушмйп. Вара си- 
рён пӑрҫйра никам та тивекен пулмё,— тет. Кукшан дапах та 
тйрнана ярас килмест.

— Эпир сире тваттйн тватй кад сыхларймйр. Юлашкинчен ара- 
нах алла лектертём.  Эпё сана тем парсан та ярассйм дук, атте 
патне илсе каятйп,—тет. Тйрна каллех ййлйнать:

— Тархасшйн яр. Ак адуна шантарма дак ман тёксене илсе 
кай. Вара вйл сана ахалех шанё,— тет .—Эпё сана кирлё кунта 
кирлё пулйп,— тет.

Кукша тйрнана хёрхенчё те, ку чйнах та мана кирлё пулма 
пултарё тесе, алйран вёдертсе ячё.

— Эпё йдталла вёдсе кайнине сйнаса юл. Эпё йдта кайса ла-  
рйп—манйн килём те давйнта пулё,—терё те тйрна, вёдсе кайрё.

Кукша килне таврйнчё. Ашшё ыйтать;
— Ну, ачам, мён куртйн та мён илтрён?—тет. Кукша калатьг
— Курма-илтме мар, хам аллймах лектернёччё те ,а нч ах  питё 

тилмёрнёрен вёдтерсе ятйм; ак шанмасан тёксене тытса пйх,— 
тет. Ашшё Кукшана питё мухтарё. Кукши апатланкаларё те дав 
кунах тӑрна патне хйнана тухса утрё.  Ҫитрё тйрна килне, хйй- 
:ен ялё хыдёнчи чуллй ейрт дине. Вйл пырса кёнё чух тйрни 
пйри пудах дисе ларать мён. Кукша Иван ана сывлйх сунчё те, 
питё ывйнтйм тесе, ун вырйнё дине канма ларчё. Тйрни Кукша- 
аа дапла калать:

— Ах, туейм, сана чыслама халё манйн нимён апат-димёд те 
дук. Ак сана валли пёр кучченед хатёрлесе хунйччё, ме, кёсъюна

чик те килне илсе кай. Анчах асту, килне ҫитмесӗр те уҫса ан 
пах,—тет. Ҫапла каларӗ те тӑрна туе Ивана пёр шурй тутӑр 
тыттарчӗ.  Тутар кётессисене кашнинех темле чӑмӑрккасем 
xtfpca ҫыхнӑ.

Кӑшт кансан, Иван килне тавӑрӑнма тухрӗ.  Ҫул ҫинче унӑн 
пӗр ял ҫумӗнчен иртсе каймалла. Пырать хайхи Иван ҫулпалан. 
Ҫул хӗрринче пёр ватӑ карчак тӑра парать.

— Ӑҫта кайрӑн, ывӑлйм? Эсё ҫулла та кӗрӗкпе ҫӳретӗн-ҫке,  
санан ҫанҫурӑмна та тар ҫиет пулё. Ак эпё мунча хутрйм, кёр
се  кай,—тет. Кукша шухӑшлакаласа тӑчӗ те карчӑк хыҫҫӑн 
мунчаналла утрё.  Унтан, япалисене мунча палтйрне хывса хучё 
те хӑй шала кёрсе кайрё. Кйшт ҫапӑнкаларё те калла тухрё.  
Тухсанах кёрёк кёсъине чиксе пйхать — шур тутӑр ҫук. Кукша 
нимён тӑва пӗлмест, ӑнран кайрё. Ӑн кёрсен, тумланчё те пуҫне 
усса килнеле утрё.

Тепёр кунне Кукша каллех тӑрна патне кайрё. Вал тйрнана 
шурӑ тутӑра вйрлани ҫинчен каласа пачё. Тйрна калать:

— Ан хуйхйр, туейм. Me ак сана ҫуна, ку ҫуна сана йҫта каяс 
тенё ҫавӑнта илсе ҫитерё. Хйвӑртрах улйхеа лар та ҫул ҫинче 
ниҫта та ан кёр,— тет. Кукша улйхеа ларчё те ҫуна ҫине, яра 
пачё килнеле.

Хайхи карчйк каллех ҫул сине тухса тйнӑ. Кукшана татах 
мунча кёме чёнет.  Кукща шухйшласа тачё те, нимён те пулмё- 
ха, тесе, мунча патне чуптарса пычӗ. Ҫунине кйкарчё те м у н т  
чана кёчё.  Анчах кёнёччё, — ҫунине асне те илчё. Ку карчйк, ту- 
тйра вйрлана пек, ҫукана та ан вйрлатйр, тесе, мунчаран чупса 
тухрё.  Пйхать— ҫуна ҫук; карчйк ларса та тарнй. Нимён тума 
та ҫук. Кукшан йере-йёре килнелле утмала пулчё.

Тепёр кунне Кукша каллех тарна патне кайрё. Тйрнана хййён 
хуйхине каласа начё. Тйрна калать:

— Ан хуйхйр, туейм. Me ак сана мййрака, кирлё вйхйтра 
уҫса пйх та, мён пулнине хӑвах курйн,—т е т ,— Карчйк мунчана 
йыхйрсан—кай, анчах майракуна хйвпа пёрлех илсе кёр,—тет. 
Ҫапла каларё те тйрна Кукшана пёр мййрака пачё. Кукши йна 
тав турё те киле тухса утре.

Хайхи карчйк каллех ҫул ҫине тухса тйнӑ. Кукша—кёрёкне, 
йёп йёпе т'арланй. Карчйк калать:

— Ӑҫта кайрйн, ачам? Ахар эсё питё инҫене кайнй пулё, 
ытла хытй тарланӑ.  Ҫанҫурймна тар ҫиет пуль, мунча кёрсе 
кай,—тет.  Кукша пёр шухашламаейрах мунча патнелле утрё.  
Салтйнчё те, мййракине алла илсе, мунчана кёчё.  Хйй алйкне 
тачах хупмарӗ, мён ёҫлё-ха ку карчйк, тесе,  тулалла пйхса тй- 
рать.  Карчйк мунча пйлтйрне кёчё те Кукша кёрёк кёсъисене 
ухтарма иуҫларё. Унччен те пулмарё, Кукша аллинчи мййракине 
уҫса та ячё. Сикрё тухрё мййрака йшёнчен пёр саламатлй хусах.

— Мён кирлё, Иван ту е ? —тесе ыйтать Кукшаран.
— Ак ҫак карчйк мана виҫё кунччен аптратрё. Пёрмаях ман 

ҫумри япаласене вйрла-вйрла юлать. Тйн кёрт пёрре аейнмалйх!— 
терё Кукша.  Хусах карчйка ҫивётёнчен ҫавйрчё илчё те:

— Ҫын япалине ан вйрла! Ҫын япалине ан вӑрла! Ӑҫта хутӑн, 
каялла пар!—тесе, саламатпа ҫунтарма тытӑнчӗ.  Кашни ҫапмас- 
серен юн сирпӗнет. Кукша тӗлёнсе кайнипе тек  пӑхса тӑрать. 
Вара карчӑк Кукшана тилмёрме пуҫларё:

— Ах, ачам, чунӑма ан илех. Япалусене пӗтӗмпех каялла 
паратӑп, тархасшӑн чар,—тесе тархаслать.  Кукша карчака шел- 
лерё те хусаха мӑйрака ӑшне хупса хучё. Вара карчӑк ҫавӑнтах 
тутӑра та, ҫунана та илсе пырса пачё. Кукша Иван мййракипе 
тутйрне кёсъине чикрё те, ҫуни ҫине улӑхса ларса, килнелле 
веҫтерчё.

Пырса кёчё яла. Халӑхсем тӗлӗнсе ҫеҫ тӑраҫҫё.  Ашшё те, 
тетёшёсем те —пурте тӗлёнсе кайнӑ. Кукша ҫунана вите умне 
какарчё те пӳрте кёчё. Тетёшёсем, малалла мён пулё-ха, тесе, 
Кукша ҫине пйхса тараҫҫё. Кукши вёсене пурне те йёркелесе 
тӑратрӗ. Унтан кёсъинчи тутӑрне кӑларчӗ те кӗтессинчи чӑ- 
мйрккасене салтма пуҫларё. Кашни салтмассерен пёр хёр ту* 
хать. Чи малтан тухнине Кукша аслӑ тетёшне пачё, ытти хё- 
ресене—юлашки икё тетёшне пачё. Чи юлашки хёрне хӑй илчё. 
Ку вара питё хитре те питё маттурскер пулчё.

Тетёшёсем, Кукша арӑмё хӑйсеннинчен маттуррине курсан, 
ёрлеше пуҫларёҫ. Пёри калать, эп илеп, тепри калать, эп" илеп. 
Унччен те пулмарё, Кукша кёсъинчи мййракине туртса кйларчё 
те уҫса та ячё. Саламатлй хусах сиксе те тухрё.

— Мён кирлё, Иван туе?—тет салтак, сиккелесе.
— Ҫунтар саламатпа ак ҫак ухмахсене!—терё Кукша.
Тытйнчё хусах кйсене саламатпа ҫунтармашкйн. Эх, ҫунтарать,

эх, ҫунтарать.  Тетёшёсем чёркуҫҫи ҫине тйрса Ивана тархас- 
лаҫҫё.

— Тархасшйн чар, Иван, хусахна! Урӑх ниҫӑхан та тавлашмӑ- 
пйр,—теҫҫё.

Иван хусахне мййрака йшне хупса хучё те, тетёшёсем тар- 
хаслама чарӑнчёҫ. Тепёр эрнерен ашшё пур ывйлёсене те пёр 
кунтах туй туса пачё. Кёреке хушшине, чи хисеплё вырйна, 
тйрна туса илсе килсе лартрёҫ. Хййсене ырлйх тунйшан йна 
ёҫтерчӗҫ-ҫитерчёҫ, пётём чёререн тав турӗҫ. Тйрни вёсене ырӑ 
та телейлӗ пурнӑҫ сунчё.

Халлап хэпха тйрринче, хам кӑмака ҫинче.
Институтӑн алҫыру фондӗнчен.

ЫЛТТӐН СУМККӐ

Пурӑннӑ, тет,  ёлӗк-авал пёр карчлкпа старик. Вёсен пулнӑ 
икё ывӑл. Ывӑлёсем ӳссе ҫитсен, вёсене карчӑкпа старик авлан- 
тарса уйӑрса кйларса яраҫҫё те,  хӑйсем часах вилсе каяҫҫӗ. 
Аслӑ ывӑлё,  ашшӗсен мулне илсе юлнипе, питё вӑйлй пуйса 
кайнй. Кёҫённи ҫав тери чухйн пурӑннӑ. Ҫитменнине унӑн тӑхӑр 
ывӑл пулнӑ, вёсене тӑрантарма унйн кашни ҫулах тырри ҫитмен.

Кёҫён ывӑлё,  Иван, нихҫан та пӑрҫа акса курман пулнӑ. 
Пёрре вӑл шухӑша каять:  „Эпӗ нихҫан та пӑрҫа акса курман,

ҫавӑнпа манӑн тырӑ пулмасть-тӑр“, тесе шухӑшлать.  Тепёр ду
раки валли, хёлле ыйткаласа ҫӳресе,  пӗр ҫур пӑт пек пӑрҫа вӑр- 
лӑхё тупса хурать вӑл.

Акӑ ҫуркунне ҫитрё,  анчах Иванӑн пӑрҫа акмалли ҫёрне суха- 
лама  лаши те ҫук. Иван пиччӗшӗнчен кайса йӑлӑнать.

— Пӑрҫа ҫёрне сухаласа акмашкӑн лаша памӑн-ши?—тет.
— Пӑрҫуна ҫурмалла тӑвӑн-и, вара парӑп?— тет  пиччӗшӗ.
— Юрать ,—тет Иван,— пур—пёрле, ҫук—ҫурмалла.
Вара ӑна пиччёшё пӑрҫа акса парагь.
Пӑрҫа питё те лайӑх шӑтать.  Иван пӗрре хире кайса пӑхать 

те, пӑрҫа лайӑх шӑтнине кура, килне ҫав тери хавасланса тав- 
рӑнать.  Тепре каять: пӑрҫа шап-шурӑ чечеке ларнӑ.  Виҫҫёмӗш 
хут каять. П ӑ х а т ь —пӑрҫине Там вётеленё кайнӑ. Тытӑнчё хай 
Иван тарӑхнипе Тӑма хӑваламашкӑн. Эх, хӑвалать,  эх, хӑвалать!  
Хӑваласан-хӑваласан, Иван Тӑма хӑваласа ҫитрӗ. Вӑл вӑрманта, 
тунката  ҫинче сухалне тураса ларать мён. Иван ӑна тӳрех су- 
халёнчен ҫавӑрса илчё те лӑскама пуҫларё:

— Мӗн тума эсё манӑн пӑрҫана пётерсе кайрӑн?' Тӳле мана 
уншӑн, атту  халех сухална туртса кӑларатӑп!— тет Иван.

— Ан тив-ха, Иван тус,— тет Тӑмё,—ме сана акӑ уншӑн пӗр 
сумккӑ.

— Мён тумалла сан ҫак ҫӗтӗк сумккупа?—тет  Иван ҫиленсе. 
Тӑмӗ калать:

— Киле кай та, ачусене сётел йёри-тавра ларт, унтан ҫак 
сумкка сётел ҫине силле,— тет.

Иван пуҫне усса, килне сумккӑ ҫакса таврӑнать.  Сётел йёри- 
тавра ачисене лартать  те силлет ҫӗтёк сумкка. Сумккӑран,  мён 
кйна кирлё, пурте сётел ҫине тӑкӑнса кӑна тӑрать .  Ҫапла Иван 
лайӑх пурӑнма пуҫлать. Кӑна пиччӗш курать те Ивана калать:

— Атя, Иван, манӑн кив капансемпе ҫак сумкка улӑштарар ,— 
тет.

— Атя улйштарар,—тет  Иван. Хайхисем килӗшрёҫ те сумккӑпа 
кив капансене улӑштарса та хучёҫ. Анчах пёр-ик ҫул та пурйнма 
ёлкёреймерёҫ,  Иванӑн ачисем кив капансене ҫисе те ячӗҫ. Кал
лех Иван ҫука тӑрса юлчё. „Капла эпё каллех ҫука тӑрса юлтӑм- 
ҫке. Ӗлёкхи пек, кӑҫал та пӑрҫа акса пӑхмалла мар-ши манӑн?— 
тесе  шухӑшлать вӑл. Шухӑшлать те, ҫуркунне каллех пӑрҫа 
акса хӑварать.  Пӑрҫине ку хутра та Тӑм илсе каять. Тытӑнать 
Иван Тӑма хӑваламашкӑн. Эх, хӑвалать,  эх, хӑвалать!  Хӑваласан- 
хӑваласан, хӑваласа ҫитрё. Тӑмё каллех варианта тунката ҫинче 
сухалне тураса ларать иккен. Ячё те илчё ӑна Иван кӑвак суха- 
лӗнчен:

— Мёншён эсё манӑн пӑрҫана тустарса кайрӑн? Тӳле хӑвӑрт- 
рах, атту  халех сухална туртса  кӑларагӑп!—тет.

— Ан тив-ха, Иван тус, ме, ак сана уншӑн ылттӑн сумккӑ 
парса ярам,—тет  Тӑмё.

Иван ылттӑн сумкка илет те килне таврӑнать.  Лартать ачи
сене сётел  йёри-тавра, силлет хай ылттӑн  сумкка,  анчах сумк- 
кӑран вуникё салтак сиксе тухаҫҫё. Сиксе  тухаҫҫӗ те тытӑнаҫҫё

Иванӑн ачисене саламатсемпе хӗртмешкӗн.  Иванё аран-аран 
сумккине хӑваласа кёртрӗ салтаксене. Унтан сумккине илчё те 
пиччёш патне кайрё, малтанхи ҫётӗк сумккӑпа улӑштарса килчӗ. 
Пиччёш ылттӑн сумккӑ туяннипе савӑнсах кайрё те хӑйсен тав- 
рашёсене, пуянсене пухса, хӑналантарма шухӑш тытрё.  Пухрӗ 
хайхи мён пур пуянсене, хӑй юриех ёҫме-ҫиме нимён те хатӗр- 
леттермерӗ.  Хӑнасем пухӑнса ҫитсен, Иван пиччёшё ылттӑн 
сумкка тытать те сётел ҫине силлет. Ак сиксе тухрёҫ, тет, 
вуникё салтак сумккӑран. Тытӑнчёҫ, тет,  хӑнисене саламатсемпе 
ӑшалантармашкӑн.  Хӑнисем хӑшё чӳречерен, хӑшё алӑкран, 
ёппён-теппён,  аран-аран туха-туха тарчӗҫ, тет.

Хӑнисем тепёр кунне Иван пиччёшё ҫинчен сута параҫҫӗ, 
пиччӗшё— Иван ҫинчен сута парать. Ак Ивана сута чёнтереҫҫё. 
Иван хай ылттӑн сумкка сута ҫаксах каять.  Сут тытӑнсан, Иван 
сумккине тытать те сутйисем умне силлет. Сиксе тухрӗҫ сумккӑ- 
ран каллех вуникё салтак,  тытӑнчёҫ сутйесене ӑшалантарма.  
Шалт хӗнесе пётерчӗҫ. Сутйесем Иванран тархаслаха ыйтаҫҫӗ, 
тет.

— Чар,  Иван, салтакусене, нимӗскер те тумастпӑр сана!—Ан
чах Иван салтаксене юриех чармарё, тет.  Вара лешсем сутйесене 
хӗнесе вёлерсех пӑрахрӗҫ, тет.

Юмах юман урлӑ, хам хапха урлӑ.
Институтӑн Ӑслӑлӑх Экспедицийӗн 
материалӗсенчен илнё.
Аслӑ Сӗнчел, Тельман р., Тутар. p. 
Краснов Андрей ҫырса панӑ.

Н У Ш А

Пурӑннӑ, тет,  пёр ялта пёр карчӑкпа пёр старик. Кӑсен пур- 
нӑҫё питё начар пулнӑ, тет,  анчах старикён хунё питё пуян 
пурӑннӑ, тет.

Пӗрре, ҫимёк ҫитсе килнё чух, карчӑкки стариккине калать:
— Ваҫлей, ӗнтё ҫынсем ҫимӗк валли сӑра та тӑва пуҫларёҫ, 

пирён иксӗмёрӗн нимён те ҫук. Кай-ха аттесем патне, сӑра тума 
пёрер пӑт салат памӗҫ-и?—тет.

Ваҫлей пӗр пӑтавкка илет те хунӗсем патне тухса утать,
— Хуньӑм, пире пӗрер пӑт салат памӑн-ши? Ҫынсем ӗҫнё чух 

пирён те ёҫес килет,—тет Ваҫлей.
— Мёншён парас мар, —тет  хунӗ.—Карчӑк, парса яр кёрёве 

пёр пӑт салат,—тет.
Хунямӑшӗ Ваҫлее пёр пӑтавкка салат тата тепёр хутаҫ ти- 

пётнё какай тыттарса ярать.
Пырать Ваҫлей ҫулпала, пёр аллипе пӑтавкка йӑтнӑ, тепёр 

аллипе хутаҫ ҫёкленӗ.  Кунӑн пёр арман пёви урлӑ каҫса кай- 
малла. Вершник ҫине улӑхма тӑрсанах, Ваҫлей такӑнчё ӳкрё те 
салатне веҫех шыва тӑкса ячё.  Мён тӑвас? Ваҫлей нимӗн тума 
аптранипе пёр патак илчё те шыва пӑтратма пуҫларё. Пӑхать 
Ваҫлей—шыв сӑра тёслё пулса кайрё. „Аха, шыв сӑра пекех 
пулчё иккен-ха, ёҫсе пӑхам-ха, сӑра тути каламасть-и?“—тесе

159



шутлать  вёл хӑй ёшёнче. Унтан хырӑмё ҫине выртать те шыва 
чӑпӑртаттарсах ёҫме тытӑнать.

— Аха, эпё ӳсӗрӗлтӗм иккен-ха. Ну, халь юрӑ юрлас ёнтӗ, — 
тет Ваҫлей.

Тытӑнчё юрлама. Пӗр-ик ҫавра юрларӗ те хӑй хыҫӗнче такам 
юрланине илтех кайрё. Пӑхать—темёнле ҫын тайкаланса юрласа 
килет. Хӑй ҫӗтӗк аҫам тӑхӑнса янӑ. Ваҫлей ку ҫынна кётсе илчё 
те ҫапла калать:

— Атя, хӑта, пёрле кайӑпӑр. Иккён утмашкӑн та ҫӑмӑлрах, 
юрлама та хавасрах,—тет.

— Атя!—тет  лешӗ.
Кёсем иккёш ыталанчӗҫ те юрра янраттарса кӑна пыраҫҫӗ.
Кайсан-кайсан, Ваҫлей кунтан ҫапла ыйтать:
— Эсё кам пулатён, хӑта? Эпё сана паллаймастӑп,—тет.
— Епле паллаймастён эс мана?—тет лешё.— Эпё санӑн Нушу 

пулатёп вёт.
— Ну, атя апла пулсан хам пата!—тет Ваҫлей.
Кёсем каллех пёр-пёринпе ыталашрёҫ те, юрла-юрла, Ваҫлей 

килнелле уттарчӗҫ.
Килне ҫитес умён Ваҫлей арӑмё ҫырмаран сёра лартма шыв 

ёсса хёпарнине курать.
— Ара ӑҫта ӗҫрӗн капла, Ваҫлей? Сднӑн салату ӑҫта, атте- 

сем памарӗҫ-и-мӗн?—тесе ыйтать вёл Ваҫлейрен.
— Парасса пачӗҫ т е ,—тет Ваҫлей,—телейём ҫук: арман верш- 

никӗ урлӑ каҫнӑ чух такӑнтӑм та шыва тӑкӑнса кайрӗ,  шывне 
пӑтраткаларӑм та салатлӑ шывран сӑра пулчё тӑчё. Ӗҫрӗм те 
ӳсёрӗлсе кайрӑм, юрлама тытӑнтӑм, унтан хамӑн Нуша тусӑма 
тёл пултӑм.  Сара лартасси пулмарё, ёнтё атя хӑвӑртрах киле, 
Нуша тусӑма какай та иулин пёҫерсе ҫитерер,  пирён ӑна чысла- 
ма урӑх нимён япала та ҫук,—тет.

Ҫитрёҫ килне. Ваҫлей яшка пӗҫерме вутӑ касма тухрё,  Нуши 
пӳртре ларса юлчӗ; Ваҫлей хыҫҫӑнах арӑмӗ тула вутӑ ҫёклеме 
тухрӗ.

— Эсё чи пысӑк арчуна пушат-ха, эпир ҫав Нушана ун ӑшне 
тытса хупса асӑнтарар-ха пӗрре,—тет  Ваҫлей арӑмне. Арӑм.ё 
самантрах пӑлтӑрта ларакан пысӑк арчана пушатрё. Ваҫлей вута 
ҫӗклесе кӗчӗ, ун хыҫҫӑн арӑмё те кёчё. Нуша сётел хушшинче 
ҫаплах юрё юрласа ларать, Ваҫлей Нуша ҫумне ларчё те юрлан 
пекки тёвать.  Унччен те пулмарё, Нушана пырёнчен ярса тытрё т е :

— Арӑм, тыт урисенчен, Нушана тёрмене хупар!—тесе кёш- 
кёрса ячё. Арёмё хайхине урисенчен тытрё, Ваҫлей пырёнчен 
тытрё. Нушана пӑлтӑралла сӗтӗрсе тухрёҫ те пысёк арчана тёр- 
келесе те чикрёҫ, унтан пысёк ҫӑрапа питёрсе илчӗҫ. Каҫхине 
Ваҫлей лаша кӳлчё те,  Нушана тытса хупнё арчана урапи ҫине 
хурса,  вёрмана тухса кайрё.

Ҫитрё вёрмана. Пёр йывӑҫ тёми айне пысёк шӑтӑк алтрё те 
арчана тёртсе  йёвантарса ячё.  Унтан арча ҫине тёприне тапта- 
тапта варса хучё,  паллё ан пултӑр тесе, ҫулҫӑсем витсе хӑварче.

Ҫакӑн хыҫҫӑв Ваҫлейӗн пурнӑҫӗ кунран-кун малалла кайма пуд- 
ларе.  Хунё Ваҫлейрен тёлӗнет:  „Ӑҫтан илчӗ ку кӗрӳ укҫа, епле 
ку пит час пуйса кайрё? Пурӑна-киле ку манран та иртсе кайӗ, 
унтан вара пире паллами те пулё“, тет.
u Ҫимёкре Ваҫлей хӑна пуҫтарчё. Хунӗпе пъянамӑшне те чёнчё. 
Ӗҫрёҫ-ҫирёҫ кусем, юрларёҫ. Ваҫлей хӑй те хӗрчё.

Хунё ыйтать:
— Ваҫлей кёрӳ, кала-ха, эсё епле майпа пит хӑвӑрт ҫёклен- 

се кайрӑн, ӑҫтан та пулин укҫа тупрӑна?—тет.
Ваҫлей Нушана епле лектернине, ӑҫта хунине, епле ҫавӑнтан 

вара пурнӑҫё малалла кайнине хунӗне тӗпё-йёрёпе каласа пачӗ. 
Каласанах, хунӗсем киле кайрӗҫ.

Тепёр кунне Ваҫлей хунё хӑйён мӑнтӑр лашине кӳлчё те, 
тимёр кёреҫе илсе, вӑрмана тухса кайрё. Ҫитрӗ вӑрмана. Нуша
на пытарнӑ вырӑна шырама пуҫларё. Шырарӗ-шырарё—ниҫта та 
ҫук. Унтан кӑшкӑрма тытӑнчӗ:

— Кёрӳ Нуши ӑҫта-ши? Кёрӳ Нуши ӑҫта-ши?!—тесе кӑш- 
кӑрать.

Нуша ҫинҫе сасӑпа:
— Кунта!—тет. Вӑл вилес патнех ҫитнё иккен.
Ваҫлей хунё Нушана шыраса тупрӗ те, ҫёр айӗнчен алтса 

кӑларса, килне илсе таврӑнчӗ. Килӗнче арча ҫӑрине персе ватрӗ 
те Нушана сӗтёрсе кӑларчӗ.

— Кай ёнтё, Нуша, хӑвӑн малтанхи тусу патне, кӗрёве мал- 
танхи пекех чухӑн пурӑнтар, —тет.

— Ҫук, ырӑ ҫынӑм, эп ун патне тем тусан та каяссӑм ҫук,— 
тет Нуши.—Вӑл манӑнне кӗҫех чуна илмерё. Ыр та эсӗ ҫӑлса 
кӑлартӑн. Халё ёнтё эпё сан патӑнтан ниҫта та каяссӑм ҫук,— 
тет.

Ҫапла каласанах, Нуша курӑнми пулать. Ҫав каҫхинех Ваҫ- 
лей хунӗн мӑнтӑр лаши ӳксе вилчӗ, тет.  Петрав умён ҫунса 
кайрё, тет.  Ҫапла унӑн пурнӑҫё каялла кайнӑҫемён каялла кайса 
пыче, тет. Ваҫлейӗн пурнӑҫӗ тата малалла кайрё, тет те, Ваҫ- 
лей аван пурнӑҫпа пурӑнма пуҫларё, тет.

Юма.ха Янӑш ялӗнчи (Ишлей районӗ) 
Александров М. ҫырса панӑ.

ПУЯНПА ЧУХӐН
Пулнӑ, тет,  пёр пуян. Ун патёнче пӗр чухӑн хресчен тарҫӑ- 

ра ёҫлесе пурӑннӑ. Пёрре пуянпа чухӑн хире пуян ҫёрне суха 
сухалама каяҫҫё. Чухӑнӗ, хӑйён вилес патне ҫитнё ырхан кёс- 
рине хӗрхенсе, сухине ӑшӑх кӑна ярса сухаласа пырать, пуян 
лашине мӗнпур вӑйран мекёрлентерет. Пуянё ҫакна асӑрхарӗ 
те, ҫиленсе, чухӑна хартса тӑкрё:

— Эсё мён ман лашана кӑна хӑваласа пыратӑн, хӑвӑнне хӗр- 
хенсе вершу к тарӑнӑш анчах сухалаттаратӑн?—тет. Ҫапла ка- 
ларё те пуян, чухӑн лаши патне чупса пырса, ӑна мӗнпур вӑйпа 
пуҫё урлӑ пушӑ аврипе туртрё.  Чухӑн лаши енчен-еннелле 
сулкаланса илчё те ҫавӑнтах кайса ӳксе вилсе те выртрё. Чухӑн

пёр самант хушши нимён тума аптӑраса тӑчӗ. Мён тӑвас? Нимӗн 
тума та ҫук. Чухӑн хӑйён кёсрин тирне сӳсе илсе хёвел ҫинче 
типётрӗ те, тирпейлӗн хутлатса,  михё ӑшне чиксе хучё, унтан 
пуяна ылханса, ӑҫталла куҫ курать—ҫавӑнталла утса кайрӗ.

Кайсан-кайсан, хайхискер пӗр вӑрманти ешӗл уҫланкӑна ҫит- 
се кёчё. Пӑхать чухӑн—уҫланкӑ варринче улпут ҫурчё курӑнса 
ларать. Чухӑн, ҫав ҫуртӑн аялти хутӗнчи пёр чӳречи умнелле 
йӑпшӑнса пырса, пёр йӑвӑҫ тӗмӗ хушшине кёрсе ларчё те, шал- 
та мён хӑтланнине сӑнама тытӑнчё. Улпучё килте  ҫук иккен те, 
унӑн арӑмё хӑйён еркённе тёрлӗрен хаклӑ йышши апат-ҫимӗҫ- 
семпе чысласа хӑналантарать иккен.

Нумай вӑхӑт иртрӗ-и, сахал-и,— кӗҫ хай ҫурт патне улпут 
хӑй те трантаспа кӗрлеттерсе  ҫитсе тӑчё.  Арӑмё ӑна чӳрече 
витӗр асӑрхарӗ те апат-ҫимёҫсене хӑпӑл-хапал кӑмакана пытар- 
са лартрё,  еркённе пысӑк арча ӑшне хупса хучё.  Унтан упӑш- 
кине хирёҫ чупса тухрё те,  нимён пулмаи пекех йӑпӑлтатма 
пуҫларё. Кӑсем часах пӳрте кёрсе карёҫ.

Кӑшт тӑхтасан, чухӑн тём хушшинчен тухать  те чӳречерен 
шаккама пуҫлать:

— Хваттере яраймӑр-ши мана, ырӑ ҫынсем?—тет.
— Ма ярас мар, кӗрсе вырт,—тет  улпут„
Чухӑн миххине ҫурӑм ҫине ҫавӑрса хучё те пӳрте кёчё. Улпу

чё ӳсӗр иккен, вӑл чухӑна тӳрех  сётел хушшине лартма хуш- 
рё. Чухӑн сётел хушшине кёрсе, миххине сётел айне хучё. Ӳсёр 
улпут тытйнчё кунтан ыйтса тёпчеме:  хӑш ял ҫынни, мён ҫӑ- 
мӑлпа ҫӳретён,  ӑҫталла ҫул тытатӑн?—тесе ыйтать.

Ҫапла калаҫса ларнӑ хушӑра чухӑн сӗтел айёнчи миххине 
урипе кӑлт! тёртет  те, михри кӗсре тирё кӑпӑр-капӑр туса илет.

Улпут ыйтать:
— Сӗтел айёнче мӗн кӑпӑртатать санӑн?—тет.
— Ман асамҫӑ,—тет  чухӑнё.
— Мӗн асамлама пултарать вӑл?—ыйтать улпут.
— Мён кирлё, ҫавна!—тет чухӑнё.
— Манӑн халех, питё тутлӑ апат-ҫимёҫ ёҫсе-ҫиес килет.  По- 

вӑрсем часах хатӗрлесе параймёҫ, хӑвӑн асамҫуна чи тутлӑ 
апат-ҫимёҫ хатӗрлеттер-ха,— тет  улпут.

— Халех пурте пулё!—тет  чухӑнӗ.
Унтан миххине урипе тапса кӑгшртаттарчӗ т е :—хатёр!—терё .
— Ӑҫта,  ҫук-ҫке?— тесе ыйтать улпут.
— Кӑмакара,—тет  чухӑн.
Кӑмакана уҫса пӑхаҫҫӗ те, унта чӑнах та туллиех ӗҫмелли- 

ҫимеллисем лараҫҫӗ.  Ӳсӗр улпут хӑйпе пёрле чухӑна та хӑнала- 
ма пуҫларӗ.

Ӗҫсе-ҫисе тӑрансан:
— Тата мён тухатма пултаратӑн?—тет улпут.
— Шуйттана та тухатма пултаратӑп,—тет  чухӑнё.
— Шуйттана тухатса  кӑтарт-ха эппин,—тет лешё.  Чухӑн 

каллех хӑйён миххине урипе тӗртсе кӑпӑртаттарать те:
— Хатёр, тухатрӑм!—тесе  пёлтерет.

— Ӑҫта шуйттанё,  ҫук-ҫке?—тет  улпучӗ.
—  Ав ҫав арчара,—тет чухӑнӗ.—Улӑхса лар хӑвӑртрах арчи 

ҫине, атту шуйттанӗ тухса тарать, —тет.
Улпут хӑпӑл-хапӑл арча ҫине улӑхса ларчё. Кӑшт тӑрсан, 

арчана уҫса пӑхаҫҫё те, унта чӑнах та такам пӑшкаса выртнине 
кураҫҫӗ. Улпут малтан хӑрасах кайрё, анчах часах лӑпланчё те 
чухӑнран йӑлӑнма пуҫларё:
. — Сут асамҫуна!—тет.

— Ма сутас мар, сутатӑп ,—тавӑрать чухӑнё.
— Мён чухлё ыйтатӑн?
— Виҫё курка ылттӑн,—тет чухӑн.
Кӑсем хакёпе килёшрёҫ те, улпут чухӑна виҫё курка ылт- 

тӑн виҫсе пачё. Чухӑнё тухса кайнӑ чух:
— Шуйттанё халӗ те арчарах вӗт-ха. Кӳрёр-ха, эпё ӑна та 

хампа пӗрлех илсе каям, атту вӑл сире темӗнтепёр туса пёте- 
рё, —тет.

Улпут килёшрё.  Чухӑн арчана михё ӑшне чиксе, ҫурӑм ҫине 
ҫавӑрса хучё те, улпут патёнчен тухса кайса, малалла утрё.

Кайсан-кайсан, вӑл пёр юханшыв хёррине ҫитрё те хытӑ 
сасӑпа:

— Ох, ывӑнтӑм-ҫке. Ку арчана малалла ҫӗклесе каяс та мар 
пуль, ҫак шыва персе хйварам луччё,—терё. Арча ӑшӗнчи ҫын- 
ни кӑна илтсен хӑраса вилсех кайрё.

— Пушалстӑ мана шыва ан пйрах. Мён ыйтнӑ, ҫавна парӑп,— 
тесе тархаслама тытӑнчӗ.

— Пёр курка ылттӑн парӑн-и?— тесе ыйтать чухӑнӗ.
— Пёр курка мар, виҫҫё те шеллемёп, анчах тархасшӑн кӑ- 

ларса яр мана,—тет лешӗ.
Чухӑнӗ кунтан виҫё курка ылттӑн илет те ирӗке кӑларса 

ярать.  Унтан, арчине шыва ярса хӑварса, ултӑ курка ылттӑн 
укҫапа килне таврӑнать.

Килне ҫитсен, унӑн мёнпур укҫи мӗн чул тайнине пёлес 
килсе кайрё. Ярать хайхи пуян патне тараса илме. Пуянё нимён 
ыйтмасӑрах парса ярать.  Чухӑн укҫине турттарса пӑхать те, 
тарасине каллех леҫсе парать. Пуянё тарасине илет те, ун ҫумне 
пёр ылттӑн укҫа ҫыпҫӑнса килнине курах каять.  „Ак тамаша! 
Ӑҫган ҫыпҫӑннӑ-ха ку ылтгӑн „укҫа тараса ҫатми ҫине? Укҫа 
виҫсе пӑхман-ши-ха ку чухӑн? Ӑҫтан тупӑннӑ ун тарасапа виҫ- 
мелёх укҫа? Каям, пёлсе килем", тесе шухӑшлать пуян тёлён- 
нипе.

Ҫитрё хайхи чухӑн патне.
— Епле майпа пуйса кайрӑн эсё?—тесе ыйтать чухӑнран.
— Кёсре тирне питё лайӑх хакпа сутса ятӑм,—тет чухӑнё.
— Тир илекенсем татах тупӑнмӗҫ-ши?—ыйтать пуянӗ.
— Мёншӗн тупӑнмёҫ? Тупма пулать!—тет  чухӑнё.
Пуян хӑвӑртрах килне кайрё те мёнпур лашисене пусса пӑ- 

рахса, тирёсене сӳсе илчё. Унтан тепёр кунне хулана пасара 
илсе тухса, хытӑ сасӑпа кӑшкӑрма пуҫларё:

— Лаша тирё сутатӑп!  Лаша тирё сутатӑп!

Пуян тавра темён чухлё халӑх пухӑнчё.
— Мён чухле сутатӑн?— тесе ыйтаҫҫӗ.
— Кашни тиршӗн виҫшер курка ылттӑн укҫа ,—тет  пуян.
Кӑна илтсен,  ҫынсем питӗ тарӑхса кайрӗҫ:
— Ухмаха ернӗ ку этем. Тытса хупса лартӑр ӑна!—тесе кӑш- 

кӑрашма пуҫларёҫ.
Пуян ку япала ырра мар иккенне тавҫӑрса илет те,  тирё- 

сене пӑрахса хӑварсах килнелле вӗҫтерет.
— Мён шуйттанё тӑвам ку чухӑна? Улталарё вёт вйл мана. 

Пӗр лашасӑр тӑрса юлтӑм. Каҫару пулмё ӑна уншӑн, халех кая- 
гӑп та шыва путарса вёлеретӗп,—тесе, ҫавтери тарӑхса ятлаҫ- 
ма пуҫларӗ.

Пуян ҫавӑнтах михӗ илчё те чухӑн патне тухса кайрё. Чухӑн 
килне ҫитсен, чухана ҫулса илсе, вӑйпах михӗ ӑшне чиксе хучӗ, 
унтан шыва путарма тесе,  кӳлӗ хӗррине ҫӗклесе кайрё.

Акӑ пырать пуян хйшкӑлтатса чиркӳ ҫумӗпе. Чиркӳрен кёлӗ 
юррисем юрланӑ сасӑ илтёнет.  Пуян чӑтса тӑраймарӗ,  миххине 
ҫёре лартса хӑварчё те чиркёве кёчё. Чухӑнӗ михё ӑшёнче 
пӑшкаса выртрё-выртрё те,  такам : „Эх-ха-хай! капла пурӑниччен 
вилесчё луччё ман“, тенине илтех кайрё. Чухӑн кӑштах йӑша- 
ланса илчё те лешӗнчен ыйтать:

— Кам эсё? Чӑнахах вилессӳ килет-и санӑн?—тет.
— Эпё нумай выльӑх усракан пуян ҫын, паян пёр улпут пат

не унӑн чипер хёрне качча илме пёр кётӳ выльӑх хӑваласа кай
рам. Улпут мана хёрне памарё. Халь вилес тетёп  ёнтё,—тет.

— Апла пулсан, кёрсе вырт ман вырӑна,—тет чухӑн.
Лешӗ михё ҫӑварне салтса чухӑна кӑларса ячё те,  хӑй ун

вырйнне кёрсе вырнаҫрё. Чухйнё унӑн кётӳне хӑваласа киле 
тавӑрӑнчӗ.

Пуян чиркӳрен тухрё те, миххине илсе шыва кайса печё. -
— Аранах пётертём ку чухӑна. Халё текех мана улталаймӑн,— 

тет  пуян савйнса.
Яла ҫитет те пуян, тёлёнсе хытсах каять:  чухйн хӑйён хапхи 

умне тухса ларнӑ та пысӑк кӗтӳ  кётсе лара парать.
— Ак тамаша! Ӑҫтан тупрӑн ку кётёве?— тесе ыйтать пуян.
— Шыв тёпёнчен,—тет чухӑнӗ.
— Урӑх ҫук-и унта ҫакӑн пек кётӳсем?—тет пуянё.
— Епле ҫук пултӑр,  темён чухлех!—тет  чухӑн.
— Каям-ха эппин эпё те унта. Эсё мана михё ӑшне чиксе 

хур та шыва кайса яр-ха,— тет  пуян чухӑна.
Чухӑнё пуяна михё ӑшне чикет те шыв хёррине ҫёклесе каять.
Халь кӑна шыва пӑрахма тытӑннӑччё, пуянё шалтан кйшкйрса 

та ячё:
— Чим-ха, чим, эсё михё ҫӑварёнчен пысӑк чул ҫых, шыв тё- 

пӗнчи кётӳ  патне хӑвӑртрах анса ҫитмелле пултӑр,—тет.
Чухӑнӗ мён хушнине ратлансах турё: михё ҫӑварне тем пы- 

сӑкёш чул ҫыхрё те пуяна пӗрех шывалла сулласа ывйтрё. Пуя
нё вара шыв тӗпнелле янкӑртатса анчё кайрё, кӑпӑксем ҫеҫ 
тухса юлчёҫ ун хыҫёнчен.

Ҫапла вара чухӑн пуяна тирпейлерӗ те, хӑй яла таврӑнса 
лайӑх пурнӑҫпа пурӑнма пуҫларё, тет. Улпут кӗтӳне пётёмпех 
чухӑн ҫынсене валеҫсе пачё, тет.

Ку юмаха 1907 ҫулта Улхаш яленче 
(халь Пухтел р.) ҫырса илнӗ.

ЧЕЕ КӖРӲ

Елёк-авал пёр ялта пит чее, тёсрен-питрен илемсӗртерех 
ҫамрйк каччӑ пурӑннӑ, тет.  Пурӑнсан-пурӑнсан, ҫак каччӑ авлан- 
нӑ, тет.  Арӑмёпе пит лайӑх килӗштерсе пурӑннӑ, тет.  Анчах 
ҫак кёрёве хунямёш юратман, тет. Килӗнче те, кӳрши-арши- 
семпе те: пирён кӗрӳ начар, питё илемсӗр, кӑмӑла каймалла 
кӗрӳ пулмарё, тесе, кулянса калаҫнӑ, тет.

Кӗрӳ, хунямёш юратманнине пёлет пулсан та, пёр уявра 
ун патне хӑнана пынӑ, тет. Хунямӑшё кӑна хӑна тума чей вё- 
ретнё, тет те, сетел ҫине типе ҫакӑр касса хунӑ, тет.  Анчах кё- 
рӳшё,  сётел хушшинче ларнӑ ҫӗртенех, сакайёнче пёр пичке 
сӑра, кӑмака умёнче пёр така пуҫё, шкапёнче капӑртма пуррине 
курах кайнӑ, тет.  Ҫаксене курсан, пер чее шухӑш шухӑшласа 
тупнӑ, тет те, хунямӑшне ҫапла калана, тет:

— Хунякам, эпё иртнё каҫ тёлёнмелле тӗлӗк курнӑ. Ҫавна 
сана каласа парам-и?— тесе сӑмах хушнӑ, тет.

— Мёнле тёлӗк,  кёру, кала ха, кала!—тенё, тет,  хунямӑшё. 
Керӳшӗ тёлёк калама пуҫланй, тет:

— Тӗлӗкре сирён пата хӑнана килме тухрӑм пек. Килнӗ чух
не ҫул ҫинче сирён сакайёнче ларакан пичке пек пысӑк ҫёлен 
ман пата чӑшкӑрса пычё пек. Ну, мён ӗҫлес? Тытрӑм та ҫапрӑм 
кӑмака умёнче ларакан така пуҫ пек чулпала. Ҫӗлен пуҫё шкап- 
ри капӑртма пек лапчӑнса ларчӗ,—тесе пётерчё, тет,  кӗрӳшё 
тёлёкне.  Хунямӑшё пӗр хурланса, пӗр савӑнса кайнӑ, тет. Ним 
тума аптранипе:

— Кёрӳ, эп сана юратап! Эсё хӑвӑн чёлхӳ-ҫӑварупа ман ка
мала тупрӑн,—терӗ, тет.  Вара хунямӑшё кӗрӳшё умне пичкери 
сӑрине те, кӑмака умӗнчи така пуҫне те, шкапри капӑртмине те 
илсе тухса лартнӑ, тет. Ҫавӑн хыҫҫӑн хунямӑшё кёрӳшне ла- 
йӑх юратакан пулнӑ, тет.

Тимофеев Георгий. Д. Ново-Янаше- 
во, М.-Яльчиковского р.

УЛТАВҪӐ АЧА ҪИНЧЕН

Ӗлёк пёр ултавҫӑ пурӑннӑ.
Пёрре вӑл ҫул хёрринче хурӑн ҫумне тайӑнса тӑнӑ, тет.  Ун 

патёнчен пёр улпут пар лашапа иртсе пынӑ, тет.
— Ма хурӑн ҫумёнче тӑратӑн?—ыйтнӑ кунран улпут.
— Ҫак хурӑн йӑванса кайсан, тёнче пёгет,  ҫавӑнпа тытса 

тӑратӑп,— тенё лешӗ.
Унтан ҫапла хушса хунӑ:

— Санӑн арӑмна таркӑнсем илсе карёҫ, тенӗ.— Эс хурӑна тыт
са тӑр-ха, эп сан пар лашупа халех арӑмна калле илсе килӗп,—  
тенӗ.

— Юрё,— тенӗ улпучӗ.
Вара ку ача пар лаша ҫине ларнӑ та вёҫтернӗ. Улпучё хурӑн 

йӑванса каясран тӗресе  тӑнӑ, тет.  Леш кӑшт тайӑнсан, тата 
хытӑрах тёренӗ,  тет .  Тӑнӑ-тӑнӑ, тет, леш ача килмен, тет.  
Улпутӑн хырӑмӗ те выҫнӑ, тет.  Вара, улпут хурӑна тӗкёлесе 
тӑма пӑрахса, килне таврӑннӑ, тет.  Килне пырса ҫитсен, арӑм- 
не курса, савӑнса кулса янӑ, тет.

— Сана таркӑнсен аллинчен ҫав ача ҫӑлса илсе килчӗ-им-ха? 
—тенӗ,  тет.

• — Мӗнле таркӑнсенчен?— тесе ыйтнӑ арӑмё тӗлӗнсе.
Вара улпучӗ арӑмне ҫапла каласа панӑ:
— Эп ҫулпа пыраттӑм,  пёр ача пёр хурӑна тёртсе тӑратчӗ. 

Эп ҫапла ыйтрӑм: „Ӑмма апла тӗресе тӑран?"—терём те, вӑл: 
„Ҫак хурӑи йӑванса кайсан, тӗнче п ё т е т “, терӗ.  Унтан: „Сан 
арӑмна таркӑнсем илсе карёҫ“, терӗ. Ҫавӑнпа эп ӑна хам лаша- 
сем ҫине лартса ятӑм та, хам хурӑна тёрелесе юлтӑм .Кӗтсе  тӑ- 
тӑм-тӑтӑм— ьилмерё. Хырӑм выҫрё те, хурӑна пӑрахса киле тав- 
рӑнтӑм, тенё.

Арӑмё вӑрҫа пуҫланӑ:
— Лашасене те ҫухатрӑн, ҫын кулли те пултӑн. Ҫав хурӑн 

йӑваннипе тӗнче пётессине кам шантӑр ӗнтё? Ӑна ухмах та 
шанас ҫук,—тенё.

Ултавҫӑ лашасене пасара илсе кайнӑ та сутнӑ. Хӑйне мён 
кирлине пасарта ил нё ,тет .

Слакпуҫӗнчи (Бишбуляк р. Пушкӑрт 
респ.) Леонтьев И. Н. каласа панӑ.

ПУЯНА УЛТАЛАНИ

Ӗлёк-авал пёр пуян ҫын пулнӑ, тет.  Ҫав пуян ҫын каланӑ, 
тет:

— Тӑвансем! Итлёр-ха,  эпё сире мён калам: пуҫтарӑнӑр пёр 
ҫёре мёнпур ялти ҫынсем. Вара ҫавсенчен хӑшё мана сӑмахпа 
улталё, ҫавна вара пёр хутаҫ укҫа паратӑп,—тенё тет.

Ҫынсем часах пуҫтарӑнчӗҫ те пуяна улталама пуҫларӗҫ. 
Еретпе  улталаса пыраҫҫё, пёри те улталаймасть, тет.

Хай пёр ҫамрӑк ача улталама пуҫларӗ, тет.  Ача калать,  тет :
— Эпир ӗлёк асаттепе иккён пурӑнаттӑмӑрччё.  Пирён ҫӗр 

пуҫ хурт  пурччё. Ҫӑва тухсан, хуртсене улйха лартаттӑмӑрччӗ.  
Пёрре  асаттепе хуртсем патне карӑмӑр та пӑхатпӑр—пирён икё 
хурт ҫук. Хай эпир, асаттепе иксёмёр, икё лаша утлантӑмӑр та 
хуртсене шырама кайрӑмӑр. Ҫӳресен-ҫӳресен, пӗр хуртне туп- 
рӑмӑр, тепри ҫук. Тепёр кун хам ҫеҫ кайрам. Эй, ҫӳреп, эй, ҫӳ- 
реп! Пырса тухрӑм пёр вара. Пирён хурт варта кашкӑрпа ҫапӑҫ- 
са вырта пырать,—тесе каларё, тет.

Леш пуян каларё, тет:



— Ҫук, улталан, хурт нихҫан та кашкӑрпа ҫапӑҫмас^ь,—терё 
тет.  Леш ача:

— Э-э, улталарӑм-и?—терё тет те, укҫа хутаҫҫине йӑтса тухса 
карё, тет.

Слакпуҫ, Бишбуляк р. Иванов ҫыр- 
са илнё.

ЯЛАМПИ
Пёр карчӑкпа пёр старик пурӑннӑ. Арӑмӗ ҫамрӑкрах пулнӑ 

Ҫапла, пурӑннӑ вӑхӑтра ҫак арӑм Тимук ятлӑ ҫынпа туслашнӑ
Ӑна старикки сисмен.

Утӑ ҫулмалли вӑхӑт ҫитсен, арӑмё юри халсӑр пуланҫи пулса 
выртнӑ. Ах! тесе, вырӑн ҫинчен те тӑман.

— Старик,—т е н ӗ ,—эсӗ утӑ ҫулма каятӑн, мана пӑхаканҫын ҫук 
пулать. Кил-ҫурт пуҫтаракан пӗр-пёр ҫынна тупса кил-ха,—тенё.

Старик арӑмин сӑмахне итленӗ те ҫын шырама тухса кайнӑ. 
Ҫулпа пырсан-пырсан, пёр ачана тӗл пулнӑ.

— Ӑҫта каян, мучи?—тенӗ ача.
— Арӑм халсӑр выртнӑ пирки мана утӑ ҫинче пӗр ҫын кир

лё пулать,—тенё старик.
— Эппин мана ил,—тенё ачи.
— Сан яту мёнле?
— Манӑн ят Ялампи,—тенё ҫамрӑк ача.
— Ҫук, ун пек ятлӑ ҫын мана кирлё мар,—тенё кӑна старик.
— Пирён ялта пурте ҫав ятлӑ. Урӑх ятлине тупаймастӑн,— 

пёлтернӗ ача.
Старик малалла утнӑ. Ача аякран чупса старик пынӑ ҫул 

ҫине тухса ларнӑ.
— Ӑҫта  каян, мучи?—ыйтнӑ хайхи ача.
— Мана утӑ ҫинче вӑхӑтлӑх ёҫлеме ҫын кирлё, ҫын шыратӑп.
— Эпӗ пыма пултаратӑп.
— Яту мёнле?
— Ялампи!
— Чӑнах та урӑх ятлӑ ҫын тупаймастӑп пулӗ, атя эппин!— 

.тенё старик.
Ачапа старик килелле утнӑ.
Килте нумай та тӑман, хатёрленсе утӑ ҫине тухса кайнӑ. 

Арӑмё выртса юлнӑ. Анчах ачи старикён арӑмӗ пӑлахая персе 
выртнине пёлнӗ. Ҫул ҫинче ача урапа ҫинчен старик сисиччен 
кёреплине пӑрахса хӑварнӑ. Вырӑна ҫитсен, кёрепле ҫуккине 
курах кайнӑ старик.

— Ниушлё кёрепле хураймарӑмӑр?—тенё вӑл.
— Киле манса юлнӑ,—тенё ача.
— Кайса илес пулё,—тенё старик.
— Мён утса ҫӳрен, эсё ватӑ вёт, хам самантра кайса киле- 

тёп ,—тенё те ача, яра панӑ ял еннелле.
Ача, киле ҫитсен, хуҫа арӑмне сыхлама пусма айне кёрсе 

ларнӑ. Чӑнах та, кӳршё Тимук ҫитнё. Пӑлтӑрта улаххӑн калаҫ- 
ма пуҫланӑ.

—  Эсир ӑҫта ҫулатӑр-ха?—тенӗ хуҫа арӑмё.
— Эпир сан старикрен инҫе мар,—пӗлтернё Тимук.
—  Эпё эппин сан пата шӑрттан илсе пырӑп. Анчах мӗнле 

пыма пёлмелле-ха?—тенё хуҫа арӑмӗ.
— Эпӗ турпас пӑрахса кайӑп. Ҫав турпас йёрӗпе пыр. П и 

рён патах пырса тухӑн,— тенӗ Тимук.
— Юрӗ эппин,—тенё старик арӑмё.
Хай Тимукё тухса кайсан, ача та тухса кайнӑ. Турпас тӑкса 

кайнӑ ҫул тепёр еннелле пӑрӑнса кайнӑ. Ача унталла каякан тур- 
пасне пуҫтарса илнё те хӑйсем утӑ пуҫтарнӑ ҫёре пӑрахса кайнӑ.

Старик арӑмё шӑрттансем-мӗнсем хатёрлесен,  Тимук патне 
йӗрлрсе турпас йӗрӗпе кайнӑ. Кайсан-кайсан, ӑҫта каяс тенӗ 
ҫӗре мар, старикки патне ҫитсе тухнӑ. Хӑй питё капӑр тумлан- 
нӑ пулнӑ.

— Уҫӑлма тухрӑн-им-ха?—ӑшшӑн ыйтнӑ старик.
— Кӑштах уҫӑлтӑм пек-ха,—тенё арӑмё йӑнӑшса.
Ҫиме лариччен ача Тимук капан хывнӑ ҫӗре кайнӑ таҫапла  ка- 

ланӑ:
— Тимук, эсё ёнер инке патне мён тума пытӑн? Сана хӗ- 

неме мучи сенӗкпе килет,— тенӗ. Ҫапла каланӑ та мучӗш пат
не чупса таврӑннӑ.

Мучӑшне каланӑ:
—  Мучи, сана Тимук капан тӑрри тӑрлама чӗнчӗ ,— тенё.
— Каяс,—тенё те старик, сенёкне йӑтса утнӑ.
Старик сенӗке йӑтса пынине курсанах, хай Тимук, ку хёнеме 

килет,  тесе,  ялалла тапрӗ анчах.
Старик кайсан, ача арӑма ҫапла каланӑ:
— Сана эпё калама маннӑ. Эсё Тимукпа калаҫнине мучи пёл- 

нё те халӗ ӑна хӗнеме карё.  Килсен, сана пулать,—тенё.
Арӑм ҫакна илтет те,— килелле. Старик сенёкне йӑтса тав- 

рӑннӑ.
— Тимук таҫта кайса пытаннӑ,—тенё ачана.—Тата карчӑк 

ӑҫта карё-ха?—тенё.
— Вӑл киле чупрё. Ара, вӗри кӑмакари кёле милке йёпет- 

месӗрех  шӑлнӑ та, милкё тивсе кайса ҫунма тытӑннӑ. Авиҫ чу- 
пать килелле,—тенӗ.

Старик,  кил ҫунать тесе, сенкине пӑрахнӑ та, часрах киле 
чупнӑ.  Старикӗ хыҫҫӑн чупнине курсан, арӑмӗ татах хытӑ чупнӑ.

Арӑмё ҫитсенех, старикки хашкаса ҫитнӗ. Старик ним дун- 
мине те курман. Старикки сӑмах хушиччен арӑмё хӑранипе чёр- 
жуҫланса тархаслама тытӑннӑ:

— Тархасшӑн ан тив. Урӑх Тимукпа нихдан та ҫыхӑнмас- 
тӑп.  Киле те кӳртместёп ,— тенё.

— А а-а,—тенё старикки,—эсё унпа, ют ҫынпа пурӑнатӑн-и?— 
тытӑннӑ кӑна паркаласа илме.

Ача, старик утӑ ҫулнӑ ҫёртен, хӑйён ҫулёпе уттара панӑ.
Хӗрлӗчутай ялӗнчи Хохлов Е. Ф. 
каланинчен Федоров М. М. 
ҫырса илнӗ.

ЧУКМАР ПУҪ

Пӗр ҫынӑн виҫӗ ывӑл пулнӑ. Ашшё ачисенче чӗнсе илчё те 
ыйтать:

— Эсир мана мён ёҫлесе тӑрантаратӑр?—тет.
Аслӑ ывӑлӗ калать:
— Эпё платник ӗҫӗ ёҫлесе тӑрантаратӑп, — тет.
Вӑталӑхё калать:
— Эпё ҫӑчата туса тӑрантаратӑп,—тет.
Кёҫӗнни, Йӑван ятли,  ухмахрах пулнӑ та, ашшёне ҫапла ка 

лать:
— Эпӗ чукмар пуҫлӑ патакпа тӑрантаратӑп,—тет.
— Спаҫипӑ, ывӑлӑм, санӑн ырӑ сӑмахна,—тет ашшӗ.
Пиччёшсем пурттисене илчёҫ те,  пӗри йӑвӑҫ касма, тепри

пушӑт касма тухса кайрӗҫ. Ухмах Йӑван та пуртӑ илсе, вӑрма- 
на чукмар пуҫлӑ патак касма тухса кайрӗ.

Пиччёшсем ^вӑрмантан пӗри йӑвӑҫсем касса, тепри пушӑт кас
са таврӑнчӗҫ. Йӑван та пёр чукмар пуҫлӑ патак касать те пич
чёшсем хыҫҫӑн киле килме тухать. Ҫул ҫинче калаҫса пырать:

— Ах, ку чукмар пуҫлӑ патакпа пӗрре пиччесене пуҫёсенчен 
ярса пӑхасчё, тет.  Анчах ҫиленмен, ҫапма сӑлтавё те ҫук,—тет.

Сикрӗ тухрӗ Йӑвана хирӗҫ пёр хура йытӑ. „Пиччесене ҫап- 
манне, ҫак хура йытта та пулин ҫапса пӑхам х ӑ т ь “, тет Йӑван. 
Анчах йытти тарма пуҫларё. Йӑван ӑиа ӗрлентерсе хӑваласа 
пырать. Йытти,  ниҫта кайса кёреймесёр, сике пачӗ пӗр тарӑн 
ҫырмана. Йӑван та йытӑ хыҫҫӑнах ҫырмана сикрӗ. Ҫырма тӗпӗн- 
че укҫа пички ларнӑ мён. Йытти ҫав пичке ҫине хӑпарса кай
рё. Йӑван пӗрех туртса ҫапрӗ чукмар пуҫлӑ патакпа, анчах йыт
ти аяккалла сиксе ӳкрё те, чукмарӗ пичке тӗпне вӑрӑнса салатса 
пӑрахрӗ.  Йӑван пӑхать те тёлёнсех каять: пичке тулли пӑхӑр- 
кӗмӗл укҫа. Йӑван пӗр шёлепке укҫа тултарать  те ашшёне 
кайса калать:

— Атте, ман чукмар пуҫлӑ патак пёр пичке укҫа пачё,—тет.
Ашшӗпе Йӑван лаша кӳлчёҫ те, шӑналӑкпа пӑтавкка илсе,

тухса кайрёҫ, тет.  Ҫырма тӗпне анчӗҫ те пёр лав укҫа тиесе,  
шӑналӑкпа ҫыхса лартрӗҫ.

— Эсё киле кай, эпё хӑйӑр ӑшӗнчи укҫана пухса юлатӑп,— 
терӗ Иӑван ашшӗне.

Ашшё лашине вар тӑрӑх уттарса тухрё те киле кайрё.  Й а
ван ҫырма тёпӗнчех чаваланса ларса юлчӗ. Каҫ пулса ҫитрё те 
Йӑван та киле таврӑнма тухрӗ. Ҫул тӑрӑх пӗр пуп хӑнаран 
ёҫсе тавӑрӑнать мён. Пупӗ те ӳсёр, ямшӑкё те ӳсӗр, трантаспа 
пыраҫҫё. Пупё трантас урлӑ пуҫне усса янӑ. Хайхи ухмах Йӑван 
шухӑшлать:  „Ку пупӑн пуҫне татса илес-ха, ан тив, ир тӑрсан, 
мухмӑрла, пуҫне шыратӑр“, тет.  Чукмар пуҫлӑ туйипе туртса 
касрё те пупа мӑйӗнчен, пупӑн пуҫё татӑлчё ӳкрё. Йӑван пуп 
пуҫне килне илсе таврӑнчё те, никам асӑрхиччен, мачча ҫине 
ывӑтса ячё. Пуп ямшӑкӗ киле ҫитет те, утне  тӑварса,  пӳрте кӗрет.

Матӑшкӑ ыйтать:

— Пирён пачӑшкӑ ӑҫта?—тет.
— Халӗ ӳсёртерех те, трантас ҫинче ҫывӑрать-ха,— тет ям- 

шӑкё.
Ир тӑрсан, пӑхаҫҫӗ те,  пуп пуҫне такам касса кайнӑ. Мӗн 

тӑвас?  Пуху тӑвас пулать.
Ухмах Йаван пиччёшёсем пухха тухса утрӗҫ.
Йӑван ашшёнчен ыйтать:
— Пиччесем ӑҫта кайрӗҫ?—тет.
— Пуп патне пуху тума кайрӗҫ,—тет ашшё.
— Апла пулсан, манӑн та кайса пӑхас-ха, — тет  ухмах Йӑванё.
Тухса кайрё хайхи пухха. Пуп патне ҫитрё те, унта пӳрт

тулли халӑх.
— Эсир кунта мён ӗҫлетӗр?— тесе ыйтать  Йӑван.
— Пуп пуҫне трантас ҫинче выртнӑ ҫёртех такам татса кай- 

нӑ ,—теҫҫё ҫыннисем.
— Эпё татса кайрӑм,— тет ухмах Йӑван.
Ҫынсем Йӑванран ыйтаҫҫё:
— Татрӑн пулсан, пуҫё ӑҫта?— теҫҫӗ.
— Мачча ҫине ывӑтрӑм,—тет Йӑван.
Пиччёшсем,  хыпаланса ӳксе, килне чупса пыраҫҫё та мачча 

ҫине хӑпарса пӑхаҫҫё. Мачча ҫинче чӑнах та пуп пуҫӗ выртать 
иккен. Пиччёшсем хӑраса вилсе кайрӗҫ, ним тума та пёлмеҫҫӗ. Ап- 
траса ҫитсе, картари качакине пусрёҫ те ун пуҫне мачча ҫине 
хӑпартса хучёҫ, пуп пуҫне нӳхрепе пытарчёҫ.

Хайхи ухмах Йӑван пухури халӑха ертсе ҫитрё.
Ҫынсем Йӑванран ыйтаҫҫё:
— Пуп пуҫне ӑҫта хутӑн?— теҫҫё.
Йӑван мачча ҫине хӑпарса кайрё те, халӑхран ыйтать:
— Сирӗн пуп пуҫё мӑйракаллӑ пулсаччё-и?—тет.
— Ҫук,  мӑйракаллӑ мар,—теҫҫё ҫынсем.
— Ку мӑйракаллӑ,—тет  Йӑван мачча ҫинчен.
— Кирек те мёнле пултӑр, пӑрахса пар,—теҫҫё ҫынсем.
Йӑван качака пуҫне, мӑйракинчен тытса,  мачча ҫинчен ҫёре

яра пачё.
— Ку пуп пуҫӗ мар, качака пуҫё,—теҫҫё ҫынёсем.
— Урӑх эпё курман, ҫакна анчах татса илтём,—тет  Йӑван.
Ҫынсем:
— Чӑн та ку Йӑван ухмах, качака пуҫёпе ҫын пуҫне те пал- 

лаймасть,—тесе тухса кайрӗҫ, тет.
Тутаркас р., Орлов каласа 
панӑ. Скориков-Маль ҫырса 
илнӗ.

КАПУЛККА

Ӗлёк пёр улпут  пурӑннӑ. Ҫак улпутӑн ҫёрё питё нумай 
пулнӑ.

Пёрре улпут  хӑй ҫӗрне пӑхса ҫавӑрӑнма тухать. Ҫӳрет-ҫӳрет,  
ниепле те пӑхса пётереймест.  Каҫ пулса килет.  Улпут пӗр яла 
ҫитет те  уй хёрринчи ҫын патне хваттере кӗрет.

Кил хуҫин питё хитре хӗр пулнӑ та тепёр лӑкӑш-лакӑш усал 
кӗсре пулнӑ. Кӗсрине, ытла начартан, Капулкка тесе чённӗ вӑл.

Улпут хваттер хуҫин хай хитре хёрне курах каять. „Ай, ку 
хёр пит майлӑ пулмалла. Кунпа ман пёр каҫ юнашар ҫывӑрса 
пӑхасчё“,—тесе шухӑшлать.  Анчах хӗрпеле сӑмах тапратса ка- 
лаҫма ун ятне пёлеймест.

Кил хуҫийӗ питӗ вашават кӑмӑллӑ ҫын пулнӑ иккен. Хёрне 
калать:

— Улпута чей вӗретсе ӗҫтересчё, хёрём, хуран айне хума 
вут-шанкӑ илсе кёр^ха,— тет. Хёрё тухать те пёр ҫӗклем вут- 
шанкӑ йӑтса кӗрет.  Алӑк сулли урлӑ каҫнӑ чух ку такӑнчё ӳкрё .

— Эх, капулкка! Алӑк сулли урлӑ каҫаймастӑн!—тесе кӑш- 
кӑрса пӑрахрӗ кӑна ашшӗ.

Улпут старик ҫапла каласа вӑрҫнине илтет те:  „А-ха, ку хёр Ка
пулкка ятлӑ-иҫ!“—тесе тавҫӑрса илет. Унтан кӑшт ларсан-ларсан:

— Эй, старик, сут мана Капулккуна?—тесе ыйтать. (Ун чух
не ашшёсем хёрёсене сутма та пултарнӑ пуль ҫав ёнтё.)

— Сутатӑп ,—-тет старик, ку улпут кӗсре ҫинчен калать пуль,, 
тесе.

— Мёнчул ыйтатӑн?—тет улпут.
— Ҫитмёл пилӗк тенкёпе паратӑп,—тет старик.
— Ҫитмёл пилёк тенкё мар, ҫёр тенкё те шалккӑ мар!—тет 

улпучӗ.—Кӗҫнерникун леҫме пыр,—тет. Унтан старике ҫӗр тен
кё кӑларса тыттарать те хӑй тепёр кунне килне тухса уттарать .  
Килне ҫитсен, улпут кӗҫнерникуна хӑнасем пухма хушрё, темён 
чухлё апат-ҫимёҫ пёҫерттерсе тултарчӗ,  ҫӳлти хута Капулккана 
валли. мамӑк тӳшексем сартарса вырӑн хатёрлесе хучё.

Ҫитрё кӗҫнерникун.  Хай старик тул ҫутӑлнӑ-ҫутӑлманах тӑ- 
рать те Капулкка ятлӑ кёсрине ҫавӑтса, улпут патнелеҫме каять. 
Улпут патёнче шӑп хӑна-вӗрлёсем кӗрлесе ларнӑ тӗле ҫитет.

— Эй, старик, сана кам кирлё?—тесе ыйтаҫҫё кунран улпут 
тарҫисем.

— Эп улпута валли Капулкка леҫме килтём, —тет  ку.
Тарҫисем улпут патне пыраҫҫӗ те:
— Темле ҫётёк-ҫатӑк старик сан патна Капулкка ҫавӑтса 

килчё. Ӑҫта ямалла ӑна?—теҫҫё.
Улпучӗ, ҫётӗк-ҫатӑк старик хёрне хӑй патӗнчи чаплӑ хӑна- 

сем умне тӑратма намӑс тесе шутласа,  хӑнасенчен вӑрттӑн, ҫӳл- 
ти хута, мамӑк тӳшек ҫине хӑпартса вырттарма хушать.  Тарҫи- 
сем тёлӗнсех каяҫҫӗ, анчах улпут хушнине итлесех пулать. Хай 
ырхан кӗсрене аран-аран мекӗрленкелесе ҫӳлти хута хӑпартса 
вырттарчёҫ.

Улпут хӑнисем шавласа кӑна ӗҫсе-ҫисе лараҫҫё.
Нумай пулчё-и, сахал-и, тарҫисем каллех улпут патне пыр

са ыйтаҫҫё:
— Ҫав Капулккана мён парас: сёлё-и, е утӑ-и?—теҫҫё.
— Ма мӑшкӑлатӑр эсир манран? Капулкка вара сёлӗ ҫиет- 

им? Ак аш кукли, ак тулӑ икерчи, ак шур кулачӑ. Тухса парйр! 
— тет улпучё ҫилленсе.



Тарҫисем тухаҫҫё те кӗсрене ҫулӑ икерчӗсем, шур кулачӑ- 
сем, аш куклисем илсе кайса параҫҫӗ. Кёсри аш шӑршине сисет 
те  харт та харт! тӑвать,  ҫӳлти хутра ҫурта йатса антарас пек 
тапӑртатма тытӑнать. Улпут хӑнисем унӑн-кунӑн пӑхкаласа илеҫ- 
ҫӗ те, ку ҫурта вӑрӑсем ҫаратма тапӑннӑ пуль тесе,  йӑлт кӑна 
тухса тараҫҫё. Улпут пӗчченех тӑрса юлать.

Каҫ пулчё. Улпут, Капулккапа выляса пЗхам-ха, тесе,  ҫӳлти 
хута хӑпарать.  Аллипеле хыпашласа, мамӑк тӳшек патнелле утать.  
Кӑна кёсре ури кёрех кайрё. Кӗсри хӑраса ӳксе шарт ҫеҫ тап
са ячё те улпута тӳрех ҫамкаран лектерчё.  Улпут ҫавӑнтах 
йӑванса кайса вилсе те выртрӗ.

Ҫапла вара, Капулкка хресчене ҫӗр тенкӗ усӑ пачё, пёр ул
пута пёрлӗхсёр турё.

Ишлей районӗнчи (ЧАССР), Анаткас Марка- 
ри Домнов Яков хӑйӗн амӑшӗнчен ҫырса 
илнё.

САРӐ КУН ҪӖРШЫВӖНЧЕ

Пёр ҫын пурӑннӑ. Унӑн виҫё ывӑл пулнӑ. Хӑй ватӑлса ҫитрӗ. 
Ачисем те ӳссе ҫитрӗҫ.

Пӗрре ашшё ачисене ҫапла каларӗ:
— Эсёр пурӑнатӑр-пурӑнатӑр, ниҫта та тухса ҫӳреместёр.  

Эпё вӑт таҫта та ҫитнё. Эпӗ ҫитнё ҫёре эсир нихӑшё те, них- 
ҫан та ҫитес ҫук,—терё.

Ывӑлёсем итлесе тӑчёҫ те ҫапла каларёҫ:
— Атте,  ниушлё эсӗ ҫитнё ҫӗре эпир нихҫан та ҫитме пул- 

тараймӑпӑр?—терӗҫ. Ҫапла каларӗҫ те, ашшӗ пулнӑ ҫёрсене 
ҫитсе килме пулчёҫ.

Малтан аслӑ ывӑлӗ хатӗрленчӗ. Ӗҫсе ҫирӗ те, алӑ парса, кил- 
тен  тухса карӗ.  Ҫул ҫинче икё эрне карӗ. Кайсан-кайсан, вӑл 
пӗр вӑрмана ҫитрӗ. Вӑрманӑн урлӑшё те тӑршшё те 10 ҫухрӑм. 
Вӑрман варрипе пынӑ чух пер пысӑк ватӑ юман тёл пулчё. Ӑна 
6 ылттӑн кӑшӑлпа кӑшӑлланӑ, Хӑлаҫпа йёри-тавра хӑлаҫласа 
пӑхать те, ултӑ хӑлаҫ пулать.

—  Акӑ ёнтё эпё атте ҫитнё вырӑна ҫитрём,  халё килелле 
таврӑнас,  —терё те старикён аслӑ ывӑлё, килне таврӑнчё.

Киле ҫитсенех,  ашшё ыйтать:
— Ну, ывӑлӑм, ӑҫта ҫитсе килтён?— тет.
— Эсё ҫитнё ҫӗре ҫитрём. Икё эрне карӑм, ҫул ҫинче пӗр 

тваткӑл вӑрмана ҫитрём, ҫав вӑрман варринче 6 ылттӑн кӑшӑл- 
па кӑшалланӑ юман куртӑм,  —тесе ответлерё  ывӑлё.

— Э-э-э, ывӑлӑм, вал эпё ҫитнӗ ҫӗре ҫитмелли ҫул ҫинчи 
лӗрремӗш станци анчах пулать,—терӗ  ашшё.

Вӑталӑх ывӑлӗ итлесе тӑчё-тӑчё те ҫапла каларё:
— Атте, эсё ҫитнӗ ҫӗре эпё ҫитетёпех ,—терё.
— Кайса пӑх-ха, ҫитейён-и,—терё ашшё.
Вӑталӑх ывӑл хатёрленчӗ те, ёҫсе ҫисе, ҫула тухса карӗ. 

Уйӑх ҫура карё. Малтанхи пиччӗшё ҫитнё вӑрман урлӑ та каҫ- 
рё.  Кайсан-кайсан, питё пысӑк тваткӑл вӑрмана ҫитсе кёчё.  Ку

вӑрманӑн тӑршшӗ те, урлӑшё те сакӑрвунӑ ҫухрӑм. Вӑрман вар
рине ҫитсен, пӗр пысӑк юман ларнине курать. Юманне 12 ылт- 
тйн кӑшӑлпа кӑшӑлланӑ. Хӑлаҫласа пӑхать те, йёри-тавра 12 хӑ-  
лаҫ пулать.

— Ну,—терё, —вӑталӑх ывӑлё,—атте ҫитнӗ вырӑна ҫитрӗм, 
халӗ киле таврӑнас,—терё. Пӗр тапхӑр ларса канчё те, тйрса,  
килелле утрӗ. Уйӑх ҫурӑ утсан, киле ҫитрӗ. Питӗ ывӑнса килчё.

— Ӑҫта ҫитрӗн ывӑлӑм?—тесе ыйтать ашшё.
— Уйӑх ҫурӑ кайрӑм. Урлӑшӗ те, тӑршшё те 80 ҫухрӑм вӑрма- 

на ҫитрӗм. Ун варринче 12 ылттӑн кӑшӑлпа кӑшӑлланӑ юман 
куртӑм,—ответлерӗ ывӑлӗ.

— Э-ээ,  —тет ашшё,—эсӗ эпӗ ҫитнӗ ҫӗре каякан ҫул ҫин- 
чи иккёмёш станцине анчах ҫитнӗ. Унтан та инҫе каймалла,— 
тет.

Кӗҫӗн ывӑлё, Иӑван ятли, итлесе тйрсан-тйрсан, тухрё т е  
ашшёне ҫапла каларё:

— Атте, эсё ҫитнӗ ҫёре эпё ҫитетёпех,— терё.
— Кайса пйх-ха, ҫитейӗн-и,—терӗ ашшё.
Ййван, пиччӗшёсем пекех хатёрленчӗ те, лаши ҫине утлан

са, ҫула тухрё.  3 уйӑх карё. Пиччёшӗсем ҫитнӗ икё вӑрмана та 
ҫитрё. Юлашки вӑрман урлӑ каҫсан, Йӑван пушӑ хире тухрӗ. Ку 
хирён вӗҫӗ-хёрри те курӑнмасть. Ӑҫта ан пӑх—унта" хйййр анчах 
сарйлса выртать. Кайсан-кайсан, Йӑван ҫул хёрринче пӗр ватӑ 
старик ларнине курать. оХӑй ытла та вагйлса ҫитнё,  сӗлехине 
юхтарса анчах ларать. Ййван ку старикрен йёрӗннипе ним те 
калаҫмарё, лач! сурса анчах иртсе кайрӗ.

Нумай та каймарё Йӑван, тем шухйшласа чарӑнса тӑчӗ.
— Ҫук,—терё вӑл,—эпё ку старикрен йёрӗнсе сурса иртсе 

кайрӑм та, апла лаййх пулмӗ. Вӑл ватйлса ҫитнё вӗт, ман ун- 
ран каҫару ыйтас пулать,— тесе, старик патне калле таврйнчё.

— Ну, мучи, эпё санран йёрёнсе сурса иртрём те, эсё ма
на уншӑн каҫар, эпё ййнйшнй. Эсё хӑҫан та пулин мана ҫул ҫӳ- 
ренё чух кирлё йс-тйн вёрентсе ярйн,—терё.

— Каҫарасси каҫарӑп, анчах эсё ӑҫта каян-ха, ывйлйм?—тесе 
ыйтрё старик.

— Эпё пётём тӗнче тйрӑх ҫаврӑнма тухрйм. Атте ҫитнё ҫёре 
ҫитмелле.

— Апла пулсан итле, ачам,—терё старик,—эпё ҫакӑнта ёнтё 
темиҫе ҫул ларатйп, нимле те вилейместёп, мана ҫӗр йышйн- 
масть. Эсё ҫӳресе ҫаврӑнсан, мана валли Сарй кун ҫёршывён- 
чен алшйлли тата пёр кёленче тйрй шыв илсе килсен, вара эпё 
ыр вилёмпех вилёттём. Халё эпё сана ҫул ҫӳреме вёрентсе 
яратйп. Эсё, кайсан-кайсан, пёр ылттӑн шйтӑк тёлне ҫитсе тй~ 
рӑн. Ҫав шӑтӑка ан. Унта пёр арча ҫакӑнса тӑрё.  Ҫавна уҫ та 
унтан тёрлё тёслё апат-ҫимӗҫ тухё.  Эсё вйл арчана хйвпа 
пёрле ил. Унтан эсё ҫёр айёнчи Сарӑ кун ҫӗршывне тухйн. Ҫав 
ҫёршывра лаша кётёвё ҫӳрет.  Ҫавйнтан санйн пёр лашине су
тан илес пулать. Лашасем унта нумай, ҫавсенчен пёр лашине, 
ҫӳреннине, йёнерчёк вырйнче шурй паллй пуррине ил. Ҫав ёлёк

аҫу паттӑрта ҫӳренӗ лаша пулать. Лашашӑн ҫав кӗтёве  тытакан 
хуҫине  100 тенкё укҫа тӳлемелле. Кайса ‘тӳлён те, сана хут 
ҫырса парё, вара ҫав хутпа кётӳ пӑхакан старик патне нырӑн. 
Вал старик сана кирек хӑш лашине суйласа илме хушё. Эсё 
ҫав ҫӳрен лашана тытма тӑрӑш. Вӑл сана тапма та, ҫыртма та 
тӑрё, анчах эс ан хӑра, мён ипулсан та тытса утлан,— тет.

Старик каласа пётерсен, Йӑван малалла утре.  Кайсан-кайсан, 
пёр ылттӑн шӑтӑк  тёлне ҫитрё, ҫав шӑтӑкпа аяла анса карё. 
Ҫакӑнса тӑракан арчана тупрё, ӑна уҫса апат ҫирӗ. Унтан малал
ла кайса, Сарӑ кун ҫёршывне тухрё.  Кунта чӑнах та ҫанталӑк 
сап-сарӑ, тёлёнмелле илемлӗ. Улӑхра ут кётёвӗ ҫӳрет.

— Ку лашасене сутаҫҫё-и?—тесе ыйтрё Йӑван, кётӳ  хуралҫи 
патне пырса.

— Сутать хуҫа. 100 тенкё кайса тӳле те, хӑш лашине илес 
тенӗ, ҫавна илсе кай,—терё  кана хирёҫ старик.

Йӑван хуҫине кайса укҫа тӳлерё  те лаша илме пычё. Вӑл 
тӳрех  ҫӳрен лашана тытма тӑчё. Ҫӳрен лаши тыттарасшӑн мар, 
хӑмсарать,  тапать. Ҫавах та Йӑван, тӑрмашсан-тӑрмашсан,  ӑна 
ҫилхинчен ҫавӑрса тытрё те утланса та ларчё. Лаши, урисене 
ҫӗре  тӗкмесёр, Йӑвана ҫил пек вӗҫтерсе илсе кайрё.

Кайсан-кайсан, вёсем пёр кӳлё хёррине ҫитсе тухрӗҫ. Йӑван 
лашине ёшнене ячё те хӑй пёр йӑвӑҫ тёмё айне канма выртрё.  
Нумай пулчё-и, сахал пулчё-и, —кӳлё хёррине икё хуракӑш 
вӗҫсе килсе ларчёҫ. Ҫунаттисене лӑпӑс-лӑпӑс тутарса,  ҫёр ҫине 
выртса йӑванчӗҫ те калама ҫук чипер хёрсем пулса тӑчӗҫ.  Х ёр 
сем ҫавӑнтах кёписене хывса пӑрахрёҫ те шыва кёрсе кайрёҫ.  
Унччен те пулмарё, виҫҫёмёш акӑш вёҫсе ҫитрӗ.  Ку хӑйён кӗ- 
пине Йӑван выртакан тём ҫумнех хучӗ.

Икӗ хёрё, маларах килнӗскерсем,  виҫҫёмёшне кётмесёрех,  
шывран тухрёҫ те,  каллех акӑшсем пулса, вёҫсе кайрӗҫ. Виҫҫё- 
мӗш хёрё пӗчченех шыва кёрет.  Ҫак вӑхӑтра Йӑван тём хуш
шинчен йӑпшӑнса тухрё  те унӑн кӗпине пытарса хучӗ. Хӗр 
шывран тухрё.  П ӑ х а т ь —кёпи ҫук. Тытӑнчё хурланса йёмешкён:

— Кам пытарса хунӑ-ши ман кёпене? Вӑл ҫын хамран кёҫӗн 
пулсан, ӑна шӑллӑм тӑвӑттӑм, аСлӑ пулсан— пичче тӑвӑттӑм,  
хампа тантӑш пулсан—мӑшӑр тӑвӑттӑм,—тет.

Йӑван ҫапла каланине илтет  те ун умне тухса та тӑрать.
— Ну,  ырӑ ҫын, эс мана хаяр вилёмрен ҫӑлтӑн, ҫавӑнпа эп 

сана хам мӑшӑрӑм тӑватӑп.  Анчах пирён мӑшӑрланасси ҫӑмӑлах 
пулмё. Пирён килте ҫав-ҫав кун вӑйлӑ ӗҫкё-ҫикӗ пулмалла. Ҫав 
ӗҫкё-ҫике таҫти ҫёртен те пухӑнаҫҫӗ.  Пире качча илме килеҫҫё. 
Эпир кама юрататпӑр—ҫавна пырса алӑ паратпӑр.  Ҫавӑнпа та 
эсё унта пулма тӑрӑш. Халё эсё унччен атте патне кётӳҫе кёр, 
— терё хёр. Унтан каллех хуракӑш пулчё те вӗҫсе карё. .

Ку хёр Сарӑ кун ҫёршыв патшин кёҫён хӗрё пулнӑ мён.
Йӑван патша патне кётӳҫе  кӗме карё. Ку ҫётӗк-ҫатӑкскере 

патша тарҫисем тӳрех  тытса патша патне вӗлерттерме илсе ка- 
рёҫ.

— Ма тытса килтёр?—тет  Сарӑ кун патши.

— Сан патна кӗме тӑнӑшӑн,—теҫҫӗ лешсем.
— Эпё, ырӑ патшам, сан патна хаяр шухӑшпа мар, кётӳҫе 

кӗме килтӗм,—терё Йӑван Сарӑ кун патшине.
— Кётӳҫе кӗме килнё пулсан, мёншён ӑна тивмелле, ан тив 

ман патра ёҫлетӗр ,—терӗ Сарӑ кун патши.
Ҫапла вара Йӑван патша патне вырнаҫрӗ. Йӑван кётӳсем пӑх- 

са пурӑнать.
Акӑ Сариӑ кун патшин вӑйлӑ ёҫкё. тапранчё. Еҫке таҫтан та 

пухӑнчёҫ. Еҫкелесен-ӗҫкелесен, хёрёсене ҫакӑнтах хӑйсене валли 
упӑшка суйлама хушрёҫ. Аслӑ хӗрёпе вӑталӑх хӗрё чи лайӑх 
тумланнӑ генералсене суйласа илчӗҫ. Юлашкинчен кӗҫён хёрне 
черет ҫитрё. Ку пӑхкаласа ҫаврӑнчё те ҫапла каларё:

—оМан упӑшка пуласси кунта ҫук. Чёнсе килӗр кӗтӳ пӑха- 
кан^Йӑвана,—терӗ.

Йӑвана чӗнсе килчӗҫ. Мён пур халӑх умёнче патшан кёҫён 
хӗрӗ ЙЯвана пырса алӑ пачё те: „Акӑ ҫак манӑн упӑшка пуласси“, 
терӗ.  Йӑмӑкё ҫавнашкал ҫётёк-ҫатӑка упӑшка тума йышӑннишӗн 
аппӑшӗсем ахӑлТатсах кулчӗҫ. Сарӑ кун патши питё хытӑ ҫил- 
ленсе ӳкрё.  Тепёр кунне кӗҫён хӗрӗпе Йӑвана усал мунчана хуп- 
са хучӗ.

Йӑван ҫак ҫӗршыва кёмелли шӑтӑкра кӗмӗл арча ҫакӑнса тӑ- 
ни ҫинчен аса илчё. Аса илчё те ҫак арчана илсе те килчё. 
Шак! шаклатать те, тем тёслё апат-ҫимӗҫ, ёҫмелли-ҫимелли тухса 
тулать.  Сарӑ кун патшин апат-ҫимёҫӗнчен темиҫе хут лайӑх- 
рах. Халӗ Йӑван тӗлӗнмелле пурӑнма тытӑнчӗ. Мунча ӑшчиккине 
пӗтёмпех ы лттӑнласалартрӗ ,  мунча ҫутӑлса анчах ларать.

Пёрре, ир тӑрсан, Йӑван арӑмне калать:
— Эпё кеҫёр тёлёк курнӑ. Сан аҫун маҫакӑшён сысна пур 

пек. Ҫав сысна пынӑ май сӑмсипе сухаласа, урисемпе тырӑ акса, 
хӳрипе сӳрелесе пырать пек. Мӗне пӗлтерет-ши ҫав тӗлӗк?—тет.

Арӑмӗ Йӑванӑн тӗлёкне ашшёне кайса каласа пачё. Лешсем 
тытӑнчёҫ архивсене шырама. Пӗр пысӑк кёнеке тупса пӑхаҫҫӗ 
те, чӑнах та ёлёк вал сысна пулнӑ. Халӗ ӑҫтине никам та пёл- 
мест. Сарӑ кун патши ҫав сыснана тупма пёлтерет,  уншӑн тем 
чухлё мул пама пулать. Икё кёрӳшё сыснана шыраса тупма йы- 
шӑнса тухса каяҫҫё. Йӑван арӑмё кун ҫинчен упӑшкине каласа 
парать.

— Эй,—тет Йӑван,—вёсем мар ӑна шыраса тупмаллисем,— 
те т ь

Йӑван лашине чёнсе илчё те, сыснана шырама тухса кайрё. 
Питё инҫене карӗҫ. Кайсан-кайсан, хай сыснана тупрӗҫ. Тытрёҫ 
те килелле килеҫҫӗ.  Киле ҫитиччен, ывӑннӑ май, пёр хӑртна вут 
чӗртсе,  канма ларчёҫ. Йӑван сыснине ҫерем ҫине ячё. Ҫак хушӑ- 
ра Сарӑ кун патшин икё кёрӳшё сиксе тухрёҫ.

— Акӑ хай сысна ҫӳрет! Ну, илсе каятпӑр,—теҫҫё.
— Ӑҫта илсе каятӑр?— тет  Йӑван.
— Ой, хуҫи пур-ҫке кун!—теҫҫё лешсем.
— Эпё ун хуҫи,—тет  Йӑван.
— Сут сыснуна, мёнчул ыйтатӑн?—теҫҫӗ лешсем.

— Мён мёнчулё. Эсир мана асӑнмалӑх хӑвӑрӑн ура кача пӳр- 
нисене татса парӑр,—тет Йӑван.

Лешсем ирёксёрех,  ыратать  пулин те, татса пачӗҫ. Йӑван пӳр- 
нисене тутӑрпа чёркесе чикрё. Сыснине парса ячё. Хӑй ахалех 
киле таврӑнчё.

П урӑнсан-пурӑнсан , Й ӑван  т ата  т ёл ӗ к  тёлленет. Ана арӑмне 
каласа п арать :

— Эпёкӗҫёр  тёлёк тӗллентӗм.  Аҫун маҫакӑшӗн сӗтлӗн-ҫӑмахӑн 
звӑрса ларакан арман пур пек. Мӗне пёлтерет-ши вӑл тӗлӗк?— 
тет.

Арӑмё Йӑван курнӑ тӗлӗке ашшёне каласа кӑтартать.  Архив- 
сем ӑшне шыраса пӑхаҫҫё те, чӑнах та ун пек арман пулнине 
пёлеҫҫё.

— Кам ҫав армана шыраса тупма пултарать?—тесе ыйтать 
патша хӑйӗн ҫывӑх ҫыннисенчен.

— Эпир шыраса тупма мар, илсе те килетпӗр,—теҫҫё аслӑ 
кӗ рӳшёсем.

Тепёр кунне шырама тухса та каяҫҫӗ.
• Арӑмӗ, килне пырсан, Йӑвана калать:
— Эс тӗлӗкре  курнӑ арман чйнахах пулнӑ. Ана йыснасем 

шырама та т у х с а  карӗҫ,— тет.
—- Эй, вёсем мар вӑл армана тупмаллисем,—тет Йӑван.
Унтан вал лашине чёнсе илчё те армана шырама тухса карё.  

Пигё инҫе карёҫ вёсем. Кайсан-кайсан, хай армана чанахах та 
тупрёҫ.  Киле килнё чух, пёр хӑртна вут чёртсе канма ларчё. 
Кун гпатне патшан икё кёрӳшӗ пырса тухрӗҫ.

— Ак хай арман, —тесе хёпёр гесе карёҫ, армана курсан.
— Мён кирлё сире?—тет  Йӑван.
— Ой, хуҫи пур-ҫке кун?—теҫҫё лешсем.
— Хуҫи эпё,— тет  Йӑван.
— Сут арманна, миҫе пин илетён?—теҫҫӗ патша кёрӳшёсем.
—-о Мён мёнчул илесси. Хӑвӑр кача пӳрнӗрсене касса парӑр,—

тет Йӑван.
Лешсен ирёксёрех кача пӳрнисене касса памалла пулчё. 

Йӑван кӑсен пӳрнисене кёсъине чёркесе чикрё те  арманне пар
са ячё. Хӑй пушӑ алӑпах киле тавӑрӑнчё.

Пурӑнсан-пурӑнсан, Йӑван татах тёлёк тёлленет.  Тёлёке 
ҫинчен арӑмне каласа кӑтартать:

— Кӗҫӗр эпё тата  тепёр тёлёк куртӑм. Сан аҫун маҫакӑшён 
ёлёк пёр сехетре  сывлӑшра вёҫсе ҫёр йёри-тавра ҫаврӑнакан 
виҫӗ хура ӑйӑр пулнӑ. Мӗне пӗлтерет-ши ҫав тёлёк?—тет.

Арӑмё Йӑван курнӑ тёлёке  ашшёне каласа кӑтартать. Лешсем 
тапратаҫҫӗ шырама. Архивсене шырасан-шырасан, виҫё ӑйӑр 
пулнине пӗлеҫҫӗ.

— Кам шыраса тупма пултарать ҫав виҫӗ ӑйӑра?—тет  Сарӑ 
кун патши.

— Эпир шыраса тупма мар, тытсах килетпёр,—теҫҫё кӑна 
кӗрӳшёсем.  Чӑнах та шырамаотухса каяҫҫё.

Йӑван арӑмё кун ҫинчен Йӑвана каласа парать.

— Вӗсем мар вӑл ӑйӑрсене тупса килмеллисем,— тет  Йӑван 
кӑна хирёҫ. Унтан витене тухать те лашине чӗнет.

— Ӑҫта каймалла?—тет лаши.
— Пирӗн Сарӑ кун патши маҫакӑшӗн пулнӑ виҫӗ хура ӑйӑра 

шыраса тупса килмелле,—тет Йӑван.
— Кайма ӳркенместёп, анчах вёсене тупса илсе килес ҫӗрте 

йывйрлӑхсем нумай пулаҫҫё. Ҫапах та эпир вёсене епле те пу
лин тытса килме тӑрӑшӑпӑр. Вӑл ӑйӑрсем тинӗс тёпёнче пурӑ- 
наҫҫё. Ҫав тинёс хёррине ҫитсен, эпё шыва кёрсе кайӑп, эс ҫы- 
ран хёррине тӑрса юлса кӗтме тытӑн. Малтанхи ӑйӑрне ҫӑмӑл- 
лӑнах илсе тухма пулё, анчах иккёмӗшпе виҫҫёмёшне илсе 
тухма питё йывӑр пулё, манӑн такансем тухса утӑнса окайёҫ. 
Вара ун чух мана кётнипе кётменни пёрех,—терё ӑйӑрё Йӑвана. 
Унтан вёсем ҫула тухрёҫ те ҫил пек малалла вёҫтерчёҫ. Кайсан- 
кайсан, тинёс хёррине ҫитрёҫ.

— Ну, Йӑван, эсё ҫакӑнта тӑрса юл. Эпё ӑйӑрсене пёрерён- 
пёрерӗн сётёрсе тухӑп. Как сётёрсе тухсанах, эсё йёплё туяпа 
икё хӑлха хушшинчен мён ураран ӳкиччен хёне,—терё ӑйӑр. 
Унтан хӑй чашкӑрса анчах шыва кёрсе карё. Тинёсё тёлсёр хум- 
ханма тытӑнчӗ.  Хумхатсан-хумхатсан, Йӑван лаши пёр ӑйӑрне 
сётёрсе кӑларчӗ. Кӑларнӑ-кӑларманах, Йӑван йёплё туя илчё те 
ӑна ҫамкаран пёр лӑш кӑтартмасӑр хӗнеме пуҫларё.

— Ытла хёнесе ан пётер, эпё санӑн пулатӑп,—терӗ ӑйӑр. Вара 
Йӑван хёнеме пӑрахрӗ.

Лаши каллех тинёсеокёрсе карё. Тем вӑхӑт иртсен, иккё- 
мёшне сётёрсе тухрё. Йӑван кӑна та хёнесе хӑйне парӑнтарчё. 
Юлашкинчен лаша виҫҫёмёшпе варҫма тинӗсе кёрсе карӗ. Пӗр 
ҫур сехет тинёсе тем пек хумхатса тӑчёҫ. Лашан пёр уринчи таканё 
тухса утӑнса,  ҫыран хёррине пырса ҫапӑнчё. Йӑван ҫакна кур- 
санах чётресе хӑраса карё. Хӑйён ӑшёнче: „Тухаймасть ё нтё “, 
тесе шухӑшласа илчё. Анчах т а л а ш и ҫ а в  самантрах шыври ӑйӑ- 
ра сётёрсе те тухрё. Тухсанах, ывӑннипе хӑй те чӑсӑлса выртрё. 
Йӑван ййӑра хёнерё-хёнерё те, айӑр: „Сан пулатӑп, урӑх мана 
ан хё не“, тесен тин чарӑнчӗ. Виҫё ӑйӑрне те юпасенчен кӑ- 
карчё.

Кӑшт тӑрсан, Йӑван ӑйӑрсене вёҫерчӗ те утланса вёҫтерчӗ 
анчах. Кайсан-кайсан, пёр вӑрман хӑртнине канма чарӑнчӗ. Ӑйӑр- 
сене курӑк ҫине ячё. Ҫак вӑхӑта каллех хайхи генералсем сик
се тухрёҫ.

— Акӑ эпир шыранӑ ӑйӑрсем ҫӳреҫҫё,—теҫҫӗ.
— Мён кирлё сире?—тесе ыйтать Йӑван.
— Сут пире ӑйӑрусене, мёнчул ыйтатӑн,—теҫҫё кӑсем.
— Мён мёнчул илесси, эсир мана хӑвӑр ҫурӑм ҫинчи тирсене 

пёрер шит тӑршшё сӳсе парӑр,—тет Йӑван.о
Лешсен ирёксёрех килӗшмелле пулчӗ. Иӑван ҫёҫҫине кӑлар- 

чё те  иккёшинне те пёрер хӑйӑ пек ҫурӑм тирӗсене сӳсе илчӗ. 
Унтан ӑйӑрӗсене парса ячё. Хӑй лаши ҫине утланса килне 
каре.

Халӗ ёнтё Сарӑ кун патши хёпӗртенипе ҫав тери вӑйлӑ ӗҫкё 
турё. Ку ӗҫке ӑнсӑртран кётӳҫ Йӑван та пырса кӗчё. Сарӑ кун 
патшин икё кӗрӳшё вёҫё-хёррисёр ырӑ пулса, патша умёнче 
мухтанса анчах лараҫҫё.  Патши те питё савӑннӑ.

Йӑван тӑчё те патша кӗрӳшёсен аллинчи перчаткисене карт 
туртса хыврё.

— Пӑх, Сарӑ кун патши, ҫаксен алли ҫине,— тет Йӑван пат- 
шана.

— Сирён пӳрнёрсене мён пулчё?— тесе ыйтать патша.
— Пуртӑпа  кастартӑмӑр,—теҫҫё лешсем.
Йӑван вёсен пӳрнисене кӑларса кӑтартрё те: „Эсир манран 

ҫак пӳрнесене касса парса арман илтёр, халӗ кунта ыр ятла 
пулса мухтанса ларатар“, терё.  Унтан ура пӳрнисене кӑларса 
кӑтартрё, юлашкинчен ҫурӑм тирӗсене сётел ҫине сарса хучё.  
„Ура пӳрнисене касса парса сысна илтӗр, ҫурӑм тирне сӳсе 
парса ӑйӑр ил тё р “,—терё. Вара лешсем ним калама аптӑраса 
кёл пек кӑвакарса кайрӗҫ.

Патша кёрӳшӗсем улталанине пӗлсенех, кӑсене виҫ хутлӑ  
ҫуртран чӳрече витёр ывӑттарчё.

— Мёнпе тавтӑвас сана, Йӑван?—тесе ыйтать патша хӑйӗн 
кёҫӗн кӗрӳшӗнчен.

— Мана ним те кирлё мар. Халӗ атьӑр эсир ман пата. Эсё, 
Сарӑ кун патши,  мана ним вырӑнне те хумарӑн. Ман пата пыр
са пӑх,— терё ӑна хирӗҫ Йӑван. Патша хӑйӗн хёрӗпе кёрӳшё 
епле пурӑннине курма мунчана кайрё. Шала кёрсенех,  кунӑн 
куҫ-пуҫё пётёмпе ҫутӑлса карё. Йӑван тем тӗрлӗ  ӗҫмелли-ҫи- 
мелли кӑларса тултарчё.  Ҫапла ёҫрёҫ-ҫирӗҫ те -саланчёҫ.

Йӑван тепёр кунне виҫё ӑйӑрне кӳлчё те лашине хыҫалтан 
кӑкарчё,  арӑмне урапи ҫине- лартса,  хӑйён тӑван ҫӗршывне кай
ма тухрё. Хӑйпе пёрле супӑнь тата алшӑлли илчё. Кайнӑ чух 
ҫул ҫинче ларакан старик патне ҫитрёҫ. Ку старике супӑньпе 
ҫуса, алшӑллипе шӑлса типётрёҫ.

— Ну,  спаҫҫипӑ сире, ывӑлӑмсем. Халё ёнтё мана, ват ҫынна, 
ыррӑнах ҫӗр^йышӑнё,  а эсир ӗмёр телейлё пулӑр,— тесе  пиллесе 
ячё старик Йӑвана.

Йӑван ашшё патне ҫитрё. Кёчӗ пӳрте. Алӑ пачё.
—  Атте,  эпё эсё пулнӑ ҫӗре пур ҫёре те ҫитрём,— терё вӑл 

ашшёне.
— Пушӑ хир варринче кама куртӑн?—тесе  ыйтрё ашшё.
— Эп унта кёмёл пек сухаллӑ ватӑ ҫынна куртӑм, унран 

пиллёх илсе килтём,—терё Йӑван.
— Ӑслӑ тунӑ эсё, ывӑлӑм. Вӑл сана пётём халӑх ӑсне пилле

се панӑ,—пӗлтерчё кӑна ашшё.
Ҫак кунтан пуҫласа Йӑван чӑнах та хӑйён ёмёрне чи телей

лё пурнӑҫпа пурӑнса ирттерчё.

Ягункин ялӗнчи (Хӗрлӗ Чутай р.) Томаков Петр 
Ивановичран Ф едоров М. ҫырса илнӗ.

КУҪПӐВАКАН

I.

Ку ёҫ ӗлёкех,  ҫӗршыва пит усал патша тытса тӑнӑ вӑхӑтра 
пулнӑ. Пит усал, пит кутӑн, ҫав тери хаяр пулна вал патша. 
Айӑплӑ-и, айӑпсӑр-и ҫын, вӑл ӑна-кӑна тиркесе тӑман, тӳрех 
пуҫёсене кастарма е ҫакса вӗлерме хушнӑ. Пуринчен ытла ра- 
бочисемпе хресченсене хён пулнӑ вӑл вӑхӑтра. Патша вӗсене 
пушшех хыт асаплантарнӑ.

Мӗншён ҫав териех асаплантарнӑ тетёр-ха эсир? Паллах 
ёнтё,  хӑранипе. Патша ӗҫлекен халӑха пусмӑрласа, хён кӑтарт- 
са пурӑннӑ-ҫке-ха. Пурнӑҫ начаррине пула, ӗҫлекен халӑх пат- 
шана курайми пулса ҫитнё. Патша, паллах ёнтӗ, ҫакна пит аван 
пёлсе тӑнӑ. „Каплах пулсан, ку ҫӗр хурчёсем хама та сирпётсе 
антарёҫ“, тесе шухӑшланӑ. Ҫак шухӑш ӑна канӑҫ паман, вӑл вара, 
хытӑ тарӑхнипе, ёҫлекен халӑха пушшех хытӑ асаплантара пуҫ- 
ланӑ. Ҫынна шӑна вырӑнне те хуман, чи хӑрушӑ вилёмпе вё- 
лернё.

Пёрре ҫапла патша дворецӗ  умӗнчен пёр ҫын ҫёлӗкне хыв- 
масӑр иртсе каять.  Патша ҫакна курать те хӑраса ӳкет.  Ӑҫта 
та пулин восстани пуҫарса яман-ши?..— тет. Тарҫисене ярать 
те, хайхи ҫынна хӑй патне ҫавӑтса пыртарать, ҫынсем хӑраса 
тӑччӑр тесе,  ҫавӑнтах асаплантарса вёлерме хушать.

— Каҫар, патша, тархасшӑн, турӑ пул. Эпё айӑплӑ мар, хама 
шеллемесен те, кайӑк чӗпписем пек ачамсене шелле,—тесе йӑ- 
лӑнать хайхи ҫын патшаран.

Анчах патшан чул пек чӗрине вӗри куҫҫулё те, чӗререн та- 
тӑлса тухакан хурлӑхлӑ сасӑ та, нимӗн те хускатаймасть.

Вӑл ӑна икё уринчен ҫыхса чул юпа ҫумне кутӑн ҫакса хума 
хушать. Тарҫисем ҫакса хураҫҫё те, сулла-сулла ярса, хайхи 
ҫынӑн пуҫне чул юпа ҫумне ҫапӑнтараҫҫӗ. Ҫын пуҫӗ саланса 
кайичченех ҫапла асаплантараҫҫӗ. Ҫынни, паллах ёнтё,  вилет.  
Кам тӳсме пултартӑр ҫав тери тискер асапа?..

Ҫапла тискерленнӗ патша. Сахал мар ҫынна асаплантарса 
вӗлерттернё.

Ҫак патшах тата хӑйӗн пёр тарҫине шанми пула пуҫланӑ, 
мёншён тесен вӑл ҫуксен хутне кёнё, ҫынсене ахаль вёлертте-  
ресшён пулман. Тарҫи Никанор Никифӑрч ятлӑ пулнӑ. Пёр-пёр 
сӑлтав тупсанах, патша ӑна вёлерме хатёрленсе тӑнӑ.

II.

Ҫак патшалӑхрах тепӗр ҫын пурӑннӑ. Вӑл куҫ пӑвма пит 
ӑста пулнӑ. Ун чапё пӗтём тӗнчене сарӑлнӑ. Ҫак куҫпӑвакан 
ҫын чипер калаҫса тӑнӑ ҫёртех, калаҫакан ҫыннипе тӗрлӗ мыс- 
карасем туса илнё.

Ку ёҫ, паллах ёнтё,  патша хӑлхине кёмесёр юлма пултарай- 
ман. Ҫавӑнпа вӑл, хӑйён шанчӑкран тухнӑ тарҫине сӑнас май, 
пёрре ӑна хӑй патне чёнтерет те ҫапла калать:

— Кайса пёл-ха, Никанор Никифӑрч, ҫав ҫын патне. Мӗнле 
ҫын вӑл, мӗн шухӑшпа ҫӳрет,  ман ҫинчен начар шухӑшламасть-и, 
ман вырӑна хапсӑнмасть-и? Мён те пулин усал ёҫ тӑвать нул- 
сан, тӳрех сӑнчӑрласа тытса кил. Эпе ӑна хам вёлерем.  Тытса 
килмесен,  ун вырӑнне хӑвна вӗлерӗп,—тет.

— Юрё,— тет ӑна хирёҫ тарҫӑ.
Никанор Никифӑрч ҫынпа хирёҫме юратман, пит аван ҫын 

пулна. Вӑл куҫпӑвакана сӑнчарламасйр, кӑмӑлпах илсе килме 
шут тытнӑ. Куҫпӑвакан ҫын ҫинчен калаҫнисене вӑл хӑй те пит 
тёлёнсе итленӗ.  Чӑн малтан вӑл ӑна хупахра, ытти ҫынсемпе 
пёрле ёҫсе-ҫисе ларнӑ чухне, тӗл пулнӑ. Анчах вӑл ӑна палласа 
илеймен, вал куҫпӑвакан иккенне пӗлмен. Никанор Никифӑрч 
хӑйне валли ӗҫме-ҫиме илнё те ҫав ҫын ҫумне кӗрсе ларнӑ. 
Паллах ёнтё,  каярахпа сӑмах хушса калаҫасси те ҫавӑнтах 
пулнӑ.

Чип-чипер ҫисе ларнӑ хушӑрах,  пӑхать Никанор Нийифӑрч,— 
хӑй умӗнчи пуш эрех кёленчи шывпа тулса ларнине курах 
каять. Ку ҫеҫ те мар-ха, кёленчери шыв маччаналла фонтан пек 
' ирпӗнме пуҫлать.  Пурте шак хытса кайса, тӗлӗнсе тӑраҫҫӗ. 
Хӑшё тёнче пётет пуль теҫҫӗ,  хӑшёсем турӑ хӑват кӑтартать,  
теҫҫё.

Пёр чунавальник кӑна, ку ӗҫе пӗрре мар курнӑскер, пӑхса 
кулса тӑрать.

Шыв пӳрте тулсах пырать. Унччен те пулмасть, шыв ҫинче 
мӑшӑрӑн-мӑшӑрӑн кйвакалсем ишсе ҫӳреме пуҫлаҫҫӗ, пуҫёсене 
пӑркалаҫҫё,  нарт! нарт! тесе кӑшкӑраҫҫё.

— Кӑвакал пуҫёсене пӑрса татар та, пэрӑр кунта,—тет чуна
вальник.

Анчах халӑх итлемест:
— Турӑ панӑ япаласене мёншён сана парас? Турӑ ҫимӗҫне 

хамӑр ҫисе курас!— теҫҫӗ.
Ҫак вӑхӑтра чунавальник куҫпӑвакана куҫ хёсет; лешё те,  

юрать тенё пек, куҫне мӑч тутарать.  Ҫынсем кӑвакалсен мӑйёсене 
пӑра-пӑра татаҫҫё те турилккесем ҫине хураҫҫё.

Унччен те пулмасть,  шыв пётет ларать,  ҫынсем унчченхи 
вырӑнёсенчех,  сётелсем хушшинчех лараҫҫё;  хӑшё кашӑкёсене 
ҫйвар патне илсе пынӑ, хӑшӗ турилккерен ӑсма анчах тытӑннӑ; кун- 
сӑр пуҫне, кашнин умёнчех турилккесем ҫинче, хӑйсен калушӗсем е 
путинккисем вырта параҫҫё, калушёсемпе путинккисен пуҫёсене 
пӑра-пӑра татнӑ. Ҫаксем ёнтё „кӑвакалсем" пулнӑ.

Никанор Никифӑрч тӗлённипе вырӑнёнчен те хускалмасть,  
кашӑкне ҫӑвар патне илсе пынипех, ҫӑварне карнипех, шанк 
хытса кайнӑ та юпа пек хытса ларать. Унтан, вӑраннӑ пек пулать 
те, хӑйне хӑй ҫапла калать:

— Ку тем тесен те патша каланӑ ҫын. Ӑна сӑнчӑрпа мар, виҫё 
хут тимӗрпе тимёрленё читлӗх ӑшне хупса хурсан та тытса 
чараяс ҫук,— тет .—Ҫавӑн пек ӑста ҫынна ӑҫтан патшана тытса 
парӑн?.. Шел-ҫке-ха... Ҫук. Вӑл патшана та парӑнас ҫук. Парӑнма 
мар, патшана та хӑй аттин пуҫне пӑрса таттарса,  мӑшкӑласа хӑ-

варӗ. Ҫав кирлӗ-ха, тискер патшана,— тет вӑл, малалла шухӑшласа. 
Куҫпӑваканпа калаҫса пӑхать те, лешӗ патша патне пыма килёшет.

III.
Патша ҫисе ларать. Ҫак вӑхӑтрах кухня алӑкӗ уҫӑлать те, 

Никанор Никифӑрч кёрсе тӑрать.
— Эсир каланӑ ҫынна илсе килтём, ваше ҫиягӗлствӑ. Хӑҫан 

курнаҫма шухӑшлатар унпа?—тет Никанор.—Вӑл ырӑ ҫын, анчах 
мана пит тёлӗнтерчӗ,— тет, хӑйӗн татӑк пуҫлӑ путинккийӗ ҫине 
пӑхса.

— Чёнсе кӗрт ӑна!—тет патша.
Никанор Никифӑрч тёлӗнсе каять: патша нихӑҫан та кухньӑра 

ҫынсемпе курнӑҫман. Мёншӗн-ха капла? Усал шухӑш тытман-ши?
Анчах патша питё кӑмӑлсӑр пулна;ҫитменнине тата,  наянлӑх 

ҫавӑрса илнипе, вӑл вырӑнтан та хускаласшӑн пулман. Ҫавӑнпа 
вӑл ҫиме те хӑй ӑссён ҫимен,—чурисем ҫӑварӗнчен кашӑкпа 
хыптарнӑ.

Ҫак вӑхӑтра куҫпавакан кӗрет.  Вӑл кёрсен, патшан наянё 
кӑшт сирӗлнё пек пулать.

— Мӗн ятлӑ?—тесе ыйтать патша куҫпӑваканран.
— Эпё пысӑк вӗреннё ҫын, Иван,—тет куҫпӑвакан.
Патша ҫакна илтет те куҫпӑвакана чей ӗҫме чёнет. Чей ӗҫнӗ 

хушӑра вӑл пӗр-пӗр хӑват курасса ёмётленет. Анчах ун ӗмётленни 
ахалех пулать. Юлашкинчен вал чӑтса лараймасть:

— Иван, эпё сана мёншён чёнтернине мантӑн-им?—тет  патша,
— Манман. Анчах кирек мёнле мыскара тусан та, мана ҫил- 

ленмелле мар, тивмелле мар, тесе,  хӑвӑртан хут ҫырса парӑр. 
Унсӑрӑн килӗшместёп,—тет  ӑна хирёҫ Иван.

Патша хутпа кӑранташ илет те чӑр-чар ҫырса парать. Анчах 
Иван вырӑнтан та хускалмасть, ҫаплах ёҫсе ҫиет. Патша тарӑх- 
са каять, Ивана ҫакса вёлерес килсе каять унӑн ҫапла хӑт- 
ланнӑшӑн, ҫиленнипе, пётём пичё-куҫӗ, сухалӗ, куҫхаршийӗ сӑмси 
патне пёрёнсе купалана пуҫлать.

Унччен те пулмасть, патша куҫне уҫса хупма та ӗлкӗреймест, 
пӳрте чёркуҫҫи таран шыв тулса ларать;  пӑхать патша урамалла— 
урамра ҫав тери вӑйлӑн хумханса океан сарӑлса выртать.  Тёлёнсех 
каять патша, унтан хӑраса ӳкет.

—• Ох, тёнче пётет!  Ной тивлетне куратӑп.. .  Эп.. .эп.. .  эпё 
иккен тёнчери юлашки патша!—тет вӑл.

Кухньӑна шыв тулса ларнӑ. Ӑҫта каймалла?
— Ҫӳлти хута!—тет Иван.
Иккёш те чупса улӑхаҫҫё ҫӳле. Анчах кунта та шыв хӑпарнӑ. 

Патша,  хӑранипе, ним тума пёлмест.
— Ах, турӑ!Мӗншён кун пек инкеке пи р ё н ҫинеячӗ-ши?—тесе 

кӑна кускаласа ҫӳрет.
Шывран тарса, вёсем сётел ҫине хӑпарса тӑраҫҫё. Кунта та 

шыв илет. Вёсем вара виҫҫёмёш хута хӑпараҫҫё. Анчах каллех 
шыв...  Вара Иван патшана пӳрт тӑррине хӑпарма чёнет. О! Ӑҫтан 
пухӑннӑ кун чухлё шыв! Пӳрт тӑррине те илет...

— Ох!П ӳрт  тӑрри те ҫӑлаяс ҫук, турӑ пулӑшмасан,—тет  патша 
хуйхӑллӑ сасӑпа.

— Астӑватӑн-и, патша? Мужикпе рабочи те ҫакӑн пекех: эс 
каҫарсан—чёрё юлнӑ, каҫармасан, ҫёр пулнӑ,—тет  ӑна Иван.

Ах, мён тунӑ пулёччӗ-ши патша ӗлёкхи вӑхӑтра ку сӑмах- 
семшён! Анчаххаль вӑл пусма хатӗрленё така пек ҫеҫ, мӗскӗнӗн 
пӑхса тӑрать. Хӑйён ӗлёкхи кунёсене, хӑй ҫӳллёш ылттӑн купа- 
ласан та, асне илес килмест унӑн.

Пӳрт  тӑррине шыв илесси аякра мар. Пурнӑҫ—ҫӳҫ пӗрчи 
ҫинче. Патша ним тӑваймасть. Сӑмсисенчен те чёпӗтсе пӑхать.

— Тёлёкре мар-ши ку?—тет. Ҫук, ыратать.  Аптранӑ енне 
пӳрт ҫийё тӑрӑх чупкалать.  Ҫӳҫне-пуҫне турткалать. „Вилём! 
Вилём!“— пӑтранать ун пуҫёнче. Ах, вилес килмест-ҫке унӑн.

Ҫак вӑхӑтра вёсем патне шыв тӑрӑх кимӗ киле парать.
— Ой, ox! Ҫырлахах, турӑ,  ҫырлахах! Эпё ҫапах пит ҫылӑхлӑ 

ҫын мар иккен,—тет  патша, савӑнса кайса. Елёкхи кунёсене 
лётёмпех манать, мён вӑй ҫитнё таран пурнӑҫшӑн ҫапӑҫать. „Ах, 
пурнӑҫ, пурӑнасчё*,—шухӑш ун пуҫёнче.

Анчах Иван:
— Асаплантарса вёлерекен ҫын та ҫапла пурнӑҫшӑн ҫапӑҫать,  

юлашки сывлӑшёпе те пулин пурнӑҫран ярса тытма хӑтланать,— 
тесе астутарать.

Кимӗ ҫине иккёшё те кёрсе лараҫҫё.  Каяҫҫӗ вара кӑвак хум- 
сем ҫийӗпе.  Кунта тин патша астуса илет:  вёт вӑл аялти кӗпи- 
йёмёпех,  ним ҫимелли те илмен. Ҫӑкӑрсӑр епле-ха? Шыв ёҫме 
пикенет—тӑварлӑ.

— Мёншён,  Иван, кунти шыв тӑварлӑ?—тет  вӑл тӗлёнсе.
— Мёншён тесен, вӑл шыв мар, эс юхтарнӑ ҫынсен куҫҫулӗ,— 

тет лешё.
— О, кун чухлё куҫҫуль курманччӗ нихӑҫан та!—тесе шухӑш- 

лать вӑл.—Ҫапах та ку— пурнӑҫ мар,—тет вӑл каллех, ун-кун пӑх- 
каласа.

— Мёнле-ха пёр шывсӑр, ҫӑкӑрсӑр? Пит паха апатсем, тутлӑ 
шывсем пулсан, таса тумтирсем тӑхӑнмалла пулсан, пурнӑҫ теме 
юрать хӑть ,— тет патша хӑй ӑссён.

— Санпа сан та рҫусем сёр ,тёрлё улпут пуянсемсёр,  пупсем- 
сӗр пуҫне пурте халь эпир пурӑнакан пурнӑҫпа пурӑнаҫҫё. Санӑн 
вёсен пурнӑҫне тутанса пӑхмаллах,— тесе хурать Иван.

Патша чӗнмест. Тёлӗннипе ун пуҫё арман чулё пек ҫавӑрӑнать.
IV.

Халлап халлапах ёнтё.  Патши сисмен те — вёсем кимё ҫинче 
мар, лашапа пыраҫҫё. Иван тӑ унпа пӗрлех.

Акӑ вёсем хула патне ҫитсе пыраҫҫё. Вёсен умёнче пасар 
шавлать, кёрлет.  Хёрлё.-шурӑ, кӑвак тутӑрсем,  хура-шурӑ кар- 
туссем вёркеҫҫё.

— Атя-ха, ҫакӑнта чарӑнар,—т ет  Иван.
Патша итлет.  Вӑл айван сурӑх пекех пулса кайнӑ. Халё ён

тё унӑн ёлёкхи хаярлӑхё ҫук. Нимён тума аптранипе, вӑл халӑха  
шеллеме,  уншӑн тӑрӑшма сӑмах парса хурать.



Акӑ вӗсем пасар ӑшнелле кёрсе кайрёҫ. Аш сутакансен ре- 
чёпе пыраҫҫё.

— Эпё киле чупса кайса киличчен, ман ашпа сутӑ ту-ха,—тет  
патшана пёр аш сутаканӗ. Патша итлет.  Вӑл ҫав ҫыннӑн шур 
шӑналӑкпа витнӗ ашёсем патне тӑрса юлать.

Акӑ полицисем ашсене пӑхса ҫӳреҫҫё, тёрӗслеҫҫё,  патша пат 
не ҫитрёҫ.

— Мён сутатӑн?
— Аш...
Пӑхаҫҫё ашне—пётёмпех этем ашё: пуҫӗсем, урисем...
— Ах, сволӑч!—тесе патшана ярса тытаҫҫё те илсе каяҫҫӗ. 

Патша, хӑй йёри-тавра мён пулнине ӑнланмасӑр, тёлённипе, Ива
на шырать,  анчах лешё курӑнмасть.

— Мёншён-ха капла? Мён пулчё?—тесе шухӑшлать вӑл. Иван 
пулсан ӑнлантарёччӗ, анчах ҫук. „Хам вёлернё ҫынсен ашёсем 
мар-ши кусем?"— тесе хӑех.тавҫӑрса илет вӑл.

Акӑ ӑна пёр тӗттӗм ҫурта илсе кёчӗҫ. Асаплантараҫҫӗ. Ыйтаҫҫё:
— Мён тума вёлертӗн улпутсене? Ҫын ашёпе нумайранпа 

сутӑ туса пурӑнатӑн-и?
— Ашё хамӑн 'мар. Юлташ сутма парса хӑварчё.  Эпӗ пёлмен 

этем ашё иккенне.
— А-а-а-а! Пёлмен! Акӑ, пёлмен сана! Акӑ, пёлмен! Акӑ!..— 

тесе хёнеҫҫё.
Патша чунӗпе тархаслать.  Ҫук, итлемеҫҫӗ.
— A-а! Эс ҫапла улпутсене пусса сутмалла-и? Навус, ҫул 

ҫинчи пылчӑк.
— Тавай, чул юпа ҫумне уринчен ҫыхса, ҫакса асаплантарса вё- 

лерес ӑна!—теҫҫё.
Мёнле кӑна тархасламасть-ши патша:
— Турӑ ячёпе ыйтатӑп, каҫарӑр. Хама шеллемесен те, ачам- 

сене шеллӗр ,—тет.
Ҫук, итлемеҫҫӗ. Патшана чул юпа патне сӗтёреҫҫё.  Вӑл ма- 

кӑрать,  тупа тӑвать.  Итлемеҫҫӗ.
... Хӑй ҫакса вӗлернисене патша аса илет:—Ах, ухмах, мён

шён вёлернё-ши?—тесе шухӑшлать.— Епле ҫынна шелле пёлмен 
ун чухне?

Акӑ вӑл чул юпа кутёнче.
— Эй, тӑвансем! Эпё вёт сирён патшӑр. Мён хӑтланатӑр?— 

тет  патша.
Анчах полицейскисемпе жандармсем ӑна пурӗ-пёр палламаҫҫӗ.
— Улпут пусакан пире тӑван мар. Этем ашё сутакан—патша 

мар,—теҫҫё йёри-тавра тӑракансем.
Патша ним тӑваймасть,  ҫӳҫне-пуҫне турткалать,  тархаслать,  

тупа тӑвать.  Анчах ёненмеҫҫё.
Акӑ ӑна ҫакма тытӑнаҫҫё,  уринчен ҫыхаҫҫё. Патша макӑрать, 

тархаслать.. .
Ҫак вӑхӑтра Иван шӑп мыскарине пётерет.  Патша хаш сыв- 

ласа ярать.  Пӑхать, хӑй килёнчех, унччен ларнӑ ҫӗртех ҫисе 
ларать,  Иван ӑна хирёҫ ларать.

„Кашкӑра мӗн чул ҫитерсен те, вӑрмана пӑхать",— теҫҫё. 
Патшан та ҫавӑн пекех, тем чухлӗ асап курнӑ пулсан та,  ҫын- 
сене хӗрхенес шухӑшё сасартӑк пётсе ларать, ёлӗкхи хаярлӑхё 
таврӑнать. Йёри-тавра пйхать, пурте хӑйёнчен хӑраса, чётресе 
тӑнӑ пекех туйӑнать.  Вӑл хӑй влаҫра иккенне аса илет.  Хёҫ 
туртса  кӑларса, Ивана каема пикенет, анчах леш хӑй ҫырса панӑ 
хутне кӑтартать те, патша калле чакать.

Иван тухса каять.  Ун хыҫҫӑн Никанор Никифӑрч.
Патша пушшех хаярланса каять, хӗҫне каллё-маллё сулка- 

лать:
— Ҫук, хам влаҫа капла хӑратнипех,  ҫапӑҫусӑр памастӑп,— 

тет вӑл.
Чӑнах та, патшасем хӑйсен влаҫне ҫапӑҫмасӑр парас ҫук. 

Влаҫа нихӑҫан та кучченеҫ пек илмеҫҫё, ӑна ҫапӑҫса илеҫҫё. Ҫа- 
вӑнпа рабочисемпе хресченсем те  патша хӑйён влаҫне ирӗклӗн 
■арасса кӗтмен. Илнё пысӑк рычаг.. .  Янӑ ушкӑнпа сулласа пат
шан дворецне йёри-тавра хупласа тӑракан сӑнчӑрсем ҫине...

Дворецран йӗпе вырӑн та юлман. Сӑнчӑрӗ татӑкӑн-татӑкӑн 
сирпённӗ.  Халь те ҫав сӑнчӑр татӑкёсене тупкалаҫҫӗ.  Ҫавсӑнчӑр 
татӑкӗсем пире ҫӗнӗ пурнӑҫ тума кансӗрлеҫҫё.

Анчах вёсене тимёр шӑпӑрпа шӑлсах тасатаҫҫё.

Ку юмаха Ново-Малыклинский районӗнчи 
(Куйбышев облаҫӗ) Анат Якушка ялӗнчи 
туллимар вӑтам шкулра вӗренекен Васин 
Яков ҫырса янӑ.



ОКТЯБРЬ ХЫҪҪӐНХИ 
Ф О Л Ь К Л О Р





Октябрьти социализмла аслӑ революци хыҫҫӑн фольклор 
пурнӑҫӗнче пысӑк улшӑнусем пулма тытӑнчӗҫ. Анчах вӑл ул- 
шӑнусем хӑвӑрт мар, еррипен пулса пыраҫҫё. Нимӗнрен малтан 
фольклор произведенийёсен тематики ҫёнелме пуҫлать. Юмах- 
сене, юрӑсемпе такмаксене, ваттисен сӑмахёсене ҫӗнӗ эле- 
меытсем, совет саманинчи пурнӑҫӑн явленийӗсемпе событийӗ- 
сем сӑн-сӑпатланса кӗреҫҫӗ. Фольклорӑн хӑшпӗр уйрӑмёсем (сӑ- 
махран, такмаксем) ӗлёкхинчен те ытларах аталанаҫҫӗ, хӑшпӗр 
уйрӑмӗсем (сӑмахран, йӑлана кёнё уяв юррисем, вӗрӳ-суру чёл
хисем т. ыт.) ҫухалса пыраҫҫё.

Совет саманинчи чӑваш фольклорёнче чи пысӑк вырӑн йышӑн- 
са тӑракан уйрӑм— вӑл такмаксем. Такмаксем, чӗрӗ те  ҫӑмӑл 
формӑллӑ пулнӑ пирки, пурнӑҫри кашни пысӑк событие, кашни 
пысӑк факта хирӗҫ сас параҫҫӗ. Ҫакнашкалах совет фольклорёнче 
тёрлё юрӑсен вырӑнӗ те пёчёк мар. Ирёклё саманара пурӑнакан ёҫ- 
халӑхӗ хӑйён телейлӗ пурнӑҫё ҫинчен ҫӗнё юрӑсем хурать. Кун- 
сӑр пуҫне авалхи юрӑсен содержанине улӑштарса ҫёнетсе пы
рать. Ҫапла вара юрӑсен ӗлӗкхи пуян формисемпе мелёсем ҫӗнё 
пурнӑҫпа сёткенленсе, ҫёнӗ содержаниллӗ, ҫёнӗ пӗлтерёшлё пу- 
лаҫҫё.

Традицине кӗрсе ҫирӗпленнӗ формӑсемсӗр пуҫне пирӗн вӑ- 
хйтра халӑх хушшинче пачах ҫӗнӗ формӑллӑ произведенисем 
те ҫуралса тухаҫҫё (сӑмахран, аса-илӳсем, революци ҫулпуҫӗсем 
ҫинчен каласа панисем т. ыт. те). Вёсем халӑх сӑмахлӑхӗн ре- 
пертуарне ҫирёппӗн кӗрсех ҫитеймен-ха, форми енчен те якал- 
сах ҫитмен, ҫапах та вёсем пирён куҫ умёнчех аталанса пы- 
раҫҫӗ, ҫавӑнпа та вёсене фольклортан уйрӑм картапа уйӑрма 
нимёнле сӑлтав та ҫук.

Совет фольклорён тёп уйрӑмлӑхё—вӑл пурнӑҫпа ҫывӑх тӑни, 
хӑй урлӑ пурнӑҫа тёрёс сӑнласа пани. Ӑна эпир ҫёнӗ юмахсен- 
че лайӑх куратпӑр. Вёсенче ёлёкхи асамлӑ, фантазилле элемент- 
сем вырӑнне реализм элеменчӗсем ытларах вырӑн йышӑнаҫҫӗ.

Совет фольклорён иккёмёш уйрӑмлӑхӗ—хаваслӑхпа савӑнӑҫ* 
лӑх. Ҫӗнё юрӑсемпе такмаксенче, юмахсемпе халапсенче тата 
ытти произведенисенче хуйхӑ, пессимизм, куҫҫуль пачах та ҫук 
теме пулать. Хӑшпёр юрӑсенче (сӑмахран, ҫулпуҫсемпе халӑх 
геройӗсем вилнё пирки хунӑ юрӑсенче) хурлӑхлӑ та йывӑр

хуйхӑллӑ мотивсем тёл пулаҫҫӗ, вӗсем пӗтӗм халӑх хуйхине, 
халӑх хурлануне кӑтартаҫҫӗ.

Совет саманинчи фольклорӑн юлашки уйрӑмлӑхӗ— вӑл лите- 
ратурӑна ҫывӑх тӑни, литературӑпа фольклор хушшинчи уйрӑм- 
лӑх пёчӗкленсе пыни. Ҫёнё юмахсен-халлапсен, юрӑсен-сӑвӑсен 
ӑстисем халӑх умне калавҫӑсем пек ҫеҫ мар, авторсем пек те 
тухса тӑраҫҫӗ. Хӑйсен произведенийёсене тунӑ чух вӗсем лите- 
ратурӑри меслетсемпе те усӑ кураҫҫӗ. Тепёр енчен вёсен про- 
изведенийёсем халӑх хушшине сӑмахпа ҫеҫ мар, пичет урла та 
сарӑлаҫҫӗ (вырӑссен—Ф. А. Конашков, М. С. Крюкова т. ыт., ка- 
захсен—Джамбул,  чӑвашсен — Н. Шелепи, Кашкӑр Микули, 
М. Дьяконова  т. ыт. те). Писательсемпе поэтсем те хӑйсен 
пронзведенийӗсене ҫырнӑ чух халӑх творчествипе сарлакан усӑ 
кураҫҫӗ.



Ю М А Х С Е М

ХӖВЕЛ

Пёр колхозник пурӑннӑ. Унӑн виҫӗ ывӑл пулнӑ.
Перре ашшё ывӑлёсене хӑй патне чёнет те ҫапла калать:
— Ну, ачамсем,—тет,—сирӗнтен хӑшё те хӑшё ҫут хёвел 

патне малтан ҫитсе килӗ —манӑн пиллӗхӗм ҫавна пулӗ,—тет.
Ывӑлёсем шухӑша кайрёҫ. Епле ҫитсе килӗн-ха ара никам 

ҫитсе курман хёвел патне?
Шухӑшласан-шухӑшласан, аслӑ ывӑлё калать:
— Ҫутӑ хӗвел сенкер пёлёт тӳпинче йӑлкӑшать. Эп ун пат-  

не самолетпала ҫитсе килёп,— тет.
Вӑталӑххи калать:
— Ҫута хёвел аслӑ тинёсрен тухать,  аслӑ тинӗсе анса л а 

рать. Эпё ун патне хурҫӑ караппала ҫитёп,—тет.
Кӗҫӗнни калать:
— Ҫутӑ хӗвел пӗлӗтпе ҫӗр сыпӑшнӑ вырӑнтанах тухать.  Эп ун 

патне колхоз урхамахӗ ҫине утлансах та вӗҫтерсе ҫитёп,— тет,
Ҫапла каларӗҫ те старикӗн ывӑлёсем, виҫҫёшӗ виҫӗ ҫёрелле 

тухса кайрёҫ: асли—самолетпа вёҫме, вӑталӑххи—караппа ишме, 
кӗҫённи— колхоз урхамахёпе ыткӑнма.

Унччен пулчӗ-и, кунччен пулчӗ-и—вӑхӑт пайтах иртрӗ, кол- 
хозникӑн ывӑлёсем пайтах ҫӳрерёҫ, ҫут хӗвел патне ҫитсе кил
ме ӗмётленсе.  Асли кӑвак пёлёт ҫинче ӑмӑрткайӑк пек вёҫме 
вёренчё, вӑталӑххи—хӑйён хурҫӑ карапёпе акӑш-макӑш тӑвӑл- 
семпе урӑм-сурӑм хумсене парӑнтаракан пулчё, кёҫённи, Энтри 
ятли, хура урхамах ҫине утланса, шавах хӗвелтухӑҫнелле ыткӑнчӗ.

Халлап суять пуль те, анчах ку ёҫ чӑн пулнӑ. Асли, ашшёи 
пиллёхне илме емётленсе,  виҫҫёмёш пёлёт тӳпине тухсан,  ӑна 
темёнле вут-кайӑк тёл пулать те, чёлхине кӑларса, ҫапла ый
тать:

— Ӑҫта каятан эс, Иван тус, шухӑ ҫунатсем ҫинче ярӑнса? — 
тет.

— Ҫутӑ хёвел патне ҫитсе килес теп,  аттен пиллӗхне илме 
тивёҫ пулас теп,—тавӑрать Иван.



— Апла пулсан, санӑн ҫиччёмӗш пёлёт тӳпине тухас пулать, 
вара хёвел патне ҫитмелли тупсӑм хӑех сан патна килё,—канаш 
парать кӑна вут-кайӑк. Иван итлет,  ҫиччёмёш пӗлӗт тӳпине 
шӑтарса тухать,  ҫӳлте тем пысӑкӗш хӗвел йӑлкӑшнине курать, 
унтан ниҫта ларса канмасӑр, виҫӗ хутчен ҫӗр чӑмӑрё тавра вёд
се ҫаврӑнать те калла таврӑнать.

Вӑталӑххи, Петёр,  тинӗс тӑрӑх шӑп хёвел тухакан вырӑна ҫыв- 
харса пынӑ чух, хёвел ҫулне ҫунатлӑ шывҫёленӗсем пӳлсе ху- 
нине курать. Ҫёленсем наркӑмӑшлӑ сӑннисене кӑларнӑ та, пур
те карап енне чашкӑрса килеҫҫӗ. Петёр хӑйён карапне тӳрех 
вёсем ҫине тытрё. Ҫёленсем ӑна пур енчен те сырса илчӗҫ, ти- 
нӗсе пӑтратма, хӳрисемпе ҫапса, хурҫӑ карапа тайкалантарма 
тытӑнчёҫ.  Хаяр кёрешӳ пуҫланса кайрӗ. Ҫапӑҫсан-ҫапӑҫсан, ҫё- 
ленсен вӑйёсем кимёлсе ҫитрёҫ, Петёр  вёсене веҫ хӑйӗн хурҫӑ 
карапё айне вӑтӑрса тӑкрё. Вара Петёр  умне тем пысӑкӗш ҫутӑ 
хёвел ялкӑшса тухрӗ.

Кёҫённи, Энтри ятли, хӑйӗн хура урхамахёпе пёлӗтпе ҫёр 
сыпӑннӑ вырӑнах ҫитрӗ. Кунта ӑна хӗрлё ҫӑлтӑрлӑ этемсем тӗл 
пулчӗҫ^

— Ӑҫталла ҫул тытан, Энтри тус?—тесе ыйтаҫҫё.
— Ҫут хёвел патне ҫитсе килес теп, аттен пиллӗхне илме 

тивёҫ пулас теп,— ответлет Энтри вӗсене хирёҫ.
— Эпир ҫав хёвеле сыхласа пурӑнатпӑр.  Ун патне ҫитсе ку 

рае килет пулсан, эс пирёнпе пёрле пул, ӑна хупӑрлакан х ура  
пӗлӗтсене пирёнпе пёрлех хӑваласа яр. Вара хёвел санӑн умна 
хӑех ялкӑшса тухӗ, теҫҫё лешсем.  Энтри килёшрӗ, ҫ ӑлтӑрлӑ  
ҫынсемпе пӗрле хёвелӗн ҫулне сыхлама тытӑнчё.

Нумай иртрё-и, сахал иртрӗ-и вӑхӑт,—ун ҫинчен юмах шар- 
л амасть ,—виҫё тӑван ашшё патне таврӑнчёҫ. Виҫҫёшин те кӑк-  
рисем ҫинче ҫап-ҫут ылттан ҫӑлтӑрсем ҫунса тӑраҫҫё.  •

Ашшё ыйтать:
— Ну, ывӑлӑмсем, хӑшӑр ҫитсе килтӗр ҫут хёвел патне?— 

тет.
Асли калать:
— Эп хурҫӑ кайӑк ҫине утланса, ҫӗр тавра виҫё хутчен ҫав- 

рӑнтӑм, ҫиччёмӗш пӗлёт тӳпине шатарса тухрӑм,  ҫ у т х ё в е л т е м  
пысӑкёш ялкӑшнине куртӑм. Ҫавӑншӑн мана Сталин Кремӗле 
чёнтерчӗ, кӑкӑр ҫине ылттӑн ҫӑлтӑр ҫакса ячё,— тет.

Вӑталӑххи калать:
— Эп хамӑн хурҫӑ карапӑмпа аслӑ тинӗсён чиккине ҫитрӗм,  

хёвеле  хупӑрласа тӑракан хаяр ҫёленсене парӑнтартӑм,  ҫут 
хёвел  тем пысӑкёш ялкӑшнине куртӑм. Ҫавӑншӑн мана Сталин 
Кремӗле чёнтерчӗ, кӑкӑрӑм ҫине ылттӑн ҫӑлтӑр ҫакса ячё,— тет.

Кёҫённи, Энтри ятли, калать:
— Эп колхоз  урхамахёпе пёлётпе ҫёр сыпӑшнӑ ҫёре ҫитрӗм, 

хёрле ҫӑлтӑрлӑ ҫынсемпе пӗрле хёвелён кунҫулне сыхласа 
пурӑнтӑм,  ӑна хупӑрлакан хура пӗлётсене ҫапса салатрӑм.  Ҫа- 
вӑншӑн Сталин мана Кремёле чёнтерчӗ, кӑкӑрӑм ҫине ылттӑн 
ҫӑлтӑр ҫакса ячё,— тет.

Ашше ывӑлёсен сӑмахне итлесе пӗтерчё те ҫапла каларё:
— Питё шеп, ачасем. Пурте  эсир аҫӑр сӑмахӗсене итлерёр,  

хёвеле шырарӑр, ун патне ҫитсе килтёр.  Анчах та пёлётре  ял- 
кӑшакан хёвелтен те ҫутӑрах ҫунса тӑракан хёвелёмёр пирён— 
Иосиф Сталин. Эсир ун парнине тивӗҫ пултӑр пулсан, аҫӑр 
пиллёхне те ёмёрлӗхех тивёҫ пултӑр,—терё.

Юмах ҫӳрет ялсемпе хуласем тӑрӑх, старик пирён колхозра пу- 
рӑнать, унӑн еткер ывӑлёсем тӑван ҫёршывӑн чиккисене сыхлаҫҫё.

Эскетӗнри (Ҫӗмӗрле р. ЧАССР) 72 ҫулхи 
колхозник Храмов Василий Ефимович 
каласа панӑ тӑрӑх И. Тукташ ҫырса илнӗ.

Т Е Л Е Й

Авал та мар, халё те мар, пёр пёчёк ялта  пурӑннӑ, тет,  пёр 
карчӑкпа пёр старик. Вёсен виҫӗ ывӑл пулнӑ, тет.

Пурнӑҫё ку ҫемьен калама та ҫук йӑвӑр, чухӑн пулнӑ, иккен. 
Ҫавӑнпа та ашшё ывӑлёсене пёрре пухнӑ та ҫапла каланӑ:

— Виҫсёр те ялтан тухса кайӑр та, виҫӗ ҫулпа утӑр.  Кам 
нумайрах ӗҫлесе тупё, ҫав хисеплӗ пулё, ҫав кунҫул курё ,— тенё.

Чи кӗҫённи Энтри ятлӑ пулнӑ, тет. Энтри ялёнчен т у х 
санах, пёр ҫул юппине пырса ҫитнё.

Хӑш ҫулӗпе каясси ҫинчен Энтри чылай шухӑшласа тӑнӑ. 
Пӗр ҫулё ҫинҫе пулнӑ. Вӑл ҫул ҫинче ҫӑкӑр йывӑҫҫисем ӳснё, тет.  
Анчах йывӑҫҫисем йёплӗ пулнӑ мён. Ҫавӑнпа та вӗсем ҫынна 
инкек патне астарса кайма кӑна илемлён ӳссе ларнӑ, иккен.

Тепӗр ҫулӗ сарлака пулнӑ. Унта ҫӑкӑр йывӑҫҫисем ӳсмен, 
парка вӑрман кашласа ларнӑ. Вӑрман ҫине хёвел илемлӗн пӑхнӑ. 
Хӗвел ҫинче ӑмӑрткайӑк ҫутӑлса ларнӑ. Ҫак ҫулпа утнӑ, тет,  
вара Энтри.

Кайсан-кайсан, вӑрман хёррине ҫитсе тӑнӑ Энтри. Ҫитнё те, 
чарӑнса, унталла-кунталла пӑхнӑ.

— Ӑҫта каятӑн, Энтри тусӑм?—тесе ыйтнӑ, тет,  унтан х ё 
вел ҫинче ларакан ӑмӑрткайӑк.

— Телей шырама!—тавӑрнӑ, тет,  Энтри.
Вара ӑмӑрткайӑк Энтрине хӑй патнерех чӗнсе илнё те ҫапла 

каланӑ:
— Телей ура айӗнче йӑваланса выртмасть, ӑна хӑвӑрӑн туп- 

малла. Акӑ ҫак туяна ил те эсё каялла кай. Ҫул ҫинче сана 
хӑрушӑ сӑнлӑ тискер упа тёл пулё. Эсё ҫав упана ҫак туяпа 
ҫап та ун хырӑмне шӑтар.  Вара сан умна ылттӑн сунтӑх тухса 
ӳкӗ. Сунтӑха пёлсе уҫсан, унтан сан телейӳ сиксе тухё,— тенё, 
тет,  ӑмӑрткайӑк.

Энтри ӑмӑрткайӑк каланӑ пек тунӑ. Сунтӑха уҫса пӑхнӑ та — 
ун ӑшёнчен сыснапа сурӑх сиксе тухнӑ. Энтрийён пӗрремёш 
телейё ҫакӑ пулнӑ мӗн.

Анчах Энтрийён татах та лайӑхрах пурӑнас килнё. Ҫавӑнпа 
вӑл татах телей шырама тухса утнӑ. Вӑрман хёррине ҫитсен, 
каллех хёвел тухнӑ. Хӗвел ҫинче каллех ҫав ӑмӑрткайӑк лар- 
нӑ. Амӑрткайӑк Энтрирен ыйтнӑ:

— Ӑҫта каятӑн-ши эсё, Энтри тусӑм?—тенё.
— Телей шырама каятӑп,—тенё Энтри.
— Телей хӑвӑнтах, анчах эсё ӑна кураймастӑн,— тенё ӑмӑрт- 

кайӑк.—Ак ҫак туяна ил те каялла кай. Ҫул ҫинче сана каш- 
кйр тёл пуле. Ҫав кашкӑра туяпа ҫап та, хырӑмне шйтар. Ун 
хырӑмёнчен ылттӑн сунтӑх тухса ӳкё.  Ҫав сунтӑхра  сан 
телейӳ пулё. Анчах эсӗ ӑна уҫма пёл.

Энтри ӑмӑрткайӑк каланӑ пек тунӑ. Сунтӑхне уҫса мйхнӑ. 
Ун ӑшӗнчен ӗне сиксе тухнӑ. Ҫакӑ вара Энтрийён иккёмёш 
телейӗ пулнӑ.

Кун хыҫҫйн та Энтрин телей шырас шухӑш пӗтмен. Вӑл 
татах та лайӑхрах пурӑнасшӑн пулнӑ. Ҫавӑнпа вӑл каллех ҫав 
ҫулпа ҫав вӑрман патнелле тухса уттарнӑ. Каллех ӑна ҫав ӑмӑрт- 
кайӑк тел пулнӑ.

— Ӑҫта каятӑн-ши каллех эсё, Энтри тусӑм?— тесе ыйтнӑ 
ӑмӑрткайӑк.

— Телей шыратӑп!—тенё Энтри.
— Ҫак туяна ил те каялла кай. Ҫул ҫинче сана чее тилё 

хирёҫ пулё. Эсё ӑна туяпа ҫап та, хырӑмне шӑтар. Санӑн умна 
каллех ылттӑн сунтӑх тухса ӳкё. Вӑл сунтӑха эсё уҫса пӑх та, 
никама та ан пар, ан ҫухат. Сунтӑху пулсан, санйн пурнӑҫу та 
пулё, савӑнӑҫлӑ пулӑн,—тенё ймйрткайӑк.

Энтри ӑмӑрткайӑк каланӑ пек тунӑ. Сунтӑха уҫса пӑхнӑ та, 
ун ӑшёнчен ҫёнё пысӑк пӳртпе хуралтӑсем тухса тӑнӑ. Ампар- 
та  тулли тӗш-тырӑ чӑштӑртатнӑ.  Картара тулли выльӑх-чӗрлӗх 
тёпёртетнӗ.  Пӳрчё ҫине: „Пуян та культурӑллӑ пурӑнакан кол
хозник Энтри Федйрч“, тесе ҫырса ҫапнӑ пулнӑ.

Энтри Федйрч вӑл—эпё. Ӑмӑрткайӑк панӑ туя марксизм 
пулнӑ иккен. Упи, кашкӑрё, тилли—тӗрлӗ вӑхӑтри класс таш- 
манёсем.  Ылттӑн сунтӑхӗ—колхоз пулнӑ мён, ӑмӑрткайӑкё— 
Сталин юлташ.

Свердловск облаҫӗнчи Чернушка районӗн- 
чи Сульмаш ялӗнчи колхозник Андрей 
Федоров каласа панӑ; В. Тоймак ҫырса 
илнё.

ЧАПАЕВ ВИЛӖМЁ

(Вырӑс ха л ӑ х  юмахё)
Таҫти ҫёрте,  таҫти патшалӑхра, тёрёссипе каласан, шӑп та 

шай эпир пурӑнакан ҫӗршыврах пурӑннӑ, тет,  пёр хресчен. Ӑна 
Иван тесе  чённё, тет.  Унӑн виҫё ывӑл пулнӑ. Аслӑ ывӑлё ашшӗ 
пекех  Иван ятлӑ пулнӑ, вӑталӑххи—Петӗр, кёҫённи—Василий.

Пурӑннӑ вёсем питё начар, тискер кайӑк тытмалли хатёрё-  
сем те, пулӑ тытма каймалли кимёсем те пулман вёсен.

Ҫапла вара ҫак Иван ятлӑ хресчен пурӑннӑ-пурӑннӑ та чу- 
хӑнлӑхран тухаймасӑрах вилсе кайнӑ.

Кунӑн арӑмё ачисемпе тӑлӑха тӑрса юлчё. Ачисем ҫитёнсе 
ҫитсен, вӑрҫӑ сиксе тухрё. Аслӑ ывӑлёсене вӑрҫа илсе кайрёҫ, 
амӑшё патне кёҫёнывӑлё— Василийё кӑна тӑрса юлчё. Пурӑнсан-

пурӑнсан, кӑна та вӑрҫа кайма черет ҫитрӗ. Ун чухне пурне те 
йёркипех илсе пынӑ. Василий амӑшёпе сывпуллашса уйӑрӑлчӗ 
те вӑрҫа тухса кайрё. Мёскён амӑшё пёр пёчченех тйрса юлчё.

Акӑ пырать Василий пёр ялпала. Ку ялтан инҫетрех мар 
унӑн мӑнаккӑшӗ пурӑннӑ. Василий шуглать:

— Тавай-ха мӑнакка патне. кёрсе сывпуллашса тухам, тен 
вӑрҫӑран тавӑрӑнаймӑп т а ,—тет.

Кёчё.
— Сывӑ-и, мӑнакка?
— Сывах-ха, сывах, ывӑлӑм. А ҫта каятӑн?
— Вӑрҫа каятӑп-ха, мӑнаккам. Аслӑ пиччесем тахҫанах ҫапӑ- 

ҫаҫҫӗ ёнтё, ну, манӑн та кайса ҫапӑҫас пулать.
Мӑнаккӑшё кӑна хирёҫ ҫапла калать:
— Итле-ха,  ывӑлӑм,—тет.—Эпё сана пёр ҫӗрӗ парӑп. Вӑл 

ҫёрё ман упӑшкамранах юлнӑскер. Вӑл ӑна туркӑ вӑрҫинчен 
илсе килчё. Вӑл ҫӗррӗн ҫав тери пысӑк асамлӑ вӑй пур. Ӑна 
тӑхӑнсан, сана ни пуля тивмест, ни хёҫ витмест. Анчах та ҫӗррён 
вӑйё типё ҫӗртре чухне анчах хӑтарать,  шывра вӑл самаях 
чакать,—ҫакна лайӑх асту, —тет.

Василий мӑнаккӑшне ҫӗрӗ панӑшӑн тавтурё те, унпала уйӑ- 
рӑлса, малалла тухса утрё.  Акӑ ҫитрӗ вӑл призыва. Унтан ҫара 
илсе карёҫ. Ҫитрё те вӑрҫӑ ёҫне вёренме тытӑнчӗ. Ҫав тери 
хӑвӑрт вӗренсе ҫитрӗ вӑл, ҫав тери вӑйлӑ та ӑслӑ салтак пул
са тӑчё, пӗр сӑмахпа каласан—тӳрех вӑрҫа тухса карӗ. Вӑрҫӑ- 
ра кӑна чанах та ниепле пуля та тивеймест.

Виҫӗ ҫул пурӑнчӗ Василий Иванович вӑрҫӑра. Унтан, Совет 
влаҫё пулса тӑрсан, килне тавӑрӑнчё. Хӑйсёр пуҫне унӑн пёр 
пиччёшё те тавӑрӑнайман иккен, иккӗшӗ те вилсе юлнӑ. Васи
лий Иванович килёнче пурӑнкаларё-пурӑнкаларё те авланма 
шут тытрё. Хӑйсен ялёнчи пӗр чухӑн хёрне качча илчё, туй 
туса пачё. Тытӑнчӗ Василий Иванович арӑмёпе пурӑнмашкӑн. 
Пурӑнсан-пурӑнсан, пӗр ҫултан-и, ик ҫултан-и унта, вёсен икё 
ача ҫуралчӗ.

Пӗрре ҫапла Василий Иванович хыпар илет:  генералсем 
Совет влаҫне пётерсе лартса,  хӑйсен влаҫё туса хума шут 
тытнӑ тенине. Тарӑхсах каять Василий Иванович генералсем 
ҫине, вёсем пётём ёҫхалӑхне пётерсе тӑкма шутланӑшӑн. Шут- 
ларӗ-шутларӗ те ҫакӑн пек шут тытрё:  „Тата тепӗр хут вӑрҫа 
каятӑп, хамӑн ҫёршывӑма пётерме памастӑпах!”

Унтан амӑшне каларё:
— Ну, хаклӑ аннем, эп Совет влаҫне сыхлама тухса кая- 

тӑп,—терё.
Кӑна хирёҫ амӑшӗ куҫҫуль витӗр ҫапла тавӑрса калать:
— Виҫӗ ывӑлччӗ манӑн, эсӗ кӑна тӑрса юлтӑн. Иккӗмёш хут 

вӑрҫа тухса каятӑн пулсан, эсё те  пуҫна ҫухатӑн,—тет.
— Ҫук, анне, эп каятӑпах,—тет  ывӑлё.—Вилес-тӑвас пулсас- 

сӑн, ман пёчӗк ачамсене ан пӑрах,—тет.
Амӑшёпе тата арймёпе уйӑрӑлчӗ те ха й  Василий, утне йӗнер- 

лесе утланса, Хӗрлӗ Ҫара тухса вёҫтерчё,

Ҫитрӗ совет ҫарӗсем патне, хёрлё командирсем патне. Ҫӗ- 
лёкне хывса, пуҫне тайрё те ҫапла каларё:

— Сывӑ-и, совет хёрлё командирёсем? Эпё те Хёрлё Ҫарта 
пулас тетӗп,  хамйн тйван ҫӗршывӑма пулӑшас тетёп, ӗҫхалӑхне 
ирӗке кйлармашкйн Колчакпа Деникина хӑваласа ярас тетёп ,— 
тет.

Командирсем кӑна калаҫҫё:
—  Сывлӑх пултӑр сана, паттӑр яш! А кам пулатӑн-ха эсё? 

Хушамату мёнле санӑн?—тесе ыйтаҫҫӗ унран.
— Эп ҫав-ҫав ял ҫынни пулатӑп, мана Василий Иванович 

тесе чёнеҫҫӗ, а хушаматӑм—Чапаев.
Чапаева ҫавӑнтах Хёрлё Ҫар командире туса хучёҫ.
Нумай пулчё-и, сахал-и, юнлӑ ҫапӑҫу ҫитсе перёнчё. Чапаев 

учӗ ҫине сиксе ларчё те пёрех кйна ыткӑнчё тӑшмансем ҫине. 
Ҫавапа ҫулнӑ пек тӑкма тытӑнчё вӑл тӑшмансене.  Колчаксене 
те ҫулать,  деникинцӑсене те ӑшалантарать, ултӑ сехет  хушши 
пӗр канмасӑр турарё.  Хёҫёпе те касать, сӑннипе те чикет, на- 
ганӗпе те перет. Пӗтӗм хир тӑшмансен виллисемпе витӗнчӗ. 
Колчак ниепле те чӑтса тӑраймарё, хӑйён юлашки салтакёсемпе 
аяккалла пӑрахса тарчӗ.

Хёрлё Ҫар салтакёсем Чапаев ҫинчен чап сарса та ячёҫ:
— Вӑт ку командир! Эпир Чапаевпа ӑҫта тенё унта каят- 

пӑр.
Пёр эрне те иртеймерё.  Колчак икё хут  ытларах ҫар пухрӗ 

те каллех Хёрлё Ҫара хирёҫ тухрё.  Сиксе ларчё Чапаев каллех 
учё ҫине, сиксе ларчё те  тытӑнчё тӑшмансене хаяррйн тура- 
машкӑн: хёҫёпе те касать,  сйннипе те чикет, наганёпе те перет.  
Пёр талйк хушши ҫапла турарё вйл тйшмансене. Колчак ҫарне 
ҫуррине ытла тураса тйкрёҫ, хӑшне-пӗрне тыткӑна илчёҫ. Кол
чак хай аран-аран тарса хйтйлчё.

Ҫапӑҫу хыҫҫйн кӑштах канчӗҫ, ҫирёҫ, ӗҫрёҫ. Унтан Чапаев 
Фрунзе юлташ патне кайрё.

Фрунзе калать кйна:
— Ну,  Чапаев,  ҫамрӑк герой! Колчака тӗппипех ҫапса са- 

латма сана халь пётём арми паратйп. Колчак каллех ҫар пухма 
тытйннй,— тет.

Акӑ ҫитрӗ Чапаев хййён армийёпеле Шурй Атйл хёррине. 
Вырнаҫтарчӗ хййён ҫарне пёр ял ҫывӑхне, анчах колчаковец- 
сем ӑҫта тӑраҫҫё,  ӑна пёлмест. Мён пулсан, мён килсен те, 
пёлесех пулать: ӑҫта Колчакйн штабё? Тйчё те хайхи Чапаев 
ҫапла калать хййён ҫарне:

— А ну, маттурсем,  кам пырать манпала пёрле тӑшман ӑҫта 
танине йёрлесе тупма?—тет.

Ну, паллах, унпа пёрле кайма килёшекенсем нумай тупйн- 
чӗҫ. Анчах вйл пёр аллӑ ҫын, е ҫӗр ҫын-и унта, суйласа илчё 
те ҫула тухса кайрё. Кун каҫаланах сулйннй пулнй иккен. Ҫул 
ҫинче кусем пёр хёрарйма хирёҫ пулаҫҫӗ.

— Эй, инке, ӑҫта каятйн?
— Эп хам упйшкама курма Хёрлё Ҫара каятйп, командир

йэлташ. Анчах ҫулран аташса кайрӑм-ха акӑ, тата хырӑм та 
выҫӑ. Иккӗмёш талӑк утатЛп ӗнтё, хам ӑҫта ҫптсе тухассине 
хам та пёлместёп.

— Ну, атя эппин пирёнпеле, эпёр сана ҫитерӗпёр.
Чапаев ҫав хёрарӑма хӑйсемпеле пёрле илсе, тйраничченех 

ҫитерме хушрё. Илчёҫ хай хӗрарӑма хӑйсемпе пӗрле. Ҫитерчёҫ, 
ёҫтерчёҫ. Ку хӗрарӑм поляк ҫынни пулнӑ иккен, ӑна Колчак 
шпионка туса янӑ мён. Анчах та Чапаев ун ҫинчен нимён те 
пёлмен.

Ҫитрёҫ кусем пёр яла. Ялӗ шӑп та шай Шурӑ Атӑл хёррин- 
че ларать. Мужиксем пӗтӗмпех каласа пачӗҫ колчаковецсем ӑҫ- 
та тӑни ҫинчен: инҫех те мар вӑрман хыҫӗнче, пёр вунӑ ҫух- 
рӑмра иккен. Василий Иванович хӑйӗн салтакёсене калать:

— Ҫапла тӑватпӑр, ачсемёр: раз каҫ пулса ҫитрӗ-тёк, кунтах 
ҫывЭрса ҫёр каҫӑпӑр, а ыран ирхине хамӑр ҫара илсе килме 
каятпӑр,—тет.

Тӑратса тухрё Чапаев постсем, хӑй канма выртрё.  Пурте 
ҫывӑрса карёҫ. Василий Иванович хӑй те ҫывӑрса карё, пӗртен- 
пӗр хурал кӑна тӑрса юлчӗ.

А поляк хӗрарӑмё ҫывӑрмасть, кӗтсе тӑрать. Чапаев ҫывӑрса 
каясса кётсе илчё те вёҫтере пачё хӑвӑртрах Колчак патне. 
Чупса ҫитрё те, Чапаев ӑҫта тӑни ҫинчен, ун тӗп ҫарё хӑйпеле 
пёрле марри ҫинчен каласа пачё. Колчак урӑм-сурам саванса 
кайса, хӑйён генералӗсене ҫавӑнтах приказ пачё: „Тытса килӗр 
Чапаева, чёррён тытма май килмесен, виллине те пулин тупса 
килӗр!“ —тет.

Пухрёҫ генералсем хӑйсен ҫарёсене. Пухрӗҫ те виҫё енч^н 
ҫавӑрса илчёҫ Чапаева. Постри салтаксене ҫӗрле пӗтёмпех вё- 
лерсе пётерчёҫ, унтан шӑп Чапаев ӑшӑ ыйахпа ҫывӑрнӑ вӑхӑт- 
ра тӳрех  вӗсем ҫине тапӑнчӗҫ.

Сиксе тӑчё Чапаев, анчах хӑйне пур енчен те тӑшмансем 
хупӑрласа илнё.

— Тӑрӑр, юлташсем,хӑвӑртрах!  Ултав!—тесе кӑшкйрса ячё вӑл.
— Ну, мён калаҫасси пур ёнтё,  вёсем унта нумай-нумай пёр 

ҫёр ҫын пулнӑ пулё те, а колчаковецсем темиҫе пин ҫын вёт. 
Хёрлисем пӳртсенчен пӑшалсемпе хӗрӳллён переҫҫё, хӑйсем 
патне ямаҫҫё. Ак патрон пачах та сахал тӑрса юлчё вёсен. Ва
ра Чапаев ҫапла приказ пачё:

— Чупӑр, ачасем, Шурӑ Атӑл хёррине, кунта пурпёр шӑтар- 
са тухайрас ҫук эпёр. Шурӑ Атӑл урлӑ каҫсан, унта вара хамӑр 
ҫар та инҫе мар, вёсемпе пёрлешёпӗр те каллех Колчак ҫине 
сиксе ларӑпӑр.

Тытӑнчёҫ чапаевецсем юханшыв урлӑ ишсе каҫмашкӑн; К у
рать Колчак—хёрлисем шыва пыра-иыра сикеҫҫё. Курать те кӑш- 
кӑрать хӑйӗн генералӗсене:

— Ан каҫарӑр вёсене шыв урлй! Перёр  мён пур вЭйпала! 
Чапаева алран вӗҫертсен, вӑл пире пурне те чёррён хӑварас 
ҫук!

Колчаковецсем пулемет ҫавӑрса лартрёҫ те тытӑнчӗҫ шатӑр- 
таттармашкӑн.  Нумайччен ишрё Василий Иванович,  анчах та ун 
аллине пуля тивсе амантрё (шывра леш асамлӑ ҫёррин вӑйё пёт- 
рё ёнтё). Пурёпёр Чапаев ишме чарӑнмасгь. Йёри-таврах пуля- 
сем шӑхӑраҫҫё, хёрлисене темён чухлё вёлерсе пётерчӗҫ. Колчак 
шавах кӑшкӑрса тӑрать:

— Чапаева персе вёлерёр, леш енне ишсе каҫма ан парӑр. 
Пурте ун ҫине тёллесе перёр!

Акӑ тата тепёр пуля пырса тиврё Чапаева. Пуҫӗ шыва путма 
пуҫларё унӑн. Ҫапла вара Василий Чапаев пӗтёмпех п у т с а ҫухал- 
че. Ҫыран хёррине ҫитесси те нумай юлманччё, хӗрлисен пулӑшӑ- 
вё те  ҫитсе ёлкёрнёччё ёнтё,  анчах пурёпёр ҫӑлӑнса юлаймарё 
шеремет.. .

Ҫитсе ҫапрӗҫ хёрлисем колчаковецсемпе деникинецсем ҫине, 
вёсене пуҫӗпелех аркатса тӑкрёҫ, Совет ҫӗрё ҫинчен хӑваласа 
ячёҫ тӑшмансене.

Чапа тухрё Василий Иванович Чапаевӑн ячӗ. Ӑна пирён ҫёр- 
шывра пур ҫёрте те хисеплеҫҫё.

„Творчество народов СССР' ятлӑ кӗнкерен 
илнӗ.
Карели АССР-че, Лоухский районра „Крас
ный рыбак" колхозри 54 ҫулхи колхозник 
Матвей Михайлович Коргуевран ҫырса 
илнӗ.



Г Р А Ж Д А Н  В Ӑ Р Ҫ Й

1.
Ула курак хӳресӗр,
Хӳресёртен илемсёр: 
Ҫпекулянтсем ёмӗтсӗр, 
Ӗмётсёртен юрӑхсӑр.

Урам урлӑ каҫнӑ чух 
Пӑхӑр ҫӗрё тупрӑмӑр.
Пйхӑр ҫёрё тутӑхнӑ,
Колчак ҫарё пӑнтӑхнӑ.

Щӑкӑр-шӑкӑр вут сыппи 
Ӗне ури айёнче:
Ҫартан тарнӑ дезертирӗн 
Пичё ҫине суртӑмӑр.
Америка хулинче 
Вильсон ларать мӑртӑхса.
Ан лар, Вильсон, хуйхӑрса — 
Колчак пирӗн алӑра.
Урай хӑми тӳп-тӳрё,
Маччана та юрӑхлӑ.
Хӗрлё Ҫарти салтаксем 
Сарӑ хёре юрӑхлӑ.

2.
Уҫӑм ҫинчи пӑрӑва 
Кашкӑр тытни килёшет.
Улпут ҫынни вилсессӗн,
Масар ҫийё килёшет.
Хӗрлё-хӗрлё автана 
Хёртсе тӑвӑл ҫуратнӑ.
Сӑмавар тӗс хаспадана 
Аҫа-ҫиҫӗм аркатнӑ.

ТАКМАКӖСЕМ

Ыраш капан тӑррине 
Ҫил ҫавӑра пуҫларӗ, 
Деникина Хӗрлё Ҫар 
Сирпёнтере пуҫларё.

Пилёк тытса ташлама 
Ҫут пиҫиххи пулинччё: 
Ыталанса чуптума 
Хёрлё салтак пулинччӗ.

Тарӑн ҫырма пуҫӗнче 
Вӗлтрен ҫилпе лӑсканать. 
Деникинпа Колчака 
Хёрлё салтак тустарать.

Хура лаша ҫилхине 
Йёс турапа тураҫҫё, 
Советсен Хёрлӗ Ҫарне 
Тёнчипелех мухтаҫҫё.

„Чӑваш литературин антологийӗ", 
стр. 155— 156. Шупашкар, 1935 ҫ.

Патшан ылттӑн каруни 
Тӑм пуҫёнчен вӑрхӑннӑ. 
Хура халӑх кӑкӑр тулли 
Лӑштах сывлӑш ҫавӑрнӑ.

Ку такмака 1936 ҫулта Чышма стан
цияче хӗрарӑм пассажиртан Стихван 
Шавлы ҫырса илнӗ.

КОЛХОЗ ЮРРИСЕМ 
ш у р  т у т а р

Шур тутӑр вёҫтертём хуратса,
Эп юрларӑм сире юратса.

Сат янтӑрать сарка.йӑк сассипе,
Чун савӑнать колхоз лаййххипе.

Ыр ут юртассине хам та пёлеп, 
Тилхепине карт-карт туртсассӑн. 
Колхоз лайӑххине хам та пёлеп, 
Хамӑр лайӑх ёҫлесе пырсассӑн.

Тупӑлха та турта, турӑ лаша 
Туртмассерен турти авӑнать.
Хамӑр тенӗ колхоз ҫыннисене 
Курмассерен чунӑм савӑнать.

Чёнтёрлё  те кёпер, ай, ҫийӗнче 
Ворошилов лашин йӗрёсем пур. 
Аттепеле анне чӗрки ҫинче 
Ҫамрӑк чухне таптана йӗрсем пур.

Тур ут юртать, юртать,  ури шӑвать 
Чашлаттарса  ҫумӑр ҫунӑран.
Пире ют патшасем, ай, кураймаҫ 
Хӑйсенченех иртсе кайнӑран.

Икё хура лаша пур ҫинче 
Мён хуйхи пур аслӑ ҫул ҫинче? 
Хамӑр тӑван колхоз пур ҫинче 
Мён хуйхи пур ватӑ пуҫ ҫинче?

Сирӗн кӑмакӑрсем шап-шурӑ мӗн, 
Епле ӑсти ҫавӑрса тунӑ-ши?
Ҫакӑях та Совет,  ай, влаҫне 
Мёнле Дели шутласа кӑларнӑ-ши?

С овет  тен келёсем  таянчӑклӑ,
Епле ӑсти ҫавӑрса тунӑ-ши?
Ҫакӑ колхозпалан ырлӑх курма 
Ленин епле ӑсласа кӑларнӑ-ши?

„Сталин” колхоз членӗ 54 ҫулхи көлхо*ник 
Касянов Сергей юрласа панӑ.

И АТӐЛ ХӐВИ...
Акса ӗҫӗм ҫырли тӑвас пулсан,
Тавай пёр ушкӑнпа ҫырла тӑвар.

И Атӑл хӑви яштака,
Ҫулҫи ҫаврака...

Хамӑр вӑйпа телей тӑвас пулсан,
Тавай пёр колхозпа телей тӑвар.

И Атӑл хӑви...
Ӗнтё ылттӑнӑм ҫук, кӗмёлём ҫук,
Колхозран лайӑххи ним те ҫук.

И Атӑл хӑви...
Сӑкӑтӑм та урам(ё) аслӑ урам,—
Эпир утманнине кам утас?

И Атӑл хӑви...
Эпир колхоз туни пайтах пулать,—
Эпир савӑнмасан, кам савӑнас?

И Атӑл хӑви...
Сӑкӑт, Патӑръел p.; 1933 ҫ. В. П. Ворвбье* 
ҫырса илнӗ.

ПУЯН, ПУЯН ТЕЕҪҪӖ
Хӗрлё хӑмач тутрине (2 х.)
Ай-яй, эпё юратап, юратап.
Колхоз хирёнче ёҫлеме 
Ай-яй, эпё юратап, юратап.

Ула тутӑр эп ҫыхрӑм (2.),
Урам урлӑ эп каҫрӑм, эи каҫрӑм.
Ҫӗн нурнӑҫа эп куҫрӑм,
Йӑвӑрлӑхран хӑтӑлтӑм, хатӑлгӑм.

Пуян, пуян тееҫҫӗ,
Епле пуян пулас мар?
Эпир халё колхозра, колхозра.
Колхоз ёҫне саватпар,
Ленин ятне манмастпӑр, манмастпӑр.

Пурнӑҫ лайӑх тееҫҫӗ,
Епле лайӑх пулас мар?
Эпир халё колхозра, колхозра.
Колхоз ёҫне саватпӑр,
Ленин ҫулне пыратпӑр, пыратпӑр.

Варасӑр, Куславкка p.; 1933 ҫ. Г. Лисков ҫырса илнӗ.

УЛМА

Улма пиҫет, хӗрелет 
Кунеем ӑшӑ вӑхӑтра, 
Манӑн чунӑм хӗпӗртет 
Колхоз ӳснё вӑхӑтра.

Улма йывӑҫ авӑнать 
Улми йывӑр пулнӑран. 
Манӑн чунӑм савӑнать 
Стахановка пулнӑран.

Хёрлё чие пахчине 
Хӑҫан кӗрсе тухам-ши?

ЭП ШУР

Эп шур тутӑр юратап 
Ҫӳҫи пурҫӑн пулнӑран.
Эп колхоза юратап 
Тулли телей панӑран.

Тӑхӑр пушӑт ҫӑпати 
Калуш пур чух ытлашши.

ТУСЯ

Туся хёрсем,  колхоз хӗрсем, 
Юр тытмашкӑн!
Хӑвӑртрах,  хӑвӑртрах,
Халех васкӑр!

Туся хёрсем,  колхоз хёрсем, 
Кёл пуҫтарма!
Хавӑртрах. ..

Туся хёрсем, колхоз хёрсем, 
Улма каема!
Хӑвӑртрах. ..

Туся хёрсем,  колхоз хёрсем, 
Ҫум ҫумлама!
Хӑвӑртрах.. .

ИҪЕТ, ХЁРЕЛЕТ

Колхоз матур каччине 
Хӑҫан курса савам-ши?

Хутлам-хутлам тилхепи 
Ут ҫийӗнче пултӑрччё.
Чун юратнӑ cap ачи 
Стахановец пултӑрччӗ.

Трактор анать ҫулпала 
Вёт тусана вёҫтерсе.
Колхоз хирне пӑхӑр-ха:
Епле ӗҫлет тимлесе?

Туктамӑш, Хӗрлӗ Чутай районе. 
1935 ҫ. Г. Лисков ҫырса илнӗ.

ТУТӐР ЮРАТАП

Ҫёнӗ пурнӑҫ тунӑ чух 
Пуппа кулак ытлашши.

Тёмён-тёмён хурлӑхан 
Авӑк ҫилпе авӑнать.
Ҫёнё пурнӑҫ тунӑ чух 
Пирён чёре савӑнать.

Шуршӑл, Сӗнтӗрвӑрри p.; 1933 ҫ. 
Г. Лисков ҫырса илнӗ.

ХЁРӖСЕМ

Туся хёрсем,  колхоз хёрсем, 
Утӑ ҫулма!
Хйвӑртрах.. .

Туся хёрсем,  колхоз хёрсем,  
Тырӑ вырма!
Хӑвӑртрах.. .

Туся хёрсем,  колхоз хёрсем, 
Авӑн ҫапма!
Хӑвӑртрах.. .

Туся хёрсем,  колхоз хёрсем,  
Тырӑ леҫме!
Хӑвӑртрах. ..

Туся хёрсем, колхоз хёрсем, 
Юрӑ юрлама!
Хӑвӑртрах. ..

'Гуся, Патӑръел р.; 1933 ҫ.
В. В оробьев  ҫырса илнё,



ВӐРМАН УРЛӐ КАҪРӐМӐР

Вӑрман урлӑ каҫрӑмӑр, каҫрӑмӑр, 
Вӑрман урлӑ каҫрӑмӑр 
Вёрене ҫулҫи ҫутипе, ҫутипе, 
Вёрене ҫулҫи ҫутипе.

Хир-хир урлӑ килтёмёр 
Сарӑ тулӑ пуссипе.

АВӐТАТЬ
Ҫурхи хёвел, ай, ӑшӑтсан, 
Ҫёмёрт ҫеҫки ҫурӑлсан,
Авӑтать куккук,
Автӑтать куккук,
Янӑрать вӑрман.

Пирён бригада хире тухсан,
Ӗҫ юррине тытӑнсан,
Авӑтать куккук...

ХУЛА ҪУЛНЕ
Хула ҫулне пӗлнипе 
Эпӗ карӑм хулана.
Ленин ҫулне пӗлнипе 
Эпё кӗтём колхоза.

Ҫырма урлӑ вӗрлёкӗ 
Ҫырма урлӑ ҫул хучё, 
Коллективлӑ пурнӑҫё 
Чухӑнлӑхран хӑтарчё.

Хула витёр тухрӑмӑр 
Электрицӑ ҫутипе.

Ҫак колхоза кётӗмӗр 
Ленин юлташ вӗрентнипе. 
Тулли телей тупрӑмӑр 
Сталин юлташ ҫулӗпе.

КУККУК
Пирён бригада ёҫе тухсан, 
Трактор ёҫе тытӑнсан, 
Авӑтать куккук...

Пирён бригада канма ларсан, 
Канӑҫ юрри пуҫласан,
Авӑтать куккук...

Шупашкар p. 1933 ҫ.
Н. Айзман ҫырса илнӗ.

ПӖЛНИПЕ
Ҫерем ҫёрне ватмашкӑн 
Тимӗр сӳре кирлӗ мён; 
Тёреклӗ колхоз тумашкӑн 
Ударниксем кирлё мӗн.

Пёчӗкҫеҫ те путени 
Сарӑ туда юратать;
Пирӗн матур йӗкӗтсем 
Колхоз ӗҫне юратаҫ.

Патреккел, К. Елчӗк p.; 1933 ҫ. 
В. Воробьев ҫырса илнё,



ТАКМАКСЕМ

КОЛХОЗ ТАКМАКЁСЕМ

Чуптармасӑр пымашкӑн 
Кӳлнё учё начар мар; 
Юрламасӑр лармашкӑн 
Пирён колхоз начар мар.

Хурӑн турта хуҫӑлчё, 
Врене турта сыпӑнчё.
Кив самана вырӑнне 
Ҫён самана пуҫланчё.

Cap хӗвелӗ cap хӗр майлӑ 
Кулать ӑшӑ куллипе,
Кӑмӑл уҫӑ, кӑмӑл лайӑх 
Пурнӑҫ тулӑх пулнипе.

Улӑх ути ука пек те 
Ирхи сывлӑм шывёпе. 
Пирён ӗҫсем ылттӑн пек те 
Хамӑр тытса тунипе.

Тырӑ пиҫсе ҫитнӗ чух та 
Килес килмест уй-хиртен; 
Ӗҫсем лайӑх пынӑ чух та 
Каяс килмест ӗҫ панчен.

Куккук сасси илтёнет 
Хура вӑрман варринче; 
Савни сасси ,ян каять 
Ударлӑ ёҫ патёнче.

Ҫёрёк,  ҫӗрёк ҫӑпата 
Сырас килмест тупата; 
Наян-кахал каччӑсене 
Курас килмест тупата.
Урлӑ кёлет,  ҫи витти,
Ҫине пӑх та ӑшне кёр.

Ай-хай, хамӑр тантӑшсем,  
Ӗҫне пӑх та хёрне ил.
Ӗҫё пулсан ылтӑн пек,
Хёрё пулё пике пек,

Тӑр пӗлётре тӑрисем,
Кёмёл шӑнкрав— юррисем. 
Маттур колхоз хёрёсен 
Ытарма ҫук ёҫӗсем.

Ҫӗнё пӳрт те таса пӳрт, 
Электрицӑ ялтӑрать.
Пике евёр сарӑ хёр 
Юрла-юрла тёр тӑвать.

Чёлтӗр  сёлё ҫийӗнче 
Пукра пӗрчи ытлашши.
Ҫак каччӑсем хушшинче 
Кулак ачи ытлашши.

Суртламӑттӑм вӑрлӑха,
Сарӑ тулла саватӑп;  
Тухаймӑттӑм эп вӑййа,— 
Ударнике саватӑп.

Хӗрёх тантӑш—хӗр тантӑш 
Хут вӗренме ҫӳретпёр.
Хёрёх тантӑш—хёр тантӑш 
Шкул илемне кӳретпёр.

Ҫӳл ту ҫинчен чул кустартӑм 
Чӑлт-чалт юхан шыв ҫине. 
Чёрем ҫине ал пустартӑм 
Вулав ҫуртри ачине,

202



Шур ҫип кӗпи эп ҫёлетрёч 
Клетке тӑп-тӑп тӑмашкӑн.
Яш пӗвёме эп ӳстертӗм 
Комсомола савмашкӑн.

Хамӑр ҫулнӑ ҫаранне 
Паккусӗнчен паллатпӑр; 
Хамӑр савнӑ каччине 
„КИМ“ паллинчен паллатпар.

Кёпер урлӑ каҫнӑ чух 
Кёпер юлать янраса;
Эпир колхоз тунӑ чух 
Кулак тӑрать анраса.

Хӑрӑк юман хуйхйрать 
Хӑйён кунё пётнёшён;  
Хурт-кӑпшанкӑ хуйхӑрать 
Уйра йӑран пётнёшӗн.

Хӗллехи кун хуйхӑллӑ 
Ҫурхи кунсем ҫитнӗрен; 
Сухапуҫӗ хуйхӑллӑ 
Эпир трактор кӳлнӗрен.

Шурӑ чӑлха, ҫӗнӗ пушмак,
Ан кӗр шыва, путатӑн.
Ан кай, тӑван, кулак хыҫҫӑн, 
Емёр кӗлмӗҫ юлатӑн.

„Чӑваш литерагурин 
антологийӗ", Шупашкар. 
1935, стр. 162— 169.

ЗАЕМ ТАКМАКЕСЕМ

Хёрлӗ-хёрлӗ ҫырлине 
Юрла-юрла татрӑмӑр. 
Пятилетка заемне 
Савӑнсах ҫырӑнтӑмӑр.

Ма юрлас мар юррине 
Юрлас килнӗ вӑхӑтра?
Ма ҫырӑнас мар заемне 
Пуян та тулӑх пурнӑҫра?

Сарӑ кайӑк савӑнать 
Вӑрман сӑнё симёсшӗн. 
Манӑн чунӑм савӑнать 
Ҫёнё заем тухнӑшӑн.

Атьӑр татар ҫырлине, 
Самай пиҫсе ҫитнине. 
Атьӑр ҫырӑнар заемне 
Аллӑ тенкёлёххине.

Тулли пуҫлӑ туллине 
Тӑкакласа вырас мар. 
Пятилетка заемне 
Ҫырӑнмасӑр юлас мар.

Хӗвел пӑхна вӑхӑтра 
Ахаль ларни килёшмест. 
Ҫак хаваслӑ пурнӑҫра 
Заемсӑр ҫын килёшмест.

Сат пахчине эп кётӗм 
Cap чечексем пуҫтарма. 
Ҫёнё заем эп илтём 
Хам пурнӑҫа юсама.

Мёншён татас чечекне, 
Тутла шӑршӑ кёмесен? 
Мёншён савас ачине, 
Ҫёнё заем илмесен?

Кӑшаркасси, Ҫӗрпӳ 
Ҫ. Матеш пухнӑ.

р. ЧАССР. 1936 ҫ.

Ялсем витёр, вӑрман витӗр, Вӑрман хӗрне ан кайӑр,—
Иӑмра витӗр хёр курнать. Сӑпса йӑва ҫавӑрать.
Хёрё пулнӑ комсомолка,— Кулак хыҫҫӑн ан кайӑр,—
Ҫӗнӗ заем ҫырӑнать. Заем илме вӑл чарать.

Ҫёнӗ Аксу, Тутар респ. Ҫёпрел р. 1936 ҫ. 
Тахтаманова пухнӑ.

ӐСАТУ ЮРРИ

Улма йывӑҫ авӑнать Шӑпчӑк юрлать улӑхра,
Улми нумай пулнӑрӑн. Сасси килет шыв тӑрӑх.
Ҫамрӑк чунӑм савӑнать Хёрлӗ Ҫарти тусӑмран
Савни ҫара кайнӑран. Салам килет хут тӑрӑх.

Ҫуркуннехи вӗренен 
Ӗмёт ҫулҫӑ сарасси,
Хёрлё Ҫарти матурсен 
Ӗм ёт— орден илесси.

К. Маклашкин, Сӗнтӗрвӑрри районе.
А. Тогаев ҫырса илнӗ.



ВАТТИСЕН СӐМАХХИСЕМ

Колхоз пӳлми— хёлле те, ҫулла та иксёлми.
Колхоз пӳлми— хӗлле те, ҫулла та тулли.
Колхоз лашине пушӑ ки рлё мар.
Пуппа кулакӑн пёр шухӑш (ёмӗт).
Колхозра ватлӑх та, яшлӑх та пёр, —пурте савӑнса ёҫлетпӗр.  
Лодырь пахчари мёлке тёшне те тӑмасть: никама та усӑ 
памасть.
Колхозшӑн пурлӑх—тӑшманшӑн хурлӑх .
Колхоз пурлӑхё—халӑх ырлӑхё;  ӑна хаклас пулагь,  тӑшман- 
ран сыхлас пулать.
Еҫчен колхозникӑн кёреки пушӑ мар.
Пирён пӗртен-пёр тёрёс ҫул; ун ҫинче ҫӑкӑрё-тӑварё те, 
ёҫки-ҫики те тулӑх.
Совет ҫёрӗнчен асаплӑх инҫе.
Пёччен хулӑ хуҫӑлать, нумай туратран тунӑ шӑпӑра хуҫма 
ҫук. Пирён колхоз та ҫавӑн пекех.
Сталин сӑмахё ылттӑн пек:  нихӑҫан та кивелмест, яланах 
ҫап-ҫутӑ.
Эпир пурте яш чёреллё—пурне те ӑшӑтать Сталин хӗвелӗ. 
Пире тӑшман хӑруш мар,—сыхах тӑрать Хёрлё Ҫар.

Вӑрнар районӗиче 1938 ҫ. Иван 
Ивник пухнӑ.



ЛЕНИНПА СТАЛИН ҪИНЧЕН ХУНӐ ЮРӐСЕМПЕ 
ТАКМАКСЕМ

АСЛА ЛЕНИН ҪУТИПЕ

Аслӑ Ленин ҫутипе 
Телей ҫулне тупрӑмӑр 
Аслӑ Сталин чысёпе 
Пуян пурнӑҫ турӑмӑр.

Шурӑ тинёс леш енче 
Шурӑ акӑш йӑви пур; 
Пирён Совет ҫӗрӗнче
Чёре тулли ырлйх пур.

Уҫланкйри ҫеремре 
Кӗрен пуҫлй чечек пур. 
Пирӗн аслй ҫёршывра 
Сталин панй телей пур.

Сикасси, Канаш p. 1939 ҫ. И . Пай- 
таш пухнӑ.

ҪӲЛӖ ТУСЕМ ҪИНЧЕ АХАХ ПЕРЧИ

Ҫулё тусем ҫинче ахах пёрчи,
Ахах пёрчи тавра хурйн ҫырли.
Хурйн ҫырли тути,  ай, мён тути?
Сталин сймахёсем, ай, пыл тути.

Шурймпуҫпе пёрле шйпчйк юрлать,
И к  ҫунатне ҫапса кёвё хурать.
Шйпчйкранах эпир йста пулар,
Сталин ятне савса юрй юрлар.

Ахахсемех хаклй, мерчен хаклй.
Вёсенчен те хаклй, ай, мён хаклй?
Сталин сймахёсем, вёрентнисем 
Сӳнми ҫунса тйраҫ, ай, ҫав хаклй.

Чӑваш халӑхӗ Аслӑ Сталин патне 
янЯ ҫыруран.

САВНИ ПАНӐ ПЕРЧЕТКЕ

Савни панӑ перчетке 
Халь те арча тёпёнче;  
Ленин ҫырнй сӑмахсем 
Халь те чёре ҫумёнче.

Ҫёмӗрт ҫеҫки ҫурӑлсан 
Вӑрман витёр курӑнать; 
Ленин ҫутнӑ ҫутӑсем 
Ӗмёр сӳнми йӑлкӑшать.

Куккук сиксе авӑтать, 
Йёлме йывӑҫ авӑнать; 
Сталин аттене курсан, 
Чӗрем тем пек савӑнать.

Пурҫӑн тутӑр пуҫӑмра, 
Шурӑ тутӑр аллӑмра; 
Ленин атте асӑмра, 
Сталин атте умӑмра.

Эпӗ кайрӑм вӑрмана 
Ҫеҫке ҫурнӑ вахӑтра; 
Пире Сталин ырлӑх пачё 
Эпӗр ӳснё вӑхӑтра.

Шур перчетке ӑшӗнче 
Кӗмёл ҫӗрӗ ҫутти пур;
Куҫа хупсан, куҫ умёнче 
Сталин атте сӑнӗ пур.

Шурӑ ҫёмӗрт хушшинче 
Cap кайӑксем юрлаҫҫё; 
Ленинпала Сталина 
Пётӗм халӑх мухтаҫҫё.

Мана савни парне пачё 
Шурӑ пурҫӑн тёрӗпе;
Тёрри ҫине ҫырса хунӑ: 
„Ленин хушнӑ вёренме!“

Акӑш пулать, шывра пулать, 
Шыв кукӑринче пулать;  
Сталин панӑ чаплӑ пурнӑҫ 
Совет ҫӗрӗнче пулать.

Лӑпкӑ шурӑ пӗлӗтсем 
Лӑпкӑ ҫилпе шӑваҫҫӗ,
Сталин хушсан, йёкӗтсем 
Ҫӗр тавра та вӗҫеҫҫё.

Виҫпӳрт-Шӑмӑршӑ ялӗнче (Шӑмӑршӑ р.) 
Зоя Бараевӑран 1939 ҫ. Вл. Бараев ҫырса 
илнӗ.

ҪЕРЕМ ҪИНЧИ ҪЕР ҪЫРЛИ

Ҫёрем ҫинчи ҫёр ҫырли,
Пёр ҫупкӑмӗ пӗр ывӑҫ;
Сталин юлташ сӑмаххи—
Пёр сӑмаххи ҫёр ылттӑн.

„Хёрлё Сормова* колхоз. Сӗнтӗр p., 
ЧАССР. 1935 ҫ. А, Талвир ҫырса илнӗ.

ҪЕРЕМ ҪИНЧИ ҪЫРЛИНЕ

Ҫерем ҫинчи ҫырлине 
Пуҫтар, савни, ытларах,
Аслӑ Сталин аттене 
Мухтар, савни, ытларах.

Ҫӗнӗ Аксу, Ҫӗпрел р., Тутар p. 1936 ҫ. 
Тахтаманова ҫырса илнӗ.

AKALU ӑ ҫ т а

Акӑш аҫта? —Атӑлта, 
Чеппи ӑҫта?—тинёсре; 
Сталин атте Мускавра, 
Сӑмаххисем чӗрере.

Шурта тӑр шыв ҫуталать, 
Хур-кӑвакал еавӑнать; 
Сталин пире юратать,  
Телейлӗ ҫул кӑтартать.

Улӑх курӗк ука пек,
Cap чечекӗ ылттӑн пек. 
Колхоз пурнӑҫё пыл пек, 
Сталин атте хёвел пек.

Сарӑ хёвел ӑшӑтать,
Ҫутӑ тӗнче савӑнать;
Аслӑ ҫулпуҫ Сталина 
Пур ӗҫҫынни ыр сунать.

Атнар, Хӗрлӗ Чутай р. 1936 ҫ. И. Се
менов ҫырса илнӗ.

ВАРМАН УРЛА КАҪРӐМАР

Вӑрман урлӑ каҫрӑмӑр, каҫрӑмӑр, 
Вӑрман урлӑ каҫрӑмӑр 
Врене ҫулҫи ҫутипе, ҫутипе,
Врене ҫулҫи ҫутипе.
Ҫак колхоза кётёмӗр, кӗтёмӗр,
Ҫак колхоза кётёмӗр
Ленин юлташ врентнипе, врентнипе,
Ленин юлташ врентнипе.
Ҫыр хёрринчи ҫёр ҫырли те,
Ҫыр хёрринчи ҫёр ҫырли 
Пёр ҫупкӑмё пӗр ывӑҫ,
Пӗр ҫупкӑмё пӗр ывӑҫ.
Ленин атте сӑмаххи те,
Ленин атте сӑмаххи 
Пёр сӑмаххи пин ылттӑн,
Пӗр сӑмаххи пин ылттӑн.

ЧУЛПА ТУНӐ МӐН ҪУЛПА

Чулпа тунӑ мӑн ҫулпа 
Автобусё вёҫтерет,
Сталин пуян пурнӑҫпа 
Пурӑнмашкӑн вёрентет.

Ир те вёл-вёл, каҫ та вёл-вёл! 
,Коммунарӑн“ ялӑвё.
Ир те асра, каҫ та асра 
Сталин атте доклачё.

Юрататӑп шур тутра,
Юратап ҫеҫкеллине,
Юрататӑп Сталинӑн 
Ҫёнё Конституцине.

Чечек пуххи илемлӗ 
Тӗрлӗ тёслӗ пулнӑран, 
Конституци питё паха 
Пур ӳсёме ҫырнӑран.

Савӑт труби ялкӑшать 
Электрицӑ ҫутнӑран, 
Ударница савӑнать 
Хаклӑ преми панӑран.

Мӑйӑр татрӑм уртӑнса, 
Ҫулҫи юлчё усӑнса,
Эп ёҫлеме кайнӑ чухне 
Лодырь юлчё ҫывӑрса.

Шурӑ мамӑк пӗлӗтсем Сӑпаҫипӑ куккукне
Тӳпе тӑрӑх шӑваҫҫё, Ҫич ҫӑмарта тунӑшӑн,
Сталин врентнё ҫамрӑксем Сӑпаҫипӑ Сталина
Полюс тӑрӑх вёҫеҫҫё. Пире ертсе пынӑшӑн!

Ӑ хпуҫ ялӗнче (Бишбуляк районе, Пушкӑрт респ.) 
Семенова Евдокияран тата Пӑслӑк ялӗнче Ш у
валова Лияран Н. Ф. Данилов ҫырса илнӗ.

14. Чӑваш фольклорӗ.

